
ᐃᒃᓯᕙᐅᑕᐅᑉ ᑐᓪᓕᐊ, 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 (ᕿᑭᖅᑖᓘᑉ ᓂᒋᐊ) 
ᐃᒃᓯᕙᐅᑕᐅᑉ ᑐᓪᓕᐊ, 

ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 
ᐅᖃᐅᓯᓕᕆᓂᕐᒧᑦ; ᒥᓂᔅᑕ 
ᓄᓇᖃᖅᑳᖅᓯᒪᔪᓕᕆᓂᕐᒧᑦ 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 
ᐱᕙᓪᓕᐊᔪᓕᕆᓂᕐᒧᑦ 
ᐃᖏᕐᕋᔪᓕᕆᓂᕐᒧᓪᓗ 

 
ᐊᖓᔪᖅᑳᖅ Hᐊᓐᑐ ᑐᑐ 

(ᐃᖃᓗᐃᑦ ᕿᑎᐊ) 
ᒥᓂᔅᑕ ᑲᒪᒋᔭᓕᒃ ᓄᓇᕗᒥ 

ᐃᓪᓗᓕᕆᔨᕐᔪᐊᒃᑯᓐᓂᑦ; ᒥᓂᔅᑕ 
ᑲᒪᒋᔭᓕᒃ ᖁᓪᓕᖅ 

ᐃᑯᒻᒪᖅᑯᑎᓕᕆᔨᒃᑯᓐᓂᑦ; ᒥᓂᔅᑕ 
ᑲᒪᒋᔭᓕᒃ ᐊᖏᕐᕋᖃᓐᖏᑦᑐᓕᕆᓂᕐᒥᒃ  

ᐊᐅᓚᑦᑎᔩᑦ 
ᐊᓪᓚᑦᑎ  
ᔮᓐ ᑯᐊᒃ 

 

ᐊᓪᓚᑦᑎᐅᑉ ᑐᓪᓕᐊ 
ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 
ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 
ᒪᐃᑯᓪ ᓵᓐᑐᓗ 

ᐃᖅᓱᒃᑎ 
ᓴᐃᒪᓂᖅ ᕿᓚᕝᕙᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 

ᑎᑎᖅᑲᒃᑯᕕᒃ 1200 
ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 
ᖃᕆᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᐃᖃᓗᐃᑦ, ᓄᓇᕗᑦ 
ᓇᒡᒐᔾᔭᐅ, ᒫᑦᓯ 22, 2010 

ᒪᓕᒐᓕᐅᖅᑏᑦ ᐅᐸᒃᑐᑦ: 
ᓯᕗᓕᖅᑎ ᐄᕙ ᐋᕆᐊᒃ, ᐅᖃᖅᑎ ᔭᐃᒥᓯ ᐋᕆᐊᒃ, 
ᔭᐃᒥᓯ ᐊᕐᕚᕐᓗᒃ, ᒨᓯᓯ ᐊᐅᐸᓗᒃᑐᖅ, ᐊᖓᔪᖅᑳᖅ 
ᑕᒑᖅ ᑰᓕ, ᕌᓐ ᐃᐊᓕᐊᑦ, ᐋᑕᒥ ᖁᒻᒧᐊᑦᑐᖅ, 
ᐊᖓᔪᖅᑳᖅ ᓗᐊᓐ ᑯᓱᒐᖅ, ᔮᓂ ᓂᖏᐅᖓᓐ, ᐹᓪ 
ᐅᑲᓕᖅ, ᐊᖓᔪᖅᑳᖅ ᑮᑦ ᐲᑕᓴᓐ, ᐋᓚᓐ ᕋᒻᐴᑦ, 
ᕗᕆᑦ ᓯᐊᓪ, ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ, 
ᐊᖓᔪᖅᑳᖅ ᓗᐃ ᑕᐹᕐᔪᒃ, ᐊᖓᔪᖅᑳᖅ ᐲᑕ 
ᑕᑉᑑᓇ, ᐊᖓᔪᖅᑳᖅ ᕼᐊᓐᑐ ᑐᑐ. 
 
ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐊᖓᔪᖅᑳᖅ ᔭᐃᒥᓯ ᐋᕆᐊᒃ): ᖁᔭᓐᓇᒦᒃ. 
ᐱᒋᐊᓂᐊᑕᐃᓐᓇᑎᓪᓗᑕ ᑕᐃᒪ ᑐᒃᓯᐊᓂᒃᑯᑦ 
ᐱᒋᐊᖅᑎᑦᑎᔪᓐᓇᕐᒪᖔᑦ ᐊᐱᕆᔪᒪᓪᓗ ᒥᔅᑕ 
ᓂᖏᐅᖓᓐ. 
 
>>ᑐᒃᓯᐊᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. 
ᐅᓐᓄᓴᑦᑎᐊᕙᒃᑯᑦ ᓯᕗᓕᖅᑎ, ᒥᓂᔅᑕᐃᑦ, 
ᒪᓕᒐᓕᐅᖅᑏᑦ, ᐊᒻᒪᑦᑕᐅᖅ, 
ᐅᐱᓐᖓᔅᓵᑦᑎᐊᕙᐅᖅᑎᓪᓗᒍ, ᓄᓇᕗᑦᒥᐅᓕᒫᑦ.  
 
ᑲᑎᒪᔾᔪᑎᑦᑎᓐᓂ ᓇᒻᒪ, ᑕᐃᒪᐃᓛᒃ ᒫᓐᓇ 
ᐱᒋᐊᖏᓂᑦᑎᓐᓂ ᑐᓐᖓᓱᒃᑎᑦᑎᑲᐃᓐᓇᕈᒪᒐᒪ 
ᑕᐃᒃᑯᓂᖓ, ᑭᓱᓂᒃᑯᐊᖅ ᐅᖅᓱᖅᑑᓂᐅᑦ, 
ᑕᓗᖅᔪᐊᕐᒥᐅᓪᓗ, ᐅᓪᓗᒥ ᓂᕈᐊᔅᓴᓕᐅᕐᓂᖓ 
ᒪᑐᐃᕐᒪᑦ. ᐱᒋᐊᖅᐸᓪᓕᐊᓂᐊᕐᓕᕐᒪᓂᓛᒃ, ᑖᓐᓇ 
ᑭᒡᒐᑐᖅᑕᐅᓛᓕᕐᒥᒻᒪᑕ ᑲᑎᒪᓕᕈᑦᑕ ᐅᐱᓐᖔᖅ 
ᔫᓂᒥ. ᑕᐃᓐᓇᓗ ᑐᓐᖓᓱᒃᑎᑦᑎᐊᓛᖅᐸᕗᑦ 
ᓂᕈᐊᖅᑕᐅᓂᐊᖅᑐᖅ. ᖃᐅᔨᒪᓕᑦ ᑕᒪᒃᑯᐊ 
ᐅᖅᓱᖅᑑᕐᒥᐅᑦ, ᑕᓗᖅᔪᐊᕐᒥᐅᓪᓗ 
ᓂᕈᐊᕐᕋᔅᓴᓕᐅᕐᓂᖓ ᐱᒋᐊᓕᕐᒪᑦ ᒫᓐᓇ. 
 
 (ᑐᓵᔨᒃᑯᑦ) ᑲᑎᒪᔾᔪᑎᔅᓴᐃᑦ 2. ᒥᓂᔅᑕᐃᑦ 
ᐅᖃᐅᓯᖏᑦ. ᒥᓂᔅᑕ ᑕᑉᑑᓇ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 
ᐊᖓᔪᖅᑳᑉ ᐅᖃᐅᓯᖓ 135 - 3(2): ᐊᕐᕌᒍᑕᒫᑦ 

ᐅᓂᒃᑳᒥᒃ ᓄᓇᕗᑦᒥ ᓇᒻᒥᓂᖃᑦᑐᑦ ᐃᑲᔫᑏᑦ 
ᐊᔪᐃᓐᓇᕆᐊᕐᓂᕐᒧᑦ 2008-09 (ᑕᑉᑑᓇ) 

 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᒃᑯᑦ): ᖁᔭᓐᓇᒦᒃ, 
ᐅᖃᖅᑏ. ᐅᓪᓗᒥ ᓂᑯᕕᑉᐳᖓ, ᐅᓪᓗᒥᒃᑲᓐᓂᖅ 
ᓴᖅᑮᓂᐊᕐᕋᒪ ᐊᕐᕌᒍᑕᒫᑦ ᐅᓂᒃᑳᒥᒃ ᓄᓇᕗᑦᒥ 
ᓇᒻᒥᓂᖃᑦᑐᑦ ᐃᑲᔫᑏᑦ ᐊᔪᐃᓐᓇᕆᐊᕐᓂᕐᒧᑦ 2008-
2009-ᒥ. 
 
ᑖᓐᓇ ᑐᖏᓕᕆᒻᒪᒍ ᐊᖏᓚᐅᖅᓯᒪᒐᒪ 
ᐊᐱᕆᔪᖃᑦᑎᓪᓗᒍ. ᒪᓕᒐᓕᐅᖅᑎ ᓇᑦᑎᓕᒻᒧᑦ 
ᑏᓰᕙᒥ ᐊᐱᕆᓚᐅᖅᓯᒪᒻᒪᑦ ᖃᖓ ᓴᖅᑮᓛᕐᒪᖔᒻᒪ 
ᑭᖑᓪᓕᖅᐹᒥ ᐅᓂᒃᑳᖑᔪᒥᒃ ᓄᓇᕗᑦᒥ 
ᓇᒻᒥᓂᖃᑦᑐᑦ ᐊᔪᐃᓐᓇᕆᐊᕐᓂᕐᒧᑦ. 
 
ᑕᒪᒃᑯᐊᓕ ᐊᑐᐊᒐᖏᓐᓂᒃ ᓴᖅᑭᕆᐊᖃᖏᑦᑑᒐᓗᐊᑦ, 
ᑭᓯᐊᓂ ᑐᓂᔭᐅᔪᓐᓇᖅᑐᑦ ᓄᓇᕗᑦ ᒐᕙᒪᒃᑯᖏᓐᓄᑦ. 
ᐊᒻᒪᓗ, ᓄᓇᕗᑦ ᑐᓐᖓᕕᒃᑯᓐᓄᑦ 
ᐊᑐᐃᓐᓇᐅᑎᑕᐅᓗᑎᒃ ᑭᒃᑯᑐᐃᓐᓇᕐᓄᑦ. ᑭᓯᐊᓂᓕ, 
ᐊᖏᓚᐅᖅᓯᒪᒐᒪ ᑖᓐᓇ ᓴᖅᑭᕈᒫᓐᓂᐊᕐᓂᕋᑦᑐᒍ 
ᐊᑐᐃᓐᓇᕈᑐᐊᖅᑲᑦ ᐊᒻᒪᓗ, ᖁᕕᐊᑉᐳᖓ ᑖᓐᓇ 
ᐅᓂᒃᑳᖑᔪᖅ ᐱᔭᕇᖅᓯᒪᓕᕐᖓᑦ. 
 
ᓴᖅᑭᓛᕐᒥᒐᒃᑯ ᓈᒻᒪᓕᖅᑲᑦ ᐅᓪᓗᒥ. 2008--09 
ᐊᕐᕌᒍᒥ, ᑖᒃᑯᐊ ᓄᓇᕗᑦᒥ ᓇᒻᒥᓂᖃᑦᑐᑦ ᐃᑲᔫᑎ 
ᐊᔪᐃᓐᓇᕆᐊᖅᕕᐅᔪᑦ ᐊᑕᐅᓯᐊᖅᑐᑕ 
ᐊᔪᐃᓐᓇᖅᕕᐅᓚᐅᖅᑐᑦ. ᑖᒃᑯᐊ, 
ᐱᔭᕆᐊᑐᔫᓚᐅᖅᑐᖅ ᐊᒻᒪᓗ ᐊᓪᓛᒃ ᓄᓇᕗᑦ 
ᐃᖅᑲᑦᑐᐃᔨᒃᑯᓅᖅᑕᐅᓚᖅᑐᑦ. ᑕᐃᒫᒃ 
ᐅᖃᐅᔾᔨᓕᓚᐅᖅᑐᑦ ᕿᒥᕐᕈᖁᔨᓪᓗᑎᒃ ᐊᐃᑉᐸᖓᓂ. 
ᑖᓐᓇ ᐊᐃᑉᐸᖓᓂ ᐊᔪᐃᓐᓇᕆᐊᒃᑲᓂᕐᓂᐅᔪᖅ 
ᐱᒋᐊᓚᐅᖅᑐᖅ ᐊᕐᕌᒍᒥ. ᑕᕝᕙᓂ 
ᐱᖃᓯᐅᑎᓯᒪᖏᑦᑐᖅ ᐅᓂᒃᑳᒥ ᓴᖅᑭᓂᐊᖅᑕᓐᓂ.  
 
(ᑐᓵᔨᒃᑰᕈᓐᓃᖅᑐᖅ) ᑭᖑᓪᓕᖅᐹᒥ, ᐅᖃᖅᑎᑦᑎᔩ, 
ᑖᒃᑯᐊᓕ ᐃᓕᑕᕆᒍᒪᔭᒃᑲ ᐃᓚᐅᔪᑦ ᑕᕝᕙᓂ NNI 
ᐆᑦᑐᖅᕼᐋᕈᑎᓐᓄᑦ ᑲᑎᒪᔨᑦ ᑎᒃᑯᐊᖅᑕᐅᕼᐃᒪᔪᑦ 
ᒐᕙᒪᒃᑯᓐᓂᒃ ᕼᐊᒪᓐᖓ ᓄᓇᕗᒻᒥ  

ᑐᓐᖓᕕᒃᑯᓐᓂᓪᓗ ᐅᓇᓗ ᕼᐊᑉᑯᓂᓐᖓᓗ ᓄᓇᕗᒻᒥ 
ᐊᕕᑦᑐᖅᑕᐅᕼᐃᒪᓂᖅ ᓇᒻᒥᓂᖕ. ᑖᒃᑯᐊᑉᓗ 
ᕼᐊᕙᕐᕕᖕᒥᓐᓄᑦ ᑲᑎᒪᔨᖃᑎᖏᑦ ᐅᑯᐊ:  ᔭᐃᒻᔅ 
ᑲᒪᓐᔅ, ᐸᓐᓂᖅᑑᒻᒥᐅᖅᑕᖅ, ᐋᓪ ᓚᕼᐅᐊᕐ, 
ᖃᒪᓂᖅᔪᐊᒥᐅᑕᖅ, ᐱᐅᕆ ᑯᐊᓐᕙᐃᑦ, ᑖᓐᓇᓗ 
ᑯᕆᔅ ᑯᑕᐃ, ᑖᑉᑯᐊᕐ ᐃᖃᓗᒻᒥᐅᑕᒃ. ᐊᒃᕼᐅᕉᑎᓐᓄᑦ 
ᐅᓇ, NNI ᐅᒃᑐᕝᕚᕈᑎᒍᑦ ᑲᑎᒪᔩᑦ ᐃᕼᐅᐊᖅᑐᓂᒃ 
ᓇᑰᔪᒥᓪᓗ ᐆᒃᑐᖅᑕᐅᔭᕋᖔᓂ ᐅᓇ NNI 
ᒪᓕᒐᒃᕼᐊᒃ ᐱᑉᓗᒍ. ᖁᔭᓇᐃᓐᓄᒃ ᐅᖃᖅᑎᑦᑎᔨ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. (ᑐᓵᔨᒃᑯᑦ) ᒥᓂᔅᑕᐃᑦ 
ᐅᖃᐅᓯᖏᑦ. ᐊᖓᔪᖅᑳᖅ ᑖᓐᓂᐅᓪ ᓯᐅᑦᓴᒃ. 
 
ᐊᖓᔪᖅᑳᑉ ᐅᖃᐅᓯᖓ 136 - 3(2): ᑖᓐᓇ 

ᐊᖅᑯᑎᒋᔭᐅᖃᑦᑕᓂᐊᖅᑐ ᐃᒫᒃ 
ᓇᓗᓇᐃᒃᑯᑕᖃᐅᖅᑐᓂᒃ ᑕᐃᒃᑯᓄᖓ 
ᐃᑦᑕᓐᓂᓴᐅᔪᓄᑦ ᓄᓇᓕᓐᓂ (ᓯᐅᑦᓴᒃ) 

 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᒃᑯᑦ): 
ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᖁᕕᐊᓱᑉᐳᖓ 
ᑖᒃᑯᐊ ᐱᓕᕆᕕᒋᔭᒃᑲ ᓄᓇᓕᓐᓂᑦ ᐅᖅᓱᖅᑑᒥᑦ 
ᐱᔭᕇᖅᓯᒪᓕᕐᖓᑕ. 
 
ᑖᓐᓇ ᐊᖅᑯᑎᒋᔭᐅᖃᑦᑕᓂᐊᖅᑐ ᐃᒫᒃ 
ᓇᓗᓇᐃᒃᑯᑕᖃᐅᖅᑐᓂᒃ ᑕᐃᒃᑯᓄᖓ 
ᐃᑦᑕᓐᓂᓴᐅᔪᓄᑦ ᑕᕝᕙᓂ ᓄᓇᓕᓐᓂ. 
ᐅᓂᒃᑳᖅᓯᒪᔪᑦ ᐊᔾᔨᒌᑦᑐᓂᒃ ᑎᑭᒌᖅᓯᒪᓐᖏᑦᑐᓂᒃ 
ᐊᒻᒪᓗ ᐊᑦᑐᕋᓱᓚᐅᖅᓯᒪᔭᖓ ᕋᐅᓪᑦ ᐊᒪᓐᑦᓴᓐ 
ᑕᒫᓂ ᓱᓪᓗᓕᐅᔪᒥ. 
 
ᐃᖅᑲᓇᐃᔭᖅᑎᒃᑲ ᓄᓇᓕᒻᒥᐅᑕᐅᔪᓂᓛᒃ 
ᐊᔅᓱᕈᓚᐅᖅᑐᑦ ᑖᔅᓱᒥᖓ ᓴᓇᓇᓱᐊᖅᑐᑎᒃ 
ᑎᑎᕋᖅᓯᒪᔪᓂᑦ ᓄᑖᖓᔪᓄᓪᓗ ᓇᑉᐸᐃᓂᒻᒧᑦ 
ᑎᑎᕋᖅᓯᒪᔪᓂᒃ ᖁᕕᐊᒋᔭᐅᖃᑦᑕᓐᓂᐊᕐᖓᑕ 
ᓄᓇᓕᓐᓄᑦ ᐳᓛᕆᐊᖅᑐᓄᑦ. 
 

ᐊᒻᒪᓗ ᐅᖃᖅᑏ, ᐃᖅᑲᓇᐃᔭᕝᕕᒋᔭᕋ 
ᐱᓕᕆᖃᑎᖃᐃᓐᓇᓂᐊᖅᑐᑦ ᓄᓇᓕᓐᓂᑦ ᐊᒻᒪᓗ 
ᐱᐅᓯᒋᐊᓪᓗᒍ 2010 ᐱᖃᓯᐅᑎᓛᒻᒥᔪᑦ ᑕᐃᒃᑯᐊ 
ᓄᑖᖑᔪᒥᒃ ᓴᐃᒻᒪᑎᖃᕝᕕᒥ ᐊᒻᒪ 
ᐃᔅᓯᕚᖃᑦᑖᕝᕕᐅᔪᓂᒃ ᑕᕝᕙᓂ ᐊᑎᖃᕝᕕᐅᔪᓂᒃ. 
ᖁᔭᓐᓇᒦᒃ ᐅᖃᖅᑏ. 
 
ᐳᐳᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ. ᒥᓂᔅᑕᐃᑦ 
ᐅᖃᐅᓯᖏᑦ. ᐊᖓᔪᖅᑳᖅ ᑕᒑᖅ ᑰᓕ 
 
ᐊᖓᔪᖅᑳᑉ ᐅᖃᐅᓯᖓ 137 - 3(2): 

ᓱᐴᖅᑐᓐᓂᐅᑉ ᒥᔅᓵᓄᑦ (ᑰᓕ) 
 
ᐊᖓᔪᖅᑳᖅ ᑖᒐᖅ ᑰᓕ: ᖁᔭᓐᓇᒦᒃ ᐅᖃᖅᑏ. 
ᐅᕙᖓᑦᑕᐅᖅ ᒫᓐᓇ ᓂᑯᕕᔾᔪᑎᒋᔭᕋ, ᐆᒥᖓ 
ᐅᖃᐅᓯᖃᕈᒪᓪᓗᖓ ᓱᐴᖅᑐᓐᓂᐅᑉ ᒥᔅᓵᓄᑦ 
ᓄᖅᑲᕋᓱᐊᖃᑦᑕᓐᓂᐅᑉ. ᓄᓇᕗᑦ ᖃᐅᔨᒪᒐᑦᑎᒍᑦ 
ᑲᓇᑕᓕᒫᑦᑎᐊᒥᑦ ᐊᖏᓂᖅᐹᖑᒻᒪᑦ 
ᓱᐴᖅᑐᖃᑦᑕᖅᑐᖅ ᓇᓗᓇᐃᒃᑯᑕᖓᒍᑦ ᑲᓇᑕᒥ. 
ᑕᒫᓂ ᐃᓄᖁᑎᕗᑦ ᓈᓴᕋᔭᕈᑦᑎᒍᑦ ᓇᑉᐸᖓᑕ 
ᐅᖓᑖᓂᑦ 53-ᐳᓴᖏᑦ ᓄᓇᕘᒥᐅᑦ 
ᓱᐴᖅᑐᖃᑦᑕᒻᒪᑕ. ᑖᓐᓇᓗ ᓲᓪᓗ 
ᒪᕐᕈᐃᖅᑕᓪᓗᐊᖅᖢᒍ ᐊᒥᓲᓂᖅᓴᐅᔪᑦ ᑲᓇᑕᒥ. 
ᐅᖃᕋᔭᕈᑦᑕ ᓲᓪᓗ ᑲᓇᑕᒥᓪᓕ 22-ᐳᓴᖑᒻᒪᑦ 
ᓇᑉᐸᖓᑕ ᐅᓇᓂ ᐊᑖᓂᒻᒪᕆᐋᓗᒃ. 
 
ᑖᒃᑯᐊ ᒫᓐᓇ ᐃᖅᑲᓇᐃᔭᕝᕕᑉᐳᑦ ᑖᒃᑯᐊ 
ᖃᓂᒪᑦᑕᐃᓕᓂᖅ ᐃᓄᓕᕆᔨᒃᑯᓪᓗ ᐱᓇᓱᐊᕋᓱᐊᖅᑐᑦ 
ᑕᒪᓐᓇ ᓱᐴᖅᑐᖃᑦᑕᓐᓂᖅ ᑎᐹᒃᒥᖏᓛᒃ 
ᐊᑐᖃᑦᑕᓐᓂᖅ ᓄᖅᑲᖅᔫᒥᑎᓐᓇᓱᐊᖅᖢᒍ ᐊᒻᒪᓗ 
ᐅᓗᕆᐊᓇᓐᓂᖏᓐᓂᒃ ᓄᓇᕘᒥᐅᑦ 
ᑐᑭᓯᕚᓪᓕᖁᓪᓗᑎᒍᑦ. ᓲᓪᓗ ᑕᒪᓐᓇ 
ᐅᐃᕆᓯᒪᔾᔪᑕᐅᖃᑦᑕᖅᑐᖅ ᐊᒥᓲᒻᒪᑕ ᑕᒪᒃᑯᐊ 
ᐅᐄᕆᓯᒪᔪᑦ ᓄᖅᑲᖅᑎᓐᓂᖅ ᐊᔪᕋᑦᑎᒍᑦ, ᑭᓯᐊᓂ 
ᓇᖕᒥᓂᖅ ᐃᖕᒥᓂᖅ ᓄᖅᑲᕈᒪᓕᕆᐊᖃᒻᒪᑕ. ᑭᓯᐊᓂᓕ 
ᖃᐅᔨᒪᔪᒍᑦ ᐃᑲᔪᕆᐊᕈᓐᓇᖅᑐᑦ ᒐᕙᒪᒃᑯᑦ ᐊᒻᒪᓗ 
ᑖᒃᑯᐊ ᐃᖅᑲᓇᐃᔭᕕᒃᐳᑦ, ᐃᒻᒪᖄ 
ᐃᓱᒪᓕᐅᕈᓐᓇᖅᓯᖁᓪᓗᒋᑦ ᓄᖅᑲᕈᒪᓂᒻᒥᒃ. 
 
ᑕᒪᓐᓇ ᐅᖃᖅᑏ, ᑲᔪᓯᖁᓪᓗᒍ ᐃᒫᒃ ᐃᓱᒪᖁᒐᑦᑎᒍᑦ 
ᓄᓇᕘᒥᐅᑦ ᑎᒥᑦᑎᐊᕆᓐᓂᖅ 
ᐃᓅᓯᑦᑎᐊᕆᓇᓐᓂᖅᓴᒥᒃ ᑎᒥᓐᓄᑦ ᐃᒪᓐᓇ ᖃᓄᖅᑐᖅ 
ᐃᓱᒪᔪᓐᓇᖅᓯᖁᓪᓗᑎᒍᑦ, ᑕᒪᓐᓇ ᐱᓗᒍ ᑲᓇᑕᓗ 
ᐱᓕᕆᖃᑎᒌᒃᑲᑦᑕ ᑕᒡᕙᓂ ᓈᓴᐅᒻᒥᒃ 
ᐋᖅᑭᒃᓯᓯᒪᓕᖅᑐᒍᑦ ᑕᓚᕘᖅᑕᐅᒍᓐᓇᖅᑐᒥᒃ 
ᐊᑭᖃᓐᖏᖢᒍ. ᖃᓄᕐᓗ ᑖᓐᓇ ᐃᑲᔫᑎᒃᓴᐅᔪᓂᒃ 
ᖃᓄᐃᓕᐅᓪᓗᑎᒃ ᐃᑲᔪᖅᑕᐅᔪᓐᓇᒻᒪᖔᑕ ᖃᐅᑕᒫᖅ 
ᐊᒻᒪ 24 ᐃᑲᕐᕋᑦ ᑖᓐᓇ ᓈᓴᐅᑦ ᐊᑐᐃᓐᓇᐅᓂᐊᖅᑐᖅ. 

ᐃᒫᒃ, ᓲᓪᓗ ᐃᓱᒪᒋᒐᑦᑎᒍᑦ ᑕᒪᒃᑯᐊ ᐃᑲᔪᖅᑕᐅᔪᒪᔪᑦ, 
ᐃᓄᒃᑎᑐᑦ, ᐃᓄᐃᓐᓇᖅᑐᓪᓗ ᑐᑭᓯᓇᖅᑐᒥᒃ 
ᐃᑲᔪᖅᑕᐅᔪᓐᓇᕆᐊᖃᒻᒪᑕ ᐊᒻᒪᓗ ᐃᒻᒪᖄ 
ᐱᖓᓱᐃᓕᖓᓗᑎᒃ ᐊᑕᐅᓯᐅᓐᖏᒻᒪᕆᑦᑐᒧᑦ 
ᐃᑲᔪᖅᑕᐅᔪᓐᓇᕝᕕᖃᓪᓗᑎᒃ ᑕᓚᕗᒃᑯᑎᒍᑦ 
ᐊᐱᖅᑯᑎᖃᕈᒪᒍᑎᒃ, ᐊᒻᒪᓗ ᑖᓐᓇ ᐱᓇᓱᐊᓗᐊᖅᑕᕗᑦ 
ᓯᕗᓪᓕᖅᐹᒥᒃ ᑮᓇᐅᔭᖃᑦᑎᐊᕈᒪᓪᓗᑕ ᑕᒪᑐᒪ ᒥᒃᓵᓄᑦ 
ᐅᖃᐅᓯᖏᑦᑎᒍᑦ ᐃᓄᐃᑦ ᑐᑭᓯᐊᔭᖏᓐᓂᒃ, ᖃᓄᖅ 
ᐊᐱᖅᑯᑎᔅᓴᖃᖅᐸᑕ ᐃᑲᔪᖅᑕᐅᕝᕕᒃ ᑖᓐᓇ 
ᐃᓄᖃᐃᓐᓇᖁᓪᓗᒍ. 
 

ᐅᖃᖅᑏ, ᑖᓐᓇ ᐅᖃᐅᓯᕆᔭᕋ ᐃᒫᒃ ᑐᑭᖃᖅᑐᖅ 
ᓇᒧᑐᐃᓐᓇᖅ ᑐᓴᖅᓴᐅᓐᖏᒃᑲᓗᐊᓪᓗᑎᒃ 
ᐊᐱᖅᓱᕈᓐᓇᓐᓂᐊᒻᒪᑕ ᑖᒃᑯᐊ ᐃᓄᐃᑦ 
ᐃᑲᔪᖅᑕᐅᔪᒪᓂᖃᖅᑐᑦ. ᐊᒻᒪᓗ ᑐᓂᔭᐅᔪᓐᓇᓪᓗᑎᒃ 
ᓲᓪᓗ ᐃᑲᔪᖅᐹᓪᓕᕈᑎᓂᒃ ᓱᓇᓂᒃ ᐱᔭᕆᐊᖃᖅᐸᑕ 
ᑐᔪᖅᑕᐅᔪᓐᓇᓪᓗᑎᒃ. ᑖᒃᑯᐊ counsellors-ᖑᔪᑦ, 
ᐅᖃᖅᑎᐅᓂᐊᖅᑐᑦ ᑭᐅᔪᓐᓇᕆᐊᖃᕐᒪᑕ 
ᐊᐱᖅᑯᑕᐅᔪᓂᑦ. ᐊᒻᒪᓗ ᐃᒻᒪᖄ ᖃᓄᖅ 
ᐃᑲᔪᖅᑕᐅᓂᖓ ᑖᓐᓇ ᑲᔪᓰᓐᓇᕐᓂᐊᖅᐸᑦ 
ᐋᖅᑭᒃᓯᒪᑦᑎᐊᕐᓗᒍ ᑐᓂᔭᐅᔪᓐᓇᖁᓪᓗᒋᑦ. ᑭᓯᐊᓂ 
ᖃᐅᔨᒪᑦᑎᐊᕐᓂᐊᖅᑐᒍᑦ ᑖᒃᑯᐊ ᐃᑲᔫᑕᐅᓂᐊᖅᑐᑦ 
ᐃᒻᒪᖄ ᑲᔪᓯᕚᓪᓕᕈᑕᐅᔪᓐᓇᖅᑐᑦ ᓄᖅᑲᕈᒪᓕᕐᓂᕐᒧᑦ, 
ᐅᑉᓗᖅ ᐅᓇ ᓇᓗᓇᕋᓗᐊᖅᑎᓪᓗᒍ ᖃᓄᖅ 
ᓄᖅᑲᓛᕐᒪᖔᑦ. ᑖᓐᓇ ᓄᖅᑲᕐᓂᕐᒧᑦ ᑐᕌᖅᑐᖅ 
ᑲᔪᓯᑦᑎᓇᓱᐊᖅᑐᖅ ᐃᒪᓐᓇᒃ ᓲᕐᓗ 
ᑲᔾᔮᕐᓇᕐᓂᖃᕋᓱᐊᖅᖢᓂ ᐱᒻᒪᑦ. ᐊᒻᒪᓗ ᑐᑭᓯᖁᑉᓗᒋᑦ 
ᐃᓄᐃᑦ ᓄᖅᑲᕋᔭᖅᐸᑕ ᐃᓅᓯᖅ. 
 

ᑕᒪᓐᓇ ᑎᒥᑦᑎᐊᕆᓐᓇᕐᓂᕐᒧᑦ ᐱᕚᓪᓕᓪᓚᕆᒐᔭᖅᑐᖅ. 
ᑕᐃᒪᐃᑎᓪᓗᒍ ᐃᒻᒪᖄ ᒪᒃᑯᒃᑐᕗᑦ 
ᐃᓅᑦᑎᐊᓕᖅᐹᓪᓕᕈᓐᓇᖅᑐᑦ 
ᐃᓐᓇᕈᖅᐸᓪᓕᐊᒐᓗᐊᕐᓗᑎᒃ ᐃᓅᓯᖓᓪᓗ ᐃᒻᒪᖄ 
ᐊᑯᓂᐅᓂᖅᓴᐅᒐᔭᖅᑐᖅ. ᖃᐅᔨᒪᔪᒍᓪᓗ ᐆᒥᖓ 
ᑮᓇᐅᔭᒥᒃ ᐊᑐᓐᖏᓐᓂᖅᓴᓪᓚᕆᐅᓇᔭᖅᑐᖅ 
ᐃᓅᓯᕐᒥᕐᒥᓐᓂ. 
 

ᐅᖃᖅᑏ, ᑕᒪᓐᓇ ᑲᔾᔮᕐᓇᖅᑑᒻᒪᑦ, ᖃᐅᔨᒪᔪᖓᓗᖓᓗ 
ᑖᓐᓇ, ᑐᓴᖅᐸᓪᓕᐊᔪᒪᔪᑦ ᑕᐃᒃᑯᐊ 
ᐅᓇᒻᒥᓇᒐᓚᖃᑦᑕᖅᑑᔮᓕᕐᒪᑕ ᓄᖅᑲᕈᒪᓂᖏᑦ. ᑖᓐᓇ 
ᑲᔪᓯᖁᑦᑎᐊᕋᓗᐊᖅᐸᕗᑦ ᓄᓇᕗᑦᒥᐅᓄᑦ. ᖁᔭᓐᓇᒦᒃ 
ᐅᖃᖅᑏ. 
 

>>ᐸᑦᑕᑐᖅᑐᑦ 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᐃᑦ 
ᐅᖃᐅᓯᖏᑦ. ᒥᓂᔅᑕ ᓗᐃ ᑕᐹᕐᔪᒃ. 
 

ᐊᖓᔪᖅᑳᑉ ᐅᖃᐅᓯᖓ 138 - 3(2): 
ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᕐᒥᒃ ᑐᓴᒐᒃᓴᖅ 
(ᑕᐹᕐᔪᒃ) 

ᐊᖓᔪᖅᑳᖅ ᓗᐃ ᑕᐹᕐᔪᒃ: ᐅᖃᖅᑎᑦᑎᔩ, 
ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖅᑖᓵᖑᓚᐅᖅᑐᖅ  

ᑕᐃᒪ ᐊᑐᓕᓚᐅᕐᒪᑦ ᐊᐅᔭᐅᓚᐅᖅᑐᖅ. ᑕᐃᒪᓐᖓᓂᒃ 
ᒪᓕᒐᖅᑕᖓ ᐊᑐᓕᓚᐅᖅᑎᓪᓗᒍ ᐱᓕᕆᔫᒐᓗᐊᑦ, 
ᐃᓛᒃ ᐅᔾᔨᕐᓇᓗᐊᓐᖏᑦᑑᒐᓗᐊᒥᒃ ᐱᓕᕇᓐᓇᕐᒪᑕ 
ᑕᒫᓂ ᐃᓕᓐᓂᐊᕐᕕᓐᓂ ᑖᓐᓇ ᒪᓕᒐᒃᓴᖅᑖᓵᖅ ᓄᑖᖅ 
ᐱᔾᔪᑎᒋᓪᓗᒍ. 
 

ᐅᑭᐊᒃᓵᖑᓚᐅᖅᑐᖅ ᑕᕝᕗᖓ ᑐᓴᖅᑎᑦᑎᓚᐅᕋᒪ 
ᐃᓕᓐᓂᐊᕐᕖᑦ ᐊᖓᔪᖅᑳᖏᑦ 
ᐃᓕᓐᓂᐊᖅᑐᓕᕆᔨᒃᑯᓪᓗ ᐃᒃᓯᕙᐅᑕᖏᑦ ᑲᑎᒪᔨᖏᑦ 
ᓯᑉᑎᒻᐳᒥ ᐃᓕᓐᓂᐊᖅᓯᓐᓈᑦ ᑲᑎᒪᓚᐅᖅᓯᒪᒻᒪᑕ. 
ᑕᐃᓐᓇᐅᓚᐅᖅᑎᓪᓗᒍ ᑕᒪᓐᓇ ᓱᓕ ᑲᔪᓰᓐᓇᕐᒪᑦ 
ᑕᒪᒃᑯᓇᓂ ᓄᓇᓕᓐᓂ ᐃᓕᓐᓂᐊᕐᕕᓐᓂᓗ. ᑖᒃᑯᐊ 
ᐃᓕᓐᓂᐊᖅᑐᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ 
ᓄᓇᓕᓐᓄᑦ ᓇᐃᔭᐃᕙᓪᓕᐊᓂᐊᕐᒪᑕ ᐅᐸᒍᑎᕙᓪᓗᑎᒃ 
ᑖᓐᓇ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖅᑖᓵᖅ 
ᖃᓄᓪᓚᑦᑖᖅ ᑐᑭᖃᕋᓗᐊᕐᒪᖔᑦ 
ᑐᑭᓯᑎᑦᑎᓇᓱᐊᕐᓗᑎᑦ. 
 

ᐅᖃᖅᑎᑦᑎᔩ, ᐅᓄᕐᒪᑕ ᐊᒥᓲᒻᒪᑕ 
ᐃᓕᓐᓂᐊᖅᑐᓕᕆᔨᐅᑉ ᒪᓕᒐᖏᑦᑕ ᑖᒃᑯᐊ ᐱᒻᒪᕆᐅᔪᑦ 
ᐊᓯᓐᖑᖅᑕᐅᕙᓪᓕᐊᓇᓱᒃᑎᓪᓗᒋᑦ. ᑕᒪᒃᑯᐊ 
ᐊᓯᓐᖒᑕᐅᓂᐊᖅᑐᑦ ᐃᑎᔫᒻᒪᑕ ᐊᒻᒪᓗ ᑖᕗᖓ 
ᓯᕗᓂᕆᓂᐊᖅᑕᑦᑎᓐᓄᑦ ᑐᕌᖓᓪᓚᕆᒻᒪᑕ 
ᐊᓯᓐᖑᖅᐸᓪᓕᐊᓇᕐᓂᕆᔭᖓ 
ᐃᖏᕐᕋᑦᑎᐊᖁᓇᖅᑑᒐᓗᐊᖅ. ᑕᒪᑐᒪᓂ 
ᐊᕐᕌᒍᕆᓂᐊᖅᑕᑦᑎᓐᓂ, ᐅᖃᖅᑎᑦᑎᔩ, ᑖᒃᑯᐊ 
ᐊᒃᓱᕉᑎᖃᕐᓂᐊᕋᑦᑕ ᐅᑯᓂᖓ ᐱᔾᔪᑎᖃᓗᐊᖅᖢᑎᒃ, 
ᐃᓐᓇᐃᑦ ᐃᓕᓐᓂᐊᕐᕕᒻᒥ ᐃᖅᑲᓇᐃᔭᖅᑐᑦ, 
ᐃᓅᖃᑎᒌᑦᑎᐊᕐᓂᖅ ᐊᒻᒪᓗ ᑲᓪᓗᓈᑐᓪᓗ 
ᐃᓄᒃᑐᓪᓘᓐᓃᑦ ᐅᐃᕖᑐᓪᓘᓐᓃᑦ 
ᐃᓕᓐᓂᐊᖅᑎᑕᐅᓂᖅ. ᑕᒪᓐᓇ 
ᐊᓯᓐᖑᖅᐸᓪᓕᐊᓂᐊᕐᒪᑦ ᐊᑐᓕᖅᑕᐅᕙᓪᓕᐊᑎᓪᓗᒍ 
ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖅ, ᐊᒻᒪ ᐊᕐᕌᒍᓄᑦ 
ᑕᒪᒃᑯᓄᖓ ᐊᑐᕐᓂᐊᖅᑕᑦᑎᓐᓂ. 
 

ᐊᒻᒪ ᑕᒪᒃᑯᐊ ᐊᑐᐊᒐᖃᕆᐊᖃᕐᒪᑕ ᓲᖃᐃᒻᒪ ᒪᓕᒐᐃᑦ 
ᑖᒃᑯᐊ, ᒫᓐᓇ ᑭᓪᓕᓯᓂᐊᕋᓱᐊᓕᖅᑐᒍᑦ 
ᐊᔾᔨᒌᓐᖏᑦᑐᓄᑦ ᐊᑦᑐᖅᑕᐅᓂᐊᖅᑐᓄᑦ. ᑕᒪᒃᑯᓂᖓ 
ᐱᔾᔪᑎᖃᓗᐊᕐᓂᐊᖅᑐᑦ ᐃᓕᓐᓂᐊᕐᕖᑦ ᐃᓗᐊᓐᓂ 
ᐊᑲᐃᓪᓕᐅᕈᑎᖃᖅᑐᕕᓂᐅᓐᓂᖅᐸᑕ ᖃᓄᐃᑦᑐᒥᒃ 
ᐊᑐᐊᒐᖃᕆᐊᖃᕋᔭᕐᒪᖔᑦ; ᐃᓕᓐᓂᐊᖅᑐᓕᕆᔩᑦ 
ᑲᑎᒪᔨᖏᑦᑕ ᑮᓇᐅᔭᖏᑦ ᖃᓄᐃᑦᑐᒥᒃ 
ᐊᑐᐊᒐᖃᕆᐊᖃᕐᒪᖔᑦ, ᐃᓅᖃᑎᒌᑦᑎᐊᕐᓂᕐᓗ; 
ᐊᒻᒪᓗ, ᑕᒪᒃᑯᐊ ᐃᓕᓐᓂᐊᖅᑎᑕᐅᓂᐊᖅᑎᓪᓗᒋᑦ 
ᐅᖃᐅᓰᓐᓂᒃ ᒪᕐᕉᓐᓂᒃ ᐃᓕᓐᓂᐊᕐᕖᑦ ᐃᓗᐊᓂ 
ᐊᑐᕐᓂᐊᖅᑎᓪᓗᒋᑦ, ᑕᒪᓐᓇ ᖃᓄᖅ 
ᐊᑐᐊᒐᖃᕆᐊᖃᕋᔭᕐᒪᖔᑦ. ᑕᒪᓐᓇ ᑭᓪᓕᓯᓂᐊᕐᓂᖅ 
ᑕᒪᑐᒪᓂ ᐅᐱᕐᖔᒥ ᑲᔪᓰᓐᓇᕐᓂᐊᖅᑐᖅ ᐊᒻᒪᓗ 
ᐃᓱᒪᓇᕋᓗᐊᖅᐳᖅ, ᐅᖃᖅᑎᑦᑎᔩ, ᐅᑭᐊᒃᓵᖅ 
ᐃᓕᓐᓂᐊᑎᑦᑎᒋᐊᒃᑲᓐᓂᖅᐸᑕ ᑖᒃᑯᐊ ᐊᑐᐊᒐᐃᑦ 
ᐊᑐᓕᖅᑕᐅᔪᓐᓇᕋᔭᕆᐊᒃᓴᖏᓐᓂᒃ. 
 



ᓇᒡᒐᔾᔭᐅ, ᒫᑦᓯ 22, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᓄᖅᑐᑦ ᓱᓕ ᐊᒥᓱᐃᑦ ᐱᓕᕆᐊᖑᔪᐃᑦ ᑕᕝᕙᓂ 
ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖅᑖᓵᒥ. ᐊᒻᒪᓗ, ᑕᒪᒃᑯᐊ 
ᐱᓕᒻᒪᖅᓴᐃᕙᓪᓕᐊᕗᒍᑦ 
ᐃᓕᓐᓂᐊᖅᑎᑦᑎᕙᓪᓕᐊᕗᒍᓪᓗ ᑕᒪᒃᑯᓄᖓ 
ᑲᑎᒪᔨᐅᔪᓄᑦ ᐃᖅᑲᓇᐃᔭᖅᑎᖏᓐᓄᓪᓗ. ᓱᓕ 
ᐱᔭᒃᓴᖅᔪᐊᖑᔪᑦ ᖃᐅᔨᒪᔪᒍᑦ ᑕᒪᒃᑯᐊ 
ᐊᑐᓕᖅᑎᑦᑎᓇᓱᓐᓂᐊᖅᑎᓪᓗᑕ. ᐊᒻᒪᓗ ᑖᒃᑯᐊ 
ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ ᑕᒪᑐᒥᖓ 
ᖃᐅᔨᒪᑦᑎᐊᖅᐳᑦ ᐱᔭᕆᑐᓂᐊᕐᓂᖓᓂᒃ. 
ᑕᐃᒪᐃᒃᑲᓗᐊᖅᑎᓪᓗᒍ, ᑕᒪᓐᓇ 
ᐊᑎᓐᖑᐊᖅᑐᓪᓚᕆᓐᓂᐊᖅᑕᕗᑦ 
ᐃᓕᓐᓂᐊᖅᑎᓕᕆᓂᕐᒧᑦ ᒪᓕᒐᖅ. 
 
ᑕᒪᒃᑯᐊ ᓯᕗᓂᕆᓂᐊᖅᑕᑦᑎᓐᓂ 
ᖃᓄᐃᓘᖅᐸᓪᓕᐊᓕᕐᒪᖔᑦᑎᓐᓂᒃ 
ᑐᓴᐅᒪᑎᑦᑎᓂᐊᖅᐳᖓ. ᐊᒡᓛᓐᓃᓛᒃ ᖁᕕᐊᒋᓛᖅᐸᕋ 
ᖃᓄᐃᓕᐅᖅᐸᓪᓕᐊᓂᑦᑎᓐᓂᒃ, ᑖᓐᓇ ᐱᒻᒪᕆᐅᒻᒪᑦ, 
ᑕᒪᒃᑯᐊ ᐃᓕᓐᓂᐊᖅᑐᑦ ᐃᑲᔪᖅᑕᐅᒋᐊᖃᕐᒪᑕ 
ᓯᕗᓂᕆᓂᐊᖅᑕᑦᑎᓐᓂ ᐊᓂᒍᐃᑦᑎᐊᕈᓐᓇᖁᓪᓗᒋᑦ 
ᐃᓕᓐᓂᐊᕐᕕᒻᒥᒃ ᐊᖅᑯᓵᖅᓯᒪᔪᒪᓐᓂᒃ. ᖁᔭᓐᓇᒦᒃ 
ᐅᖃᖅᑎᑦᑎᔩ. 
 

>>ᐸᑦᑕᑐᖅᑐᑦ 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᐃᑦ 
ᐅᖃᐅᓯᖏᑦ. ᒥᓂᔅᑕ ᕼᐊᓐᑐ ᑐᑐ. 
 

ᐊᖓᔪᖅᑳᑉ ᐅᖃᐅᓯᖓ 139 - 3(2): 
ᐃᓪᓗᓕᕆᔨᖅᔪᐊᑯᓐᓂᑦ ᓇᒻᒥᓂᖃᖅᑐᓄᑦ 
ᓄᑖᖑᔪᓂᑦ ᐱᓕᕆᐊᖅ, ᐅᖅᓱᐅᑎᖏᓂᑦ 
ᑭᖑᕝᕖᖃᑦᑕᓂᕐᒧᑦ (ᑐᑐ) 

 
ᐊᖓᔪᑦᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑏ. ᐅᓪᓗᒥ ᓂᑯᕕᑉᐳᖓ 
ᐅᖃᐅᓯᖃᕐᓂᐊᕐᓗᖓ ᐃᓪᓗᓕᕆᔨᖅᔪᐊᑯᓐᓂᑦ 
ᑕᐃᒃᑯᓄᖓ ᓇᒻᒥᓂᖃᖅᑐᓄᑦ. ᓄᑖᖑᔪᓂᑦ 
ᐱᓕᕆᐊᖑᓂᐊᑐᑦ ᑕᐃᒃᑯᓂᖓ ᐅᖅᓱᖃᐅᑎᖏᓐᓂᑦ 
ᑭᖑᕝᕖᖃᑦᑕᓂᕐᒧᑦ ᑖᓐᓇ ᐅᖃᐅᓯᕆᔭᐅᖃᑦᑕᕐᖓᑦ 
ᑲᑎᒪᔨᐅᖃᑎᓐᓄᑦ ᐊᒻᒪ ᓄᓇᕗᒻᒥᐅᓄᑦ 
ᓇᒻᒥᓂᖃᖅᑐᓄᑦ. ᑖᓐᓇ ᐃᑲᔪᖃᑦᑕᓂᐊᖅᑐᖅ 
ᑕᐃᒃᑯᓄᖓ ᓇᒻᒥᓂᖃᖅᑐᓄᑦ ᐅᖅᓱᖃᐅᑎᖏᓐᓂᑦ 
ᐊᓯᔾᔩᒋᐊᖃᖅᑲᑕ ᐊᒻᒪᓗ ᐃᓕᔭᐅᓂᖓ, ᑎᑭᓪᓗᒍ 
ᑐᓂᔭᐅᓗᑎᑦ ᐃᓱᒪᓕᕝᕕᖃᖅᑐᖅ $5,000. 
 
>>ᐸᑦᑕᑐᖅᑐᑦ 
 
ᑕᐃᒃᑯ ᐱᓇᓱᑦᑐᑦ 19-ᓂᑦ ᐅᑭᐅᖃᕆᐊᖃᖅᑐᑦ 
ᐊᒻᒪ, ᑮᓇᐅᔾᔭᔅᓴᒐᓗᐊᖅᑲᑕ ᖃᓄᑐᐃᓐᓇᖅ ᑖᒃᓐᓇ 
ᑭᒃᑯᑐᐃᓐᓇᕐᓄᑦ ᐱᔭᐅᒍᓐᓇᓂᐊᖅᑐᖅ. 
 
>>ᐸᑦᑕᑐᖅᑐᑦ 

ᓄᓇᕗᒻᒥ ᐃᓪᓗᓕᕆᔨᖅᔪᐊᒃᑯᑦ 
ᖃᐅᔨᓴᖃᑦᑕᓂᐊᕐᒥᔪᑦ ᑕᐃᒃᑯᓄᖓ 
ᐅᖅᓱᐊᓗᖃᐅᑎᖏᓐᓄᑦ ᐱᔪᓐᓇᓂᐊᕐᒪᖔᑕ 
ᖃᐅᔨᒐᔭᖅᑐᖅ. ᐅᖃᖅᑏ, ᑖᓐᓇ ᐆᑦᑑᑕᐅᔪᖅ 
ᖃᓄᖅ ᓄᓇᕗᑦ ᒐᕙᒪᒃᑯᖏᑦ ᐃᑲᔪᖅᑐᕋᓱᒻᒪᑕ 
ᐊᕙᑎᑦᑎᓐᓄᑦ ᓱᕈᐃᖁᓇᒋᑦ ᐃᑲᔪᖅᑐᐃᓗᑎᓪᓗ 
ᓇᒻᒥᓂᖃᖅᑐᓂᑦ. ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᐃᑦ 
ᐅᖃᐅᓯᖏᑦ. ᒥᓂᔅᑕ ᑮᑦ ᐲᑕᓴᓐ. 
 
ᐊᖓᔪᖅᑳᑉ ᐅᖃᐅᓯᖓ 140 - 3(2): ᒥᓂᔅᑕᐅᑉ 

ᖃᐅᔨᒋᐊᖅᑎᑕᖏᑦ ᕿᒥᕐᕈᓂᐊᖅᑐᑦ 
ᓄᓇᕗᒻᒥᑦ ᐃᒥᐊᓗᓕᕆᓂᕐᒧᑦ ᒪᓕᒐᕐᒥᒃ 
(ᐲᑕᓴᓐ) 

ᐊᖓᔪᑦᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑏ. ᐅᓪᓗᒥ ᓂᑯᕕᑉᐳᖓ ᑐᓴᖅᑎᑦᑎᔪᒪᓪᓗᖓ 
ᐱᓕᕆᑎᓐᓂᐊᑕᓐᓂᑦ ᕿᒥᕈᓗᑎᑦ ᓄᓇᕗᒻᒥᑦ 
ᐃᒥᐊᓗᓕᕆᓂᕐᒧᑦ ᒪᓕᒐᖅ. 
 
ᖁᓕᓂᑦ ᑎᒃᑯᐊᖅᓯᓯᒪᒐᒪ ᑖᒃᑯᐊ 
ᑭᒡᒐᑐᑦᑎᐊᓂᖅᐸᐅᒍᓐᓇᖅᑐᒋᓪᓗᒋᑦ ᓄᓇᕗᒻᒥ. 
ᐅᖃᖅᑏ, ᑐᓐᖓᓱᑦᑎᓚᐅᕐᓚᕗᑦ ᐱᓕᕆᓂᐊᖅᑐᑦ:  
 

• ᔮᓐ ᓂᓐᖓᖅ, ᒪᓕᒐᓕᐅᖅᑎ ᐊᑯᓪᓕᕐᒧᑦ 
 

• ᕗᕆᐊᑦ ᓯᐊᓪ, ᒪᓕᒐᓕᐅᖅᑎ ᕿᑭᖅᑖᓘᑉ 
ᓂᒋᐊᓄᑦ 

 
• ᓘᒃᑖᖅ ᐊᐃᓴᒃ ᓲᐳᓪ, 

ᐋᓐᓂᐊᖅᑐᓕᕆᔨᒻᒪᕆᐅᔪᖅ, ᐊᖏᔪᖅᑳᖓᑦ 
 

• ᐃᓕᓴᐱ ᖁᐃᓇᓐᓈᖅ, ᐃᔅᓯᕙᐅᑕᖅ 
ᖃᒪᓂᑦᑐᐊᒥᑦ ᐃᒥᐊᓗᓕᕆᓂᕐᒧᑦ 
ᑲᑎᒪᔨᖏᓐᓄᑦ 

 
• ᐹᓪ ᖃᓗᔾᔭᖅ, ᐊᖏᔪᖅᑳᖅ ᓄᓇᕗᑦ 

ᑐᓐᖓᕕᒃᑯᓐᓄᑦ 
 

• ᕼᐅᕐᕗᑦ ᐄᑕᓐ, ᐸᓖᓯᒃᑯᓐᓂᑦ 
ᐊᖏᔪᖅᑳᒻᒪᒋᒋᔭᐅᔪᖅ 

• ᑕᐃᕕᑦ ᕗᐃᒪᓐ, ᐃᔅᓯᕙᐅᑕᖅ ᓄᓇᕗᒻᒥ 
ᐃᒥᐊᓗᓕᕆᓂᕐᒧᑦ ᓚᐃᓴᑖᖅᑎᑦᑎᓂᕐᒧᑦ 
ᑲᑎᒪᔨᓄᑦ 

 
• ᒧᕌᓐᑕ ᐊᑖᑕᕼᐊᒃ, ᐅᕕᒃᑲᓃᖔᖅᑐᖅ 

 
• ᑖᓇ ᐊᑖᒻᔅ, ᐊᖓᔪᖅᑳᖅ ᖁᓪᓕᖅ ᐊᕐᓇᐃᑦ 

ᑲᑎᒪᔨᖏᓐᓄᑦ 
 

• ᐄᓴ ᑕᑦᑕᑐᐊᐱᒃ, ᐃᑉᐱᐊᖅᔪᒻᒥᑦ 
ᐃᒥᐊᓗᓕᕆᔨᒃᑯᑦ ᑲᑎᒪᔨᖏᓐᓄᑦ. 

 
ᑖᒃᑯᐊ ᐱᓕᕆᓂᐊᖅᑐᑦ ᐃᑲᔪᖅᑕᐅᓂᐊᕐᒥᔪᑦ ᔫ 
ᑎᒍᓪᓚᒐᕐᒧᑦ, ᐊᖏᔪᖅᑳᕆᔭᐅᓚᐅᖅᓯᒪᔪᖅ 
ᐃᔅᓯᕙᐅᑕᕆᔭᐅᓚᐅᖅᓯᒪᔪᖅ ᓄᓇᕗᒻᒥ 
ᐆᒪᔪᓕᕆᔨᖅᔪᐊᑯᓐᓄᑦ. ᐅᑭᐅᓂᑦ 30-ᓂᑦ ᐅᖓᑖᓂ 
ᔫ ᐃᖅᑲᓇᐃᔭᖅᓯᒪᔪᖅ ᓄᓇᓕᓐᓂᑦ. 
 
ᐅᖃᖅᑏ, ᑲᑎᒪᔪᒫᓐᓂᐊᖅᑐᑦ ᑕᖅᑭᐅᓛᖅᑐᒥᑦ 
ᑕᐃᒃᑯᐊ ᑐᑭᓯᒋᐊᖅᑎᑕᐅᓗᑎᑦ 
ᖃᓄᖅᑑᕈᑎᔅᓴᖏᓐᓂᓪᓗ ᐋᖅᑭᒃᓱᐃᓂᐊᕐᓗᑎᑦ 
ᓄᓇᓕᓐᓅᖃᑦᑕᓚᐅᖏᓐᓂᖏᓐᓂᑦ. 
 
ᑖᒃᑯᐊᓗ ᐱᕕᖃᖅᑎᑦᑎᓂᐊᖅᑐᑦ ᐊᑐᓂ 
ᑲᑐᔾᔨᖃᑎᒌᖏᓪᓗ ᑐᓴᖃᑦᑕᕈᒪᓪᓗᑎᑦ 
ᐃᒥᐊᓗᓕᕆᓂᐅᑉ ᒪᓕᒐᖓᓄᑦ ᐊᒻᒪᓗ ᑕᒪᒃᑯᓄᖓ 
ᐃᒥᐊᓗᓐᓄᑦ ᓄᓇᓕᓐᓂᑦ. ᑕᐃᒃᑯᐊ ᓄᐊᑕᐅᔪᑦ 
ᐊᑐᓕᖁᔭᐅᔪᓪᓗ ᑭᖑᓪᓕᖅᐹᒥᑦ ᐅᓂᒃᑳᒥᑦ 
ᐱᖃᓯᐅᔾᔭᐅᓛᖅᑐᖅ. 
 
ᑖᒃᑯᐊ ᐅᖃᖃᑎᒋᔭᐃᓐᓇᕆᓯᒪᒐᒃᑭᑦ ᑖᒃᑯᐊᓗ 
ᕿᓚᓈᑦᑎᐊᖅᑐᑦ. ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒪ 
ᑭᖑᓪᓕᕐᒨᓚᐅᖏᓂᑦᑎᓐᓂᑦ ᖃᐅᔨᒪᓂᐊᖅᑐᑎᑦ 
ᒪᕐᕈᐃᓇᐅᒻᒪᑎᒃ ᑖᒃᑯᐊ ᐱᔨᑦᑎᕋᖅᑎᕗᑦ. ᐊᒻᒪᓗ  

ᐊᑕᐅᓯᐅᒻᒪᑦ ᐃᓄᐃᓐᓇᖅᑐᑦ ᑐᓵᔨ ᑕᕝᕙᓂ 
ᐱᔭᕇᕋᓱᓐᓂᑎᓐᓂᑦ. ᑕᒪᒃᑯᐊ ᖃᐅᔨᒪᒋᐊᓂᐊᖅᑲᓯ. 
 
ᐱᖓᔪᐊᑦ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᒪᓕᒐᓕᐅᖅᑎ ᐃᖃᓗᐃᑦ ᐱᖓᓐᓇᖓᓄᑦ, ᒥᔅᑕ 
ᐅᑲᓕᖅ. 
 
ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 
ᒪᓕᒐᓕᐅᖅᑎᐅᑉ ᐅᖃᐅᓯᖓ 199 - 3(2): 

ᐃᓕᓴᕆᔭᐅᓂᖓ ᐋᓐ Hᐋᓐᓴᓐ - ᓄᓇᕘᑉ 
ᑲᒥᓴᓇᖓ (ᐅᑲᓕᖅ) 

 
ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᖁᕕᐊᓱᑉᐳᖓ 
ᓂᑯᕕᒍᓐᓇᕋᒪ ᑖᓐᓇ ᐃᓕᓴᕆᔪᒪᓪᓗᒍ 
ᑲᒥᓴᓇᑯᓗᑉᐳᑦ ᐋᓐ ᒥᑭᔾᔪᒃ ᕼᐊᓐᓴᓐ. 
 
ᐃᐳᕈ 11, ᑕᖅᑭᐅᓛᖅᑐᒥᑦ ᑖᓐᓇ ᑲᒥᓴᓇᑯᓗᒃ 
ᑕᓪᓕᒪᓂᑦ ᐱᔭᕇᑦᑎᐊᓛᓕᕐᒥᒻᒪᑦ. ᐊᒻᒪᓗ, 
ᐃᓱᒪᖅᓱᖅᑎᐊᓕᕐᓗᓂ. ᑖᓐᓇ ᐱᔭᔅᓴᖃᖅᓯᒪᔪᑦ 
ᐊᖏᔪᒥᑦ ᐊᒻᒪᓗ ᓇᓄᓕᒫᖅ ᓂᐅᕐᕈᖃᑦᑕᖅᓯᒪᓪᓗᓂ 
ᓄᓇᕗᒧᑦ ᐃᓕᓴᖅᓯᖃᑦᑕᖅᑐᓂᑦ ᓄᓇᖅᑲᑎᑦᑎᓐᓂᒃ 
ᐊᒻᒪᓗ ᓄᓇᕗᒻᒥᐅᑕᓕᒫᓂᒃ. 
 
(ᑐᓵᔨᑎᒍᑦ) ᑕᕝᕙᓂ ᑲᒥᓴᓇᐅᑎᓪᓗᒍ 
ᑐᓂᔭᐅᓚᐅᖅᓯᒪᒻᒪᑦ ᑕᖅᑎᔅᓴᓂᑦ ᐃᓕᓴᖅᓯᓂᕐᒧᑦ 
ᑲᑎᒪᔨᓄᑦ ᓴᐃᒪᑎᒧᓪᓗ ᑲᓇᑕᒥ ᑕᐃᒃᑯᓂᖓ 
ᑎᖅᓯᖅᓴᓂᑦ ᐃᓕᓴᖅᓯᓂᕐᒧᑦ. 
 
(ᑐᓵᔨᒃᑰᕈᓐᓃᖅᑐᖅ) ᐊᒻᒪᓗ ᑕᒫᓂ ᓄᓇᕗᒻᒥ 
ᑭᒡᒐᑐᖅᑐᓂ ᐃᓕᓴᖅᓯᔪᓐᓇᖅᓯᓚᐅᕆᕗᖅ 
ᑕᒪᒃᑯᓂᖓ ᓴᓇᖑᐊᐸᑦᑐᓂᑦ ᐃᒫᒃ ᐃᓕᓴᖅᓯᔾᔪᑎᒥᑦ 
ᐊᓚᒃᑯᑲᐃᓪᓗᓂ. 
 
ᐃᒫᒃ 2007-ᒥᓂᑦ 6-ᒪᕇᑦ ᑕᐃᒃᑯᐊ ᐊᔪᖏᑎᐊᖅᑐᑦ 
ᐃᓕᓴᕆᔭᐅᖃᑦᑕᖅᓯᒪᓕᖅᑐᑦ. ᓯᓚᖅᔪᐊᒦᓛᒃ  

ᖃᐅᔨᒪᔭᐅᑦᑎᐊᓚᐅᖅᑑᒐᓗᐊᑦ, ᑭᓯᐊᓂ ᓄᓇᕗᒻᒧᑦ 
ᐃᓕᓴᕆᔭᐅᑦᑕᓯᓐᓇᓕᖅᑐᑦ. 
 
ᑖᓐᓇᐃᓛᒃ ᑲᑎᒪᑎᑦᑎᖃᓚᐅᕆᓪᓗᓂ ᑕᒫᓂ 
ᓄᓇᕗᑦᒥ ᑭᒡᒐᑐᖃᑎᒥᓂᒃ, ᖁᐃᓐ 
ᑭᒡᒐᖅᑐᐃᔨᖏᓐᓂᒃ, ᑕᒫᓂ ᐃᑲᔪᖅᑎᖃᑦᑐᓂ 
ᒪᒃᑯᑦᑐᑯᓗᓐᓂᒃ. ᑖᒃᑯᐊ ᒪᒃᑯᑦᑐᑯᓗᐃᑦ 
ᑐᓐᖓᓵᕆᑎᖃᑦᑕᓚᐅᖅᑐᑦ ᑖᒃᑯᓂᖓ 
ᓂᐅᕐᕈᓯᒪᔪᓂᒃ. ᖁᔭᓐᓇᒦᕕᔾᔪᐊᖅᑲᕋ ᑖᓐᓇ 
ᑲᒥᓴᓇᑯᓗᑉᐳᑦ ᑕᐃᒫᒃ ᐃᓇᑦᑎᖑᐊᑦᑕᓯᓐᓇᓚᐅᕐᖓ 
ᒪᒃᑯᑦᑐᑯᓗᓐᓂᒃ ᑕᐃᒫᒃ 
ᐃᓕᓴᕆᔭᐅᑦᑎᐊᑲᓐᓂᖁᓪᓗᒋᑦ ᓄᓇᕗᑦᒥᐅᑕᐃᑦ.  
 
(ᑐᓵᔨᒃᑯᑦ) ᖁᕕᐊᓱᓚᐅᕐᒥᔪᖓ ᑲᒥᓴᓇ 
ᐱᓕᕆᖃᑎᒋᖃᑦᑕᖅᑐᒍ ᓄᓇᕗᑦᒥ 
ᐃᓕᓴᕆᐅᔭᔾᔪᑎᐅᓂᐊᖅᑐᒥᒃ. ᐊᖏᓚᐅᖅᓯᒪᒻᒪᑦ 
2009 ᖁᓕᒋᔭᖓᓂ ᓇᓪᓕᐅᓂᖅᓯᐅᕐᓂᖅ 
ᓴᖅᑭᓚᐅᖅᑎᓐᓗᒍ ᓄᓇᕗᑦ ᓴᖅᑮᕕᒋᓗᒍ 
ᓈᒻᒪᓐᓂᐊᓚᐅᕐᖓᑦ. 
 
ᑖᒃᑯᐊ ᐃᓕᓴᖅᓯᔾᔪᑎᐅᔪᑦ ᓄᓇᕗᑦᒥ 
ᐃᓕᓴᖅᓯᓂᖃᕐᓂᐊᖅᑐᖅ ᑕᒪᒃᑯᓂᖓ 
ᐃᑲᔪᖅᓯᒪᒻᒪᕆᑦᑐᑦ ᐃᓕᖅᑯᓯᒃᑯᑦ ᐃᓅᓯᒃᑯᑦ 
ᖃᓄᐃᓕᐅᕐᓂᕐᒥᑦ ᑮᓈᐅᔭᓕᐅᕋᓱᓐᓂᒧᓪᓗ. ᑖᒃᑯᐊ 
ᐃᓕᓴᕆᔭᐅᓂᐊᖅᑐᑦ ᓲᕐᓗ ᐃᓅᓯᓕᒫᒥᓐᓂ 
ᐃᑲᔪᖅᓯᒪᔪᑦ ᓄᓇᕗᒻᒧᑦ ᐊᒻᒪᓗ ᐃᓅᖃᑎᒥᓄᑦ. 
 
ᐄ, ᐊᖏᖅᓯᒪᓂᖓ ᖁᔭᒋᓪᓗᒍ ᑲᒥᓴᓇ ᕼᐋᓐᓴᓐ 
ᐊᒻᒪᓗ ᐃᑲᔪᖅᑐᖅᑕᐅᓚᐅᕐᕋᒪ ᐃᓕᓴᖅᓯᔾᔪᑎᐅᔪᒥᒃ 
ᐱᖁᔭᕐᒧᑦ ᔮᓄᐊᕆ 1-ᒥ ᐊᒻᒪᓗ ᓯᕗᓪᓕᖅᐹᒥᒃ 
ᐱᒐᔭᖅᑐᒥᒃ.  
 
(ᑐᓵᔨᒃᑰᕈᓐᓃᖅᑐᖅ) ᑕᐃᒫᑦᑕᐅᖅ ᐃᓕᓴᖅᓯᔪᒪᓪᓗᓂ 
ᓄᓇᓕᓐᓂᒃ ᑖᒃᑯᓂᖓ ᑐᐊᕕᓐᓇᖅᑐᓕᕆᕙᑦᑐᓂᒃ 
ᓇᓗᓇᐃᒃᑯᑕᓂᒃ ᐊᓚᒃᑲᐃᓚᐅᕐᒥᔪᖅ 
ᑭᒃᑯᑐᐃᓐᓇᕐᓄᑦ ᑕᒪᒃᑯᓄᖓ ᐃᑲᔪᕋᓱᑉᐸᑦᑐᓂᒃ 
ᓄᓇᖅᑲᑎᒥᓄᑦ ᐃᓕᓴᖅᓯᑎᐊᖅᑐᓂ.  
 
(ᑐᓵᔨᒃᑯᑦ) ᐋᓐ ᒥᑭᔾᔪᑦ ᕼᐋᓐᓴᓐ ᐊᒻᒪᓗᒃᑕᐅᖅ 
ᑖᓐᓇ ᐊᒃᓱᐊᓗᒃ ᑯᕝᕙᓯᑦᑎᑎᓯᒪᔪᖅ ᑖᓐᓇ  

ᐱᓕᕆᐊᕐᒥᓂᒃ ᐱᒻᒪᕆᐅᑎᑦᑐᒍ ᐊᒻᒪᓗ ᑭᖑᓪᓕᕐᒧᑦ 
ᑲᒥᓴᓇᐅᒐᔭᖅᑐᒧᑦ. ᑕᐃᒪ ᑲᔪᓯᑦᑎᐊᕐᑯᓂᐊᖅᑲᕗᑦ 
ᑕᕝᕙᓐᖓᑦ ᓄᖅᑲᑎᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐅᑲᓕᖅ. ᒪᓕᒐᓕᐅᖅᑎᑦ 
ᐅᖃᐅᓯᖏᑦ. ᒪᓕᒐᓕᐅᖅᑎ ᑲᖏᖅᖠᓂᐅᑉ 
ᐱᖓᓐᓇᖓᓄᑦ, ᑎᑭᕌᖅᔪᐊᕐᒧᓪᓗ, ᒥᔅᑕ ᑯᓱᒐᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 200 - 3(2): 

ᑲᖏᖅᖠᓂᕐᒥ Hᐋᑭᓐᓂᖅ (ᑯᓱᒐᖅ) 
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐅᑉᓗᒃᑰᑉᑐᒋᓪᓗ 
ᑲᖏᖅᖠᓂᕐᒥᐅᑕᐃᑦ, ᑎᑭᕋᔾᔪᐊᕐᒥᐅᓪᓗ 
ᑐᓵᔪᓕᒫᖑᒐᓗᐊᑦ. 
 
ᑲᖏᖅᖠᓂᕐᒥ ᕼᐋᑭᕐᓂᖅ ᐱᓪᓚᑦᑖᓐᓂᖅᓵᓗᒋᒻᒪᒍ 
ᑕᕝᕙᓂ ᓴᓇᓐ ᖏᓚᐅᕐᓂᖏᓐᓂ 
ᑕᓪᓕᒥᐅᑎᓪᓗᒍ ᐃᑉᐸᔅᓴᕐᒧᑦ ᑎᑭᑦᖢᒍ, ᓄᑕᖅᑲᑦ 9-
ᓂᒃ 10-ᒧᑦ ᐅᑭᐅᓖᑦ ᕼᐋᑭᕕᔾᔪᐊᓚᐅᕐᒥᒻᒪᑕ. ᑖᓐᓇ 
ᐅᖃᐅᓯᕆᐊᔾᔪᒍᒪᔭᕋ, ᐃᓚᒌᑦᑐᑦ ᐊᒥᓲᓚᐅᖅᑐᑦ 8-
ᖑᒻᒪᕆᓚᐅᕐᒪᑕ. ᓇᐅᔮᓪᓗ, ᐃᓪᓗᓕᒑᖅᔪᓪᓗ, 
ᐊᑕᐅᓯᕐᒥᒃ ᐃᓚᓕᐅᑎᓪᓗᑎᖏᓛᒃ ᕿᑎᑦᑐᒥᓃᑦ, 
ᕿᑎᒋᐊᖅᑐᓚᐅᖅᐳᑦ. ᒪᕐᕉᒃ 
ᑲᖏᖅᓖᓂᕐᒦᓐᖔᓚᐅᖅᑐᑦ ᑲᖏᖅᖠᓂᖅ Penguins 
ᐊᒻᒪᓗ ᑲᖏᖅᖠᓂᖅ Stars. ᓴᓪᓕᕐᒥ 
ᐅᓂᕈᑎᔪᖃᓚᐅᕆᕗᖅ, ᐊᕐᕕᐊᓂᓪᓗ, 
ᖃᒪᓂᖅᑐᐊᕐᒥ, ᑎᑭᕋᔾᔪᐊᕐᒥᒃ ᐊᒻᒪᓗ ᐃᖃᓗᓐᓂᒃ.  
 
ᑕᐃᒃᑯᐊᒎᖅ ᕿᑎᑦᑐᑦ ᑕᑯᕋᓐᓂᑐᒻᒪᕆᐊᓘᓚᐅᖅᑐ 
ᒥᑭᑦᑑᑎᑯᓘᓪᓗᑎᒃ ᐃᒪᓐᓇ ᐱᐊᓂᓚᐅᖅᑐᑦ, 
ᐱᖓᓱᒋᔭᐅᓚᐅᖅᑐᑦ ᐃᖃᓗᒻᒥᐅᑕᐃᑦ, 
ᑐᒡᓕᕆᔭᐅᓪᓗᑎᒃ ᑲᖏᖅᖠᓂᖅ Stars ᐊᒻᒪ 
ᓵᓚᔅᓴᓚᐅᖅᑐᑦ ᐊᕐᕕᐊᕐᒥᐅᑕᐃᑦ. ᓴᒋᒪᒋᕙᒃᑲ 
ᑕᒪᕐᒥᒃ ᐊᒻᒪᓗ ᖁᔭᓐᓇᒦᖅᖢᒋᑦ ᑕᐃᒃᑯᐊ ᑕᒪᑐᒥᖓ 
ᐸᕐᓇᓚᐅᖅᑐᑦ ᐱᓕᕆᐊᒃᓴᖃᕕᔾᔪᐊᓚᐅᕐᒪᑕ 
ᓇᓗᓇᓐᖏᑦᑐᖅ. ᐅᖃᖅᑎᑦᑎᔩ, ᖁᔭᓐᓇᒦᒃ, 
ᓴᕆᒪᒋᔪᒪᓪᓗᒋᑦ ᑕᐃᒃᑯᐊ ᓄᑕᖅᑲᑦ 
ᕿᑎᒋᐊᖅᑐᓚᐅᑦᑐᓗᒃᑖᑦ. 

>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ 
ᐅᖃᐅᓯᖏᑦ. ᖁᑦᑎᑦᑐᒧᑦ ᒪᓕᒐᓕᐅᖅᑎ, ᒥᔅᑕ 
ᐃᐊᓕᐊᑦ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 201 - 3(2): 

ᓄᓇᕗᓕᒫᒥ ᐅᕕᒃᑲᓄᑦ ᒧᒥᕐᓂᒃᑯᑦ 
ᓯᕗᓕᖅᑎᐅᓂᕐᒧᑦ ᑲᑎᒪᓂᖅ (ᐃᐊᓕᐊᑦ) 

 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ 
ᓂᑯᕕᑉᐳᖓ ᑐᓴᖅᑎᑦᑎᒍᒪᓪᓗᖓ ᓄᓇᕗᓕᒫᒥ 
ᐅᕕᒃᑲᐅᔪᓄᑦ ᒧᒥᕐᓂᕐᒧᑦ ᑲᖏᖅᑐᒑᖅᐱᒻᒥ ᒫᑦᓯ 23-
27-ᒧᑦ. ᐃᓕᓴᖅᓯᕕᒃ ᑲᑐᔾᔨᖃᑎᒌᑦ ᐊᒻᒪᓗ 
ᑲᖏᑦᑐᒑᖅᐳᒻᒥᐅᑦ ᑕᒪᑦᓱᒥᖓ ᐱᓕᕆᐊᖃᑦᑐᑎᒃ, 
ᐃᑲᔪᖅᑐᖅᑕᐅᓪᓗᑎᒃ ᓄᓇᕗᓕᒫᒥ. 
 
ᐅᖃᖅᑏ, ᑲᑎᒪᒋᐊᓕᖅᑎᓪᓗᑕ ᑕᑯᓚᐅᖅᓯᒪᒐᑦᑕ 
ᐊᔪᓐᖏᑦᑐᑦ ᑕᑯᑎᑕᐅᓪᓗᑕ ᑕᐃᒃᑯᓇᓐᖓᑦ 
ᐅᓇᓕᒃᓴᐅᔪᓂᒃ 795 ᐃᖃᓗᓐᓂ ᐅᓇᓕᒃᓴᐃᑦ 
ᐱᔨᑦᑎᕋᓚᐅᕐᖓᑕ. ᑖᒃᑯᐊᓕᒃᑕᐅᖅ ᒧᒥᖃᑦᑕᖅᑐᑦ 
ᐅᐃᒪᔮᖅᑐᑎᒃ ᓄᓇᕗᑦᒥ ᐆᑦᑑᑎᑦᑎᐊᕙᐅᒋᕗᑦ 
ᓯᕗᓕᖅᑎᐅᕙᓪᓕᐊᓂᕐᒧᑦ. ᑖᓐᓇ 
ᓄᓇᕗᓕᒫᓐᓂᐊᖅᑐᖅ, ᑕᓪᓕᒪᓂᒃ ᐅᓪᓗᓂᒃ 13-ᓂᒃ 
ᓄᓇᓕᓐᓂᒃ, 36 ᐱᖃᑕᐅᓪᓗᑎᒃ ᒧᒥᕆᐅᔅᓴᓂᐊᖅᑐᑦ 
ᐊᒻᒪᓗ ᐃᒻᒥᓂᒃ ᐱᔪᓐᓇᓂᕐᒥᓂᒃ 
ᖃᐅᔨᕙᓪᓕᐊᓪᓗᑎᒃ. ᐅᖃᖅᑏ, ᐱᖃᓯᐅᔾᔨᖏᒻᒥᔪᖅ 
ᐊᑭᓕᖅᓱᑕᐅᖏᑦᑐᓂᒃ ᐊᒥᓱᐊᓗᓐᓂᒃ 
ᐊᖏᔪᖅᑳᕆᕙᐅᔪᓂᒃ, ᓄᓇᖅᑲᑎᒋᔭᐅᔪᓂᒃ 
ᐃᑲᔪᖅᑐᐃᖃᑦᑕᖅᑐᑦ ᑕᒪᒃᑯᓂᖓ. ᑖᒃᑯᐊ 
ᐅᕕᒃᑲᐅᔪᑦ ᐃᓚᒋᖃᑕᐅᔪᑦ ᓂᕈᐊᖅᑕᐅᓚᐅᖅᑐᑦ 
ᑕᐃᒪᐃᓪᓗᐊᖃᑎᖏᓐᓂᒃ ᑕᕝᕙᓂ ᓄᓇᖏᓐᓂ. 
 
ᐅᖃᖅᑏ, ᐅᖃᐅᔾᔭᐅᓯᒪᔪᖓ 
ᐊᑎᒃᑲᓐᓂᐅᓚᐅᖅᑑᒐᓗᐊᑦ ᑭᓯᐊᓂ ᑮᓇᐅᔭᖏᑦ  

ᓈᒻᒪᒋᐊᖃᓚᐅᕐᒥᒻᒪᑕ. ᐊᒻᒪᓗ ᐊᑭᑦᑐᕋᐅᑎᓪᓗᑎᒃ 
ᐊᒃᓱᐊᓗᒃ ᑕᑯᔪᒥᓇᕋᔭᖅᑐᖅ ᐃᓚᐅᔪᐃᓐᓇᐅᓂᖅᑲᑕ. 
ᑭᓯᐊᓂᓕ ᑕᒪᓐᓇ ᐊᑭᑐᓂᕆᔭᖓ ᐃᖏᕐᕋᔾᔪᑎᓄᑦ 
ᑕᐃᒪᐃᑎᑦᑎᒍᓐᓇᖏᒻᒪᑦ. ᑖᒃᑯᐊ ᑲᑎᒪᑎᑕᐅᔪᑦ, 
ᐅᕕᒃᑲᕆᔭᕗᑦ, ᓄᓇᓕᒥᓄᑦ ᐅᑎᕈᑎᒃ 
ᐋᖅᑭᒃᓱᐃᒃᑲᓐᓂᕐᓗᑎᒃ ᐊᔪᓐᖏᑕᒪᓂᒃ, ᑎᒥᒥᒍᑦ 
ᐃᓱᒪᖏᑎᒍᑦ ᐱᔪᓐᓇᑦᑎᐊᕐᓂᖅ ᐱᒻᒪᕆᐅᖕᒪᑦ. 
ᑕᒪᒃᑯᐊ 11,600 16-ᓂᒃ ᐅᑭᐅᖃᕐᖓᑕ 
ᑐᖔᓂᓘᓐᓃᑦ. ᐃᓚᒋᔭᐅᖃᑦᑕᕐᓂᖏᑦ 
ᐱᓐᖑᐊᕐᓂᕐᒧᑦ ᐱᒻᒪᕆᐅᖕᒪᑦ ᑎᒥᒃᑯᑦ, ᐃᓱᒪᒃᑯᑦ 
ᖃᓄᐃᓐᖏᑦᑎᐊᕐᓂᕐᒧᑦ ᓄᓇᕗᒻᒥᐅᓄᑦ. 
 
ᐅᖃᖅᑏ, ᐃᑲᔪᖃᑕᐅᑎᖅᓯᒪᖕᒥᒐᒪ ᑕᐃᒪᐃᑦᑐᓄᑦ 
ᑕᒫᓂ ᓄᓇᕗᒻᒥ, ᐊᒻᒪᓗ ᐃᓕᓴᖅᓯᔪᒪᔪᖓ 
ᑕᐃᒃᑯᐊᓂᖓ ᓄᓇᑦᑎᓐᓃᖔᖅᑐᓂᒃ ᐃᓚᒋᔭᐅᔪᑦ, 
ᐅᑯᐊᖑᔪᑦ: ᑑᕝᕕ ᑕᑦᑕᑐᐊᐱᒃ; ᕈᐋᐳᑦ ᐹᓂᐸᔅ; 
ᐊᓖᓴ ᓱᔪᑉ; ᒋᑎᐊᓐ ᐊᓗᕈᑦ, ᐃᑉᐱᐊᖅᔪᖕᒥᑦ; 
ᐊᕐᓇᖅ ᖁᓗᓐᖑᐊᖅ ᐊᐅᓪᓚᓗᒃ; ᓵᓕᐊ ᐱᔭᒥᓂᖅ; 
ᒪᐃᑲ ᒪᒃᐸᒃ, ᐊᐅᓱᐃᑦᑐᒥᑦ. 
 
ᑕᐃᒪ ᐅᖃᐅᓯᖃᕈᒪᔪᖓ ᑕᒪᑉᑕᒦᑦᑐᑦ, ᑕᐃᒪ 
ᐱᓕᕆᐊᒃᓴᓖᓐᓇᐅᒐᑦᑕ, ᖃᓄᐃᓐᖏᓪᓗᑕ, 
ᐃᓅᑦᑎᐊᕐᓗᑕ, ᖁᕕᐊᓱᒡᓗᑕ; ᐄ, ᑖᒃᑯᐊ 
ᑕᐃᒪᐃᓕᖅᑐᑦ ᐅᕕᒃᑲᑦ. 
 
ᐅᖃᖅᑏ, ᑖᒃᑯᐊ ᐅᕕᒃᑲᑦ, ᒪᓕᒐᓕᐅᖅᑎᐅᖃᑎᓐᓂᒃ 
ᖁᕕᐊᓱᖃᑎᖃᕈᒪᒐᓗᐊᖅᐳᖓ, ᑖᔅᓱᒧᖓ 
ᐱᓕᕆᓂᐊᖅᑎᓪᓗᒋᑦ. ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᖅᑐᑦ 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᕿᑭᖅᑖᓘᑉ ᓂᒋᐊᓄᑦ 
ᒪᓕᒐᓕᐅᖅᑎ, ᒥᔅᑕ ᓯᐊᓪ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 202 - 3(2): 

ᐱᒃᑯᒋᔭᐅᓂᖓ ᑲᓈᖏᓐᓈᖅ ᐳᑐᖅ (ᓯᐊᓪ) 
 
ᓯᐊᓪ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐅᓪᓗᒥ 
ᓂᑯᕕᑦᑐᖓ ᖁᕕᐊᓲᑕᐅᖁᓪᓗᒍ ᑲᓈᖏᓐᓈᖅ 
ᐳᑐᒍᖅ ᑭᓐᖓᕐᓂ. ᑖᓐᓇ 
ᐃᓕᓴᕆᔭᐅᔾᔪᑎᑖᓚᐅᖅᑐᖅ ᑕᓪᓕᕐᒥᕐᒥ 2010 
ᑲᓇᑕᒥ ᓄᓇᖃᖅᑳᖅᓯᒪᔪᓂᑦ ᕆᔾᔭᐃᓇᒥ. 
 
ᐳᑐᒍᖅ ᑖᓐᓇ ᐃᓐᓇᑐᖃᕆᔭᐅᔪᖅ ᑭᓐᖓᕐᓂ, 
ᐃᑉᐱᒋᔭᐅᑦᑎᐊᖅᖢᓂᓗ. ᑖᒃᑯᐊ ᕈᐊᐃᔪᓪ 
ᑲᓇᐃᑎᐊᓐ ᑲᑕᒃᑯᓐᓄᑦ ᐃᓚᐅᖃᑦᑕᖅᓯᒪᔪᖅ. 
ᑕᐃᑲᓂᓗ ᑭᓐᖓᐃᑦ ᓴᓇᓐᖑᐊᕐᕕᖓᓂ 
ᐃᖅᑲᓇᐃᔭᖅᖢᓂ ᑕᐃᑲᓂ 1950-ᓂ 
ᒪᑐᐃᓚᐅᖅᑐᒥᒃ ᑕᐃᔭᐅᔪᖅ, ᕿᑭᖅᑖᓘᑉ 
ᐱᖓᓐᓇᖓᓂ ᐃᓄᖕᓄᑦ ᑯᐊᐸᒃ. ᑖᓐᓇ 
ᖃᐅᔨᒪᔭᐅᑦᑎᐊᖅᑐᖅ ᑎᑎᕋᐅᔭᖃᑦᑕᕐᖓᖅ 
ᖁᐸᓄᐊᓐᖑᐊᓂᒃ ᐊᓯᖏᓐᓂᒡᓗ ᐆᒪᔪᕐᓂᒃ. 
 
ᐳᑐᒍᖅ ᑕᑯᒃᓴᐅᑎᑦᑎᔪᖅ ᐊᒥᓱᓂᒃ ᐋᑐᕚᒥ, ᓲᕐᓗ, 
ᑕᐃᑲᓂ ᑕᑯᔭᒐᖃᕐᕕᐊᓂ, ᐅᐊᐃᓂᐱᒡ 
ᑕᑯᔭᒐᖃᕐᕕᐊᓂ, ᐊᒻᒪᓗ ᑐᕌᓐᑐᒥ. 
ᐃᓚᓕᐅᑎᖁᕙᑦᓯ ᖁᕕᐊᓲᑎᓗᒍ ᑲᓈᖏᓐᓇᖅ 
ᐳᑐᒍᖅ ᐃᓅᓯᕐᒥᓂ ᑕᒪᓐᓇ ᓴᖅᑭᓯᒪᔭᖓ, 
ᓄᓇᓕᖕᒥᓄᓪᓗ ᐃᑲᔪᖅᓯᒪᓂᖓ ᑭᓐᖓᕐᓂ. ᐊᒻᒪᓗ 
ᓄᓇᖃᖅᑳᖅᓯᒪᔪᓂᑦ ᐃᓕᓴᕆᔭᐅᔾᔪᑎᑖᕐᓂᖓ. 
ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᖅᑐᑦ 
 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 
(ᑐᓵᔨᒃᑰᕈᓐᓃᖅᑐᖅ) ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᒪᓕᒐᓕᐅᖅᑎ ᑲᖏᖅᖠᓂᐅᑉ ᐅᐊᖕᓇᓄᑦ, ᒥᔅᑕ ᑰᓕ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 203 - 3(2): ᔩᓐ 

ᑯᓱᒐᖅ ᓅᓐᓂᐊᓕᖅᑐᖅ ᐃᒡᓗᓕᒻᒧᑦ (ᑰᓕ) 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑏ. 
ᓂᑯᕕᒡᔪᑎᒋᔭᕋ ᑖᓐᓇ ᑲᖏᖅᖠᓂᕐᒥᐅᑕᐅᑉ ᒥᒃᓵᓄᑦ 
ᐱᔾᔪᑎᖃᖅᖢᖓ. ᐊᒻᒪᓗ, ᐅᒡᒍᐊᕋᓗᐊᖅᐳᖓ, ᑖᓐᓇ 
ᑕᐃᒪᓐᓇᐃᒋᐊᖃᕐᓂᖓᓂᒃ. ᑭᓯᐊᓂ 
ᐃᓕᓴᕆᔪᒪᓪᓗᒍ ᑖᓐᓇ ᐊᒃᓱᐊᓗᒃ ᐱᓕᕆᒃᑲᐅᓪᓗᓂ 
ᑲᖏᖅᖠᓂᕐᒥᐅᑕᖅ. ᐅᖃᖅᑏ, ᐅᓪᓗᒥ ᑖᓐᓇ ᔩᓐ 
ᑯᓱᒐᖅ ᑲᖏᖅᖠᓂᕐᒥᑦ ᐊᐅᓪᓚᕐᓂᐊᓕᕐᒪᑦ. 
 
ᑖᓐᓇ ᔩᓐ ᐊᑯᓂᐅᓂᖅᐹᖅ ᖃᐅᔨᒪᔭᒃᑯᓪᓕ 
ᒐᕙᒪᒃᑯᓐᓃᖃᑦᑕᓕᖅᑎᓪᓗᖓ, 
ᑐᓵᔨᐅᖃᑕᐅᓯᒪᖃᑦᑕᖅᖢᓂ, ᐊᒻᒪᓗ ᒐᕙᒫᖕᓂᒃ 
ᑕᒪᐃᓐᓂᒃ ᐃᖅᑲᓇᐃᔭᖃᑦᑕᕐᓂᑰᓪᓗᓂ, 
ᑐᓐᖓᓇᖅᑐᓪᓚᕆᐅᓪᓗᓂ ᐱᓕᕆᑎᓪᓗᒍ, 
ᐊᒃᓱᕈᑦᑎᐊᖅᖢᓂᓗ ᐱᓕᕆᓲᖑᓪᓗᓂ, ᐊᒻᒪᓗ 
ᐱᓕᕆᓃᓐᓇᕐᒥᓄᑦ ᐊᒃᓱᕈᓲᓐᖏᓪᓚᕆᒃᑐᓂ, 
ᖃᐅᔨᒪᓪᓗᒍ ᑖᓐᓇᓗ ᐊᓈᓇᐅᓪᓗᓂ ᐊᒻᒪ 
ᖁᕕᐊᓇᕐᓂᖓᓄᑦ ᑐᓐᖓᓇᕐᓂᖓᓄᑦ. 
 
ᑕᐃᑲᓂ ᓈᓚᐅᑎᒡᒎᖅ ᐅᖃᖃᑦᑕᖅᑲᐅᖕᒪᑕ ᐅᕝᓛᖅ 
ᐃᒃᐸᒃᓴᓗᒃᑖᖅ ᑖᓐᓇᒎᖅ ᑐᓐᖓᓇᕐᓂᖅᐹᖓᑦ 
ᑲᖏᖅᖠᓂᕐᒥᐅᑦ ᐃᓚᖓᑦᑕ, ᐊᐅᓪᓚᕐᓂᐊᓕᕐᒪᑦ 
ᑲᖏᖅᖠᓂᕐᒥᑦ. 
 
ᑕᐃᒪ ᑕᒫᓂ ᕿᑭᖅᑖᓗᖕᒥᐅᑦ ᖃᐅᔨᒪᖁᓪᓗᒋᑦ 
ᑐᓐᖓᓇᕐᓂᖅᐹᒥᒃ ᐃᓄᖁᑎᑖᕐᓂᐊᓕᕐᒪᑕ ᑖᒃᑯᐊ 
ᐃᒡᓗᓕᖕᒥᐅᑦ. ᑕᑉᐸᐅᖓᒎᖅ ᓅᓐᓂᐊᓕᕐᒪᑦ. ᑕᐃᒪ 
ᐃᖃᓗᖕᓄᑦ ᑎᑭᓐᓂᐊᕐᒪᑦ ᐅᓪᓗᒥ 
ᐃᒡᓗᓕᖕᒨᖅᐸᓪᓕᐊᓗᓂ, ᐅᒡᒍᕆᔭᕋᓗᐊᕗᑦ ᑭᓯᐊᓂ 
ᑐᓐᖓᓇᕐᓂᖓ ᓱᖁᓯᔾᔮᓐᖏᑦᑎᐊᖅᑐᖅ. 
ᐃᓕᓴᕆᓚᐅᕐᓚᕗᑦ ᔩᓐ ᑯᓱᒐᖅ. ᑖᓐᓇ ᐱᖃᓐᓈᕐᒪ 
ᓇᔭᑯᓗᐊᑉ, ᒪᓕᒐᓕᐅᖅᑎᐅᖃᑎᒪᓗ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 
(ᑐᓵᔨᒃᑯᑦ) ᑲᑎᒪᔾᔪᑎᒃᓴᓂ 4. ᑭᐅᔾᔪᑏᑦ ᐅᖃᐅᓯᓄᑦ 
ᐊᐱᖅᑯᑎᓄᑦ. 5. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ 
ᒪᓕᒐᓕᐅᕐᕕᖕᒧᑦ. ᒥᔅᑕ ᓂᖏᐅᖓᓐ. 
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 
ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 
ᓂᖏᐅᖓᓐ: ᖁᔭᓐᓇᒦᒃ ᐅᖃᖅᑎᑦᑎᔩ. 
ᐃᓕᑕᕆᔪᒪᓪᓗᒍ, ᐅᐱᒋᓪᓗᒍᓗ, ᐊᐃᑉᐸᕋ, ᐃᓕᓴᕕᖦ 
ᓂᖏᐅᖓᓐ. ᐊᕐᕌᒍᓂᒃ 40-ᓂᒃ ᐅᖓᑎᑦᑎᐊᖓᓂ 
ᑲᑎᒪᓕᖅᑕᕋ. ᑐᓐᖓᓱᑦᑎᑕᐅᓕ. ᖁᔭᓐᓇᒦᒃ 
ᐅᖃᖅᑎᑦᑎᔩ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᓂᖏᐅᖓᓐ. 
ᑐᓐᖓᓱᑦᓯᐊᕆᑦ ᒪᓕᒐᓕᐅᕐᕕᒻᒧᑦ. ᐃᓕᓴᖅᓯᓂᖅ 
ᐳᓛᖅᑐᓂᒃ ᒪᓕᒐᓕᐅᕐᕕᒻᒥ. (ᑐᓵᔨᑎᒍᑦ) 
ᑲᑎᒪᔾᔪᑎᒃᓴᓂ 6. ᐅᖃᐅᓯᒃᑯᑦ ᐊᐱᖅᑯᑏᑦ. 
ᑲᑎᒪᔾᔪᑎᒃᓴ 7. ᒥᔅᑕ ᐊᐃᓕᐊᑦ.  
 
>>ᐃᓪᓚᖅᑐᑦ 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 328 - 3(2): ᓄᓇᓕᓐᓂ ᐸᕐᓇᐅᑕᐅᔪᑦ 

(ᐃᐊᓕᐊᑦ) 
ᐊᐃᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑖᒃᑯᐊ 
ᐊᐱᖅᑯᑎᒋᔭᕋ ᒥᓂᔅᑕᖓᓐᓄᑦ ᐊᕙᑎᓕᕆᔨᒃᑯᑦ ᒥᔅᑕ 
ᑖᓐ ᓲᓴᒃ. ᐅᖃᖅᑏ, ᐅᖃᓚᐅᕐᖓᑦ 
ᑕᓪᓕᒥᐅᓚᐅᖅᑐᒥᒃ ᑖᒃᑯᐊ ᐊᑐᓕᖅᑐᑦ, ᑖᒃᑯᐊ 
ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᐃᑲᔪᖅᑎᒋᔭᐅᔪᑦ. 
 
ᐅᖃᐅᓯᖃᓚᐅᕐᖓᑦ ᓄᓇᓕᓐᓂ 
ᐱᕙᓪᓕᐊᑎᑕᐅᓂᐊᖅᑐᒥᒃ ᐃᓄᐃᑦ 
ᖃᐅᔨᒪᔭᑐᖃᖏᑦ ᐊᑐᕐᓗᒋᑦ ᐊᒻᒪᓗ ᖃᓪᓗᓈᑦ 
ᖃᐅᔨᓴᕈᑎᖏᑦ ᐊᑐᕐᓗᒋᑦ, ᑕᓪᓕᒪᓂᒃ ᓄᓇᓕᓐᓂ 
ᐆᑦᑐᕋᕐᕕᐅᓂᐊᖅᑐᓂᒃ: ᐊᕐᕕᐊᑦ; ᑎᑭᕋᖅᔪᐊᖅ; 
ᐃᖃᓗᑦᑑᑦᓯᐊᖅ; ᖁᕐᓗᑦᑐᖅ; ᐊᒻᒪᓗ, ᐃᖃᓗᐃᑦ. 
ᒥᓂᔅᑕ ᐅᓂᒃᑳᕆᐊᕈᓐᓇᖅᑲ ᓄᓇᓕᓐᓂ  

ᐸᕐᓇᐅᑕᐅᔪᑦ ᑖᒃᑯᐊ ᖃᖓ ᐱᐊᓂᒃᑕᐅᓂᐊᕐᒪᖔᑕ? 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: (ᑐᓵᔨᒃᑯᑦ) ᖁᔭᓐᓇᒦᒃ, ᒥᔅᑕ ᐊᐃᓕᐊᑦ. 
ᒥᓂᔅᑕ ᐊᕙᑎᓕᕆᓂᕐᒧᑦ ᐊᖓᔪᖅᑳᖅ ᑖᓂᐅᓪ ᓲᓴᒃ.   
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ ᐅᖃᖅᑏ. ᖁᔭᓐᓇᒦᕈᒪᕙᕋ ᑖᓐᓇ 
ᐊᐱᕆᔪᖅ. ᐄ, ᑖᒃᑯᐊ ᑲᑎᖃᑎᒋᓚᐅᖅᑕᒃᑲ. ᑖᒃᑯᐊ 
ᐱᓕᕆᖃᑎᖃᖅᑐᑦ ᓄᓇᓕᓐᓂ ᐸᕐᓇᐅᑎᓂᒃ 
ᐋᖅᑭᒃᓱᐃᕙᓪᓕᐊᓪᓗᑎᒃ. 
 
ᑭᓯᐊᓂ ᐸᕐᓇᐅᑎᖏᑦ ᒫᓐᓇ ᖃᐅᔨᒫᓂᖏᑦᑕᒃᑲ 
ᖃᖓ ᐊᑐᓕᖅᑎᑦᑎᓂᐊᕐᒪᖔᑕ. ᑭᓯᐊᓂ, 
ᓄᓇᓕᓕᒫᑦ ᐃᓚᐅᑦᓯᐊᖅᑐᑦ ᑕᒪᑦᓱᒥᖓ 
ᐋᔩᖃᑎᒌᒍᑕᐅᔪᒥᒃ. ᑐᑭᓯᐅᒪᓪᓗᖓᓗ ᑕᒪᓐᓇ 
ᐋᔩᖃᑎᖃᕐᓂᖅ ᐅᖃᓕᒪᖃᑎᖃᕐᓂᖅ 
ᓯᕗᒧᐊᑦᓯᐊᕐᓂᖓᓂᒃ ᑖᒃᑯᓇᓂ. ᖁᔭᓐᓇᒦᒃ 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᓯᕗᓪᓕᖅᐹᒥ ᐃᓚᒋᐊᕈᑦ, ᒥᔅᑕ ᐊᐃᓕᐊᑦ.  
 
ᐊᐃᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ ᐊᒻᒪᓗ 
ᖁᔭᓐᓇᒦᒃ ᑭᐅᒐᕕᓐᖓ. ᒥᓂᔅᑕ ᐅᖃᐅᓯᕐᒥᓂ 
ᐅᖃᓚᐅᕐᒪᑦ ᑕᒪᓐᓇ ᓯᓚ ᐊᓯᔾᔨᖅᐸᓪᓕᐊᓂᖓᓄᑦ 
ᐃᑲᔪᖅᑎᖏᑦ ᑖᒃᑯᐊ ᒐᕙᒪᑐᖃᒃᑯᑦ. ᒥᓂᔅᑕ 
ᐅᖃᕈᓐᓇᖅᑲ ᖃᓄᖅ ᑖᒃᑯᐊ ᑕᓪᓕᒪᐃᑦ 
ᓄᓇᓕᐅᔪᐃᑦ ᓂᕈᐊᖅᑕᐅᓚᐅᕐᒪᖔᑕ 
ᐆᒃᑐᕋᐅᑕᐅᔪᓄᑦ ᐃᓚᐅᓂᐊᖅᑐᑦ? ᖁᔭᓐᓇᒦᒃ. 
 
ᐅᖃᖅᑎ: (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐊᐃᓕᐊᑦ. 
ᒥᓂᔅᑕ ᓲᓴᒃ.  
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ ᐅᖃᖅᑏ. ᑖᒃᑯᐊ ᓂᕈᐊᖅᓯᕐᓂᐅᔪᑦ  

ᐱᓪᓗᒋᑦ ᑕᒡᕙᓂ ᓄᓇᓕᖕᓂ ᓱᓇᒥᒃ 
ᑐᓐᖓᕕᖃᓚᐅᕐᒪᖔᑕ ᓱᓕ ᖃᐅᔨᒪᓐᖏᓐᓇᒃᑭᑦ. 
 
ᑭᓯᐊᓂ, ᖃᐅᔨᒪᔪᖓ ᑕᒪᒃᑯᐊ ᓄᓇᓖᑦ 
ᐳᓚᕋᑕᐅᓚᐅᖅᑎᓪᓗᒋᑦ ᐸᕐᓇᐅᑎᓕᐅᕐᓗᑎᒃ 
ᑭᖑᓪᓕᕐᒥ ᑕᐃᒫᒃ ᑐᓴᖃᑦᑕᐅᑎᓕᕆᓂᕐᒧᑦ ᑖᒃᑯᐊ 
ᐊᑐᓕᖅᑎᑦᓯᔾᔪᑎᒃᓴᓂᒃ ᐋᖅᑭᒃᓯᓂᐊᖅᑐᑦ.  
 
ᐅᖃᖅᑎ: (ᑐᓵᔨᑎᒍᑦ): ᐱᖃᑖᓂ ᐃᓚᒋᐊᕈᑦ, ᒥᔅᑕ 
ᐊᐃᓕᐊᑦ.  
 
ᐊᐃᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐊᒻᒪᓗ 
ᖁᔭᓐᓇᒦᒃ ᑭᐅᒐᕕᑦ. ᑖᓐᓇ ᑭᖑᓪᓕᕐᒥ 
ᐊᐱᖅᑯᑎᒋᓂᐊᖅᑲᐅᔭᕋ. ᑖᒃᑯᐊ ᖁᑦᑎᒃᑐᒥ 
ᓇᓪᓕᐊᒃ ᓂᕈᐊᖅᑕᐅᓚᐅᓐᖏᒻᒪᑦ ᑕᕝᕗᖓ 
ᐱᓕᕆᐊᖑᓂᐊᖅᑐᒧᑦ. ᖃᐅᔨᒪᒐᑦᑕ ᓯᓚ 
ᐊᓯᔾᔨᖅᐸᓪᓕᐊᑎᓪᓗᒍ ᐊᒻᒪᓗ ᑕᐃᓐᓇ ᓱᓪᓗᐊᓗᒃ 
ᐊᑐᖅᑕᐅᖃᑦᑕᓕᖅᐸᓪᓕᐊᑎᓪᓗᒍ, ᖃᖓᓕ 
ᖃᐅᔨᒪᓕᕋᔭᖅᑭᑕ ᒥᓂᔅᑕ ᓇᓗᓇᐃᖅᓯᒍᓐᓇᖅᑲ 
ᖃᖓ ᑕᒪᓐᓇ ᐊᑐᓕᕐᓂᐊᕐᒪᖔᖅ? ᖁᔭᓐᓇᒦᒃ. 
ᐃᓚᐅᓕᕐᒥᓂᐊᕐᒪᖔᑕ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐊᐃᓕᐊᑦ. 
ᒥᓂᔅᑕ ᓲᓴᒃ.  
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ ᐅᖃᖅᑏ. ᐄ ᑖᓐᓇ ᖃᐅᔨᑎᓂᐊᖅᑲᕋ 
ᒪᓕᒐᓕᐅᖅᑎ ᖃᓄᐃᓕᖓᓂᐊᕐᒪᖔᑕ ᖁᑦᑎᒃᑐᒧᑦ. 
ᑕᐃᒪ ᐅᖃᖅᓯᒪᒐᒪ ᑖᒃᑯᐊ ᓄᓇᓕᓕᒫᓂᒃ 
ᐋᔩᖃᑎᒋᔭᐅᓂᐊᕐᖓᑦ. ᐄ, ᑖᒃᑯᐊ 
ᐋᖅᑭᒃᓯᒪᑦᓯᐊᓕᑐᐊᖅᐸᑕ ᑖᓐᓇ 
ᐅᖃᐅᑎᒍᓐᓇᑦᓯᐊᖅᑕᕋ ᖃᖓᐅᒐᔭᕐᒪᖔᖅ. 
ᖁᔭᓐᓇᒦᒃ ᐅᖃᖅᑏ.  
 
ᐅᖃᖅᑎ (ᑑᓵᔨᑎᒍᑦ): ᖁᔭᓐᓇᒦᒃ. ᐱᖓᔪᐊᑦ 
ᐊᒻᒪᓗ ᑭᖑᓪᓕᖅᐹᒥ ᐃᓚᒋᐊᕈᑦ, ᒥᔅᑕ ᐊᐃᓕᐊᑦ.  
 
ᐊᐃᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᒫᓐᓇᒫ 
ᑐᓴᒐᒃᓴᐅᓚᐅᖅᑐᑦ ᑲᓇᑕᐅᑉ ᒪᓕᒐᓕᐅᕐᕕᔾᔪᐊᖓᓂ  

$1.66 ᒥᓕᐊᓐ ᑕᒪᒃᑯᓄᖓ 
ᐱᓕᕆᐊᖑᓂᐊᕐᓂᖓᓂᒃ ᐊᒻᒪᓗ ᐃᖅᑲᓇᐃᔮᓂᒃ 
ᓴᖅᑭᑦᓯᓗᑎᒃ. ᖃᑦᓯᒃᑭᐊᖅ ᑮᓇᐅᔭᑦ ᑕᕝᕗᖓ 
ᐱᔭᐅᓂᐊᖅᑲᑦ ᐃᖅᑲᓇᐃᔭᕕᖅᑖᕈᑕᐅᓗᑎᒃ ᐊᒻᒪᓗ 
ᑳᓐᑐᕌᕈᑕᐅᓗᑎᒃ? ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓲᓴᒃ.  
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ ᐅᖃᖅᑏ. ᑖᓐᓇ ᑐᑭᓯᒋᐊᕈᑎᒃᓴᖅ 
ᐱᓯᒪᓐᖏᓇᒃᑯ ᒫᓐᓇ ᓵᒐᓂ ᖃᐅᔨᒋᐊᓚᐅᕐᓗᒍ 
ᑭᐅᒍᒫᖅᐸᕋ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ 
ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᓐᓄᑦ, ᒥᔅᑕ 
ᐅᑲᓕᖅ.  
 
ᐊᐱᖅᑯᑦ 329 - 3(2): ᑲᑎᒪᖃᑎᖃᕐᓂᖅ 

ᓇᐅᔮᑦ ᒪᐃᔭᖓᓂᑦ ᑲᑎᒪᔨᖏᓐᓂᓪᓗ 
(ᐅᑲᓕᖅ) 

ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᓪᓗᒥ ᑕᐃᓐᓇ 
ᐊᑯᓪᓕᕐᒥ ᐃᓚᑯᓗᑉᐳᑦ ᑕᒫᓃᒍᓐᓇᖏᒻᒪᑦ. 
ᐅᖄᓚᕕᐅᖅᑲᐅᒐᒪ ᑭᒡᒐᑐᖅᑎᑕᖓᓄ ᓇᐅᔮᓂ 
ᑖᒃᑯᐊᒎᖅ ᒪᐃᔭᖓ ᑲᑎᖃᑎᖃᓐᓂᕐᖓᑦ ᑖᒃᓱᒥᖓ 
ᐃᖏᕐᕋᔪᓕᕆᔨᒃᑯᓐᓄᑦ ᒥᓂᔅᑑᔪᒥᒃ. 
 
ᑕᐅᕙᓂ ᒥᒃᕕᖓ ᐅᑕᖅᑭᕕᖓ ᐊᑯᓂᕈᓗᒃ 
ᓴᓇᔭᐅᒋᐊᓚᐅᖅᓯᒪᒐᓂ ᒥᑭᔪᑯᓘᒻᒪᑦ. ᐊᒻᒪᓗ 
ᖃᖓᑕᓲᓄᑦ ᐅᓄᕐᓂᖅᓴᓄᑦ 
ᑎᑭᑕᐅᖃᑦᑕᕐᓂᐊᕐᓕᖅᑐᑎᒃ. ᑕᐃᒫᒎᖅ ᑖᓐᓇ 
ᒥᓂᔅᑑᔪᖅ ᑕᖅᑭᐅᓚᐅᖅᑐᒥ ᑲᑎᖃᑎᒋᒻᒪᒍ ᐃᐳᕈᒥ 
ᖃᐃᓂᐊᕐᓂᕋᖅᓯᒪᒻᒪᑕ. ᖃᖓᑭᐊᖓᐃ ᑖᓐᓇ 
ᒥᓂᔅᑐ ᓇᐅᔮᒨᕈᓐᓇᓛᖅᑲ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ 
ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᔅᑕ 
ᐲᑕ ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᒃᑯᑦ): ᖁᔭᓐᓇᒦᒃ, 
ᐅᖃᖅᑏ. ᖁᔭᓐᓇᒦᖅᐸᕋᓗ ᐊᐱᕆᔪᖅ. ᐄ, 
ᑲᑎᒻᒪᖃᑎᒋᓚᐅᖅᑕᒃᑲ ᒪᐃᔭᖓᓐ ᓇᐅᔮᑦ. 
ᖃᔅᓯᑲᓪᓚᐃᑦ ᓴᖅᑭᑎᑕᐅᓚᐅᖅᑐᑦ ᐅᖃᐅᓯᐅᓪᓗᑎᒃ 
ᒥᑦᑕᖅᕕᒃ ᐱᑦᔪᑎᒋᓪᓗᒍ. 
 
ᒥᑭᓗᐊᕐᓂᖓᓄᑦ ᐃᒃᑮᓈᕐᓂᖓᓄᓪᓗ, ᑕᐃᓐᓇᓗ 
ᑕᐃᒪ ᐱᕕᒃᓴᖃᓕᑐᐊᕐᕈᒪ ᐳᓛᕆᐊᕐᓂᐊᕐᒥᒐᒃᑯ 
ᑖᓐᓇ ᓄᓇᓕᒃ. ᑭᓯᐊᓂ ᒫᓐᓇ ᐃᖅᑲᓇᐃᔭᖅᑎᒃᑲ 
ᐅᖃᐅᑎᓯᒪᔭᒃᑲ ᑖᕗᓐᖓᖁᓪᓗᒋᑦ ᐃᒪᓐᓇ 
ᐱᓕᕆᐊᕐᑲᓪᓗᓂ ᐊᒻᒪᓗ ᑕᒪᒃᑯᐊ ᐱᔭᕆᐊᑐᔪᓂᒃ 
ᑲᒪᒋᐊᖅᑐᕐᓗᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. 
ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑭᐅᔭᐅᖏᓐᓇᒪ. 
ᐃᐳᕈᒥᒡᒎᖅ ᑲᑎᒪᔾᔮᖏᓐᓇᑦᑕ, ᑖᓐᓇ ᒥᓂᔅᑕ 
ᑕᐅᓄᓐᖓᕈᓐᓇᓂᐊᕐᒪᖔᑦ ᐃᑉᐳᕈ ᑕᖅᑭᖓᓂᒃ, 
ᐃᓗᐊᓂ, ᓇᓗᓇᐃᖅᓯᔪᓐᓇᖅᑲᑦ 
ᖁᕕᐊᓱᒃᑲᔭᖅᑑᒐᓗᐊᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᒃᑯᑦ): ᖁᔭᓐᓇᒦᒃ 
ᐅᖃᖅᑏ. ᐄ, ᑖᒃᑯᐊ ᒪᓕᓪᓗᒋᑦ ᐱᕕᒃᓴᐅᔪᐃᑦ 
ᐋᖅᑭᓱᖅᓯᒪᔪᑦ, ᐱᕕᒃᓴᖃᓕᑐᐊᖅᑲᑦ ᑖᒃᑯᐊ 
ᐱᕕᒃᓴᕆᔭᒃᑲᓂᒃ ᑖᓐᓇ ᐳᓛᕆᐊᕈᓐᓇᕋᔭᖅᑕᕋ 
ᔫᓐᒥᓗᑭᐊᖅ. ᑭᓯᐊᓂ ᓇᓗᓇᐃᓚᐅᖅᑳᓪᓗᒍ ᑕᒪᓐᓇ 
ᑕᐃᒪᐃᒐᔭᖅᑐᖅ. ᖁᔭᓐᓇᒦᒃ. 
 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᑕᐃᒫ? 
ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᕿᑭᑦᑖᓘᑉ 
ᓂᒋᐊᓄᑦ, ᒥᔅᑕ ᓯᐊᓪ. 
 
ᐊᐱᖅᑯᑦ 330 - 3(2): ᖃᓄᐃᓕᖓᓕᕐᓂᖓ 

ᑭᒻᒥᕈᒻᒥᑦ ᒥᕝᕕᖓᓄᑦ ᐱᐅᓯᑎᒋᐊᕈᑏᑦ 
(ᓯᐊᓪ) 

ᓯᐊᓪ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ, 
ᐊᐱᖅᑯᑎᖃᕋᕕᑦ ᒥᓂᔅᑕᖓᓐᓄᑦ ᐃᖏᕐᕋᔪᓕᕆᔨᒃᑯᑦ 
ᐱᕙᓪᓕᐊᔪᓕᕆᔨᒃᑯᓪᓗ. ᑕᐃᓐᓇ ᑭᒻᒥᕈᒻᒥ ᒥᑦᑕᕐᕕᒃ 
ᐱᑦᔪᑎᒋᓪᓗᒍ $800,000-ᓂᒃ ᐱᖁᑎᖅᔪᐊᓂᒃ 
ᓴᖅᑭᑦᓯᔪᖃᓚᐅᕐᖓᑦ 2010-2011-ᒧᑦ. 
ᖃᓄᐃᓕᖓᓕᖅᑲᑭᐊᖅ ᑕᐃᓐᓇ ᑭᒻᒥᕉᑉ 
ᒥᒃᑕᕕᒃᓴᖓ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 
ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 
ᐃᖏᕐᕋᔪᓕᕆᓂᕐᒧᓪᓗ, ᐊᖓᔪᖅᑳᖅ ᐲᑕ ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᒃᑯᑦ): ᖁᔭᓐᓇᒦᒃ, 
ᐅᖃᖅᑏ. ᖁᔭᓐᓇᒦᖅᐸᕋᓗ. ᑕᐃᒪᐃᑐᐃᓐᓇᖅᑐᖅ 
ᓱᓕ. ᒫᓐᓇ ᕿᒥᕐᕈᒍᓐᓇᖅᓯᓚᐅᖏᓇᒃᑭᑦ ᓱᓇ 
ᐊᓯᔾᔨᖅᓯᒪᓕᕐᒪᖔᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᑖᓐᓇ 
ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. 
ᑖᓐᓇᓕᒃᑕᐅᖅ ᐱᔾᔪᑎᒋᓪᓗᒍ ᖃᖓᑕᔫᒃᑯᕕᒃᓴᖅ 
ᑭᒻᒥᕈᒻᒥ. ᑖᓐᓇ ᒥᑦᑕᖅᕕᖓ ᓇᐃᑦᑐᐊᓘᑎᓪᓗᒍ, 
ᑖᓐᓇ ᒥᓂᔅᑕ ᖃᐅᔨᓴᕈᓐᓇᕋᔭᕐᒪᖔᑦ ᑖᓐᓇ 
ᑕᑭᓪᓕᒋᐊᕈᓐᓇᕋᔭᕐᒪᖔᑦ ᒥᑦᑕᖅᕕᖓ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 
ᒥᓂᔅᑕ ᑕᑉᑑᓇ. 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᒃᑯ): ᖁᔭᓐᓇᒦᒃ, 
ᐅᖃᖅᑏ. ᑖᓐᓇ ᑐᑭᓯᒋᐊᕈᑎᔅᓴᖅ ᐱᓯᒪᖏᓇᒃᑯ 
ᑭᓯᐊᓂ ᖃᐅᔨᒋᐊᓚᐅᕐᓗᒍ ᑭᐅᓛᖅᐹᕋ 
ᑐᑭᓯᒋᐊᕈᑎᔅᓴᓂᒃ ᓈᒻᒪᑦᑐᓂᒃ ᐱᓯᒪᓕᕈᒪ. ᑖᒃᑯᐊ 
ᓈᒻᒪᖏᑐᐃᓐᓇᕆᐊᖃᓐᖓᑕ ᐅᖃᕋᓱᒃᑲᓗᐊᕐᕈᒪ; 
ᑖᒃᑯᐊ ᓈᒻᒪᓈᖅᓯᒪᔪᓂᒃ ᑐᓂᓯᖔᓛᕐᕋᒪ 
ᒪᓕᒐᓕᐅᖅᑎᒧᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐃᕝᕕᓪᓗ 
ᒥᔅᑕ ᓯᐊᓪ. ᐅᖃᐅᓯᒃᑯᑦ ᐊᐱᖅᑯᑏᑦ, ᐃᖃᓗᐃᑦ 
ᐱᖓᓐᓇᖓᓄᑦ, ᒥᔅᑕ ᐅᑲᓕᖅ. 
 
ᐊᐱᖅᑯᑦ 331 - 3(2): ᐃᑲᔪᖅᓱᐃᓂᖅ 

ᓄᓇᕗᒻᒥ ᓇᔭᓐᖑᐊᓂᑦ (ᐅᑲᓕᖅ) 
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ 
ᐊᐱᕆᔪᒪᓕᕐᒥᔭᕋ ᐋᓐᓂᐊᖃᑦᑕᐃᓕᓕᕆᔨᒃᑯᑦ 
ᒥᓂᔅᑕᕆᔭᖓᓐ. 
 
ᑕᐃᒪ ᐊᕐᕌᓂ ᔫᓐᖑᔪᒥᒃ ᐅᐱᓐᖓᔅᓵᖅ ᑖᓐᓇ ᒥᓂᔅᑕ 
ᑲᑎᒪᔨᕋᓛᑦ ᓵᖓᓅᓐᖓᑦ ᐅᖃᓚᐅᖅᓯᒪᒻᒪᑦ, 
ᑖᒃᑯᐊᒎᖅ 18-ᒪᕆᑯᓗᐃᑦ ᐱᔭᕇᖅᓯᒪᓕᖅᑐᑦ 
ᑕᒪᒃᑯᓄᖓ ᓇᔭᓐᖑᐊᓕᕆᓂᒻᒧᑦ ᐃᓕᓐᓂᐊᐸᑦᑐᑦ. 
ᑭᓯᐊᓂᑦᑕᐅᒎᖅ 9-ᑯᓗᐃᑐᐃᓐᓇᐃᑦ 
ᐃᖅᑲᓇᐃᔭᖅᑐᑎᒃ ᒐᕙᒪᒋᔭᑦᑎᓐᓄᑦ. 
 
ᑖᓐᓇᖃᐃ ᒥᓂᔅᑕ ᐅᓂᒃᑳᕆᐊᕈᓐᓇᖅᑲ 
ᖃᓄᒃᑲᓐᓂᖅ ᑖᒃᑯᓂᖓ ᐱᔭᕇᖅᑐᑯᓘᕙᑦᑐᓂᒃ 
ᖃᓄᓪᓕᑭᐊᖅ 
ᐃᖅᑲᓇᐃᔭᖅᑎᑕᐅᒃᑲᓂᕋᓱᒃᑲᓗᐊᖅᑲᑦ ᑕᕝᕙᓂ 
ᐋᓐᓂᐊᖅᑲᖅᑕᐃᓕᕆᔨᒃᑯᓐᓂ? ᖁᔭᓐᓇᒦᒃ 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᐅᑲᓕᖅ. ᒥᓂᔅᑕᐅᔪᖅ 
ᐋᓐᓂᐊᖅᑲᓐᓇᖏᑦᑐᓕᕆᓂᒻᒧᑦ 
ᐃᓄᓕᕆᔨᒃᑯᓐᓄᓪᓗ, ᐊᖓᔪᖅᑳᖅ ᑕᒑᖅ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ ᐅᖃᖅᑎ. 
ᑕᐃᒪ ᑖᓐᓇ ᒪᓕᒐᓕᐅᖅᑎᐅᖃᑎᒐ ᖁᔭᓐᓇᒦᒃ 
ᑖᒃᑯᓂᖓ ᓂᑉᓕᐅᑎᖃᖅᑎᓪᓗᒍ. ᑖᓐᓇ 
ᐱᒻᒪᕆᐊᓘᒻᒪᑦ. ᑖᒃᑯᐊ ᐃᖢᐊᖅᓴᐃᔨᑦ ᓇᔭᓐᖑᐊᑦ 
ᐊᒥᓱᓐᖑᕆᐊᖁᓪᓚᕆᒃᑲᑦᑎᒍᑦ ᓄᓇᕗᑦᒥᐅᑕᐅᓗᑎᒃ 
ᓯᕗᓪᓕᖅᐹᒥᒃ. ᑖᓐᓇ ᐸᓐᓇᒍᑎᑦᑎᓐᓂ  

ᐊᑐᕋᔅᓴᒦᓪᓚᕆᒃᖢᓂ ᑕᐃᑯᖓ ᐅᖓᓯᑦᑐᒧᑦ 
ᐱᓯᒪᔪᓐᓇᓐᓂᖅ ᐃᖅᑲᓇᐃᔭᖅᑎᖃᓐᓂᖅ 
ᐸᓐᓇᐅᑎᕗᑦ. ᑕᐃᓐᓇ ᐋᖅᑭᒃᓯᒪᓕᖅᑎᓪᓗᒍ, ᓲᓪᓗ 
ᓱᑲᐃᓪᓕᒋᐊᕈᒪᓐᖏᑦᑐᒍᑦ 
ᐃᖅᑲᓇᐃᔭᖅᑎᑖᕆᐊᖃᕋᑦᑕ ᓄᓇᕘᒥᐅᓂᒃ. 
 
ᑕᐃᒃᑯᐊ ᐅᖃᐅᓯᕆᓚᐅᖅᑕᒃᑲ 
ᑕᐃᒪᓐᓇᓚᑦᑖᖑᒻᒪᖔᑕ ᑐᑭᓯᓐᖏᑕᕋᓗᐊᕋ. 
ᑭᓯᐊᓂ, ᑕᐃᒃᑲᓂ ᑲᑎᒪᔨᑐᐃᓐᓇᐃᑦ 
ᕿᒥᕐᕈᐃᑎᓪᓗᒋ, ᐅᑭᐊᖑᓚᐅᖅᑐᖅ 
ᐃᓕᓴᕆᐊᓕᓵᖅᑎᓪᓗᒋᑦ ᐃᓚᖏᑦ ᐅᑭᐅ ᒪᕐᕉᒃ 
ᑕᐃᒃᑯᐊ ᓇᔭᓐᖑᐊᓐᖑᕋᓱᐊᖅᑐᑦ 
ᐋᓐᓂᐅᓯᐅᖅᑎᓐᖑᕋᓱᒃᑐᑦ ᓯᓚᑦᑐᖅᓴᕝᕕᒻᒦᑦᑐᑦ. 
ᓄᑖᓂᓪᓗ ᐃᓚᒋᐊᖅᖢᑎᒃ, 16-ᖑᓚᐅᒻᒪᑕ 
ᐱᒋᐊᓕᓵᖅᓗᑎᒃ. ᑭᓯᐊᓂ 16-ᖑᒻᒪᖔᑕ ᒫᓐᓇ 
ᖃᐅᔨᒋᐊᖅᓯᒪᓐᖏᑕᒃᑲ ᐃᓚᖏᑦ ᐅᑭᐅᖅ 
ᐃᖏᕐᕋᑎᓪᓗᒍ ᐃᓚᖏᑦ 
ᓄᖅᑲᕆᐊᖃᓕᓲᖑᓪᓗᑎᓪᓗ ᑕᐃᒪᐃᖃᑦᑕᒻᒪᑕ. 
 
ᑭᓯᐊᓂ ᓂᕆᐅᑦᑐᒍᑦ ᑖᒃᑯᐊ ᐱᐊᓂᒍᓐᓇᖁᓪᓗᒋᑦ 
ᑕᐃᒃᑯᐊ ᐃᓕᓐᓂᐊᕉᑕᕿᓂᖅᓴᐃᑦ. ᑖᒃᑯᐊ ᐅᑭᐅᓄᑦ 
ᐱᖓᓱᓄᓪᓗ ᑎᓴᒪᓄᓪᓘᓐᓃᑦ ᐃᓛᓐᓂᑦ 
ᐃᓕᓐᓂᐊᕋᓱᐊᖃᑦᑕᒻᒪᑕ. ᑕᒪᓐᓇ 
ᑲᔪᓯᑎᓐᓇᓱᐃᓐᓇᓚᖓᔭᕗᑦ ᓄᓇᕗᑦᒥᐅᓄᑦ 
ᐊᒥᓱᕈᖅᐹᓪᓕᖁᓪᓗᒋᑦ ᑕᒫᓐᓂᒻᒥᐅᑕᓂᒃ 
ᐃᒃᑮᓐᓇᖅᑐᒻᒥᐅᓂᒃ ᑕᐃᒪᐃᑦᑐᓕᕆᔨᖃᕆᐊᖃᒻᒪᑕ 
ᓄᓇᕗᒻᒥᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᓯᕗᓪᓕᖅᐹᒥᒃ 
ᐃᓚᒋᐊᕈᑦ, ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᑖᒃᑯᐊᖏᓛᒃ 
ᐃᓕᓐᓂᐊᖅᑎᒐᓱᑦᑐᒋᑦ ᐊᑭᑭᑦᑐᑯᓘᖏᒻᒪᑕ, 
ᑮᓇᐅᔭᖅᑑᑕᐅᕙᑦᑐᑎᒃ ᒐᕙᒪᒋᔭᑦᑎᓐᓄᑦ. 
 
ᐊᐅᓚᔨᒐᒪ ᑕᐃᒃᑯᐊ ᐱᖁᔭᓕᕆᔩᑦ 
ᐃᓕᓐᓂᐊᖅᑎᒐᑦᑎᒍᑦ ᑕᒫᓂ, 
ᐅᖃᐅᑎᓚᐅᖅᓯᒪᒐᑦᑎᒍᑦ ᐱᔭᕇᑐᐊᕈᔅᓯ 
ᒐᕙᒪᒃᑯᓐᓄᑦ ᐃᖅᑲᓇᐃᔭᕆᐊᖃᓐᓂᐊᖅᑐᓯ 
ᐊᕐᕌᒍᓂᒃ ᐃᒪᐃᑦᑑᔪᓂᒃ. ᑖᓐᓇ ᒥᓂᔅᑑᔪᖅ ᐅᕙᒍᑦ 
ᓵᖓᓅᕐᖓᑦ ᑲᑎᒪᔨᕋᓛᒃᑯᑎᓐᓄᑦ, ᑕᐃᒫᒃ 
ᐃᓇᒃᑲᓐᓂᓚᐅᖅᓯᒪᒐᒃᑯ: ᑕᐃᒫᑐᖅ ᑖᒃᑯᐊ 
ᐃᓕᓐᓂᐊᖅᑐᑦ ᑕᐃᒫᒃ ᑎᓕᔭᐅᖃᑦᑕᓚᐅᓪᓕᑦ 
ᐱᔭᕇᓚᐅᓐᖏᓱᖓᓐᓂᖏᓐᓂᑦ ᒐᕙᒪᒋᔭᑦᑎᓐᓄᑦ 
ᐃᑲᔪᖅᑕᐅᕕᔾᔪᐊᕐᖓᑕ. ᑖᓐᓇ 
ᖃᓄᐃᓕᐅᖅᐸᓪᓕᐊᓯᒪᓕᒻᒪᖔᑦ ᒥᓂᔅᑑᔪᖅ  



ᓇᒡᒐᔾᔭᐅ, ᒫᑦᓯ 22, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᕆᔪᒪᓕᒻᒥᔭᕋ ᑕᒪᑐᒪ ᒥᔅᓵᓄᑦ. ᖁᔭᓐᓇᒦᒃ 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᐅᑲᓕᖅ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ ᐅᖃᖅᑎ. 
ᑕᐃᒃᑯᐊ ᑕᒫᓂ ᖃᐅᔨᒪᔪᒎᒐᓗᐊᖅ ᒫᓐᓇ 
ᐅᖃᕈᓐᓇᖅᑐᒍᑦ ᐊᒥᓲᓐᖏᓗᐊᒻᒪᑕ ᓄᓇᖃᖅᑳᖅᑐᑦ 
ᐃᖅᑲᓇᐃᔭᖅᑐᑦ ᑕᒪᑐᒪᓂ ᓇᔭᓐᖑᐊᑦ 
ᐃᖢᐊᖅᓴᐃᔨᐅᓂᕋᑦᑕᐅᖃᑦᑕᖅᖢᑎᓪᓗ 
ᓄᓇᓕᕋᓛᓂᒃ. 
 
ᑭᓯᐊᓂ ᖃᐅᔨᒪᔭᕆᐊᖃᖅᑐᒍᑦ ᒪᓐᓇᓵᕈᓘᖅᑯᖅᑐᖅ 
ᐅᑭᐅᑦ 50, ᐅᒥᐊᔾᔪᐊᑦ ᑎᑭᖃᑦᑕᓚᐅᖅᓯᒪᔪᑦ 
ᑕᒪᒃᑯᓂᖓ ᐱᓕᕆᓪᓗᓂ ᐃᖢᐊᖅᓴᐃᓂᐅᑉ ᒥᒃᓵᓄᑦ. 
ᑕᒫᓂᓘᓐᓃᑦ ᐃᖃᓗᓐᓃᑦᑐᖃᖅᑐᖅ ᑕᐃᑲᓂ 
ᓄᓇᖅᑲᑎᕕᓂᑦᑎᓐᓂ ᓅᑕᐅᓂᑯᑦ 
ᐋᓐᓂᐊᕐᕕᖃᖏᓐᓂᖓᓄᑦ 1959-ᒥ. ᑕᒪᐅᖓ 
ᓅᒋᐊᖃᓚᐅᖅᓯᒪᔪᑦ ᐃᖃᓗᓐᓄᑦ ᑕᒡᕗᖓ. 
 
ᒫᓐᓇᒧᑦ ᑎᑭᖦᖢᒍ ᓲᓪᓗ ᓄᓇᕘᖃᓕᕋᓗᐊᖅᑎᓪᓗᒍ 
1999, ᐋᓐᓂᐊᕐᕖᓪᓘᓐᓃᑦ 
ᐋᓐᓂᐊᕕᒡᔪᐊᖅᑕᖃᓪᓚᑦᑖᓚᐅᓐᖏᒻᒪᑦ. ᒫᓐᓇᓕ 
ᐱᑕᖃᓕᖅᑐᖅ, ᓄᓇᕗᑦ ᒐᕙᒪᖃᓕᖅᑎᓪᓗᑕ 
ᕿᑎᒻᒥᐅᓂᑦ ᐃᖃᓗᒃᑑᑦᑎᐊᒥ, ᐊᒻᒪᓗ 
ᖃᖏᖅᖠᓂᒻᒥᑦ ᐊᒻᒪ ᐃᖃᓗᓐᓂ 
ᐋᓐᓂᐊᕝᕕᑦᑎᐋᕚᓗᒃᑕᖃᑉᐸᓪᓕᐊᓗᓂ. 
ᓂᕆᐅᒃᑐᒍᓪᓗ ᓄᓇᕘᑦ ᐃᓗᐊᓂ ᑖᒪᒃᑯᐊ 
ᐋᓐᓂᐊᓂᖃᓗᐊᖅᑐᑦ 
ᑲᒪᒋᔭᐅᔪᓐᓇᖅᐸᓪᓕᐊᓂᖅᓴᐅᖁᓪᓗᒋᑦ 
ᐊᐅᓚᑦᑎᑕᐅᑐᐃᓐᓇᖏᓪᓗᑎᒃ ᐅᖓᓯᑦᑐᒧᑦ. ᑖᓐᓇ 
ᓂᓪᓕᕈᑎᒋᔭᕋ ᖃᖓᑕᓲᓪᓘᓐᓃᑦ ᒫᓐᓇᒧᑦ 
ᐋᖅᑭᑉᐸᓪᓕᐊᒻᒪᑕ ᐃᖢᐊᖅᓯᕚᓪᓕᓐᓂᐊᖅᑰᖅᑐᖅ. 
 
ᑭᓯᐊᓂ, ᑕᐃᒃᑯᐊ ᐃᓕᓐᓂᐊᖅᑎᓪᓗᒋᑦ 
ᖃᓄᐃᓕᐅᖅᓯᒪᓕᖅᑭᑕ ᒫᓐᓇᓪᓚᑦᑖᖅ ᐅᖃᓐᓂᖅ 
ᐊᔪᖅᑐᖓ ᐃᓕᓐᓂᐊᕌᓂᖏᒻᒪᑕ ᓱᓕ. ᑭᓯᐊᓂ 
ᓄᓇᕗᑦ ᒐᕙᒪᖏᑦ ᐊᑐᐊᒐᖏᑦ ᒪᓕᒐᖓ ᒪᓕᒃᖢᒍ 
ᐋᖅᑭᒋᐊᕆᐊᖃᓐᓂᐊᖅᑕᕗᑦ ᑕᐃᒃᑯᐊ 
ᐃᓕᓐᓂᐊᖅᑐᑦ ᑕᒫᓂ. ᓯᕗᓪᓕᖅᐹᒥᒃ 
ᐃᖅᑲᓇᐃᔭᕈᓐᓇᖁᓪᓗᑎᒍᑦ ᑖᓐᓇ 
ᑲᔪᓯᑎᒐᓱᐊᓚᖓᔭᕗᑦ ᐊᒻᒪᓗ ᐊᑐᐃᓐᓇᕈᓐᓂᖅᐸᑦ 
ᒪᓕᒐᖅ ᑖᓐᓇ ᐊᑐᐊᒐᖅ ᑕᒡᕗᖓ 
ᐅᖃᓯᕆᔪᓐᓇᓛᖅᑕᕋ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᐊᐃᑉᐹᓂ ᐃᓚᒋᐊᕈᑦ, 
ᒥᔅᑕ ᐅᑲᓕᖅ. 
 

ᐅᖃᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᐊᒻᒪᓗ, ᑖᓐᓇ 
ᓱᓕ ᕿᒥᕐᕈᔭᐅᑦᑎᐊᕐᓂᐊᕐᖓᑦ 
ᖃᐅᔨᓴᒃᑲᓐᓂᕐᓂᐊᕆᕙᕗᑦ. 
 
ᑕᒪᓐᓇᓗ ᐃᓚᖓ ᓇᓗᓇᕈᓐᓃᖅᑎᑕᐅᓯᒪᒻᒪᑦ 
ᑖᒃᑯᓂᖓ ᐱᔭᕇᖅᐸᓪᓕᐊᕙᑦᑐᑯᓗᓐᓄᑦ, ᑕᐃᒫᒎᖅ 
ᐃᖅᑲᓇᐃᔭᓕᕋᓗᐊᖅᑐᑎᑦ ᐃᒫᒃ 
ᐃᓕᒃᑲᓐᓂᕆᐊᖃᓲᖑᒻᒪᑕ ᓱᓕ 
ᐃᖅᑲᓇᐃᔭᖅᓯᓐᓈᖅᑐᑎᒃ 
ᐃᓕᓐᓂᐊᕇᖅᓯᒪᓕᐊᕋᓗᐊᖅᑐᑎᒃ. 
 
ᑖᓐᓇᓕ ᖃᓄᒃᑲᓐᓂᑭᐊᖅ ᑕᒪᒃᑯᐊ ᐱᔭᕇᖅᑐᑯᓗᐃᑦ 
ᐃᑲᔪᖅᑕᐅᑲᓐᓂᕈᓐᓇᕐᓂᐊᖅᑲᑦ ᓯᕗᓂᑦᑎᓐᓂ ᑕᐃᒫᒃ 
ᓴᐱᓕᑐᐃᓐᓇᖃᑦᑕᔾᔮᓐᖏᒻᒪᑕ ᐃᖅᑲᓇᐃᔮᒥᓂᒃ? 
ᑕᒪᓐᓇ ᐱᑐᐃᓐᓇᐅᖏᑦᑎᐊᕐᖓᑦ ᐃᖅᑲᓇᐃᔮᑯᓗᐊ. 
ᖁᔭᓐᓇᒦᒃ ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᐅᑲᓕᖅ. ᒥᓂᔅᑕ ᑰᓕ.  
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ ᐅᖃᖅᑎ. 
ᐊᒻᒪᓗ ᑖᒃᑯᐊ ᑲᑎᒪᔨᐅᖃᑎᒃᑲ ᖃᐅᔨᒪᑦᑎᐊᖁᔭᒃᑲ 
ᖁᔭᓐᓇᒦᒃ, ᐃᑲᔪᖅᑐᖅᑕᕗᑦ ᓄᓇᕗᑦᒥᐅᑦ 
ᐃᓕᓴᖅᑐᑦ ᑕᒪᒃᑯᓄᖓ ᓇᔭᓐᖑᐊᖑᓂᕐᒧᑦ. 
 
ᐊᒻᒪᓗ, ᑮᓇᐅᔭᐃᑦ ᑖᒃᑯᐊ ᑕᐅᑐᕋᓐᓈᖅᑲᐅᔭᕗᑦ 
$100,000 ᐅᑭᐅᓕᒫᖅ ᑐᓂᓯᖃᑦᑕᖅᑐᒍᑦ 
ᐃᓕᓐᓂᐊᕐᓂᖓᑦ ᒥᑦᓵᓄᑦ. ᓂᕆᔾᔪᑎᒃᓴᖏᓐᓄᑦ 
ᐊᒻᒪ ᐃᓕᓐᓂᐊᕆᐊᖃᒃᑲᓐᓂᖅᐸᑕ 
ᐃᑲᔪᖅᑕᐅᔭᕆᐊᖃᕆᐊᖃᖅᐸᑕ 
ᑐᔪᕐᒥᔾᔪᑎᓄᓪᓘᓐᓃᑦ ᒥᒃᓵᓄᑦ $100,000-ᒥᒃ 
ᐋᓐᓂᐊᑦᑕᐃᓕᒪᔪᓕᕆᔨᒃᑯᑦ ᑐᓂᓯᖃᑦᑕᖅᑐᑦ ᑖᓐᓇ 
ᑲᔪᓰᓐᓇᕐᓂᐊᖅᑕᕗᑦ. ᐊᒻᒪᓗ, ᐃᖅᑲᓇᐃᔭᖅᑎᑦ 
ᑕᐃᒃᑯᐊ ᐃᖅᑲᓇᐃᔭᓕᖅᐸᑕ 
ᑐᓐᖓᓱᒃᑎᒍᒪᓪᓚᕆᒃᑲᑦᑎᒍ 
ᐱᓕᕆᖃᑎᒌᓐᓂᐊᖅᑕᕗᑦ ᐃᖅᑲᓇᐃᔭᕐᕕᖓ 
ᑐᓐᖓᓇᕐᓂᖅᐹᖑᖁᓪᓗᒍ. 
 
ᖃᓄᕐᓗ ᐃᑲᔪᕆᐊᕆᐊᖃᕈᑦᑕ 
ᑐᓴᒃᑲᓐᓂᕈᒪᑐᐃᓐᓇᒻᒪᕆᑉᐳᒍᑦ ᖃᓄᖅ 
ᐃᓱᐊᖅᓯᕚᓪᓕᕋᔭᕐᒪᖔᑦ. ᑭᓯᐊᓂ 
ᐱᒋᐊᕆᐊᖃᖅᑰᖅᑐᑦ ᑕᐃᒃᑯᐊ ᐃᓕᓐᓂᐊᕐᕕᐅᑉ 
ᒫᓐᓇ High School-ᐸᓪᓕᐊᑎᓪᓗᒋᑦ 
ᐃᖅᑲᓇᐃᔭᒃᑲᓐᓂᕈᒪᕕᓰ ᓄᓇᕗᑦᒥᐅᑦ ᑕᒪᑐᒪ 
ᒥᒃᓵᓄᑦ? ᒫᓐᓇ ᓲᕐᓗ ᐃᓕᓐᓂᐊᕐᓂᖏᑦ 
ᓴᓐᖏᔫᒋᐊᖃᓲᖑᒻᒪᑕ ᑕᒪᒃᑯᓄᖓ ᐃᑎᕐᓂᐊᖅᑐᑦ. 
ᐃᓚᖏᑦ ᐃᓛᓐᓂ ᓴᓐᖐᓐᓂᖃᖃᑦᑕᕐᒪᑕ ᑕᕝᕗᖓ 
ᐃᓕᓐᓂᐊᕋᓱᐊᓕᕋᓗᐊᖅᖢᑎᒃ, ᑖᓐᓇ ᐅᔾᔨᕆᔭᕗᑦ. 
ᐊᒻᒪᓗ, ᐱᓕᕆᖃᑎᒋᔪᒪᔭᕗᑦ ᑖᒃᑯᐊ  

ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓄᑦ ᑕᒪᑐᒪᓗ 
ᒥᒃᓵᓄᑦ ᐸᕐᓇᐸᓪᓕᐊᓪᓗᑕ. ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᑭᖑᓪᓕᖅᐹᖑᓪᓗᓂᓗ 
ᐃᓚᒋᐊᕈᑦ ᒥᔅᑕ ᐅᑲᓕᖅ. 
 
ᐅᖃᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᐊᒻᒪᓗ 
ᖁᔭᓐᓇᒦᖅᑕᕋ ᒥᓂᔅᑑᔪᖅ. ᑖᒃᑯᐊᖏᓛᒃ ᓇᔭᓐᖑᐊᑦ 
ᐅᖃᖃᑦᑕᖅᓯᒪᒻᒥᒻᒪᑕ ᓇᒻᒥᓂᖅ 
ᑭᒡᒐᖅᑐᖅᑎᖃᕈᒪᓪᓗᑎᒃ, ᐃᒫᒃ 
ᐊᖏᖃᑎᒌᒐᓱᓕᕋᐃᒻᒪᑕ ᒐᕙᒪᒃᑯᑦ ᓵᖓᓐᓂ, ᐃᒫᒃ 
ᑕᒪᒃᑯᐊ ᐱᒻᒪᕆᒋᔭᖏᑦ ᐊᓯᐅᒐᓚᑉᐸᒻᒪᑕ. ᐊᒻᒪᓗ, 
ᑲᒪᒋᔭᐅᒍᓐᓇᓗᐊᖅᐸᒐᑎᒃ ᑖᒃᑯᓄᖓ 
ᐃᖅᑲᓇᐃᔭᖅᑎᓕᒫᓄᑦ ᑎᒥᐅᔪᒧᑦ 
ᑭᒡᒐᖅᑐᖅᑕᐅᑎᓪᓗᒋᑦ. ᑖᓐᓇᖃᐃ ᒥᓂᔅᑕ ᑕᒪᑐᒥᖓ 
ᐃᑲᔪᒃᑲᓂᕐᓂᐊᕋᓗᐊᖅᑲ ᑖᒃᑯᐊ ᓇᒻᒥᓂᖅ 
ᐱᓇᓱᒍᒪᓂᖅᑲᑕ ᑕᒪᑦᓱᒥᖓ ᐃᒫᒃ 
ᑭᒡᒐᖅᑐᖅᑎᑖᕈᒪᓐᓂᖅᐸᑕ? ᖁᔭᓐᓇᒦᒃ ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᐅᑲᓕᖅ. ᒥᓂᔅᓴᑕ ᑰᓕ. 
 
ᐊᖓᔪᖅᑳᖅ ᒥᓂᔅᑕ ᑰᓕ: ᖁᔭᓐᓇᒦᒃ ᐅᖃᖅᑏ. 
ᑕᐃᒃᑯᐊ ᐱᕚᓪᓕᖅᓯᒪᓪᓚᕆᖅᑰᖅᑐᑦ ᐃᖅᑲᓇᐃᖅᑏᑦ. 
ᖃᐅᔨᒪᔪᕗᓪᓗ ᑕᐃᒃᑯᐊ ᒫᓐᓇ ᐸᕐᓇᐅᑎᕗᑦ 
ᐋᖅᑭᑦᓯᒪᓕᖅᑎᓪᓗᒋᑦ ᐃᖅᑲᓇᐃᔭᖅᑎᑖᕐᓂᕐᒧᑦ ᐊᒻᒪ 
ᐃᖅᑲᓇᐃᔭᖅᑎᖃᐃᓐᓇᕋᓱᖕᓂᕐᒧᑦ. ᕿᑭᖅᑖᓗᒻᒥᓕ 
ᐅᖃᕈᓐᓇᖅᑐᒍᑦ ᑕᐃᒃᑯᐊ ᐊᖓᔪᖅᑳᓕᒫᖏᑦ, 
ᐋᓐᓂᐊᓯᐅᖅᑏᑦ ᐃᖅᑲᓇᐃᔭᕐᕕᖏᑦ 
ᑕᑖᖅᑐᐃᓐᓇᓕᖅᑐᑦ ᐃᓚᑰᖃᑦᑕᓚᐅᖅᖢᑎᒃ. ᐊᒻᒪᓗ 
ᐊᑭᑦᑐᕆᐊᖅᐹᓪᓕᓚᐅᕐᒪᑕ ᔫᓐᐃᔭᓐ ᐃᒡᓘᑉ ᒥᒃᓵᓄᓪᓗ 
ᐅᑭᐅ ᒪᕐᕉᖅᑰᖅᑑᒃ ᑕᐃᓐᓇ ᐋᖅᑭᒋᐊᖅᑎᓪᓗᒍ 
ᐊᓪᓗᖃᕐᓂᕐᒧᑦ ᐊᑐᕈᑎᐅᓂᕋᖅᑕᐅᔪᖅ 
ᐃᖅᑲᓇᐃᔭᖅᑐᓕᕆᔨᒃᑯᑦ ᒪᓕᒃᖢᒋᑦ ᒪᓕᒐᖏᑦ 
ᑕᐃᒃᑯᐊ ᐱᕚᓪᓕᖅᓯᒪᔪᑦ. 
 
ᑭᓯᐊᓂᓕ ᐅᖃᕈᓐᓇᖅᑐᒍᑦ ᐄ 
ᐱᐅᓯᕚᓪᓕᒃᑲᓐᓂᕆᐊᖃᖅᑐᒍᑦ. ᐊᒻᒪᓗ ᖃᐅᔨᒪᔪᖓ 
ᔫᓐᐃᔭᓐᖃᑦᑎᐊᖅᑐᓪᓚᕆᐊᓘᓪᓗᑎᒃ. ᑕᐃᑰᓈᖅᑎᓪᓗᒋᑦ 
ᑕᐃᒃᑯᐊ ᒥᓂᔅᑕᐅᖃᑎᒃᑲ ᓇᓗᓇᓐᖏᑦᑐᖅ 
ᐅᖃᖃᑎᒋᖃᑦᑕᕐᓂᐊᖅᑕᖏᑦ, ᖃᓄᖅ 
ᐱᕚᓪᓕᕈᒪᓐᓂᖅᐸᑕ. ᐅᕙᒍᓪᓗ ᓂᕆᐅᑐᐃᓐᓇᖅᑐᒍᑦ 
ᖃᓄᐃᓕᔭᐅᓐᓂᕋᑦᑕ ᐱᐅᓯᕚᓪᓕᕈᑎᒃᓴᓂᒃ ᑐᓴᕈᒪᒐᑦᑕ 
ᖃᖓᑐᐃᓐᓇᑦᑎᐊᒻᒪᕆᑦ ᔫᓐᐃᔭᓐ 
ᐊᐃᕙᓂᖏᓐᓂᑕᐃᓐᓇᐅᖏᑦᑐᖅ ᐊᓯᐅᒍᓪᓗ ᖃᐅᑕᒫᑦ. 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᐅᖃᐅᓯᒃᑯᑦ 
ᐊᐱᖅᓱᕐᓂᖅ. ᑐᓄᓂᕐᒧᑦ ᓂᕈᐊᖅᑕᐅᓯᒪᔪᖅ, ᒥᔅᑕ 
ᐊᕐᕚᕐᓗᒃ.  

 
ᐊᐱᖅᑯᑦ 332 - 3(2): ᐋᓐᓂᐊᓯᐅᖅᑎᖃᕐᓂᖅ, 

ᓘᒃᑖᖃᕐᓂᖅ ᖁᑦᑎᒃᑐᒧ ᐅᑭᐅᖅᑕᖅᑐᒥ 
(ᐊᕐᕚᕐᓗᒃ) 

ᐊᕐᕚᕐᓗᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᒥᓂᔅᑕᒧᑦ 
ᐋᓐᓂᐊᖃᓐᖏᑦᑐᓕᕆᔨᒃᑯᓐᓄᑦ ᐊᐱᕆᔪᒪᔪᖓ. 
 
ᕿᓂᖅᐸᒃᑲᓗᐊᕋᒪ ᓂᕆᐅᒃᐸᒃᖢᖓᓗ ᖃᖓ 
ᐋᓐᓂᐊᓯᐅᖅᑎᕗᑦ ᒥᑦᑎᒪᑕᓕᒻᒥ 
ᐃᓇᖏᖅᑕᐅᓛᕐᒪᖔᓐ. ᐊᕐᕌᒍ ᒪᕐᕉᒃ 
ᐊᓂᒍᖅᓯᒪᓕᖅᐴᖅ ᐃᓇᖏᖅᑕᐅᓚᐅᖅᓯᒪᑎᓐᓇᒍ 
ᐊᐅᓪᓚᓚᐅᖅᑳᖅᑎᓪᓗᒍ. 
 
ᐊᒻᒪᓗ ᐅᕙᓂ ᕿᓂᓚᐅᕋᓗᐊᕐᒥᒐᒪ 
ᑮᓇᐅᔭᖅᑑᑎᒥᑦ; ᓇᓂᓯᒻᒥᓂᖓ. ᑕᐃᒪ 
ᐊᖏᖅᑕᐅᔾᔪᑎᔅᓴᖓᓂᑦ ᐊᐱᕆᔪᒪᔪᖓ ᒥᓂᔅᑕᒧᑦ: 
ᑕᒪᓐᓈ ᓄᖅᑲᖅᓯᒪᓕᕐᒫᑦ? ᐋᓐᓂᐊᓯᐅᖅᑎᖃᕐᓂᖅ, 
ᓘᒃᑖᖃᕐᓂᖅ ᑕᒪᐅᖓ ᖁᑦᑎᒃᑐᒧ ᐅᑭᐅᖅᑕᖅᑐᒥ? 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ 
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓄᓕᕆᔨᒃᑯᓐᓄᓪᓗ, 
ᒥᓂᔅᑕ ᑕᒑᖅ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ ᐅᖃᖅᑎ. 
ᖁᔭᓐᓇᒦᒃ ᑐᑭᓯᑦᑎᐊᖅᑐᒍ ᐊᐱᖅᑯᑎᒋᔭᖓ 
ᑕᐃᓐᓇ. ᑐᖏᓕᕋ ᐅᖃᖃᑎᒋᓗᒍ, ᑕᐃᓐᓇ ᑕᒪᐅᖓ 
ᓄᑦᑎᖅᑕᐅᓚᐅᕐᒪᒡᒎᖅ. 
 
ᑕᐃᓐᓇᓗ ᒫᓐᓇ ᐃᓂᖓ ᑕᒫᓂᒃᖢᓂ, ᑭᓯᐊᓂ 
ᐅᖃᖃᑎᒋᓪᓗᒋᑦ ᑐᖏᓕᕋ ᑖᓐᓇ 
ᐃᓱᒪᒌᓐᓇᕆᐊᖃᕋᑦᑎᒍᑦ ᕿᑭᖅᑖᓗᒻᒥᑦ ᑕᑉᐹᓂ 
ᖁᑦᑎᑦᑐᒦᓐᓂᖅᓴᐃᑦ. ᒫᓐᓇᒧᑦ ᐅᖃᕈᓐᓇᖅᑐᖓ 
ᑖᓐᓇ ᕿᒥᕐᕈᔭᕗᑦ ᓱᓕ. 

ᖃᓄᖅ ᐱᕚᓪᓕᕋᔭᕐᒪᖔᑕ ᓄᓇᓖᑦ ᑕᐃᓐᓇ ᑖᔅᓱᒪ 
ᓂᕈᐊᖅᑕᐅᕝᕕᒋᓯᒪᔭᖓ ᑖᓐᓇᑑᖏᓪᓚᕆᒻᒪᑦ. 
ᑕᑉᐱᒃᑯᐊᓗ ᓄᓇᓖᑦ ᐅᖓᓯᑦᑐᒦᑦᑐᑦ, ᓄᓇᓖᑦ 
ᐱᖓᓲᓪᓗᑎᑦ ᑕᑉᐹᓂ. 
 
ᑖᓐᓇ ᐱᔾᔪᑎᒋᓪᓗᒍ ᐅᖃᕈᓐᓇᖅᑐᖓ, ᑖᓐᓇ 
ᕿᒥᕈᔭᕗᑦ ᓱᓕ ᖃᓄᖅ ᐋᖅᑭᐹᓪᓕᕈᓐᓇᕐᒪᖔᑦ. 
ᑭᓯᐊᓂ ᖃᓄᐃᓕᖓᓪᓚᑦᑖᓂᐊᕐᒪᖔᖅ ᐅᖃᕐᓂᖅ 
ᐅᑉᓗᒥ ᐊᔪᕋᓗᐊᖅᑐᖓ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ 
ᐃᓚᒋᐊᕈᑦ, ᒥᔅᑕ ᐊᕐᕚᕐᓗᒃ.  
 
ᐊᕐᕚᕐᓗᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᑕᓪᓕᒪᐅᒻᒪᑕ 
ᖁᑦᑎᒃᑐᒦᑦᑐᑦ. 
 
ᐅᖃᖅᑏ, ᑖᒃᑯᐊ ᑐᓴᐅᒪᖏᒻᒪᑕ ᑖᒃᑯᐊ ᕼᐊᒻᒪᓚᒃᑯᑦ 
ᑕᒪᓐᓇ ᐲᖅᑕᐅᑎᐊᒻᒪᕆᔅᓯᒪᒻᒪᖔᑦ. ᑖᓐᓇ 
ᐱᔾᔪᑎᖃᑦᑎᐊᕐᖢᓂ ᐊᐅᓪᓚᓚᐅᕐᒪᑦ 
ᐊᐅᓪᓚᕈᒪᖏᒃᑲᓗᐊᕐᖢᓂ ᑭᓯᐊᓂᓕ ᐃᓚᒥᓐᓄ 
ᖃᓂᓪᓕᒋᐊᕈᒪᓪᓗᓂ ᐊᐅᓪᓚᓚᐅᖅᓯᒪᒻᒪᑦ. 
 
ᑭᓯᐊᓂ, ᓂᕆᐅᖏᓐᓇᓚᐅᕋᓗᐊᕋᑦᑕ 
ᐃᓇᖏᖅᑕᐅᑦᑕᐅᑎᒋᖁᓪᓗᒍ. ᓲᖅ ᑕᐃᒪᐃᑉᐱᑕ? 
 
ᑕᑯᓇᔭᕈᑦᑕ ᑭᕙᓪᓕᕐᒥᑦ ᕿᑎᕐᒥᐅᓂᓪᓗ 
ᐃᓕᐅᒃᑲᐅᓗᒋᒃ ᑖᒃᑯᐊ ᐊᑐᓂ, ᐋᓐᓂᐊᕐᕕᖃᖅᑑᒃ 
ᑕᕝᕙᓂ ᐊᕕᒃᑐᖅᓯᒪᔪᓂ. ᖁᑦᑎᒃᑐᒥᐅᑦ ᑕᓪᓕᒪᐅᔪᑦ 
ᑖᒃᑯᐊ ᓄᓇᓖᑦ ᑖᒃᑯᐊ ᐃᓘᓐᓇᑦᑎᐊᖅ 
ᐃᓄᒋᐊᑦᑎᒋᒻᒪᑕ, ᐃᓄᒋᐊᕐᓂᓴᐅᔾᔮᓐᖏᒃᑯᑎᑦ. 
 
ᑖᒃᑯᐊ ᑭᒡᒐᑐᖅᑕᐅᖃᓯᐅᔾᔭᐅᓚᐅᕐᒥᒻᒪᑕ 
ᐃᓪᓗᓕᒻᒥᐅᑦ, ᑲᖏᖅᑐᒑᐱᒃ, ᒥᑦᑎᒪᑕᓕ,  

ᐃᑉᐱᐊᖅᔪᒃ, ᖃᐅᓱᐃᑦᑐᖅ, ᐊᒻᒪ ᐊᐅᓱᐃᑦᑐᖅ. 
ᑖᒃᑯᐊᓗ ᐅᐸᖃᕐᓚᕐᖢᓂᒋᑦ, ᐅᐸᒋᐊᖃᓕᕌᖓᒥᒃ. 
ᐊᑭᑐᔪᓪᓚᒻᒪᕆᐊᓘᒻᒪᑦ ᐊᐅᓪᓚᖅᑎᑦᑎᖃᑦᑕᕆᐊᖅ. 
 
ᓘᒃᑖᕐᒥᒃ ᑕᑯᓂᐊᕈᓂ ᐃᖃᓗᓐᓅᓐᖓᐅᓗᓂ ᑭᓯᐊᓂ. 
ᐊᑭᑐᔪᓪᓚᒻᒪᕆᐊᓘᒻᒪᑦ ᑕᐃᒪᓐᓇ ᐱᓇᓱᒋᐊᖅ. 
ᐊᑭᑭᓐᓂᖅᓴᐅᓇᔭᕐᓂᖓᓂᑦ ᐃᓱᒪᒋᓗᒍ ᒥᓂᔅᑕ 
ᑲᔪᓯᒋᐊᓂᐊᖅᐸ? ᑖᓐᓇ ᓘᒃᑖᖅ ᐊᐅᓪᓚᓚᐅᖅᑐᖅ 
ᑭᖑᕐᕕᖅᑕᐅᖁᓪᓗᒍ ᕿᓚᒥᐅᓂᖅᐹᖑᒋᐊᖅᑐᒥᑦ. 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ ᐅᖃᖅᑎ. 
ᐅᖃᕈᓐᓇᖅᑐᖓ ᑖᒃᑯᐊ ᐃᓱᐊᕐᓂᖅᐹᒥᑦ 
ᐊᔪᕐᓇᖏᑉᐸᑦ ᓇᓂᓯᔪᒪᔪᒍᑦ. ᐊᒻᒪᓗ, ᑖᓐᓇ 
ᐅᖃᖅᑲᐅᒐᒪ ᓲᕐᓗ ᖃᐅᔨᓴᕋᑦᑎᒍ ᓱᓕ ᖃᓄᖅ 
ᐃᓱᐊᕐᓂᖅᐹᒧᑦ ᕿᑭᖅᑖᓗᒻᒥᑦ ᑕᐃᓐᓇ ᑕᒪᐅᖓ 
ᓅᑦᑎᓚᐅᖅᑎᓪᓗᒍ, ᑕᑉᐹᓃᓚᐅᖅᑐᖅ ᐊᑯᓂ 
ᐃᓱᐊᖅᓴᐃᔨ. 
 
ᐊᒻᒪᓗ, ᓂᕆᐅᑉᐳᖓ ᓯᕗᓂᑦᑎᓐᓂᑦ ᖃᓄᖅ 
ᓇᓂᓯᓇᔭᕈᑦᑕ ᐱᐅᓂᖅᐹᒥᑦ ᐱᒍᒪᒐᓗᐊᖅᐳᒍᑦ. 
ᐅᖃᕈᓐᓇᕐᖢᖓᓗ ᑕᑉᐹᒥ ᐃᒻᒪᖃ ᐅᐱᕐᖔᖅ 
ᑕᑉᐸᐅᓐᖓᐅᓂᐊᕋ ᓇᓗᓇᖏᑦᑐᖅ ᑕᒪᓐᓇ 
ᓴᖅᑭᑕᐅᒃᑲᓐᓂᕈᒫᖅᑐᖅ. ᖃᐅᔨᒪᑎᓐᓂᐊᖅᐸᕋ 
ᐅᑉᓗᑦ ᓱᓕ ᐋᖅᑭᖏᓐᓇᑦᑎᒍᑦ. ᑐᖏᓕᕋᓗ 
ᐅᖃᖅᓯᒪᒐᓗᐊᖅᑐᒍᒃ ᑕᑉᐸᒃᑯᐊ ᖁᑦᑎᑦᑐᒥᐅᑦ 
ᐳᓛᕆᐊᖃᕐᓂᐊᕋᑦᑎᒍᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ 
ᐃᓚᒋᐊᕈᑦ, ᒥᔅᑕ ᐊᕐᕚᕐᓗᒃ.  

ᐊᕐᕚᕐᓗᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᒥᓂᔅᑕ 
ᑐᓐᖓᓱᑦᑎᐊᓂᐊᖅᐳᖅ. ᑎᑭᖁᔭᕗᓪᓗ 
ᐅᖃᖃᑎᒋᔪᒪᓛᖅᑕᕗᑦ ᑕᒪᑐᒪ ᒥᔅᓵᓄᑦ. 
 
ᐃᓛᒃ ᖃᐅᔨᒪᓐᓇᕐᒪᑦ 
ᖃᐅᔨᒪᑎᑦᑎᓇᓱᐊᖃᑦᑕᖅᑰᕋᑦᑕ ᓇᔭᓐᖑᐊᓂ 
ᒪᑯᓂᖓ ᓘᒃᑖᖑᖏᑦᑐᓂᑦ ᐋᓐᓂᐊᓯᐅᖅᑎᓂᑦ. 
ᐃᓕᓐᓂᐊᖅᓯᒪᖏᒻᒪᑕ ᑕᒪᒃᑯᐊ ᓘᒃᑖᑦ 
ᐃᓕᓐᓂᐊᖅᓯᒪᔭᖏᓐᓂᑦ. ᑕᐃᒪ 
ᖃᐅᔨᔭᐅᓗᐊᓕᖅᑲᒻᒥᐊᓗᖏᑦᑑᒐᓗᐊᑦ ᐃᓚᖏᑦ. 
 
ᓱᑲᖃᓗᐊᓕᕐᓂᕐᒧᓪᓘᓐᓃᑦ; ᑎᒥᒃᑯᑦ 
ᐱᕈᕐᕕᐅᓂᒃᑯᓪᓘᓐᓃᑦ, ᑎᓪᓕᕐᓂᒧᑦ 
ᓱᒃᑲᓕᓗᐊᕐᓂᕐᒧᓘᓐᓃᑦ ᐊᓯᖏᓐᓄᓗ ᓘᒃᑖᕐᒧᑦ 
ᑭᓯᐊᓂ ᖃᐅᔨᔭᐅᓲᓄᑦ, ᐃᓚᖏᑦ ᐊᑯᓂᐊᓗᒃ 
ᖃᐅᔨᔭᐅᖃᑦᑕᖏᒻᒪᑕ ᑭᖑᕙᓗᐊᖅᑐᖃᖃᑦᑕᓕᕐᒪᑦ. 
 
ᑕᐃᒪ ᐊᑐᕈᔭᒻᒪᕆᐊᓗᒋᒻᒥᔭᕗᑦ ᖃᓂᒋᔾᔫᒥᔭᑦᑎᓐᓂ 
ᐅᐸᑲᐅᑦᑐᖃᑦᑕᕈᓐᓇᓂᐊᖅᑐᒥᒃ. ᑖᒃᑯᐊ 
ᐋᓐᓂᐊᖅᕕᓕᐊᖅᑐᑦ ᐊᐅᓚᖏᒃᑲᓗᐊᖅᑎᓪᓗᖏᑦ 
ᑕᐃᒪᐃᒃᓂᐊᕋᑦᑎᒍ. 
 
ᑕᐃᒪ ᐃᓱᒪᔅᓴᖅᓯᐅᑦᑎᐊᖁᓂᐊᖅᑕᕋ. ᑎᑭᒃᑯᓂᓗ 
ᓂᕆᐅᒋᔭᖃᑦᑎᐊᖅᑐᒥᒃ ᐅᖃᓪᓚᖃᑎᒋᓂᐊᖅᐸᐃᑦ 
ᖁᑦᑎᒃᑐᕐᒥᐅᑦ. ᑐᑭᓯᒍᑎᒃ 
ᐋᓐᓂᐊᖅᓯᐅᖅᑎᖃᓪᓚᑦᑖᕆᐊᖃᑦᑐᒍᑦ 
ᐱᓇᓱᕕᔾᔪᐊᓯᑲᐅᑎᒋᓂᐊᖅᑎᓪᓗᒋᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᑰᓕ. 
 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᖅᑕᕋ 
ᒪᓕᒐᓕᐅᖅᑎᐅᖃᑎᒐ. ᐄᓗ, ᐅᕝᕙ, ᐄ, ᐃᒪᓐᓇ 
ᑭᐅᓂᖅ ᐊᔪᑲᓚᐅᖅᑕᕋᓗᐊᕐᕋ ᑭᓯᐊᓂ 
ᑐᑭᓯᑦᑎᐊᖅᑕᕋ. 
 
ᑕᐃᒃᑯᐊ ᒫᓐᓇ ᐃᓱᐊᖅᓴᐃᔩᑦ, ᑕᒪᒃᑯᐊ 
ᐃᓱᐊᖅᓴᐃᔨᓪᓚᕇᑦ ᑭᕿᖅᑖᓗᒻᒥ 11-ᖑᒻᒪᑕ ᒫᓐᓇ, 
ᓲᕐᓗ ᐅᑭᐅᒐᓴᓐᓄᑦ ᑳᑦᑐᓛᖃᑦᖢᑎᒃ. ᐃᓚᖏᑦ 
ᑕᐃᒃᑯᐊ ᑕᐃᒪᐃᑦᑐᓕᕆᔨᕗᑦ ᐃᓱᒪᓲᖑᒻᒪᑕ 
ᐊᒥᓲᓂᖅᓴᐅᓕᕐᒪᑕ ᐃᒻᒪᖄ ᐱᐊᓚᓂᖅᓴᒥᒃ 
ᑕᑯᔭᖅᑐᖅᑕᐅᖃᑦᑕᓂᐊᖅᐴᓚᖃᑦᑕᖅᖢᑎᒃ, ᐃᓚᖏᑦ 
ᐃᓱᒪᖃᑦᑕᕐᒪᑕ. ᐃᒪᓐᓇ ᐅᖃᖅᖢᖓ ᐃᒻᒪᖄᓘᓐᓃᑦ 
ᑕᒪᒃᑯᐊ ᖁᓐᖏᐊᕈᑎᒃᑯᑦ ᑕᐅᑐᕋᓐᓈᑎᑦᑎᓗᑎᒃ 
ᑕᒪᓐᓇ ᐱᑦᔪᑎᒋᓪᓗᒍ 
ᐱᕚᓪᓕᖅᓯᒪᓕᖅᐴᓚᓲᖑᒻᒪᑕ. 
ᐃᓇᖏᖅᑕᐅᖏᔾᔪᑕᐅᔪᒃᓴᐅᔪᑦ ᑖᓐᓇ 
ᐃᓱᒪᑐᐃᓐᓇᖅᐳᖓ. 
 
ᑭᓯᐊᓂ ᐅᖃᖃᑎᒋᑦᑎᐊᑲᓐᓂᕐᓂᐊᖅᑕᒃᑲ ᑕᐃᒃᑯᐊ 
ᑕᑉᐸᐅᖓᐅᖏᓐᓂᑎᓐᓂ 
ᖃᓄᖅᑑᖃᑎᒋᓪᓚᑦᑖᒃᑲᓐᓂᕆᐊᕐᓗᒋᑦ ᐊᒻᒪᓗ, 
ᑖᒃᑯᐊ ᑕᑉᐹᓂ ᖁᑦᑎᑦᑐᒥᐅᑦ ᒪᓕᒐᓕᐅᖅᑎᖏᑦ 
ᑐᓴᐅᒪᑎᓐᓂᐊᖅᐸᕗᑦ. ᐅᑉᓗᓗ ᑕᐃᒃᑯᐊ 
ᐋᖅᑭᓂᖅᐸᑕ ᖃᖓ ᖃᐃᓂᐊᕐᒪᖔᑕ. ᑖᒃᑯᐊᓗ 
ᐊᐱᖅᑯᑎᒋᔭᑎᑦ ᑕᕝᕗᖓ ᑎᑎᕋᖅᓯᒪᓂᐊᕐᖓᑕ 
ᐅᑦᔨᕆᑦᑎᐊᕐᕆᐊᕐᓂᐊᖅᑕᕗᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᖁᔭᓐᓇᒦᒃ, ᒥᔅᑕ 
ᐊᕐᕚᕐᓗᒃ. ᐅᖃᐅᓯᒃᑯᑦ ᐊᐱᖅᑯᑏᑦ, ᖁᑦᑎᑦᑐᒧᑦ 
ᒪᓕᒐᓕᐅᖅᑎ, ᒥᔅᑕ ᐃᐊᓕᐊᑦ. 
 
ᐊᐱᖅᑯᑦ 333 - 3(2): ᖁᑦᑎᑦᑐᒥᑦ ᓄᓇᓕᓐᓂᑦ 

ᐅᖃᐅᔾᔨᒋᐊᕐᓂᖅ (ᐃᐊᓕᐊᑦ) 
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᖅᑯᑎᒋᔪᒪᔭᕋ ᓄᓇᓕᓐᓂ ᒐᕙᒪᒃᑯᓐᓄᑦ 
ᐱᔨᑦᑎᖅᑎ, ᓗᐊᓐ ᑯᓱᒐᕐᒧᑦ.  
 
ᑕᐃᒪ ᐊᖏᕐᕋᑲᐃᓐᓇᕈᓐᓇᓚᐅᕋᒪ ᐱᓇᓱᐊᕈᓯᐅᑉ 
ᓄᓐᖑᐊᓂ, ᑭᓯᐊᓂ ᑕᐃᒃᑯᐊ 
ᑐᓴᖅᕕᒋᔪᓐᓇᓚᐅᕋᒃᑭᓐ ᑭᒡᒐᑐᖅᑕᒃᑲ. 
 
ᑭᓯᐊᓂᓕ ᓄᓇᕗᑦᒥ ᓄᓇᓕᓐᓂ ᐱᖁᑎᖅᔪᐊᓄᑦ 
ᒪᑭᒪᔾᔪᑎᐅᓇᓱᐊᖅᑐᓄᑦ, ᒥᓂᔅᑕᐅᔪᑦ 
ᐱᓕᕆᕕᒋᔭᖓᓂ ᖁᐊᖅᓵᓚᐅᕋᒪ, ᑕᕝᕙᓂ 
ᖃᐅᓱᐃᑦᑐᒥᒃ ᐊᐅᓱᐃᑦᑐᒥᒃ ᐃᒃᐱᐊᔪᒻᒥᓪᓗ ᑕᐃᒃᑯᐊ 
ᐅᓪᓗᕐᒥ ᐊᑕᐅᓯᑐᐃᓐᓇᕐᒥᒃ ᓄᓇᓕᓐᓃᓐᓂᖓᑕ. 
ᑖᓐᓇ ᐊᐱᖅᓱᑎᓪᓗᑕ ᑲᑎᒪᑐᐃᓐᓇᑎᓪᓗᒋᑦ,  

ᐊᐱᖅᑯᑎᒋᒐᒃᑯ ᑕᐃᒃᑯᐊᒎᖅ 
ᐊᑯᓂᐅᖃᑦᑕᕐᓂᕋᐃᓚᐅᕐᖓᑕ ᓄᓇᓕᓐᓂ 
ᐱᓇᓱᐊᕈᕐᒥᒃ ᐊᑕᐅᓯᕐᒥᒃ, ᒪᕐᕉᓐᓂᒃ, 
ᐱᖓᓲᓂᓪᓘᓐᓃᑦ. 
 
ᑖᓐᓇ ᒥᓂᔅᑕᐅᔪᖅ ᐅᖃᕈᓐᓇᖅᑳ ᑕᒪᒃᑯᐊ 
ᕿᓚᒻᒥᐅᓗᐊᖃᑦᑕᔾᔮᖏᒻᒪᑕ 
ᓄᓇᓕᓐᓅᖃᑦᑕᓂᐊᖅᑐᑦ ᖃᐅᔨᓇᓱᓪᓗᑎᒃ 
ᑭᓐᖒᒪᔭᐅᔪᓂᒃ ᐱᖁᑎᖅᔪᐊᓂᒃ ᓄᓇᓕᓐᓂ? 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᒥᓂᔅᑕ ᓄᓇᓕᓐᓂ ᒐᕙᒪᒃᑯᓄᓪᓗ, ᒥᓂᔅᑕ ᓗᐊᓐ 
ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᒃᑯᑦ): ᖁᔭᓐᓇᒦᒃ, 
ᐅᖃᖅᑏ. ᖁᔭᓐᓇᒦᖅᑐᒍ ᑖᒃᓱᒥᖓ 
ᐊᐱᖅᑯᑎᒋᔭᖓᓄᑦ. ᑖᒃᑯᐊ ᐅᖃᖅᓯᒪᔪᑦ ᑕᐃᒫᒃ 
ᒪᓕᓪᓗᒍ ᖃᓄᑎᒋ ᐊᑯᓂᐅᒋᐊᖃᕈᑎᒃ 
ᖃᐅᔨᓴᑦᑎᐊᕐᓗᑎᒃ ᑭᓐᖒᒪᔭᐅᔪᓂᒃ ᓄᓇᓕᓐᓂ. 
ᐅᖃᐅᑎᓚᐅᖅᓯᒪᒐᒃᑭᓐ ᒪᓕᒐᓕᐅᖅᑎᐅᖃᑎᒃᑲ 
ᑲᑎᒪᑐᐃᓐᓇᑎᓪᓗᑕ ᑕᐃᒪᐃᓐᓂᐊᕐᓚᐅᖅᓯᒪᔪᑦ 
ᑐᑭᓯᐅᒪᔭᒃᑯᓪᓕ ᑕᐃᒪᐃᓕᐅᖅᑑᑎᒋᔭᒃᑲ. ᑕᐃᒫᒃ 
ᑭᓯᐊᓂ ᐅᖃᕈᓐᓇᖅᑐᖓ, ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. 
ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. 
ᖁᔭᓐᓇᒦᓪᓗ ᑖᓐᓇ ᑭᐅᒃᑲᓂᕐᖓᑦ. ᐊᐱᖅᑯᑎᒋᔭᕋ 
ᑕᐃᒪᓕ ᓇᓗᓇᐃᖅᓯᑲᓐᓂᕈᓐᓇᖅᑲᑦ 
ᑭᓱᓪᓚᕆᒻᒥᓂᒃᑯᐊ ᐱᑦᔪᑎᖃᑦᑐᑎᒃ ᓄᓇᓕᓐᓄᑦ 
ᐳᓚᕋᑲᑕᑉᐸᑦ? 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 
 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᒃᑯᑦ): ᖁᔭᓐᓇᒦᒃ, 
ᐅᖃᖅᑏ. ᑕᐃᒪ ᑲᑎᒪᑐᐃᓐᓇᑎᓪᓗᑕ 
ᐊᐱᕆᓚᐅᖅᓯᒪᒻᒥᒻᒪᑦ 
ᑭᐅᑦᑎᐊᖅᑐᒋᓚᐅᖅᓯᒪᔭᕋᓗᐊᕐᕋ ᑕᐃᒃᓱᒪᓂ 
ᑐᑭᓯᒃᑲᓐᓂᕋᓱᒃᑐᑦ ᐊᔪᓐᖏᑕᒥᓂᒃ 
ᖃᐅᔨᔪᓐᓇᕐᓂᐊᕐᕋᒃᑯ ᓄᓇᓖᑦ ᑭᓱᖃᒻᒪᖔᑕ 
ᐱᖁᑎᖅᔪᐊᓂᒃ, ᑭᓱᓂᓪᓗ ᑭᓐᖒᒪᑦᑎᒻᒪᖔᑕ. 
 
ᖃᓄᒃᑲᓐᓂᑭᐊᖑᓇ 
ᓇᓗᓇᐃᖅᓯᕕᐅᒃᑲᓐᓂᕈᒪᔫᒐᓗᐊᖅ 
ᒪᓕᒐᓕᐅᖅᑎᐅᖃᑎᕗᑦ ᓇᓗᓇᐃᑦᑎᐊᔪᒐᓗᐊᕐᖓᑦ 
ᑲᑎᒪᑐᐃᓐᓇᑎᓪᓗᑕ ᐊᒻᒪᓗ ᐊᐱᖅᓱᓂᕐᒥ 
ᐊᐱᕆᒃᑲᓂᖅᑐᓂ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᐊᐃᑉᐸᖓᓂ 
ᐃᓚᒋᐊᕈᑦ, ᒥᔅᑕ ᐊᐃᓕᐊᑦ.  
 
ᐊᐃᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ. ᐄ, ᑕᐃᒪ 
ᑐᓴᕈᒪᖅᑲᐅᔪᖓ ᓄᓇᓕᓐᓄᑦ ᑕᐃᒃᑯᐊᖏᓛᒃ 
ᑭᒡᒐᖅᑐᖅᑕᒃᑲ ᖁᕕᐊᑦᑐᑦ ᑕᒪᑦᓱᒥᖓ 
ᑕᑯᔪᒫᕐᓂᐊᕋᑦᑕ. 
 
ᑖᒃᑯᐊ ᐱᖓᓱᓄᑦ ᓄᓇᓕᐅᔪᑦ ᓄᓇᕗᑦ 
ᒐᕙᒪᒃᑯᖏᓐᓂ ᐱᖁᑎᖃᕐᒪᖔᑕ ᕼᐋᒻᓚᒃᑯᓘᓐᓃᑦ 
ᓄᓇᓕᓐᓂ ᑎᑎᕋᖅᓯᒪᔪᓂᒃ ᑕᑯᔪᓐᓇᕐᓗᖓ 
ᐅᖃᓕᒫᕐᓗᖓ, ᑖᒃᑯᐊ ᓄᓇᖁᑎᒃᑲ ᑭᓱᖃᕐᒪᖔᑕ. 
 
ᒥᓂᔅᑕᐅᔪᖅ ᐊᖏᕈᓐᓇᖅᑲ ᐅᕙᓐᓄᑦ ᑲᕆᓴᐅᔭᒃᑯᑦ 
ᐊᐅᓪᓚᑎᑦᓯᒍᓐᓇᕋᔭᖅᑲ ᓄᓇᓕᓐᓂ ᒐᕙᒪᒃᑯᓪᓗ 
ᐱᔨᑦᓯᖅᑎᓄᑦ ᐊᐅᓱᐃᑦᑐᕐᒧᑦ ᖃᐅᓱᐃᑦᑐᕐᒧᑦ 
ᐃᒃᐱᐊᖅᔪᒻᒧᑦ ᐸᕐᓇᒍᑕᐅᔪᓂᒃ ᑕᒪᒃᑯᓄᖓ 
ᐊᑭᑐᔪᖅᑐᕈᑎᓄᑦ. ᖁᔭᓐᓇᒦᒃ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᕕᐊᒋᔭᕋ ᑖᓐᓇ ᖁᕕᐊᓱᓐᓂᕋᕐᒪᑦ. 
ᐅᕙᒍᓪᓕᑦᑕᐅᖅ ᖁᕕᐊᒃᑲᔭᕐᒥᔪᒍᑦ ᑖᒃᑯᐊ 
ᒐᕙᒪᒃᑰᓪᓗᑕ ᑕᐃᒫ ᐱᔭᕆᐊᖃᓪᓚᕆᒻᒥᒐᑦᑎᒍᑦ. ᐄ, 
ᐅᕙᖓᑦᑕᐅᖅ ᖁᕕᐊᒋᒻᒥᒐᒃᑯ ᑕᐃᒃᑯᐊᑦᑕᐅᖅ 
ᐅᕙᓂ ᐱᓕᕆᕕᑦᑎᓐᓃᑦᑐᑦ ᓄᓇᕗᑦ ᒐᕙᒪᒃᑯᖏᓐᓂ. 
 
ᐃᕐᓃᓐᓇ ᐱᔭᒃᓴᐅᔮᓐᖏᒥᒻᒪᑕ ᑕᐃᒃᑯᐊ 
ᐊᑯᓂᑲᓪᓚᕈᓘᒐᔭᕐᒥᒻᒪᑕ ᐊᒥᓲᓪᓗᑎᒃ ᓄᓇᓕᐅᔪᑦ 
ᐅᐸᑦᑕᐅᔭᕆᐊᓖᑦ. ᐊᒻᒪᓗ, ᓈᒻᒪᓕᖅᑲᑦ ᑕᐃᒃᑯᐊ 
ᐱᔭᕇᖅᑕᐅᓯᒪᓕᖅᑲᑕ ᑎᑎᖅᑲᐅᔪᑦ 
ᐊᑐᐃᓐᓇᐅᑎᓐᖏᑦᑑᒐᔭᓐᖏᒻᒥᔭᕗᑦ ᑕᐃᒃᑯᓄᖓ 
ᑐᑭᓯᒋᐊᕈᒪᓪᓗᐊᑕᖅᑐᓄᑦ. ᑖᒃᑯᓄᖓ 
ᐊᑐᐃᓐᓇᐅᓕᕋᔭᖅᑐᑦ ᑕᐃᒃᑯᐊ ᑎᑎᖅᑲᐅᔪᑦ ᑕᒪᓐᓇ 
ᐱᔭᕇᖅᑕᐅᓯᒪᓕᖅᑲᑦ. ᖁᔭᓐᓇᒦᒃ ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᐱᖓᔪᐊᓐᓂ ᑭᖑᓪᓕᖅᐹᒥᓗ ᐃᓚᒋᐊᕈᑦ, ᒥᔅᑕ 
ᐊᐃᓕᐊᑦ.  
 
ᐊᐃᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐄ, 
ᖁᕕᐊᒃᑐᒃᓴᐅᒐᓗᐊᕆᕗᑦᑕᐅᖅ ᐅᕙᖓᑎᑐᑦ. 
ᒥᓂᔅᑕᐅᔪᖅ ᐊᖏᕈᓐᓇᖅᐸ ᓴᖅᑮᔪᓐᓇᖅᑲ 
ᓄᓇᓕᓐᓂ ᐱᖁᑎᖅᔪᐊᖑᔪᓄᑦ ᐸᕐᓇᒍᑕᐅᔪᓂ ᔫᓐᒥ 
ᑲᑎᒪᒋᐊᓯᒍᑦᑕ? ᖁᔭᓐᓇᒦᒃ.  
 
ᐅᖃᖅᑎ: (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): ᐋᒡᒐᐃ, 
ᐊᖏᕈᓐᓇᖏᑦᑕᕋ ᑖᓐᓇ. ᑖᒃᑯᐊ ᐊᓯᖏᑦ 
ᖁᕕᐊᓱᓐᓂᖅᓴᐅᔮᖅᑐᑦ. ᑕᐃᒪᐃᑦᑐᒧᑦ 
ᐊᖏᕈᓐᓇᖏᑦᑐᖓ ᒫᓐᓇᐅᔪᖅ, ᐃᒫ ᔫᓐ 1-ᒥ 
ᓴᖅᑭᖁᔨᔪᐊᓘᓕᕇᖅᑐᖅ ᓴᖅᑭᕋᓗᐊᕐᒥᒍᑦᑎᒍᓗ  

ᖃᑭᐊᖅᑕᐅᑐᐃᓐᓇᕋᔭᕆᓪᓗᑕ. ᑕᐃᒫᒃ 
ᐊᖏᕈᓐᓇᓐᖏᓚᕿᔪᖓ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ ᐱᖓᓐᓇᖓᓄᑦ, 
ᒥᔅᑕ ᐅᑲᓕᖅ. 
 
ᐊᐱᖅᑯᑦ 334 - 3(2): ᐱᓱᕝᕕᐅᓪᓗᓂ ᐃᑳᕐᕕᒃ 

ᐃᖃᓗᓐᓂ (ᐅᑲᓕᖅ) 
 
ᐅᖃᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ.  ᐅᖃᖅᑎᑦᑎᔩ, 
ᑖᓐᓇ ᐃᖏᕐᕋᔪᓕᕆᔨᒃᑯᓐᓄᑦ ᒥᓂᔅᑑᔪᖅ 
ᐊᐱᕆᔪᒪᓕᕐᒥᔭᕋ. 
 
ᕕᕗᐊᕆ 24-ᒥ, ᑕᕝᕙᓂ ᑕᖅᑭᕆᓚᐅᖅᑕᑎᓐᓂ 
ᑖᓐᓇ ᒥᓂᔅᑑᔪᖅ ᐃᓚᒋᔭᐅᓚᐅᕐᖓᑦ 
ᓇᓗᓇᐃᖅᓯᖃᑕᐅᓪᓗᓂ ᑕᒪᒃᑯᓂᖓ ᐊᖅᑯᑎᓂᒃ 
ᐊᒻᒪᓗ ᐃᑳᕐᕕᓂᒃ ᐱᔭᐅᒋᐊᕐᓂᐊᖅᑐᓂᒃ ᑕᒫᓂ 
ᓄᓇᕗᑦ ᐃᓗᐊᓂ. ᑐᓱᒋᓚᐅᖅᑕᕗᑦ ᑖᒃᑯᐊ 
ᐅᖅᓱᑑᕐᒥᐅᑦ, ᐃᖃᓗᑦᑑᑦᑎᐊᕐᒥᐅᑦ, ᐊᕐᕕᐊᒥᐅᑦ, 
ᓴᓪᓕᒥ ᐃᓚᖏᑦ ᒥᑭᓂᖅᓵᖅᔫᒐᓗᐊᑦ ᐊᒻᒪᓗ 
ᖃᐅᓱᐃᑦᑐᒥ ᑖᒃᑯᐊᒎᖅ ᐃᑳᕐᕕᑖᕐᓂᐅᓴᒻᒪᑕ. 
ᖃᐅᔨᒪᔪᔪᖅ ᑖᓐᓇ ᒥᓂᔅᑕ ᑕᒫᓂᑦᑕᐅᖅ ᐃᖃᓗᓐᓂ 
ᐅᑕᖅᑭᒐᓗᐊᕐᒥᒐᑦᑕ, ᓱᒻᒪᓕᑭᐊᕐᖓᐃᑦ 
ᐃᓚᒋᔭᐅᓚᐅᓐᖏᓇᑦᑕ ᑖᒃᑯᓂᖓ 
ᐃᑳᕐᕕᑖᖅᐸᓪᓕᐊᔪᑯᓗᓐᓂᒃ ᒐᕙᒪᑐᖃᒃᑯᓐᓂᒃ 
ᐃᑲᔪᖅᑕᐅᓪᓗᑎᒃ? ᖁᔭᓐᓇᒦᒃ ᐅᖃᖅᑎᑦᑎᔩ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐅᑲᓕᖅ. 
ᒥᓂᔅᑕ ᐱᕙᓪᓕᐊᔪᕆᔨᒃᑯᓐᓄᑦ 
ᐃᖏᕐᕋᔪᓕᕆᔨᒃᑯᓐᓄᑦ, ᐊᖓᔪᖅᑳᖅ ᐲᑕ ᑕᑉᑑᓇ.  
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑏ. ᖁᔭᓐᓇᒦᖅᓱᒍ ᐊᐱᖅᑯᑎᖓᓄᑦ 
ᒪᓕᒐᓕᐅᖅᑎ. ᓱᖅᑯᐃᓱᓐᖏᒻᒥᔪᖓ ᑖᕗᖓ ᑭᓯᐊᓂ 
ᖃᐅᔨᒋᐊᒃᑲᓐᓂᕈᓐᓇᖅᑐᖓ. ᐃᖃᓗᐃᑦ 
ᐃᑳᕈᑎᑖᕈᒫᕐᓂᐊᖅᑐᑦ ᒥᓐᖑᐃᖅᓯᕐᕕᓕᕆᔨᒃᑯᑎᒍᑦ. 
 
ᖃᐅᔨᒪᒐᑦᓯᓗ ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᔪᓕᕆᔨᒃᑯᓪᓗ ᐊᒥᓱᐊᓗᓐᓂᒃ 
ᓯᕗᓪᓕᐅᑎᒐᑦᓴᖏᓐᓂᒃ ᐱᑕᖃᕐᓂᕐᖓᑕ. 
ᐊᔾᔨᒌᓐᖏᑦᑐᓂᒃ ᐊᑕᐅᓯᒃᑯᑦ ᐱᖁᑎᖅᔪᐊᖑᔪᓂᒃ  

ᐱᓕᕆᓇᓱᒃᑐᒍᑦ ᐃᑳᕈᑎᐅᔪᑦ 
ᐅᓇᓂᓯᓐᓂᖅᓴᐅᕌᖅᔪᒃᑲᓗᐊᕐᖓᑦ. ᑭᓯᐊᓂᓕ 
ᐃᑳᕈᑎᐅᔪᖅ ᐃᓱᒪᒋᔭᐅᒋᐊᖅᓯᒪᔪᖅ 
ᐱᕙᓪᓕᐊᔪᓕᕆᔨᒃᑯᑎᒍᑦ ᐊᕙᑎᓕᕆᔨᒃᑯᑎᒍᑦ 
ᐊᐅᓚᓂᖏᓐᓄᑦ ᒥᓐᖑᐃᖅᓯᕐᕕᓕᕆᓂᕐᒧᑦ. 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᒥᓂᔅᑕ. 
ᓯᕗᓪᓕᖅᐹᒥ ᐃᓚᒋᐊᕈᑦ, ᒥᔅᑕ ᐅᑲᓕᖅ. 
 
ᐅᖃᓕᖅ: ᑖᒃᑯᐊ ᓇᓗᓇᐃᔭᖅᓯᒪᔪᑦ ᐅᖃᓕᒫᖅᓱᒋᑦ, 
ᑖᓐᓇ ᒥᓂᔅᑑᔪᖅ ᓂᓪᓕᕐᖓᑦ, ᑖᒃᑯᐊᒎᖅ 
ᐃᑲᔫᑎᒃᑲᓐᓂᐅᓂᐊᖅᑐᑦ ᑕᒪᒃᑯᓄᖓ 
ᐊᑐᖃᑦᑕᖅᓯᒪᔭᑦᑎᓐᓄᑦ ᐊᓯᕙᖅᐸᑦᑐᓄᑦ ᐊᒻᒪᓗ 
ᑕᒪᒃᑯᓄᖓ ᓄᓂᕙᒋᐊᖅᐸᑦᑐᓄᑦ. ᑖᒃᑯᐊ 
ᐃᑲᔫᑎᖃᒻᒪᕆᓐᓂᐊᖅᑐᑦ. 
 
ᑖᒃᑯᐊ ᑕᒫᓂᒥᐅᑐᖃᑯᓗᐃᑦ ᐃᖃᓗᓐᓂ ᐊᑯᓂ 
ᐃᑳᕐᕈᒻᒥᒃ ᐱᔪᒪᓯᒪᒻᒪᑕ ᑕᐃᒫᑦᑕᐅᖅ 
ᐊᓯᕙᕆᐊᖅᑐᖃᑦᑕᕈᒪᓪᓗᑎᒃ ᐊᒻᒪᓗ 
ᓄᓇᕙᒋᐊᕈᓐᓇᖃᑦᑕᕈᒪᓪᓗᑎᒃ ᑕᐅᕙᓂ ᐊᑭᐊᓂ. 
ᓱᓕ ᐅᑕᖅᑭᒻᒪᑕ. ᑖᓐᓇ ᐃᑳᕐᕕᐅᓂᐊᖅᑐᖅ 
ᐃᖅᑯᓪᓕᐅᑎᒋᖃᑖᖅᑕᖓ ᑕᒪᒃᑯᓄᖓ 
ᐊᓯᕙᖅᐸᒃᑐᓄᑦ ᐊᑐᖅᑕᐅᔪᓐᓇᔮᓐᖏᒻᒪᑦ 
ᖃᐅᔨᒪᔪᖅ. 
 
ᑕᐃᒫᒃ ᑖᒃᑯᐊ ᖃᓄᕐᓕ ᓯᕗᓂᑦᑎᓐᓂ 
ᐃᓚᒋᔭᐅᒃᑲᓐᓂᕈᓐᓇᕋᓗᐊᖅᑳᑦ ᑕᐃᒫᒃ 
ᓇᓗᓇᐃᖅᓯᒃᑲᓐᓂᕐᓂᐊᖅᑲᑕ ᐃᑳᕐᕕᑯᓗᓐᓂᑦ 
ᓄᓇᕗᑦ ᐃᓗᐊᓂ? ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑐ ᐅᑲᓕᖅ. ᒥᓂᔅᑕ 
ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑏ. ᖁᔭᓐᓇᒦᖅᑐᒍᓗ ᐊᐱᕆᒻᒪᑦ 
ᒪᓕᒐᓕᐅᖅᑎ. ᑖᒃᑯᐊ ᐊᒥᓲᓂᖅᓴᐅᔪᓂᓛᒃ 
ᓯᕗᓪᓕᐅᔾᔭᐅᖁᔭᐅᔪᑦ ᓇᓗᓇᐃᖅᑕᐅᓯᒪᔪᑦ 
ᐱᕙᓪᓕᐊᔪᓕᕆᔨᒃᑯᓐᓂᑦ ᐃᖏᕐᕋᔪᓕᕆᔨᒃᑯᓐᓂᑦ 
ᐃᑳᕈᑎᐅᓐᖏᑦᑐᒥᒃ ᐃᖃᓗᓐᓂ  

ᐅᖃᐅᓯᕆᔭᐅᖃᑦᑕᓚᐅᖅᑑᒐᓗᐊᖅ. ᑐᑭᓯᐅᒪᔭᒃᑯᓪᓕ 
ᐃᑳᕈᑎᒃ ᐊᕙᑎᓕᕆᔨᒃᑯᓐᓂᒃ 
ᐋᖅᑭᑦᑕᐅᓂᐊᓚᐅᖅᓯᒪᔪᖅ. 
 
ᒥᕐᖑᐃᓯᕐᕕᓕᕆᔨᒃᑯᑎᒍᑦ 
ᐋᖅᑭᑦᑕᐅᒋᐊᐸᓪᓚᐃᓚᐅᖅᓯᒪᒻᒪᑦ ᐃᑳᕈᑎᒃᓴᖅ, 
ᑕᐃᒃᑯᐊ ᑎᓴᒪᓕᐅᔪᑦ ᑖᕗᓐᖓᕈᓐᓇᕋᓗᐊᕐᓗᑎᑦ, 
ᑭᓯᐊᓂ ᑖᒃᑯᐊ ᐱᓯᒪᓐᖏᓇᒃᑭᑦ. ᒫᓐᓇᐅᔪᕐᓗ 
ᓇᓗᓇᐃᖅᓯᓯᒪᓐᖏᑦᑐᒍᑦ 
ᓯᕗᓪᓕᐅᔾᔭᐅᑎᑕᐅᓂᐊᕐᒪᖔᖅ ᐃᖃᓗᐃᑦ 
ᐃᑳᕈᑎᑖᕐᓂᕐᒧᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᐊᐃᑉᐸᖓᓂᒃ ᐃᓚᒋᐊᕈᑦ, ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ. 
ᐊᐅᓚᔨᒐᓗᐊᕋᒪ ᐊᓯᐊᒍᒡᒎᖅ ᐆᑦᑐᕋᓱᒍᓐᓇᓛᕋᑦᑕ 
ᑕᒫᓂ ᐃᖃᓗᒻᒥᐅᑕᐃᑦ ᐱᑖᕋᓱᒍᓐᓇᓛᖅᑐᒍᑦ 
ᐊᓯᐊᒍᑦ. ᑕᕝᕙ ᐊᓯᐊ ᑕᑯᔅᓴᐅᔮᖅᑐᓂᒃ 
ᐊᑐᐃᓐᓇᐅᓂᐊᖅᑐᓂᑦ ᑖᒃᑯᐊ ᓄᓇᓕᑯᓗᐃᑦ 
ᐃᑳᕐᕕᑦᑖᖅᑎᑕᐅᑎᓪᓗᒋᑦ ᑕᒫᓂ ᐋᓯᑦ 
ᓄᓇᓕᑐᖃᑯᓗᐃᑦ ᑐᓱᓵᖅᑕᐅᔮᑐᐃᓐᓇᕐᖓᑕ. ᑕᐃᒫᒃ 
ᑖᓐᓇ ᐊᐱᕆᔪᒪᔭᕋ ᖃᖓᑭᐊᖓᐃ ᐸᕐᓇᐅᑎᓄᑦ 
ᐃᓕᔭᐅᓛᕋᓗᐊᖅᑲᑦ ᑕᒫᓂᒥᐅᑕᐃᑦ ᐃᖃᓗᓐᓂ? 
ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑐ ᐅᑲᓕᖅ. (ᑐᓵᔨᑎᒍᑦ) 
ᒥᓂᔅᑕ ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑏ. ᐅᖃᒃᑲᓂᕐᓗᖓᐃᓛᒃ, ᐊᒥᓱᐊᓘᒻᒪᑕ 
ᓯᕗᓪᓕᐅᑎᔭᕆᐊᖃᖅᑕᕗᑦ ᑕᑲᓐᖓᑦ 
ᐱᕙᓪᓕᐊᔪᓕᕆᒃᑯᓐᓂᒃ ᑲᒪᒋᔭᐅᒋᐊᓖᑦ. ᐊᕐᕌᓂ 
ᐅᖃᓚᐅᖅᓯᒪᒻᒥᒐᒪ ᑕᕝᕗᖓ 
ᐃᓕᔭᐅᑐᐃᓐᓇᕆᐊᖃᖅᑐᓂᑦ ᕿᒥᕐᕈᔭᐅᕙᓪᓕᐊᓗᓂ. 
 
ᐊᒻᒪᓗ ᐅᖃᐅᓯᕆᔭᐅᓚᐅᖅᓯᒪᒻᒪᑦ 
ᓱᑯᑦᑎᐊᓃᓐᓂᕆᒐᔭᖅᑕᖓ ᐊᓯᐊᓃᓪᓗᓂ. 
ᐊᒥᓱᐊᓗᓐᓂᑦ ᓯᕗᓪᓕᐅᔾᔨᔭᕆᐊᖃᕋᑦᑕ. 
ᐋᖅᑭᒋᐊᕆᐋᖃᕋᔭᕐᒪᑦ ᐃᑳᕈᑎᒃᓴᖅ ᐃᖃᓗᐃᑦ  

ᑰᖓᓂ. ᓯᕗᓪᓕᐅᔾᔨᓇᓱᓐᓂᕐᒧᑦ ᐊᒻᒪᓗ 
ᓂᕈᐊᕐᓂᕐᒧᑦ ᓱᑯᑦᑎᐊᓃᒃᑲᔭᕐᓂᖓ; ᓱᓕ ᑖᓐᓇ 
ᓇᓗᓇᐃᖅᑕᐅᒌᖅᓯᒪᓐᖏᒻᒪᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᑭᖑᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᑐᓴᖅᑯᖔ 
ᑖᓐᓇ ᓴᓇᔭᐅᒋᐊᕈᒪᓯᒪᔪᖅ ᐊᕙᑎᓕᕆᔨᒃᑯᓐᓄᑦ 
ᑕᐃᒫᒎᖅ ᑖᒃᑯᓄᖓ ᐊᓯᕙᖅᑎᓄᑦ 
ᐊᑐᖅᑕᐅᒍᓐᓇᖅᓯᓛᓕᕐᖔᑦ? ᑖᓐᓇ ᑐᓴᖅᑑᔮᕋᒃᑯ 
ᖃᐅᔨᒋᐊᒃᑲᓐᓂᐊᖅᔪᒍᒪᓕᖅᑐᖓ. ᖁᔭᓐᓇᒦᒃ 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑐ ᐅᑲᓕᖅ. (ᑐᓵᔨᑎᒍᑦ) 
ᒥᓂᔅᑕ ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑏᑦ. ᐅᖃᕈᓐᓇᖏᑦᑐᖓ 
ᓱᓕᓪᓚᕆᒃᑲᓗᐊᕐᒪᖔᖅ, ᑐᑭᓯᐅᒪᕈᔪᒃᑲᓗᐊᖅᑐᖓ 
ᐃᒫᒃ ᑕᐃᒃᑯᐊᖃᐃ ᑎᓴᒪᓖᑦ ᐃᑳᕈᓐᓇᕋᔭᕐᓗᑎᑦ 
ᑐᐊᕕᕐᓇᖅᑐᖃᓕᕐᓂᖅᑲᓪᓘᓐᓃᑦ. ᑭᓯᐊᓂ ᐃᒫᒃ 
ᐊᑐᖅᑕᐅᓪᓚᕆᒋᐊᖃᕈᓐᓇᕆᒐᔭᖅᑕᖓ 
ᖃᐅᔨᒪᓪᓚᕆᓐᖏᑕᕋ. ᑖᓐᓇ ᒪᓕᒐᓕᐅᖅᑎ 
ᐅᑎᕐᕕᒋᔭᕆᐊᖃᓛᖅᑕᕋ ᑐᑭᓯᑦᑎᐊᖅᓯᒪᓕᕈᒪ. 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᐅᖃᐅᓯᒃᑯᑦ ᐊᐱᖅᑯᑏᑦ. ᕿᑭᖅᑖᓘᑉ ᓂᒋᐊᓄᑦ 
ᒪᓕᒐᓕᐅᖅᑎ, ᒥᔅᑕ ᓯᐊᓪ. 
 
ᐊᐱᖅᑯᑦ 335 - 3(2): ᑳᓐᑐᕌᒃᑖᕋᓱᑦᑎᓂᕐᒧᑦ 

ᐱᕙᓪᓕᐊᓂᖓ ᐃᓪᓗᓕᕆᔨᖅᔪᐊᑯᓐᓂᑦ 
ᐱᓕᕆᐊᖏᓐᓂᑦ (ᓯᐊᓪ) 

 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 
ᐊᐱᕆᔪᒪᔪᖓ ᒥᓂᔅᑕᒧᑦ ᐃᒡᓗᓕᕆᔨᖅᔪᐊᒃᑯᓐᓄᑦ. 
ᑕᐃᒃᓱᒧᖓ ᑳᓐᑐᕌᒃᑖᕋᓱᑦᑎᓂᕐᒧᑦ ᑕᐃᒃᑯᓄᖓ 
ᐃᒡᓗᒃᓴᐅᔪᓄᑦ ᐋᖅᑭᑦᑎᕆᐊᓕᕐᓄᑦ: 
ᓇᓕᐊᓂᑭᐊᖓᐃ ᑐᓴᕋᒃᓴᐅᔪᓂᑦ ᓴᖅᑭᔮᓚᐅᖅᐸᑦ? 
ᖁᔭᓐᓇᒦᒃ ᐅᖃᖅᑏ. 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓯᐊᓪ. 
ᒥᓂᔅᑕ ᐃᒡᓗᓕᕆᔨᖅᔪᐊᒃᑯᓐᓄᑦ, ᐊᖓᔪᖅᑳᖅ 
ᕼᐊᓐᑐ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑏ. ᖃᐅᔨᒪᓪᓚᕆᓐᖏᑦᑐᖓ, ᖁᔭᕐᓇᖏᑦᑐᖅ 
ᓴᖅᑭᔮᖅᑐᒥᓂᐅᒋᐊᖓ ᑕᒫᓂ ᑐᓴᕋᑦᓴᐅᕙᒃᑐᓂᑦ 
ᐃᓚᖏᓐᓂᓪᓗᖃᐃ ᖃᓪᓗᓈᑦ ᓄᓇᖓᓐᓂ 
ᓴᖅᑭᔮᓚᐅᖅᑐᒥᐅᔪᔅᓴᐅᒻᒥᔪᖅ. ᖃᐅᔨᒪᓪᓚᕆᑦᑐᖓᓕ 
ᑕᒫᓂ ᐅᑭᐅᑦᑕᖅᑐᒥ ᑐᓴᒐᔅᓴᓕᕆᔨᒋᕙᑦᑕᑎᓐᓂᒃ 
ᓴᖅᑭᔮᖅᑐᒥᓂᐅᔪᔅᓴᐅᒻᒥᔪᖅ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒥᒃ, ᒥᓂᔅᑕ. 
ᓯᕗᓪᓕᖅᐹᒥ ᐃᓚᒋᐊᕈᑦ, ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. 
ᖃᐅᔨᒍᒪᒻᒥᔪᖓ ᖃᑦᑎᑦ ᑳᑦᑐᓛᒃᑖᕈᓯᐅᔪᑦ 
ᓴᖅᑭᑕᐅᓚᐅᕐᒪᖔᑕ ᑕᐃᒃᑯᐊ ᓴᖅᑭᑕᐅᑎᓪᓗᒋᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 
ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, 
ᐅᖃᖅᑏ. ᖃᐅᔨᒪᔪᖓ ᐃᓪᓗᓕᕆᔨᖅᔪᐊᒃᑯᑦ 12-ᓂᒃ 
ᑐᒃᓯᕋᐅᑕᐅᔪᓂᒃ ᐱᓚᐅᖅᑐᑦ ᑳᑦᑐᓛᒃᑖᕋᓱᒃᑐᓂᒃ. 
ᖃᐅᔨᒪᓐᖏᑦᑐᖓ ᐊᒥᓲᓂᖅᓴᐅᔪᓂᒃ 
ᑐᓂᓯᓐᓂᕐᒪᖔᑕ. ᑭᓯᐊᓂ, 12-ᓂᒃ ᑐᓂᓯᓚᐅᖅᑐᑦ 
ᑕᐃᒃᑯᓄᖓ ᑳᑦᑐᓛᒃᑖᕋᓱᐊᕐᕈᒪᔪᓄᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. 
ᐊᐃᑉᐸᖓᓂᒃ ᐃᓚᒋᐊᕈᑦ, ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. 
ᑭᐅᕙᓪᓚᐃᖏᒻᒪᖓ, ᖃᑦᑎᑦ ᐊᐅᓚᖅᑎᑕᐅᓛᖅᑲᑦ 
ᑕᐃᒃᑯᓄᖓ ᓂᐅᕕᖅᕕᐅᓂᐊᖅᑐᓄᑦ  

ᐱᒋᐊᖅᑎᑎᖅᑳᓪᓗᑎᒃ ᑖᒃᑯᐊ ᐃᓪᓗᓕᕆᔨᖅᔪᐊᒃᑯᑦ 
ᐊᓯᐊᒍᑦ ᓴᖅᑭᔮᖅᑎᑕᐅᔪᑦ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 
ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, 
ᐅᖃᖅᑏ. ᖃᐅᔨᒪᔪᖓ ᑕᒪᓐᓇ ᐃᓕᖅᑯᓯᐅᕙᑦᑐᖅ 
ᑕᒪᒃᑯᐊ ᑳᑦᑐᓛᒃᑖᕋᓱᐊᖁᔨᓂᖅ ᓴᖅᑭᑦᑐᖃᕋᐃᒻᒪᑦ. 
ᑕᐃᒃᑯᐊ ᑐᒃᓯᕋᖅᑐᑦ ᐊᑦᔨᖏᓐᓂᒃ ᐱᒐᔭᖅᑐᑦ. 
ᐅᖃᖅᑲᐅᒐᒪ ᖃᐅᔨᒪᖏᑦᑐᖓ ᖃᑦᑎᓂᒃ 
ᐊᐅᓚᑎᑦᑎᓚᐅᕐᒪᖔᑕ. 12-ᔭᐅᔪᓂᒃ 
ᐱᓚᐅᖅᑑᒐᓗᐊᑦ. ᑭᓯᐊᓂ ᖃᐅᔨᒋᐊᑦᑎᐊᕐᓚᐅᕐᓗᒍ 
ᖃᑦᑎᓂᒃ ᐱᓐᓂᕐᒪᖔᑕ ᑭᐅᔪᓐᓇᖅᑕᕋᓗᐊᕐᕋ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. 
ᐱᖓᔪᐊᓂᒃ ᑭᖑᓪᓕᖅᐹᖓᓂᓪᓗ ᐃᓚᒋᐊᕈᑦ, ᒥᔅᑕ 
ᓯᐊᓪ. 
 
ᓯᐊᓪ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. 
ᖃᐅᔨᒍᒪᔪᖓ ᖃᑦᑎᑦ ᑭᐅᓚᐅᕐᒪᖔᑕ ᑕᕝᕙᓐᖓᑦ 
ᑐᓴᒐᔅᓴᓃᖔᖅᑐᓂᒃ ᐊᒻᒪᓗ ᑖᒃᑯᓄᖓ 
ᑐᓂᓯᖅᑳᓚᐅᖅᑐᑎᒃ ᐱᔪᒪᔾᔪᑎᓂᒃ 
ᑳᑦᑐᓛᒃᑖᕋᖁᔨᔾᔪᑎᓂᒃ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 
ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, 
ᐅᖃᖅᑏ. ᐄ, ᑕᐃᒪ ᓴᖅᑮᔪᖃᓚᐅᕐᒪᓂᓛᒃ 
ᑳᑦᑐᓛᒃᑖᕋᓱᐊᖁᔨᔪᓂᒃ ᔫᓐ 2009-ᖑᑎᓪᓗᒍ 
ᓴᖅᑭᑕᐅᓗᓂ ᑳᓐᑐᓛᒃᑖᖁᔨᔪᓄᑦ ᑕᐃᒃᑯᓄᖓ 
ᐃᓪᓗᒃᓴᐃᑦ ᐋᖅᑭᒃᓱᒐᐅᒐᔭᖅᑐᓄᑦ ᐃᓪᓗᒃᓴᐅᔪᓄᒃ, 
ᐃᓚᒌᑦᑎᐅᑎᓄᑦ,. 
 
ᐅᖃᓚᐅᕋᒪᓗ 12-ᓚᐅᖅᑐᑦ ᐱᓇᓱᓚᐅᖅᑐᑦ. 
ᐃᖅᑲᓇᐃᖅᑎᒋᔭᒃᑲ ᖃᐅᔨᒋᐊᖅᕕᒋᒃᑲᓐᓂᓚᐅᕐᓗᒋᑦ 
ᖃᑦᑎᓂᒃ ᐊᐅᓪᓚᑎᑦᑎᓚᐅᕐᒪᖔᑦᑕ  

ᐊᔾᔨᒋᖏᑕᖏᓐᓂᒃ 12 ᐱᔭᐅᓚᐅᖅᑐᓂᒃ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᑕᐃᒪ 
ᐊᑎᓕᐅᖅᓯᒪᔪᖁᑎᖃᕈᓐᓃᕋᒪ. ᒥᔅᑕ ᐃᐊᓕᐊᑦ. 
 
>>ᐃᓪᓚᖅᑐᑦ 
 
ᒥᔅᑕ ᐃᐊᓕᐊᑦ. 
 
ᐊᐱᖅᑯᑦ 336 - 3(2): ᐅᖃᐅᔾᔨᒌᕆᐊᕐᓂᖏᑦ 

ᓄᓇᓕᓐᓂᑦ (ᐃᐊᓕᐊᑦ) 
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 
ᐊᐱᖅᑯᑎᒋᖅᑲᐅᔭᓐᓄᑦ ᓄᓇᓕᓐᓂ ᒐᕙᒪᒃᑯᓂᓪᓗ 
ᐱᔨᑦᑎᖅᑎᓄᑦ. 
 
ᐃᓚᓯᒃᑲᓐᓂᕈᒪᑐᐃᓐᓇᖅᑐᖓ ᑖᓐᓇ ᒥᓂᔅᑕᐅᔪᖅ 
ᖁᕕᐊᑦᑐᔅᓴᐅᒐᓗᐊᖅᐳᖅ ᐊᐱᖅᑯᑎᓐᓂᒃ. ᑕᐃᒃᑯᐊ 
ᒐᕙᒪᒃᑯᑦ ᓯᕗᓕᖅᑏᓪᓗ ᒪᑭᒪᒍᓐᓇᑎᑦᑎᒍᒪᒻᒪᑕ 
ᐃᒻᒥᓂᒃ. ᑖᒃᑯᐊ ᐊᑑᑏᖃᒻᒪᕆᒃᑲᔭᕐᖓᑕ ᓄᓇᓕᓐᓂ. 
ᑕᒪᒃᑯᐊᑦᑕᐅᖅ ᓄᓇᖁᑎᒋᔭᒃᑲ ᐃᒫᒃ 
ᐊᑐᐃᓐᓇᖃᖁᒐᓗᐊᕐᒥᒐᒃᑭᓐ 
ᒪᑭᒪᔪᓐᓇᐅᑎᒋᓂᐊᖅᑕᖏᓐᓂᒃ. 
 
ᑕᒪᒃᑯᐊᓗ ᐱᓇᓱᓪᓗᒋᑦ ᐸᕐᓇᒍᑕᐅᔪᑦ 
ᑮᓈᐅᔭᖃᕈᑕᐅᓂᐊᖅᑐᓪᓗ ᑕᕝᕙᓂ ᓄᓇᖁᑎᓐᓂ. 
ᑕᐃᒫᒃ ᐊᐱᖅᓱᓚᕿᕗᖓ. ᐄ, ᑐᑭᓯᔭᕋᓗᐊᕐᕋ ᑖᓐᓇ 
ᐊᖏᕈᓐᓇᖏᓐᓂᕋᖅᑲᐅᒪ. 
 
ᑭᓯᐊᓂᓗ ᓇᓗᕈᔪᒃᑲᒪ ᒫᑦᓯ 31-ᒥ 
ᐱᔭᕇᖅᓯᒪᓂᐊᓚᐅᕐᕋᓗᐊᕐᖓᑕ. ᑕᐃᒪᓕ 
ᐊᐱᕆᔪᒪᔪᖓ ᐅᖃᐅᔾᔭᐅᓚᐅᖅᓯᒪᒻᒪᑕ ᑕᐃᒃᑯᐊ  

ᖃᐅᔨᓴᕐᓂᐊᖅᑐᑦ ᐃᐳᕈ 1, 2009-ᖑᓕᖅᑎᓪᓗᒍ 
ᑳᑦᑐᓛᒃᑕᐅᓗᑎᒃ ᐱᓕᕆᓂᐊᕐᓗᑎᒃ 2009-2010 
ᐱᔭᕇᕐᓗᓂᓗ ᒫᑦᓯ 31-ᒥ, 2010. ᐊᒻᒪᓗ, 
ᐊᑭᓕᖅᑕᐅᓗᑎᒃ. ᑕᐃᒃᑯᐊᓕ ᑎᑎᕋᖅᓯᒪᔪᑦ 
ᐱᔭᕇᖅᓯᒪᒐᔭᓐᖑᐊᖅᑯᑦ ᒫᑦᓯ 31-ᒥ, 
ᑕᐃᒪᐃᔾᔮᖏᒻᒫ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐊᐃᓕᐊᑦ. 
ᒥᓂᔅᑕ ᓄᓇᓕᓐᓄᑦ ᒐᕙᒪᓕᕆᔨᒃᑯᓐᓄᑦ 
ᐱᔨᑦᓯᖅᑎᓄᑦ, ᓗᐊᕐᓐ ᑯᓱᒐᖅ.  
 
ᐊᖓᔪᖅᑲᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ ᐅᖃᖅᑏ. ᐄ, ᖁᕕᐊᒋᔭᕋ ᑖᓐᓇ 
ᐊᐱᖅᑯᑎᒋᔭᖓ. ᓄᓇᕗᒻᒥᐅᓂᒃ ᑕᐃᒫᒃ 
ᐱᓕᕆᐊᕆᔭᐅᒻᒪᑦ ᐅᕙᒍᑦ ᒐᕙᒪᒃᑰᓪᓗᑕ 
ᐅᐸᓗᖓᐃᖅᓯᒪᑦᓯᐊᕈᓐᓇᖁᓪᓗᑕ ᑕᒪᒃᑯᐊ 
ᑭᓐᖒᒪᔭᐅᔪᑦ ᓄᓇᓕᓐᓂ ᑲᒪᒋᒐᓱᓪᓗᒋᑦ ᓄᓇᕗᒻᒥ. 
ᑕᒪᓐᓇ ᐱᓕᕆᐊᕆᔭᐅᔪᖅ. 
ᐃᑲᔪᖅᐹᓪᓕᕐᓂᐊᖅᑐᑦᓴᐅᒐᓗᐊᖅᑯᖅ ᑭᒃᑯᓕᒫᓄᑦ 
ᐃᒫ ᕿᑲᖅᑎᑕᐅᑐᐃᓐᓇᖏᓪᓗᓂ. 
 
ᑭᓯᐊᓂᓕ ᓴᖅᑭᕈᓐᓇᕐᓂᕈᒃᑯ ᔫᓂᒥ, ᐃᓛᒃ 
ᖃᐅᔨᒪᓇᓐᖏᒻᒪᑦ ᐱᔭᕇᖅᓯᒪᓐᖏᑉᐸᑦ 
ᓴᓪᓗᑐᐃᓐᓇᕋᔭᕐᒥᒐᒪ ᑕᐃᒪ ᐊᖏᕋᓱᒃᑲᓗᐊᕈᒪ ᔫᓐᒥ 
ᓴᖅᑭᓂᐊᕐᓂᕋᕐᓗᒍ. ᐄ, 
ᐅᐸᓗᖓᐃᖅᓯᒪᑐᐃᓐᓇᕆᐊᓕᒃ 
ᐱᑐᐃᓐᓇᕆᐊᖃᓕᖅᓯᒪᑐᐃᓐᓇᕆᐊᓕᒃ. 
ᐱᔭᕇᖅᓯᒪᓂᖏᑉᐸᑦ ᑕᐃᒫ ᐅᖃᕈᓐᓇᖏᑦᑐᖓ. 
ᑭᓯᐊᓂ ᐅᖃᐅᑎᔪᓐᓇᖅᑕᕋ ᖁᓚᕐᓇᐃᕈᓐᓇᖅᑕᕋ 
ᐊᑐᐃᓐᓇᕈᑐᐊᖅᑲᑦ ᑕᑯᔭᑦᓴᕈᑐᐊᖅᑲᑦ 
ᐅᖃᐅᑦᓯᓴᖃᕐᕕᐅᔪᓐᓇᓕᖅᑲᓪᓗ ᑎᑎᖅᑲᐅᔪᑦ 
ᑎᑎᖅᑲᐅᔪᓪᓘᓐᓃᑦ ᐱᑐᐃᓐᓇᕆᐊᖃᓕᖅᑲᑕ 
ᐊᑐᐃᓐᓇᕈᖅᑎᓛᖅᑲᒃᑲ. ᖁᔭᓐᓇᒦᒃ ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᓯᕗᓪᓕᖅᐹᒥ ᐃᓚᒋᐊᕈᑦ, ᒥᔅᑕ ᐊᐃᓕᐊᑦ.  
 
ᐊᐃᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 
ᑕᐃᒃᑯᓄᖓ ᑳᑦᑐᕌᑦᑕᐅᓛᖅᑐᖅ 
ᐱᓕᕆᑎᑕᐅᓛᖅᑐᕆᓛᒃ ᑖᒃᑯᓄᖓ ᑕᐃᒃᑯᐊ  

ᕿᓄᓯᒪᕚᑦ ᐅᖓᕙᕆᐊᖅᑕᐅᖁᔨᓗᑎᒃ 
ᐱᔭᕇᓐᖏᓗᐊᕐᓂᐊᖅᑑᔮᖅᑲᑕ? ᑳᑦᑐᕌᖏᑎᒍᑦ 
ᑕᐃᒃᑯᐊ ᐱᔭᕇᖅᓯᒪᔭᕆᐊᖃᖅᑐᑦᓴᐅᓚᐅᕐᖓᑕ 
ᐅᓪᓗᖓᓂ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐊᐃᓕᐊᑦ. 
ᒥᓂᔅᑕ ᑯᓱᒐᖅ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖃᐅᔨᒪᓐᖏᑦᑐᖓᓕ ᖁᔭᓐᓇᒦᒃ ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᖁᔭᓐᓇᒦᒃ ᒥᔅᑕ ᐊᐃᓕᐊᑦ. ᐅᖃᐅᓯᒃᑯᑦ ᐊᐱᖅᑯᑏᑦ. 
ᐃᖃᓗᐃᑦ ᐱᖓᓐᓇᖓᓄᑦ ᒪᓕᒐᓕᐅᖅᑎ, ᒥᔅᑕ 
ᐅᑲᓕᖅ.  

ᒪᓕᒐᖅ (ᐅᑲᓕᖅ) 
 
ᐅᖃᓕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᑎᔩ. 
ᐅᓪᓗᖃᑦᑎᐊᕕᐅᑎᒃᑲᒪ. ᒥᓂᔅᑕᐅᔪᖅ ᐊᐱᕆᒍᒪᔭᕋ 
ᐃᓪᓗᓕᕆᔨᔪᐊᑯᓐᓄᑦ. ᑐᑭᓯᐅᒪᒐᒪ ᐃᓚᖓᒍᑦ 
ᐊᑦᓱᕈᖃᑦᑕᕋᑦᑕ ᐃᓪᓗᓕᕆᓂᕐᒧᑦ ᐊᑦᓱᕈᕐᓇᓂᒃᑯᑦ 
ᐱᓗᐊᖅᑐᒥᒃ ᐃᓄᓐᓄᑦ ᐃᓪᓗᒋᔭᐅᕙᑦᑐᓂᒃ 
ᐃᓪᓗᓕᕆᔨᒃᑯᓐᓂᒃ. 
 
ᐅᖃᐅᓯᕆᔭᐅᓯᒪᒻᒥᔪᖅ ᐅᕙᓂ ᓄᓇᕗᒻᒥᐅᓄᑦ. 
ᕿᒥᕐᕈᒍᑦᑕᖃᐃ ᐃᒫᒃ ᒪᓕᒐᖃᕐᓂᕈᑦᑕ ᑕᒪᒃᑯᐊ 
ᐃᓪᓗᒧᑦ ᐊᑭᓕᖅᓲᑕᐅᔭᕆᐊᖃᖅᐸᑦᑐᑦ 
ᐊᐅᓪᓚᑦᑎᓗᑎᒃ, ᒥᓂᔅᑕᐅᔪᖅ ᖃᐅᔨᒋᐊᕈᓐᓇᖅᑲ 
ᑕᒪᑦᓱᒥᖓ ᐊᔪᕐᓇᕋᔭᓐᖏᒻᒪᖔᖅ? ᖁᔭᓐᓇᒦᒃ 
ᐅᖃᖅᑎᑦᑎᔩ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐅᑲᓕᖅ. 
ᒥᓂᔅᑕ ᑲᒪᔪᖅ ᐃᓪᓗᓕᕆᔨᖅᔪᐊᑯᓐᓄᑦ, ᐊᖓᔪᖅᑳᖅ 
ᕼᐊᓐᑕ ᑑᑐ.  

ᐊᖓᔪᖅᑳᖅ Hᐊᓐᑕ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑏ. ᐅᖃᖅᑏ, ᑖᓐᓇ ᑐᓴᓚᐅᖅᓯᒪᒻᒥᔭᕋ 
ᐊᐱᖅᑯᑎᐅᔪᖅ. ᒪᓕᒐᓕᐅᖅᕕᒥ 
ᐊᐱᖅᑯᑎᒋᓚᐅᖅᓯᒪᒻᒥᔭᕋ ᑕᒪᓐᓇ. 
 
>>ᐃᓪᓚᖅᑐᑦ 
 
ᐅᖃᖅᑏ, ᒪᓕᒐᓕᕆᔨᒃᑯᖃᐃ ᒥᓂᔅᑕᖓᑦ 
ᑲᒪᒍᓐᓇᕋᔭᖅᑯᖅ ᑕᐃᒪᐃᑦᑐᒧᑦ ᒪᓕᒐᐅᒐᔭᖅᑐᒧᑦ. 
ᖃᐅᔨᒪᓐᖏᑦᑐᖓ ᐅᕙᖓᐅᒐᔭᕐᒪᖔᖅ. 
ᑖᓐᓇᓘᓐᓃᖃᐃ ᑲᑎᒪᖃᑎᒋᓗᒍ 
ᐋᔩᖃᑎᒋᔪᓐᓇᖅᑕᕋ ᕿᒥᕐᕈᒋᐊᕈᓐᓇᕐᒪᖔᖅᑎᒃᑯ. 
 
ᖃᐅᔨᒪᔪᖓ ᐃᓪᓗᓕᕆᔨᖅᔪᐊᒃᑯᓪᓕ 
ᑲᒪᓪᓗᐊᑕᑐᐃᓐᓇᕋᑦᑕ ᑕᖅᑲᒃᑯᓄᖓ 
ᐃᓪᓗᒋᔭᐅᔪᓂᒃ. ᑖᒃᑯᐊᓕ ᓇᒻᒥᓂᕆᔭᐅᔪᓄᑦ ᓲᕐᓗ 
ᐊᐅᓚᒍᓐᓇᓗᐊᓐᖏᓇᑦᑎᒍ 
ᐃᓪᓗᒨᖅᑲᐃᖃᑦᑕᕐᓂᐅᔪᖅ 
ᐊᑭᓕᖅᑐᐃᖃᑦᑕᕐᓂᐅᔪᖅ. ᑭᐅᔭᑦᓴᕆᒐᓗᐊᖅᑲ 
ᑖᓐᓇ ᒪᓕᒐᓕᐅᖅᑎ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᖁᔭᓐᓇᒦᒃ ᒥᔅᑕ ᐅᑲᓕᖅ. ᐅᖃᐅᓯᒃᑯᑦ ᐊᐱᖅᑯᑏᑦ. 
ᕿᑭᖅᑖᓘᑉ ᓂᒋᐊᓄᑦ, ᒥᔅᑕ ᓯᐊᓪ. 

ᐋᖅᑭᒃᓱᑐᐃᓐᓇᕆᐊᓕᖕᓄᑦ ᑳᑦᑐᕌᑦᑖᕈᓰᑦ 
(ᓯᐊᓪ) 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 
ᐊᐱᕆᒍᒪᔪᖓ ᐃᓪᓗᓕᕆᔨᖅᔪᐊᒃᑯᓐᓄᑦ ᒥᓂᔅᑕᒧᑦ. 
 
ᑖᒃᑯᓄᖓ ᐅᖃᐅᓯᕆᖅᑲᐅᔭᖓᓄᑦ ᐃᓪᓗᒃᓴᐅᔪᓄᑦ 
ᐋᖅᑭᒃᓱᑐᐃᓐᓇᕆᐊᓕᖕᓄᑦ ᑳᑦᑐᕌᑦᑖᕈᓰᑦ. 
ᑕᕝᕙᓃᓚᐅᖅᓯᒪᕙᑦ ᖃᓄᐃᑦᑑᓂᖏᓐᓂᒃ 
ᐅᕝᕙᓘᓐᓃᑦ ᐊᓯᔾᔨᖅᑕᐅᓛᖅᐸ ᑕᐃᓐᓇ? ᖁᔭᓐᓇᒦᒃ 
ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 
ᒥᓂᔅᑕ ᐃᓪᓗᓕᕆᔨᖅᔪᐊᑯᓐᓄᑦ, ᒥᔅᑕ ᕼᐊᓐᑐ ᑐᑐ. 
 

ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, 
ᐅᖃᖅᑏ. ᐊᒃᓱᐊᓗᒃ ᖁᕕᐊᑦᑐᖓ ᑖᓐᓇ 
ᒪᓕᒐᓕᐅᖅᑎᐅᔪᖅ ᐊᐱᕆᒃᑲᓂᕐᖓᑦ. 
ᕿᒥᕐᕈᖃᓐᓂᓚᐅᖅᑐᒋᑦ ᑖᒃᑯᐊ ᐱᓯᒪᔭᒃᑲ 
ᐊᒥᓲᓂᖏᑦ ᑐᒃᓯᕋᐅᑕᐅᓚᐅᖅᓯᒪᔪᑦ, 31-ᖑᓚᐅᖅᑐᑦ 
ᑳᑦᑐᓛᒃᑖᕋᓱᒍᒪᓚᐅᖅᑐᑦ. ᑕᖅᑲᒃᑯᓇᓐᖓᑦ ᑭᓯᐊᓂ 
12-ᔭᑐᐃᓐᓇᐃᑦ ᐅᑎᓚᐅᕐᖓᑕᓂᒃ. 
 
ᑐᑭᓯᐅᒪᔭᕋ ᑳᑦᑐᓛᒃᑖᕋᓱᐊᖁᔨᔾᔪᑎᐅᓚᐅᖅᑐᑦ, 
ᖃᐅᔨᒪᓐᖏᑦᑐᖓ ᐊᓯᔾᔨᖅᑐᖃᓚᐅᕐᒪᖔᑦ. ᑕᕝᕗᖓ 
ᐊᓯᔾᔨᖅᑕᖃᕐᓂᖅᑲᑦ ᑖᒃᓱᒧᖓ ᐃᓕᖅᑯᓯᕆᕙᑦᑕᕗᑦ 
ᐊᑐᖅᑕᐅᓗᓂ ᐊᐅᓚᖅᑎᑕᐅᒐᔭᕐᓂᕐᒥᔪᑦ. 
ᑕᐃᒪᐃᑦᑐᑦ ᐊᑦᔨᒌᒃᓴᐃᓐᓇᕐᒥᒃ 
ᕿᒥᕐᕈᔪᒥᓂᐅᒐᔭᖅᑯᑦ ᐱᕕᖃᑦᑎᑕᐅᑦᑎᐊᓂᐊᕐᓗᑎᒃ. 
ᐃᒫᒃ, ᐊᓯᔾᔩᔪᖃᓐᓂᖅᑲᑦ ᑐᓂᔭᐅᓚᐅᖏᓐᓂᖏᓐᓂ 
ᑕᐃᒃᑯᐊ ᑐᒃᓯᕋᐅᑎᖏᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. 
ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. 
ᐊᐃᑉᐸᖓᓂᓕ ᐊᐱᖅᑯᑎᒋᔪᒪᔭᕋ, ᑕᐃᓐᓇ 
ᖃᑦᑏᓐᓇᐅᓛᓄᑦ ᐱᓇᓱᒃᑑᖅ ᓵᓚᖃᑦᑎᑕᐅᓚᐅᖅᑲ? 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, 
ᐅᖃᖅᑏ. ᖃᐅᔨᒪᖏᑦᑐᖓ ᑕᐃᒃᑯᐊ 
ᖃᓄᑎᒋᐅᓚᐅᕐᒪᖔᑕ ᑕᕝᕙᓐᖓᑦ 12-ᔭᐅᔪᓂᒃ. 
ᑕᒪᒃᑯᐊ ᑳᑦᑐᓛᒃᑖᕋᓱᐊᕐᕈᑎᐅᔪᑦ ᐅᖃᖅᓯᒪᓲᖑᒻᒪᑕ 
ᑕᒪᒃᑯᐊ ᖃᑦᑏᓇᐅᓂᖅᐹᖑᒐᓗᐊᑦ 
ᐲᓐᓇᕈᓐᓇᖃᑦᑕᖏᑦᑐᑦ. 

ᑭᓯᐊᓂ, ᐅᖃᖅᑏ, ᖃᐅᔨᒪᔪᖓ 
ᐃᓪᓗᓕᕆᔨᖅᔪᐊᒃᑯᑦ ᑕᒻᒪᖏᓪᓗᑎᒃ 
ᐊᑦᔨᒌᑎᑦᑎᓗᑎᒃ ᐱᓇᓱᒍᒪᓚᐅᕐᖓᑕ. 12-ᓂᒃ 
ᑐᒃᓯᕋᐅᑎᓂᒃ ᐱᓪᓗᑎᒃ, ᕿᒥᕐᕈᑕᖅᑯᑦ. ᑕᕝᕙᓐᖓᑦ 
12-ᔭᐅᓚᐅᕐᖓᑕ, ᑕᓪᓕᒪᕈᖅᑐᑎᒃ. ᑕᐃᒃᑯᐊ 
ᑕᓪᓕᒪᐅᔪᑦ ᐱᓇᓱᐊᕈᑎᐅᔪᑦ ᑕᕝᕙᓐᖓᑦ ᑕᓪᓕᒪᓂᒃ. 
ᔪᓚᐃᖑᓕᕐᒥᑎᓪᓗᒍ 2009, ᑕᐃᒃᑯᐊ 
ᐅᐸᑦᑕᐅᓕᓚᐅᖅᑐᑦ ᑕᐃᒃᑯᐊ ᑕᓪᓕᒪᐅᔪᑦ 
ᐱᓇᓱᐊᖅᕕᒋᔪᒪᔭᖏᑦ ᖃᐅᔨᓇᓱᒃᑐᑎᒃ, 
ᖃᐅᔨᓴᑦᑕᐅᑎᐊᕐᓂᐊᕐᖓᑕ ᑕᐃᒃᑯᓂᖓ 
ᐱᔪᓐᓇᓪᓚᕆᒃᑲᔭᕋᓗᐊᕐᒪᖔᑕᔭ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. 
ᐊᐅᑉᐸᖓᓂᒃ ᐃᓚᒋᐊᕈᑦ, ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒍᒪᒐᒪ 
ᑖᓐᓇ ᖃᑦᑏᓐᓇᐅᓂᖅᐹᖅ ᐱᓇᓱᒃᑐᖅ 
ᐊᖏᖅᑕᐅᓂᖏᑉᐸᑦ ᒥᓂᔅᑕᐅᔪᖅ 
ᐃᓚᐅᖃᑕᐅᓚᐅᖅᑲ ᑕᒃᓱᒧᖓ ᐊᖏᓐᓂᕐᒧᑦ? 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 
ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, 
ᐅᖃᖅᑏ. ᑕᐃᒃᑯᐊ ᐱᔭᐅᓚᐅᖅᑐᑦ ᐱᓇᓲᑎᐅᔪᑦ. 
ᑕᐃᒃᑯᐊᓕ ᐅᐸᑦᑕᐅᒻᒪᑕ ᕿᒥᕐᕈᔭᐅᒻᒪᑕ, ᐄ, 
ᐊᔪᖅᑐᒋᔭᐅᓪᓚᕆᓚᐅᖅᑐᑦ ᑕᐃᒃᑯᓂᖓ 
ᑐᒃᓯᕋᖅᑕᐅᔫᒐᓗᐊᓂᒃ. 
 
ᑕᐃᒃᑯᐊᓕ ᑎᑎᕋᐅᔭᖅᑎᐅᔪᑦ ᕿᒥᕐᕈᓇᓚᐅᖅᑐᑎᒃ 
ᑐᒃᓯᕋᐅᑕᐅᔪᓂᒃ, ᖃᓄᐃᑦᑑᒐᔭᓐᓂᖓᓄᑦ  ᑕᐃᓐᓇ 
ᐱᒍᒪᔭᐅᔪᖅ ᑕᒪᒃᑯᓄᖓ ᐃᓪᓘᔪᓄᑦ ᐃᓛᒃᑰᖅᑐᓄᑦ, 
ᑕᐃᒃᑯᐊ ᐱᓇᓱᒃᑐᑦ ᓇᓕᐊᒃ  

ᐱᔪᓐᓇᓂᖅᐸᐅᒐᔭᖅᑑᑎᒋᔭᐅᒻᒪᖔᑕ ᑕᐃᒫᒃ 
ᖃᐅᔨᔭᐅᓇᓱᓚᐅᖅᑐᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒥᒃ, ᒥᓂᔅᑕ. 
ᐱᖓᔪᐊᓂᒃ ᑭᖑᓪᓕᖅᐹᒥᓪᓗ ᐃᓚᒋᐊᕈᑦ, ᒥᔅᑕ 
ᓯᐊᓪ. 
 
ᓯᐊᓪ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪᓕ 
ᒥᓂᔅᑕ ᐃᒪᐃᓕᐅᖅᑑᖅ: ᑕᕝᕙᓐᖓᑦ 12-ᔭᐅᔪᓂᑦ 
ᐊᑦᔨᒌᒥᒃ ᐋᖅᑭᒃᓯᒪᓚᐅᖅᑐᖅ 
ᐊᑦᔨᒌᑐᐃᓐᓇᐅᓚᐅᖅᑐᑦ ᑕᐃᒃᑯᐊ ᐃᓪᓗᒃᓴᐅᔪᑦ 
ᖃᐅᔨᓴᖅᑕᐃᓐᓇᐅᓚᐅᖅᑐᑦ? ᖁᔭᓐᓇᒦᒃ, ᐅᖃᖅᖅ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 
ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᕈᓐᓇᖏᑦᑐᖓ ᑕᐃᒃᑯᐊ 
ᑐᒃᓯᕋᐅᑕᐅᔪᑦ ᖃᓄᖅ ᐃᓗᓕᖃᓚᐅᕐᒪᖔᑕ. 
ᑭᓯᐊᓂᓕ, ᐅᖃᕈᓐᓇᕋᓗᐊᖅᑐᖓ ᑐᒃᓯᕋᐅᑕᐅᔪᑦ 
ᓴᖅᑭᑕᐅᓚᐅᖅᑐᖅ ᓇᓗᓇᐃᖅᓯᓯᒪᓪᓚᕆᓚᐅᕐᖓᑦ 
ᐃᓪᓗᓕᕆᔨᖅᔪᐊᒃᑯᑦ ᑭᓱᓂᒃ ᕿᓂᓚᐅᕐᒪᖔᑕ. 
 
ᖃᓄᓪᓚᕆᒃ ᐃᓗᓕᖃᖅᑐᒡᒍᑕᐅᓚᐅᕐᒪᖔᑕ 
ᐅᖃᕈᓐᓇᖏᑦᑐᖓ. ᐃᒪᐃᓕᖓᑎᑕᐅᓕᖅᑐᒥᓂᖃᐃ, 
ᐃᒪᐃᓕᖓᓐᖏᖔᕐᓗᓂ, ᑖᒃᑯᐊ ᑲᒪᒋᓚᐅᓐᖏᓇᒃᑭᑦ 
ᐅᖃᕈᓐᓇᖏᓐᓇᒪ. 
 
ᐅᖃᖅᑏ, ᑖᒃᑯᐊ ᑎᑎᕋᐅᔭᖅᑏᑦ ᑐᒃᓯᕋᐅᑎᓂᒃ 
ᑎᒍᓯᓚᐅᖅᑐᑦ ᒥᑭᓪᓕᒋᐊᕆᓚᐅᕐᖓᑕ 
ᑕᓪᓕᒪᕈᖅᑐᒋᑦ. ᓂᕈᐊᖅᖠᖅᓱᑎᓪᓗ ᑖᒃᑯᓇᓐᖓᑦ  

ᐱᐅᒋᔭ ᐱᒍᓐᓇᕐᓂᖅᐹᖑᓱᕆᔭᒥᓂᒃ, ᑖᒃᑯᓂᖓ 
ᑲᒪᒋᔭᐅᒋᐊᖃᖅᑐᓂᒃ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᖁᑦᑎᑐ, 
ᒥᔅᑕ ᐊᐃᓕᐊᑦ.  
 
ᐊᐱᖅᑯᑦ 339 - 3(2): ᐊᐅᓱᐃᑦᑐᒥᑦ 

ᐆᒻᒪᖅᑯᑎᖃᕐᕕᒃ (ᐃᐊᓕᐊᑦ) 
 
ᐊᐃᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 
ᐅᖃᖅᑏ, ᑖᓐᓇ ᐊᑲᖅᓴᓕᓗᐊᖅᑕᐃᓕᓕ 
ᐃᒃᓯᕙᐅᑕᕐᒥᓂᒃ. ᑖᓐᓇᑦᑕᐅᖅ ᐊᐱᖅᑯᑎᒐ 
ᒥᓂᔅᑕᒧᑦ ᖁᓪᓕ ᑯᐊᐳᕇᓴᒃᑯᓐᓄᑦ. 
 
ᑖᓐᓇ ᐱᔾᔪᑎᖃᖅᑐᖅ ᐊᐅᓱᐃᑦᑐᒥ ᐊᐅᓚᐅᑎᖃᐅᒻᒥ 
ᐅᐱᕐᖔᖑᑎᓪᓗᒍ ᐃᒪᖅ ᑯᕕᓕᓚᐅᕐᖓᑦ ᑕᐃᑰᓇ 
ᐆᒻᒪᖅᑯᑎᖃᐅ ᖃᐅᒪᖃᐅᑎᑎᒍᑦ 
ᖃᓄᐃᓕᐅᕈᑕᐅᓂᐊᖅᑲᑭᐊᖅ ᑖᓐᓇ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕᐃ ᐊᐃᓕᐊᑦ. 
ᒥᓂᔅᑕ ᐱᓕᕆᐊᖃᖅᑐᖅ ᖁᓪᓕᖅ ᑯᐊᐳᕇᓴᒃᑯᓐᓂᒃ, 
ᐊᖓᔪᖅᑳᖅ ᕼᐊᓐᑕ ᑐᑐ. 
 
ᐊᖓᔪᖅᑳᖅ Hᐊᓐᑕ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑏ. ᐄ ᖁᔭᓐᓇᒦᕆᕙᕋ ᑖᓐᓇ ᓴᖅᑭᑦᓯᔪᖅ. 
ᑖᒃᑯᐊ ᑯᐊᐳᕇᓴᒃᑯᑦ ᖃᐅᔨᒪᔪᑦ ᑖᑦᓱᒥᖓ. ᑕᐃᒪ 
ᒪᐃᔭᒃᑯᑦ ᑲᑎᒪᑎᓪᓗᒋᑦ ᐅᐸᐅᑎᒍᓐᓇᓚᐅᕋᒪ 
ᐃᖃᓗᓐᓂ, ᑕᐃᓐᓇ ᓄᓇᓕᓐᓂ ᒪᐃᔭᖑᔪᖅ 
ᖃᐅᔨᒪᒐᓗᐊᕐᒪᖔᑦᑕ ᖃᐅᔨᒋᐊᓚᐅᕐᖓᑦ ᑕᒪᓐᓇ 
ᑐᓴᐅᒪᑦᓯᐊᖅᑕᕋ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᑖᓐᓇ 
ᐃᓚᒋᐊᕈᑦ.  
 
ᐊᐃᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑖᓐᓇ  

ᐊᐱᖅᑯᑎᒐ, ᑕᒪᓐᓇ ᖃᓄᐃᓕᐅᕆᐊᖅᑕᐅᓯᒪᓕᖅᑲ 
ᐋᖅᑭᒋᐊᕈᑎᒃᓴᖓᓂᒃ? ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ.  ᒥᓂᔅᑕ ᑐᑐ.  
 
ᐊᖓᔪᖅᑳᖅ Hᐊᓐᑕ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑏ. ᐄ ᑕᐃᒪ ᑐᓴᖅᑎᑕᐅᓚᐅᕋᒪ ᑕᐃᑦᓱᒪᓂ 
ᒪᐃᔭ ᑲᑎᒪᑎᓪᓗᒋᑦ, ᖃᓄᐃᓕᐅᕆᐊᒍᑎᒋᓯᒪᔭᕗᑦ 
ᑖᒃᑯᐊ ᓄᖅᑲᖁᓪᓗᒍ ᓴᖅᑭᓚᐅᖅᑐᖅ. 
 
ᑖᓐᓇ ᓲᕐᓗ ᓄᓇᓕᐅᑉ ᕿᑎᐊᓂᕈᔪᐊᓃᒻᒪᑦ 
ᑕᐃᒪᐃᒃᑲᓐᓂᖁᓇᒍ ᐱᓕᕆᐊᖑᒋᐊᖅᓯᒪᓕᖅᑐᖅ 
ᑖᕗᓐᖓᓕᒫᒍᓐᖏᒃᑲᓗᐊᖅᑐᑎᒍᑦ. ᑕᒪᓐᓇ 
ᓯᕗᓂᒃᓴᒥ ᐃᓇᖏᕆᐊᖃᓕᖅᐸᑦ ᐃᑯᒪᓕᐅᕈᑎᒃ 
ᑕᐃᑲᓂ ᓄᓇᓕᓐᓂ, ᕿᒥᕐᕈᓂᐊᕋᓗᐊᖅᑕᕗᑦ ᑖᓐᓇ 
ᐊᓯᐊᓂ ᐃᓂᒃᓴᖓᓂᒃ ᑕᒪᓐᓇ ᐃᓗᐊᓐᖏᓕᐅᕈᑦ 
ᓴᖅᑭᒃᑲᓐᓂᓛᖁᓇᒍ. ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐊᒻᒪᓗ 
ᒥᔅᑕ ᐊᐃᓕᐊᑦ. ᐅᖃᐅᓯᒃᑯᑦ ᐊᐱᖅᑯᑏᑦ. ᕿᑭᖅᑖᓘᑉ 
ᓂᒋᐊᓄᑦ ᒪᓕᒐᓕᐅᖅᑎ, ᒥᔅᑕ ᓯᐊᓪ.  
 
ᐊᐱᖅᑯᑦ 340 - 3(2): $5 ᒥᓕᐊᓂᑦ 

ᑮᓇᐅᔭᖃᖅᑎᑕᐅᓂᖅ ᓄᑖᓄᑦ ᐊᐅᓚᐅᑎᓄᑦ 
(ᓯᐊᓪ) 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᓐᓄᑦ ᐊᐱᖅᑯᑎᒐ. ᑕᐃᑦᓱᒪᓂ 
ᓄᓇᕗᒻᒥ ᐊᐅᓚᐅᑎᓂᒃ ᐊᓯᔾᔩᓂᐊᖅᑲᑕ, ᑖᒃᑯᐊ 
ᑯᐊᐳᕇᓴᒃᑯᑦ ᖃᓄᖅ ᓇᓪᓕᐊᓐᓂᒃ ᓄᓇᓕᓐᓂ 
ᐃᓇᖐᑎᑦᓯᓂᐊᓚᐅᖅᑲᑦ 
ᐆᒻᒪᖅᑯᑎᑐᓗᐊᓐᖏᓐᓂᖅᓴᓂᒃ?  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓯᐅᓪ. 
ᒥᓂᔅᑕ ᐱᓕᕆᐊᖃᖅᑐᖅ ᖁᓪᓕᖅ ᑯᐊᐳᕇᓴᒃᑯᓐᓂᒃ, 
ᐊᖓᔪᖅᑳᖅ ᕼᐊᓐᑐ ᑐᑐ.  

ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑏ. ᑐᑭᓯᐅᒪᔭᒃᑯᓪᓕ ᑕᒪᓐᓇ ᐊᑐᖅᑕᐅᑎᓪᓗᒍ 
ᑕᐃᒃᑯᐊ ᑲᒪᔩᑦ ᓴᓇᔨᒻᒪᕇᑦ ᖃᐅᔨᒪᔩᑦ ᑖᒃᑯᓂᖓ 
ᓄᓇᓕᓐᓃᑦᑐᓂᒃ ᐱᖁᑎᓂᒃ. ᑖᒃᑯᐊ ᐋᖅᑭᒃᓱᖅᓯᒪᔪᑦ 
ᑭᓇᒃᑯᑦ ᓯᕗᓪᓕᐅᔾᔭᐅᒋᐊᕐᓂᖏᓐᓂᒃ. ᐊᒻᒪᓗ 
ᑲᑎᒪᔨᓄᑦ ᐊᖏᕈᑕᐅᖃᑦᑕᖅᖢᑎᒃ. 
 
ᐅᖃᖅᑏ, ᐅᖃᕈᓐᓇᖅᐸᓪᓚᐃᔪᖓ 
ᑭᖑᓂᕆᓯᒪᔭᑦᑎᓐᓂ, ᑕᒪᒃᑯᐊ ᖃᓄᖅ 
ᐅᖃᐅᓯᐅᒋᐊᖃᕐᓂᒥᖏᑦ ᐱᐅᓯᕚᓪᓕᒋᐊᖃᕐᓂᖏᓪᓗ 
ᐊᐅᓚᐅᑎᖃᐅᑏᑦ ᐋᖅᑭᒋᐊᕆᐊᖃᕐᓂᖏᑦ 
ᕿᒥᕐᕈᔭᐅᑦᓯᐊᖅᓯᒪᖃᑦᑕᓚᐅᖅᑰᖏᒻᒪᑦ. ᒫᓐᓇ 
ᑯᐊᐳᕇᓴᒃᑯᑦ ᕿᒥᕐᕈᑦᓯᐊᖅᑕᖏᑦ. 
 
ᑕᒪᓐᓇ ᐃᓱᒪᒋᓪᓗᒍ, ᑕᒪᒃᑯᐊ ᐱᖁᑎᓕᒫᓪᓗ 
ᑕᐃᒫᒃ ᓯᕗᓕᐅᔾᔭᐅᒋᐊᖃᖅᑐᓂᒃ ᐋᖅᑭᒃᓱᐃᓯᒪᒻᒪᑕ 
ᐊᖏᕈᑕᐅᖃᑦᑕᖅᑐᓂᒃ ᐅᕙᓐᓄᓪᓗ ᐊᒻᒪᓗ 
ᑲᑎᒪᔨᓄᑦ. ᖁᔭᓐᓇᒦᒃ ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᓯᕗᓪᓕᖅᐹᒥ ᐃᓚᒋᐊᕈᑦ, ᒥᔅᑕ ᓯᐊᓪ.  
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑖᓐᓇ 
ᑭᖑᓪᓕᖅ ᐊᐱᖅᑯᑎᒐ: 8-ᖑᒐᕙᓪᓚᐃᓚᐅᖅᑐᑦ 
ᑖᒃᑯᐊ ᓯᑕᒪᐅᔪᖅᑐᑦ ᓄᑖᓂᒃ 
ᐊᐅᓚᐅᑎᑖᕐᓂᐊᓚᐅᖅᑐᑦ. ᑖᒃᑯᐊᖑᕚᑦ 
ᐱᑐᖃᐅᓂᖅᐹᓂᒃ ᐊᐅᓚᑎᖃᓚᐅᖅᑐᑦ 
ᐆᒻᒪᖅᑯᑎᓕᐅᕈᑎᓂᒃ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᓴᑕ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑏ. ᑖᒃᑯᐊ ᐱᑐᖃᐅᓂᖅᐹᖑᓚᐅᕐᒪᖔᑕ 
ᖃᐅᔨᒪᓐᖏᒃᑲᓗᐊᖅᑐᖓ, ᑭᒥᐊᓂ 
ᐊᓄᕆᓗᐊᕐᓂᐅᓴᓚᐅᕐᒪᑕ ᐃᓚᖏᑦ,  

ᐊᑲᐅᓐᖏᓕᕈᑎᖃᑐᐃᓐᓇᕆᐊᖃᓚᐅᕐᖓᑕ 
ᐊᖏᓪᓕᒍᓐᓇᖅᑐᓂᒃ. 
 
ᑭᓯᐊᓂ ᓇᓪᓕᐊᒃ ᐱᑐᖃᐅᓂᖅᐹᖑᓚᐅᕐᒪᖔᑕ 
ᑐᑭᓯᒋᐊᕈᑎᒃᓴᖅ ᐱᓯᒪᓐᖏᓐᓇᒃᑯ ᒫᓐᓇᐅᔪᖅ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᖁᔭᓐᓇᒦᒡᓗ ᒥᔅᑕ ᓯᐊᓪ. ᐅᖃᐅᓯᒃᑯᑦ ᐊᐱᖅᑯᑏᑦ. 
ᑲᑎᒪᔾᔪᑎᒃᓴᖅ 7. ᑎᑎᖅᑲᒃᑯᑦ ᐊᐱᖅᑯᑏᑦ. 
ᑲᑎᒪᔾᔪᑎᒃᓴᖅ 8. ᑭᐅᔾᔪᑏᑦ ᑎᑎᖅᑲᒃᑯᑦ 
ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᒃᓴᖅ 9. ᑭᐅᔾᔪᑏᑦ 
ᒪᑐᐃᕈᑕᐅᓚᐅᖅᑐᒧᑦ. ᑲᑎᒪᔾᔪᑎᒃᓴᖅ 10. 
ᐊᑎᓕᐅᕈᑕᐅᓯᒪᔪᑦ. ᑲᑎᔭᔾᔪᑎᒃᓴᖅ 11. ᐅᓂᒃᑳᑦ 
ᑲᑎᒪᔨᕋᓛᓂᑦ ᐊᒻᒪ ᑲᑎᒪᔨᕋᓛᖑᑲᐃᓐᓇᖅᑐᓂᑦ. 
ᑲᑎᒪᔾᔪᑎᒃᓴᖅ 12. ᐅᓂᒃᑳᑦ ᑲᑎᒪᔨᕋᓛᓂᑦ 
ᕿᒥᕐᕈᓇᒃᑐᓂᑦ ᒪᓕᒐᒃᓴᓂᑦ. ᑲᑎᒪᔾᔪᑎᒃᓴᖅ 13. 
ᓴᖅᑭᖅᑎᑕᐅᓂᖏᑦ ᑎᑎᖅᑲᐃᑦ. ᒥᓂᔅᑕ ᑕᑉᑑᓇ. 
 
ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 
 
ᓴᖅᑭᑕᐅᔪᖅ ᑎᑎᖅᑲᒃ 147 - 3(2): ᓄᓇᕗᒻᒥ 

ᓇᒻᒥᓂᖃᖅᑐᓂᑦ ᐃᑲᔫᑎᑎᒍᑦ 
ᑳᓐᑐᕌᖅᑎᑦᑎᓂᕐᒧᑦ 
ᐊᔪᐃᓐᓇᕆᐊᖅᑎᑎᒃᑲᓂᓐᓂᕐᒧᑦ ᑲᑎᒪᔨᖏᑦ 
ᐊᕐᕌᒍᑕᒫᑦ ᐅᓂᒃᑳᑦ 2008-2009 (ᑕᑉᑑᓇ) 

 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑏ. ᒫᓐᓇ ᓴᖅᑭᑎᑦᑎᒍᒪᒐᒪ ᐆᒥᖓ, ᓄᓇᕗᒻᒥ 
ᓇᒻᒥᓂᖃᖅᑐᓂᑦ ᐃᑲᔫᑎᑎᒍᑦ ᐅᓐᓂᖅᓗᑐᓂᑦ 
ᑲᑎᒪᔨᒃᑯᑦ ᐅᓂᒃᑳᖓᑦ 2008-2009. ᖁᔭᓐᓇᒦᒃ 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓴᖅᑎᑦᑎᓂᖅ 
ᑎᑎᖅᑲᓂᑦ. ᒥᔅᑕ ᐃᐊᓕᐊᑦ. 
 
ᓴᖅᑭᑕᐅᔪᖅ ᑎᑎᖅᑲᒃ 148 - 3(2): 

ᐅᓂᒃᑳᕆᔭᐅᓚᐅᖅᑐᒥᒃ 
ᐅᓇᓕᒃᓴᔭᒃᑯᓐᓃᖔᖅᑐᓄᑦ ᐱᔾᔪᑎᖃᖅᑐᓂᑦ 
ᓇᓂᓯᕕᒻᒥ ᐅᓇᓕᒃᓴᔭᒃᑯᑦ 
ᐅᒥᐊᖅᔪᐊᖃᕐᕕᒃᓴᖓᓐᓂᒃ (ᐃᐊᓕᐊᑦ) 

 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᓪᓗᒥ 
ᓴᖅᑭᑎᑦᑎᒍᒪᒐᒪ ᐅᓂᒃᑳᕆᔭᐅᓚᐅᖅᑐᒥᒃ 
ᑕᖅᑭᐅᓚᐅᖅᑐᒥ ᐅᓇᓕᒃᓴᔭᒃᑯᓐᓃᖔᖅᑐᓄᑦ  



ᓇᒡᒐᔾᔭᐅ, ᒫᑦᓯ 22, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

1807

ᐱᔾᔪᑎᖃᖅᑐᓂᑦ ᓇᓂᓯᕕᒻᒥ ᐅᓇᓕᒃᓴᔭᒃᑯᑦ 
ᐅᒥᐊᖅᔪᐊᖃᕐᕕᒃᓴᖓᓐᓂᒃ. ᑕᒪᓐᓇ 
ᐅᓂᒃᑳᕆᔭᐅᓚᐅᖅᑐᖅ ᑲᑎᒪᖃᑕᐅᓚᐅᕐᓂᖏᓐᓄᑦ 
ᕼᐋᒻᓚᒃᑯᑦ ᑲᑎᒪᔨᖏᓐᓄᑦ ᐃᒃᐱᐊᖅᔪᒻᒥ, ᓄᓇᕗᑦ 
ᒐᕙᒪᒃᑯᖏᓐᓃᖔᖅᑐᓄᑦ ᐊᒻᒪᓗ ᐃᓄᐃᑦ 
ᑎᒥᖁᑎᖏᓐᓃᓐᖔᖅᑐᓄᑦ. ᐱᖃᓯᐅᑎᒻᒥᔪᖅ 
ᐃᓄᐃᑦ ᐱᖃᑕᐅᓂᖏᓐᓄᑦ ᐸᕐᓇᐅᑎᑦ ᐅᐊᓕ 
ᐹᓴᓐᔅ ᓴᓇᔨᒻᒪᕆᒃᑯᓐᓂᑦ ᑳᓐᑐᕌᒃᑕᐅᓚᐅᖅᑐᑦ 
ᓴᓇᖁᓪᓗᒋᑦ ᐅᒥᐊᖅᔪᐊᖃᕐᕕᒃᓴᒥᒃ. 
 
ᒪᓕᒐᓕᐅᖅᑎᐅᖃᑎᒃᑲ ᐃᓇᑉᐸᒃᑲ ᐅᖃᓕᒫᖁᓪᓗᒋᑦ 
ᑖᒃᑯᓂᓐᖓ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 
ᓴᖅᑭᑐᑦᑎᓂᖅ ᑎᑎᖅᑲᓂᑦ. ᒥᔅᑕ ᐃᐊᓕᐊᑦ. 
 
ᓴᖅᑭᑕᐅᔪᖅ ᑎᑎᖅᑲᒃ 149 - 3(2): ᑲᓇᑕᒥ 

ᐱᐊᕋᓕᕆᔨᒃᑯᑦ ᑲᑐᔾᔨᖃᑎᒌᖓᑕ 
ᐅᓂᒃᑳᖓᓂᒃ ᑲᓇᑕᒥ ᐊᑐᐊᒐᖓᓂᒃ 
ᓱᕈᓯᕐᓄᑦ ᐊᒻᒪ ᐃᓅᓱᒃᑐᓄᑦ 
ᖃᓄᐃᓐᓂᕆᔭᖏᓐᓂᒃ (ᐃᐊᓕᐊᑦ) 

 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 
ᓴᖅᑭᑎᑦᑎᒍᒪᒐᒪ ᑲᓇᑕᒥ ᐱᐊᕋᓕᕆᔨᒃᑯᑦ 
ᑲᑐᔾᔨᖃᑎᒌᖓᑕ ᐅᓂᒃᑳᖓᓂᒃ ᑲᓇᑕᒥ 
ᐊᑐᐊᒐᖓᓂᒃ ᓱᕈᓯᕐᓄᑦ ᐊᒻᒪ ᐃᓅᓱᒃᑐᓄᑦ 
ᖃᓄᐃᓐᓂᕆᔭᖏᓐᓂᒃ. ᑖᒃᑯᐊ ᐱᓕᕆᐊᖃᖅᐳᑦ 
ᓱᕈᓯᕐᓄᑦ ᐃᓅᓱᒃᑐᓄᓪᓗ ᐃᑲᔪᖅᑎᖃᕐᓂᕐᒧᑦ 
ᐱᒋᐊᖅᑎᑕᐅᓯᒪᔪᓂᑦ ᑲᓇᑕᒥ. 
 
ᓇᓗᓇᐃᖅᓯᒍᒪᒋᕗᖓ ᑕᐃᓐᓇ ᑭᐅᔾᔪᑕᐅᓂᐊᕐᒪᑦ 
ᐊᐱᖅᑯᑎᒃ ᓈᒻᒪᒃᑐᒥᒃ ᐱᓕᕆᓇᓱᒃᑲᓗᐊᕐᒪᖔᑦᑕ, 
ᓇᓗᓇᓐᖏᑦᑐᖅ ᓄᓇᕗᒻᒥ, ᓄᓇᑦᑎᐊᕐᒥ ᐊᒻᒪᓗ 
ᐳᕆᓐᔅ ᐃᐊᑦᐅᐊᑦ ᐊᐃᓚᓐ ᑲᓐᖑᓇᖅᑐᒥᒃ 
ᓴᖅᑭᑎᑦᑎᓯᒪᒻᒪᑕ ᒫᓐᓇᒧᑦ ᐃᑲᔪᖅᑎᒃᓴᒥᒃ 
ᓴᖅᑭᖅᑐᖃᕆᐊᖃᕐᓂᖓᓂᒃ ᓱᕈᓯᕐᓄᑦ ᐊᒻᒪᓗ 
ᐃᓅᓱᒃᑐᓄᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 
ᓴᖅᑭᑐᑦᑎᓂᖅ ᑎᑎᖅᑲᓂᑦ. ᒥᓂᔅᑕ ᑮᑦ ᐲᑕᓴᓐ. 

 
ᓴᖅᑭᑕᐅᔪᖅ ᑎᑎᖅᑲᒃ 150 - 3(2): ᓄᓇᓕᓐᓂ 

ᒪᓕᒐᓕᕆᓂᕐᒧᑦ ᑲᑎᒪᔨᕋᓛᑦ ᐃᓚᒌᓂᑦ ᐊᒻᒪ 
ᐃᓅᓱᒃᑐᓂᑦ ᐱᓕᕆᓂᕐᒧᑦ ᒪᓕᒐᕐᒧᑦ ᐊᕐᕌᒎᑉ 
ᐃᓱᐊᓄᑦ ᐅᓂᒃᑳᖅ 2008-2009 (ᐲᑕᓴᓐ) 

 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑏ. ᐅᑯᓂᓐᖓ ᓴᖅᑭᑎᑦᑎᒍᒪᒐᒪ ᑎᑎᖅᑲᓂᑦ, 
ᓄᓇᓕᓐᓂ ᒪᓕᒐᓕᕆᓂᕐᒧᑦ ᑲᑎᒪᔨᕋᓛᑦ ᐃᓚᒌᓂᑦ 
ᐊᒻᒪ ᐃᓅᓱᒃᑐᓂᑦ ᐱᓕᕆᓂᕐᒧᑦ ᒪᓕᒐᕐᒧᑦ ᐊᕐᕌᒎᑉ 
ᐃᓱᐊᓄᑦ ᐅᓂᒃᑳᖅ 2008-2009. ᖁᔭᓐᓇᒦᒃ 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᖅᑲᒃ 
ᒪᐅᓐᖓᐅᔾᔭᐅᓚᐅᕐᓕ. ᑎᑎᖅᑲᓂᑦ ᓴᖅᑭᑎᑦᑎᓂᖅ. 
ᓯᕗᓕᖅᑎ ᐄᕙ ᐋᕆᐊᒃ. 
 
ᓴᖅᑭᑕᐅᔪᖅ ᑎᑎᖅᑲᒃ 151 - 3(2): ᓄᓇᕗᑦ 

ᒐᕙᒪᒃᑯᑦ ᑭᐅᔾᔪᑎᖓᑦ ᑲᑎᒪᔨᕋᓛᓄᑦ 
ᒐᕙᒪᓕᕆᔨᓂᑦ (ᐋᕆᐊᒃ) 

 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 
ᓴᖅᑭᑎᑦᑎᔪᒪᕗᖓ ᓄᓇᕗᒻᒥ ᐊᕐᕌᒍᑕᒫᖅᓯᐅᑎ 
ᐅᓂᒃᑳᖓ ᑐᑭᓯᐅᒪᔾᔪᑎᓕᕆᓂᕐᒧᑦ 
ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ. ᖁᔭᓐᓇᒦᒃ 
ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓴᖅᑭᑎᑦᑎᓂᖅ 
ᑎᑎᖅᑲᓂᒃ. ᑎᑎᖅᑲᒥᒃ ᓴᖅᑭᑎᑦᑎᒍᒪᒐᒪᑦᑕᐅᖅ. 
 
ᓴᖅᑭᑕᐅᔪᖅ ᑎᑎᖅᑲᒃ 152 - 3(2): 

ᓴᖅᑭᑎᑦᑎᓂᕐᒧᑦ ᐱᔭᕆᐊᖃᖅᑎᑕᐅᔪᑦ. 
ᑖᒃᑯᐊ ᑎᑭᓯᒪᔪᑦ ᒫᔾᔨ 19, 2010-ᒧᑦ 
(ᐅᖃᖅᑎ) 

ᖁᔭᓐᓇᒦᒃ ᒪᓕᒐᓕᐅᖅᑏᑦ. ᓴᖅᑭᑎᑦᑎᒍᒪᒐᒪ 
ᐅᓪᓗᒥ ᓴᖅᑭᑎᑦᑎᓂᕐᒧᑦ ᐱᔭᕆᐊᖃᖅᑎᑕᐅᔪᑦ.  
ᑖᒃᑯᐊ ᑎᑭᐅᑎᓯᒪᕗᑦ ᒫᔾᔨ 19, 2010-ᒧᑦ 
ᒪᓕᒐᓕᐅᕐᕕᐅᑉ ᑲᑎᒪᓂᖓᓄᑦ. ᖁᔭᓐᓇᒦᒃ. 
 
ᓴᖅᑭᑎᑦᑎᓂᖅ ᑎᑎᖅᑲᓂᒃ. ᑲᑎᒪᔾᔪᑎᒃᓴᖅ 14. 
ᖃᐅᔨᒃᑲᐃᓂᖅ ᐱᖁᔨᕗᖔᕈᑎᒃᓴᓂᑦ. ᒥᔅᑕ 
ᐃᐊᓕᐊᑦ. 
 

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ 
ᐱᒋᐊᖅᑎᑕᒃᓴᓂᑦ 

ᐱᒋᐊᖅᑎᑕᖅ 019 - 3(2): ᓴᖅᑭᑕᐅᔪᖅ 

ᑎᑎᖅᑲᒃ 13 - 3(2), 66 – 3(2), 99 – 
3(2), 100 – 3 (2) ᑐᓐᓂᖅᑯᑕᐅᓂᖓ 
ᑲᑎᒪᑐᐃᓐᓇᖅᑎᓪᓗᒋᑦ - ᖃᐅᔨᒃᑲᐃᒍᑦ 
(ᐃᐊᓕᐊᑦ) 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᑎᔩ. 
ᖃᐅᔨᒃᑲᐃᕗᖓ ᔫᓂ 1, 2010-ᖑᓕᖅᐸᑦ ᐆᒥᖓ 
ᐱᒋᐊᖅᑎᑦᑎᓛᕋᒪ: 
 
ᑕᐃᒪᓕ ᐱᖁᔨᕗᖓ, ᐊᐃᒃᐱᖅᑕᐅᓪᓗᖓ 
ᒪᓕᒐᓕᐅᖅᑎᒧᑦ ᕿᑭᖅᑖᓘᑉ ᓂᒋᐊᓄᑦ, ᑕᐃᒃᑯᐊ 
ᓴᖅᑭᑕᐅᓯᒪᔪᑦ ᑎᑎᖅᑲᐅᔪᑦ 13-3(2), ᑭᐅᔾᔪᑎᐅᔪᖅ 
ᑎᑎᖅᑲᑎᒍᑦ ᐊᐱᖅᑯᒻᒧᑦ 2-3(1); ᓴᖅᑭᑕᐅᓯᒪᔪᖅ 
ᑎᑎᖅᑲᖅ 66-3(2), 2008-2009 
ᐊᑐᖅᑐᐊᖃᑦᑕᕐᓂᕐᒧᑦ ᖃᓄᐃᓕᐅᕐᓂᕐᒧᑦ ᐅᓂᒃᑳᖅ; 
ᓴᖅᑭᑕᐅᓯᒪᔪᖅ ᑎᑎᖅᑲᖅ 99-3(2), 2008-2009 
ᑳᓐᑐᕌᒃᓯᖃᑦᑕᕐᓂᕐᒧᑦ ᐅᓂᒃᑳᖅ ᐊᒻᒪ ᓴᖅᑭᑕᐅᓯᒪᔪᖅ 
ᑎᑎᖅᑲᖅ 100-3(2), 2008-2009 ᓂᐅᕕᖃᑦᑕᕐᓂᕐᒧᑦ 
ᐅᓂᑳᖅ ᐃᓕᔭᐅᓗᑎᒃ ᑲᑎᒪᑐᐃᓐᓇᖅᑐᓄᑦ 
ᐃᓱᒪᒃᓴᖅᓯᐅᕈᑎᒋᔭᐅᒃᑲᓂᐊᕐᒪᑕ. 
 
ᐅᖃᖅᑏ, ᓈᒻᒪᓯᑉᐸᑦ ᐊᖏᖅᑕᐅᒍᒪᓂᐊᕋᒪ ᑖᒃᑯᐊ 
ᐱᓕᕆᐊᕆᒍᒪᓪᓗᒋᑦ ᐅᓪᓗᒥ ᐱᖁᔨᕗᖔᕈᑏᑦ. 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᖃᐅᔨᒃᑲᐃᓂᖅ ᐱᖁᔨᕗᖔᕈᑎᓕᐅᕐᓂᐊᕐᓗᓂ. ᒥᔅᑕ 
ᐃᐊᓕᐊᑦ. 
 
ᐱᒋᐊᖅᑎᑕᖅ 020 - 3(2): ᓄᖅᑲᖓᑯᑖᕐᓂᖅ - 

ᖃᐅᔨᒃᑲᐃᒍᑦ (ᐃᐊᓕᐊᑦ) 
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. 
ᖃᐅᔨᒃᑲᐃᕗᖓ ᐱᖓᑦᓯᐅᓕᖅᑲᑦ ᒫᑦᓯ 24, ᐅᓇ 
ᐱᒋᐊᖅᑎᓐᓂᐊᕋᑯ: 
 
ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᓂ ᐊᒥᑦᑐᕐᒧᑦ 
ᒪᓕᒐᓕᐅᖅᑎᒧᑦ. ᒪᓕᒋᐊᓕᒃ 4 ᐱᒐᓗᐊᖅᑎᓪᓗᒍ  

ᒪᓕᒐᓕᐅᕐᕕᒃ ᓄᖅᑲᖅᐊᑦ ᒫᓐᓇᒃᑯᑦ 
ᑲᑎᒪᓂᕆᔭᖓᓂᒃ ᐃᖃᓗᓐᓂ, ᓄᖅᑲᖓᓂᐊᖅᐳᖅ 
ᔫᓐ 1, 2010-ᒧᑦ. 
 
ᓈᒻᒪᓯᑉᐸᑦ ᐃᓘᓐᓇᖏᓐᓄᑦ 
ᐊᖏᖅᑕᐅᔪᒪᓂᐊᖅᑐᖓ ᐱᒋᐊᖅᑎᑕᕋ 
ᐱᓕᕆᐊᕆᔪᒪᓪᓗᒍ ᐅᓪᓗᒥ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒪᓕᒐᓕᐅᖅᑏ. 
ᖃᐅᔨᒃᑲᐃᓂᖅ ᐱᖁᔨᕗᖔᕈᑎᓄᑦ. ᒥᔅᑕ 
ᐊᐅᐸᓗᒃᑐᖅ.  
 
ᐱᒋᐊᖅᑎᑕᖅ 021 - 3(2): ᐋᖅᑭᒋᐊᕈᑦ 

ᑐᑭᑖᕈᑎᒋᔭᐅᔪᓂᑦ ᑲᑎᒪᔨᓛᕆᔭᐅᔪᓄᑦ 
ᐱᖓᔪᐊᓐᓂ ᒪᓕᒐᓕᐅᖅᑎᒃᑯᓐᓄᑦ ᓄᓇᕗᒻᒥ 
- ᖃᐅᔨᒃᑲᐃᒍᑦ (ᐊᐅᐸᓗᒃᑐᖅ) 

 
ᐊᐅᐸᓗᒃᑐᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. 
ᖃᐅᔨᒃᑲᐃᕗᖓ ᐊᐃᑉᐱᐅᓕᖅᑲᑦ ᔫᓐ 1, 2010, 
ᐅᑯᐊ ᓅᒋᐊᓐᓂᐊᕋᑯ: 
 
ᒫᓐᓇ ᑕᐃᒪᐃᒻᒪᑦ ᓅᑦᑎᒋᐊᖅᐳᖓ 
ᑐᒡᓕᖅᑕᐅᓪᓗᖓ ᒪᓕᒐᓕᐅᖅᑎᖓᓐᓄᑦ 
ᑐᓄᓂᕐᒧᑦ, ᒪᓕᒐᖏᑦ ᑲᑎᒪᔨᕋᓛᑦ ᐱᖓᔪᖓᓐᓂ 
ᓂᕈᐊᖅᑕᐅᓯᒪᔪᑦ ᒪᓕᒐᓕᐅᖅᑎᑦ ᑲᑎᒪᔨᖏᑕ 
ᐋᖅᑭᒋᐊᖅᑕᐅᖁᓪᓗᒋᑦ ᑖᒃᑯᐊ ᐃᓅᓯᕐᒥᒃ 
ᖃᓄᐃᖏᑦᑎᐊᕋᓱᐊᕐᓂᕐᒧᑦ ᑲᑎᒪᔨᕋᓛᖑᔪᑦ 
ᓇᐅᑦᑎᖅᓱᖅᑎᐅᓕᕐᓗᑎᒃ ᓄᓇᕗᒥ 
ᓯᓚᑦᑐᓴᕐᕕᖕᒥᒃ. 
 
ᓈᒻᒪᓯᑉᐸᑦ ᐊᖏᖅᑕᐅᒍᒪᓂᐊᕆᕗᖓ ᐅᓪᓗᒥ ᑖᓐᓇ 
ᐱᓕᕆᐊᕆᒍᒪᓪᓗᒍ. ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ 
ᐊᐅᐸᓗᒃᑐᖅ. ᖃᐅᔨᒃᑲᐃᓂᖅ ᐱᖁᔨᕗᖔᕈᑎᓄᑦ 
15. ᖃᐅᔨᒃᑲᐃᓂᖅ ᐱᖁᔨᕗᖔᕈᑏᑦ ᓯᕗᓪᓕᖅᐹᒥ 
ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᑦ. 16. 
ᐱᖁᔨᕗᖔᕈᑏᑦ. ᒥᔅᑕ ᐅᑲᓕᖅ. 
 

ᑲᑎᒪᔾᔪᑎᒃᓴᖅ 16: ᐱᒋᐊᖅᑎᑕᐃᑦ 
 
ᐱᒋᐊᖅᑎᑕᖅ 017 - 3(2): ᐊᐅᓚᓂᖃᕐᓂᕐᒧᑦ 

ᐊᑕᖏᐅᒪᔪᒥᒃ ᖃᐅᔨᓴᖅᑕᐅᓂᖓ ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᑦ (ᐅᑲᓕᖅ) 

 
ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ. (ᑐᓵᔨᒃᑯᑦ)  

ᐃᒪᐃᒻᒪᑦ ᒪᓕᒐᓕᐅᕐᕕᒻᒥ ᓴᖅᑭᖃᑦᑕᖅᓯᒪᒻᒪᑕ 
ᐃᓱᒫᓘᑕᐅᔪᓂᒃ ᑖᒃᑯᓄᖓ ᑮᓈᐅᔭᓕᕆᔾᔪᑎᓂᒃ 
ᐊᑭᓕᐅᑎᒃᓴᓂᒃ ᑳᑦᑐᓛᒃ ᓂᐅᕕᕐᓂᖏᓐᓄᓪᓗ 
ᑖᒃᑯᐊ ᖁᓪᓕᖅ ᑯᐊᐳᕋᐃᓴᓐᑯᑦ ᐊᒻᒪᓗ, 
 
ᐃᒪᐃᒻᒪᑦ, ᖁᓪᓕᖅ ᑯᐊᐳᕋᐃᓴᓐᑯᑦ ᓱᓕ 
ᐱᑕᖃᑦᑎᓯᖏᒻᒪᑕ ᐊᕐᕌᒍᑕᒫᖅᓯᐅᑎᒥᓐᓂᒃ 
ᐸᕐᓇᐅᑎᓂᒃ, ᐊᕐᕌᒍᖓᓂ 2008-2009, 2009-
2010, 2011, ᐊᕐᕌᒍᖏᓐᓄᑦ, 
 
ᐊᒻᒪᓗ ᐃᒪᐃᒻᒪᑦ, ᓵᑉᑕ 6, ᑖᓐᓇ 
ᑕᒻᒪᖅᓯᒪᔪᖅᓯᐅᑎᐅᑉ ᐅᓂᒃᑳᖓ 2004-ᒥ 
ᒪᓕᒐᓕᐅᕐᕕᒻᒥ ᐃᓗᓕᖃᓚᐅᕐᖓᑦ ᐅᑦᔨᕆᔭᖏᓐᓂᒃ 
ᐊᒻᒪᓗ ᐊᑐᓕᖁᔭᖏᓐᓂᒃ ᐱᓪᓗᒋᑦ ᐊᐅᓚᓂᖏᑦ 
ᑖᒃᑯᐊ ᖁᓪᓕᖅ ᑯᐊᐳᕋᐃᓴᓐᑯᑦ.  
 
ᐊᒻᒪᓗ ᐃᒪᐃᒻᒪᑦ ᑖᒃᑯᐊ ᑯᐊᐳᕋᐃᓴᓐᑯᑦ 
ᐅᖃᐅᓯᖃᖅᓯᒪᒻᒪᖔᑕ ᖃᓄᑎᒋ ᑕᒪᒃᑯᓂᖓ 
ᐅᑦᔨᕆᔭᐅᔪᓂᒃ ᐊᑐᓕᖁᔭᐅᔪᓂᓪᓗ ᓇᓗᓇᕐᒪᑦ, 
 
ᑕᐃᒪᐃᒻᒪᑦ ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᓂ 
ᒪᓕᒐᓕᐅᖅᑎᒧᑦ ᑐᓄᓂᕐᒧᑦ, ᒪᓕᒐᓕᐅᕐᕕᒃ 
ᐊᑐᓕᖁᔨᕗᑦ. ᑖᒃᑯᐊ ᐊᐅᓚᑦᓯᔩᑦ ᑲᑎᒪᔨᖏᑦ 
ᓄᓇᕗᑦᒥ ᒪᓕᓪᓗᒍ 47 ᓄᓇᕗᑦᒥ ᐱᖁᔭᖅᔪᐊᕐᓂ 
ᐅᖃᐅᔾᔭᐅᖁᓪᓗᒍ ᑲᒥᓴᓇ ᑖᓐᓇ ᑐᒃᓯᕋᕐᕕᐅᓗᓂ 
ᑕᒻᒪᖅᓯᒪᔪᖅᓯᐅᖅᑎ ᕿᒥᕐᕈᑦᓯᐊᖁᓪᓗᒍ 
ᑮᓈᐅᔭᓕᕆᔾᔪᑎᖏᓐᓂᒃ ᐊᑭᓕᖅᑕᐅᔾᔪᑎᔅᓴᓂᒃ 
ᑳᑦᑐᓛᒃᑎᔾᔪᑎᓂᒃ ᓂᐅᕕᕈᑎᓂᒃ ᐊᑐᖅᑐᐊᕈᑎᓂᓪᓗ 
ᐃᖅᑲᓇᐃᔭᖅᑐᓕᕆᓂᖏᓐᓂᓪᓗ ᑖᒃᑯᐊ ᖁᓪᓕᖅ  

ᑯᐊᐳᕋᐃᓴᓐ ᐊᒻᒪᓗ ᐅᓂᒃᑳᓂᐊᕐᓗᑎᒃ 
ᒪᓕᒐᓕᐅᕐᕕᒻᒧᑦ ᐊᔪᕐᓇᕈᓐᓃᑐᐊᖅᑲᑦ ᐊᒻᒪ, 
 
ᐱᒋᐊᖅᑎᑦᑎᒋᕗᖓ ᑕᒪᓐᓇ ᓈᓴᐃᓂᖅ 
ᕿᒥᕐᕈᓗᓂᑦᑕᐅᖅ ᖁᓪᓕᖅ ᑯᐊᐸᕋᐃᓴᓐᑯᑦ 
ᑭᖑᓂᑦᑎᓐᓂ ᓯᕗᓂᒃᑎᓐᓂᓗ 
ᐊᑐᓕᖁᔭᐅᓂᐊᖅᑐᓂᒃ. 2004-ᒥ 
ᐊᑐᓕᖁᓚᐅᖅᑕᖏᑦ ᑕᒻᒪᖅᓯᒪᔪᖅᓯᐅᖅᑎᐅᑉ 
ᒪᓕᒐᓕᐅᕐᕕᐊᓄᑦ ᓄᓇᕗᑦ. 
 
(ᑐᓵᔨᒃᑰᕈᓐᓃᖅᑐᖅ) ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐅᑲᓕᖅ. 
ᑖᓐᓇ ᓈᒻᒪᓈᖅᑐᖅ ᐱᖁᔨᕗᖔᕈᑦ. 
ᐱᖁᔨᕗᖔᕈᒻᒧᑦ.  
ᒥᔅᑕ ᐅᑲᓕᖅ. 
 
ᐅᑲᓕᖅ (ᑐᓵᔨᒃᑯᑦ): ᖁᕕᐊᓱᑦᑎᐊᖅᑐᖓ ᐅᓪᓗᒥ 
ᐅᖃᐅᓯᕆᔪᓐᓇᕋᒃᑯ ᑖᓐᓇ ᐱᖁᔨᕗᖔᕈᑦ ᐊᒻᒪᓗ 
ᖁᔭᓐᓇᒦᕈᒪᕙᕋ ᑐᓄᓂᕐᒧᑦ ᐊᐃᑉᐲᖅᑲᐅᓂᖓ. 
 
ᐅᖃᖅᑏ, ᑕᐃᒪ ᐅᓪᓗᒥ ᓇᓗᓇᐃᖅᓯᑦᓯᐊᕈᒪᒐᒪ 
ᒪᓕᒐᓕᐅᕐᕕᒻᒧᑦ ᓱᒻᒪᑦ ᑖᓐᓇ ᐱᖁᔨᕗᖔᕈᑦ 
ᐊᖏᖅᑕᐅᑦᓯᐊᕆᐊᖃᒻᒪᖔᑦ ᐃᓘᓐᓇᐃᓄᑦ. ᐄ, 
ᑖᒃᑯᐊ ᒪᓕᒐᓕᐅᖅᑏᑦ ᐃᓱᒪᓕᐅᕐᓂᐊᕐᖓᑕ ᑕᒪᒃᑯᐊ 
ᐱᔨᑦᑎᖅᑕᐅᔪᑦ ᐃᓚᐅᒃᕕᒋᔪᒪᔭᖓᓂᒃ. 
 
ᐅᖃᖅᑏ, ᑖᒃᑯᐊ ᖃᐅᔨᒪᒻᒪᑕ ᒪᓕᒐᓕᐅᖅᑏᑦ 
ᓴᖅᑭᑎᑦᓯᓯᒪᒻᒪᑕ ᐱᒻᒪᕆᐅᔪᓂᒃ ᐃᓱᒫᓘᑕᐅᔪᓂᒃ 
ᐱᓪᓗᒋᑦ ᐊᐅᓚᓂᖓ ᖁᓪᓕᖅ ᑯᐊᐳᕋᐃᓴᓐᑯᑦ. 
ᑕᐃᒪ ᐱᕕᒃᓴᖄᔾᔪᒍᒪᒐᒪ ᐆᑦᑑᑎᒋᓗᒋᑦ 
ᖃᑦᓯᑲᓪᓚᐃᑦ ᐅᑦᔨᕈᓱᒻᒪᑕ ᒪᓕᒐᓕᐅᖅᑎᐅᖃᑎᒃᑲ 
ᑖᒃᑯᐊ ᐅᓂᒃᑳᖅᓯᒪᔪᑦ ᐊᕐᕌᒎᑕᒫᑦ ᓂᐅᕕᖅᑎᑎᑦᔪᓰᑦ 
ᐊᑐᖅᑐᐊᕈᑏᑦ ᑕᒪᒃᑯᓄᖓ ᒐᕙᒪᒃᑯᑦ 
ᑯᐊᐳᕋᐃᓴᖁᑎᖏᓐᓄᑦ. ᐃᓚᐅᓪᓗᑎᒃ ᖁᓪᓕᖅ 
ᑯᐊᐳᕇᓴᓐ ᓴᖅᑭᑕᐅᓯᒪᓐᖏᒻᒪᑕ ᒪᓕᒐᓕᐅᕐᕕᒻᒧᑦ  



ᓇᒡᒐᔾᔭᐅ, ᒫᑦᓯ 22, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

1810

ᖃᐅᔨᒪᓐᖏᑦᓯᐊᕋᑦᑕ ᖃᓄᑎᒋ 
ᑮᓇᐅᔭᐃᖅᓯᒪᒻᒪᖔᑕ ᐊᒻᒪᓗ ᓱᓇᒧᑦ 
ᑮᓇᐅᔭᐃᖅᓯᒪᒻᒪᖔᑕ.  
 
ᐅᖃᖅᑏ ᐃᒃᐸᒃᓴᖅ ᐅᓐᓄᓴᒃᑯᑦ ᑖᓐᓇ 
ᐱᓕᕆᐊᑦᓴᓄᑦ ᐸᕐᓇᐅᑕᐅᓚᐅᖅᑐᖅ ᑖᒃᑯᓇᓐᖓᑦ 
ᑯᐊᐳᕇᓴᒃᑯᑦ ᖃᕆᓴᐅᔭᒃᑯᓐᓃᑦᑐᑦ 2007-08-ᒥ 
ᒪᓕᒐᓕᐅᖅᑎᐅᓪᓗᑕ ᑐᓂᔭᐅᓯᒪᓐᖏᑦᑐᒍᑦ 
ᑯᐊᐳᕇᓴᒃᑯᑦ ᐱᓕᕆᐊᑦᓴᖏᓐᓂᒃ ᐸᕐᓇᐅᑎᓂᒃ 
2008-ᒥᓂᒃ ᐅᓪᓗᒥᒧᑦ. 
ᖃᓄᐃᓕᐅᕐᓂᐊᕋᓗᐊᕐᒪᖔᑕ ᖃᐅᔨᒪᓐᖏᓐᓇᑦᑕ.  
 
ᑕᒪᓐᓇ ᑲᑎᒪᓂᖅ ᐱᒋᐊᕋᑖᖅᑎᓪᓗᒍ 
ᐃᓱᒫᓘᑎᖃᒻᒪᕆᓚᐅᕋᒪ 
ᐃᖅᑲᓇᐃᔭᖅᑐᓕᕆᓂᖏᓐᓂᒃ ᐊᒻᒪᓗ 
ᐱᕙᓪᓕᐊᑎᑦᓯᔾᔪᑎᖏᓐᓂᒃ. ᑕᒪᒃᑯᐊ ᐅᕙᓐᓄᑦ 
ᐅᖃᐅᓯᕆᔭᐅᖃᑦᑕᕐᒪᑕ ᐃᓄᓐᓄᑦ 
ᐃᖅᑲᓇᐃᔭᖅᑐᓄᑦ ᑯᐊᐳᕇᓴᒃᑯᓐᓄᑦ ᑖᒃᑯᐊ 
ᐅᖃᕆᐊᒃᓴᖅ ᐃᓕᕋᓱᒃᑐᑦ.   
 
ᐅᖃᐅᓯᖃᕐᓂᐊᕐᒪᖔᑕ ᑕᒪᒃᑯᓂᖓ 
ᖃᐅᔨᒪᓐᖏᑦᑐᒍᑦ ᑯᐊᐳᕇᓴᒃᑯᑦ ᑕᕝᕙᓂ 
ᖃᐅᔨᒪᒐᑦᑕ ᒪᓕᒐᓕᐅᕐᕕᑦᑎᓐᓂ. 
 
ᑯᐊᐳᕇᓴᒃᑯᑦ ᓄᑖᓂᒃ ᐊᓪᓚᕝᕕᓕᐅᕈᒪᔪᖅ ᑕᒫᓂ 
ᐃᖃᓗᓐᓂ. ᑖᒃᑯᐊ 
ᐊᖓᔪᖅᑳᖃᕐᕕᖃᕋᓗᐊᖅᑎᓪᓗᒋᑦ ᖃᒪᓂᑦᑐᐊᕐᒥ.  
 
ᖃᐅᔨᒪᒐᑦᑕ ᐊᖏᕐᕋᖃᕐᓂᕐᒧᑦ ᓇᒻᒥᓂᖃᕐᓂᕐᒧᓪᓗ 
ᐃᑲᔪᖅᑕᐅᓯᒪᔪᑦ ᒪᓕᒐᓕᐅᖅᑏᑦ ᐃᓱᒫᓘᑎᖃᕐᒪᑕ 
ᑖᒃᑯᐊ ᑯᐊᐳᕇᓴᒃᑯᑦ ᖃᓄᐃᓕᐅᖃᑦᑕᕐᓂᖏᓐᓄᑦ. 
 
ᖁᓪᓕᖅ ᑯᐊᐳᕇᓴᒃᑯᑦ ᐊᑭᑦᑐᕆᐊᕈᑎᒥᒃ 
ᑐᒃᓯᕋᐅᑎᖃᕐᓂᐊᖅᑎᓪᓗᒋᑦ. ᑕᒪᓐᓇ ᓈᒻᒪᓈᓕᖅᑯᖅ 
ᑐᓐᖓᕕᖃᑦᑎᐊᕆᐊᖃᕐᓂᖓ. 
 
ᐅᖃᖅᑏ, ᐱᒻᒪᕆᐅᔪᑦ ᑖᒃᑯᐊ ᐅᓂᒃᑳᑦ 
ᓴᖅᑭᑎᑕᐅᓚᐅᕐᒪᑕ ᑲᑎᒪᔨᕋᓛᖏᓐᓄᑦ 
ᐊᐅᓚᔾᔪᑎᓕᕆᔩᑦ. ᑖᒃᑯᐊ ᑲᑎᒪᔨᕋᓛᓂᒃ  

ᐅᔾᔨᕈᓱᓚᐅᖅᑐᑦ ᓈᓴᖅᑕᐅᒋᐊᖃᕐᓂᖏᓐᓂᒃ 
ᑭᖑᓂᕆᓯᒪᔭᑦᑎᓐᓄᑦ ᐊᒻᒪᓗ ᒫᓐᓇᒧᑦ. 
ᖃᓄᐃᓐᖏᑦᓯᐊᕋᓗᐊᕐᒪᖔᑕ ᐱᓕᕆᔾᔪᓯᖏᑦ. 
 
ᐃᓚᖏᑦ ᒪᓕᒐᓕᐅᖅᑏᑦ ᐃᖅᑲᐅᒪᓂᐊᖅᑐᑦ ᓵᑉᑕ 6-
ᒥ ᑕᒻᒪᖅᓯᒪᔪᖅᓯᐅᖅᑎ ᐅᓂᒃᑳᖓᓂᒃ 2004-ᒥ 
ᓴᖅᑭᑎᑦᓯᓚᐅᕐᒪᑕ ᐱᒻᒪᕆᐅᔪᓂᒃ ᐃᒪᓐᓇ 
ᐅᖃᐅᓯᐅᒋᐊᖃᖅᑐᓂᒃ ᐱᓪᓗᒍ ᑯᐊᐳᕇᓴᓐ. ᖁᓕᑦ 
ᐊᕐᕌᒎᓕᖅᑐᑦ ᑖᓐᓇ ᐅᓂᒃᑳᖅ 
ᐃᓱᒪᑦᓴᖅᓯᐅᕈᑕᐅᓚᐅᖅᑎᓪᓗᒍ ᓇᓗᓐᖏᓚᖓ 
ᐊᒻᒪᓗ ᑖᒃᑯᐊ ᕿᒥᕐᕈᔭᐅᒋᐊᖃᒃᑲᓐᓂᕐᓂᖏᓐᓂᒃ 
ᑯᐊᐳᕇᓴᒃᑯᑦ. 
 
ᐅᖃᖅᑏ ᖁᕕᐊᓱᒻᒪᕆᑦᑐᖓ ᒪᓕᓪᓗᒍ Rule 59 
ᒪᓕᒐᓕᐅᖅᑎᐅᖃᑎᓕᒫᒃᑲ ᑕᑯᒃᓴᐅᑎᑦᓯᒋᐊᖃᕐᖓᑕ 
ᓵᑕᐅᖃᑦᑕᕆᐊᖃᕐᓂᖅ ᐊᒻᒪᓗ ᑕᒪᓐᓇ ᓂᕈᐊᕐᓂᖅ 
ᓇᓗᓇᐃᖅᑕᐅᖁᓂᐊᖅᑕᕋ ᖁᔭᓐᓇᒦᒃ 
ᐱᖁᔨᕗᖔᕈᒻᒧᑦ.  
 
ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᒻᒧᑦ. ᒥᔅᑕ 
ᐊᐅᐸᓗᒃᑐᖅ.  
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 
ᖁᔭᓐᓇᒦᕈᒪᕙᒃᑲ ᐱᒋᐊᖅᑎᑦᓯᔪᖅ ᐊᐃᑉᐲᔪᕐᓗ. 
 
ᓂᕈᐊᖅᑕᐅᒐᓱᐊᓕᕋᒪ ᑖᒃᑯᐊ ᐅᖃᐅᓯᕆᓚᐅᕐᒥᒐᒃᑭᑦ 
ᖃᓄᖅ ᐱᐅᑎᒋᓂᖏᑦ. ᐱᓕᕆᐊᑦᓴᒃᑲᓄᑦ 
ᑐᕌᖓᒻᒪᑕ ᓂᕈᐊᖅᑕᐅᕕᒋᓯᒪᕕᒐᓄᑦ ᑕᐃᒃᑯᐊ 
ᖃᐃᖃᑦᑕᕐᒪᑕ ᐃᓚᖏᑦ ᐱᔾᔪᑎᖃᖅᓱᑎᒃ 
ᑕᒪᒃᑯᓂᖓ. ᑕᐃᒫᒃᑕᐅᖅ ᓄᓇᕗᒻᒧᑦ 
ᑐᕌᖓᑎᒋᐊᖃᕋᒃᑯ. 
 
ᑎᓯᐱᕆᒥ ᐅᖃᓚᐅᕋᒪ ᑐᓐᖓᓱᒃᑎᑦᓯᓪᓗᖓ 
ᓄᓇᕗᒻᒧᑦ ᖁᕝᕙᕆᐊᖁᓪᓗᒋᑦ ᐃᒪᓐᓇ 
ᐱᔨᑦᑎᕋᐅᑕᐅᔪᓕᒫᑦ. ᐄ, ᑕᐃᒪ ᐅᖃᐅᓯᕆᓚᐅᖅᑕᕋ 
ᒪᓕᒐᒃᓴᖃᕐᒪᑦ ᒪᓕᒋᐊᓕᖕᓂᓪᓗ ᓂᕈᐊᖅᑕᐅᓯᒪᔪᓪᓗ 
ᒪᓕᒋᐊᓖᑦ ᑕᐅᑐᒐᐃᓪᓗ ᐃᑲᔪᖅᑕᐅᔪᑦ ᐱᐅᔪᓂᒃ  

ᐱᓂᐊᕐᕕᐅᖃᑦᑕᖁᓪᓗᒋᑦ. ᑕᐃᒪ ᐅᖃᓚᐅᕐᒥᒐᒪ 
ᑯᐊᐳᕇᓴᒃᑯᓪᓗ ᑖᒃᑯᐊ ᖃᐅᔨᒪᒻᒪᑕ ᐃᓄᐃᑦ 
ᖃᓄᐃᓕᐅᖃᑦᑕᖅᓯᒪᓂᖏᓐᓂᒃ ᑕᒫᓂ 
ᐊᕕᑦᑐᖅᓯᒪᓂᐅᔪᒥ ᓂᕈᐊᖅᑕᐅᓯᒪᓪᓗᑕ 
ᕿᒥᕐᕈᖃᑦᑕᕆᐊᖃᕋᑦᑕ ᐋᖅᑭᒃᓱᐃᖃᑦᑕᕐᓗᑕᓗ 
ᐊᑲᐅᓐᖏᑦᑐᓂᒃ ᐊᒃᑐᐃᓯᒪᔪᓂᒃ ᓄᓇᕗᓕᒫᒥ. 
 
ᑖᓐᓇ ᑐᕌᖓᒻᒪᑦ ᐊᐅᓚᑕᐅᓃᑦ ᐃᖅᑲᓇᐃᔮᑦ 
ᐃᖏᕐᕋᔭᕋᓐᓂᖏᑦ ᐊᖏᕐᕋᖃᕐᓂᖏᑦ 
ᐊᖏᕈᑎᖃᕈᓐᓇᕐᓂᖏᑦ ᐊᑐᖅᑕᐅᒋᐊᓕᓐᓂᒃ 
ᑕᒪᒃᑯᐊ ᐆᒃᑐᕋᐅᑎᑐᐃᓐᓇᕈᓗᐃᑦ. ᑖᒃᑯᐊ 
ᐋᖅᑭᒋᐊᖅᑕᐅᒋᐊᕆᐊᓖᑦ ᐱᔨᑦᑎᕋᖅᑎᓪᓗᑕ 
ᓄᓇᕗᒻᒥᐅᓂ ᐃᑲᔪᖅᑕᑎᓐᓂᓪᓗ ᐃᓕᓴᖅᓯᔪᖓ. 
 
ᑖᒃᑯᐊ ᐊᐅᓚᑦᑎᔩᑦ ᐃᖅᑲᓇᐃᔭᖅᑎᖏᑦ, 
ᐊᐅᓚᑦᑎᔩᓪᓗ ᐱᓕᕆᑦᑎᐊᖅᑐᑦ ᑭᓯᐊᓂ 
ᑕᑯᔅᓴᐅᑦᑎᐊᕆᐊᖃᕋᑦᑕ ᐃᒪᓐᓇ ᐱᐅᓂᖅᐹᓂᒃ 
ᐱᓕᕆᔾᔪᑎᖃᖃᑦᑕᕐᓗᑕ ᐃᑲᔪᖅᑎᒌᑦᑎᐊᓂᖅᓴᐅᓗᑕ 
ᐃᒪᓐᓇ ᓂᕈᐊᖅᑕᐅᓯᒪᕕᑦᑎᓐᓄᑦ ᓄᓇᕗᒻᒥᐅᓄᓪᓗ 
ᐃᒪᓐᓇ ᓵᑕᐅᖃᑦᑕᕆᐊᖃᕋᑦᑕ ᒐᕙᒪᒃᑯᓐᓄᑦ. 
 
ᐊᒻᒪᓗ ᐅᖃᕈᒪᒻᒥᒐᒪ ᑖᓐᓇ ᐱᖁᔨᕗᖔᕈᑎ 
ᐱᔨᑦᑎᕈᑕᐅᑦᑎᐊᓂᖅᓴᐅᓂᐊᕐᒪᑦ ᓄᓇᕗᒥᐅᓄᑦ. 

ᑕᒪᓐᓇ ᐃᓱᒪᒋᓪᓗᒍ ᐅᕙᒎᕗᒍᑦ ᑕᕝᕙ ᑕᒡᒐ  
ᓂᕈᐊᖅᑕᐅᓯᒪᔪᒍᑦ ᖁᕝᕙᕆᐊᕆᒍᓐᓇᖅᑐᑑᒐᑦᑕ 
ᖃᐅᔨᒪᓪᓗᑕᓗ ᑕᒪᒃᑯᐊ ᑭᓲᒻᒪᖔᑕ ᐃᓱᒫᓘᑕᐅᔪᑦ. 
 
ᐅᖃᖅᑏ, ᑖᓐᓇ ᐱᔾᔪᑎᒋᒐᓱᐊᖅᑕᖓ 
ᐱᖁᔨᕗᖔᕈᑎᐅᑉ ᐃᑲᔪᖅᓱᑦᑎᐊᓚᖓᔭᕋ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᐅᐸᓗᑦᑐᖅ. ᐱᖁᔨᕗᖔᕈᒻᒧᑦ. ᒥᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑕᐃᒪᐃᓚᐅᖅᓯᒪᒐᓗᐊᕐᒥᒐᑦᑕ 
ᓱᖅᑯᐃᓱᑦᑐᖓ ᕕᕝᕗᐋᕆ 22-ᖑᑎᓪᓗᒍ 2005-ᒥ 
ᑕᐃᒪᐃᑦᑐᒥ ᐱᖁᔨᕗᖔᓚᐅᖅᓯᒪᒻᒥᒐᒪ. 
ᐊᔾᔨᑲᓴᑦᑎᐊᖓᓂ ᑕᐃᓐᓇ ᑕᒻᒪᖅᓯᒪᔪᖅᓯᐅᖅᑎ 
ᖃᐅᔨᓴᖁᓪᓗᒍ ᖁᓪᓕᒃᑯᑦ ᑯᐊᐳᕋᐃᓴᒃᑯᖏᓐᓂᑦ. 
 
ᐅᖃᖅᑏ, ᑕᐃᔅᓱᒪᓂᐅᑎᓪᓗᒍ ᒐᕙᒪᒃᑰᓚᐅᖅᓯᒪᔪᑦ 
ᐅᖃᓚᐅᖅᓯᒪᒻᒪᑕ ᒫᓐᓇᒎᖅ ᐱᓕᕆᐊᖑᒌᕐᖓᑦ 
ᑕᐃᒫᒃ ᖃᐅᔨᓴᕐᓂᐅᕙᑦᑐᓂᒃ ᐱᓕᕆᐊᑦ ᐊᕐᕌᒍᑕᒫᑦ 
ᑕᒻᒪᖅᓯᒪᔪᖅᓯᐅᖅᑎᒧᑦ. ᑕᐃᔅᓱᒪᓂᓗ ᒐᕙᒪᒃᑰᔪᑦ 
ᑕᐃᒪᐃᓕᐅᓚᐅᖅᓯᒪᔪᑦ 
ᐱᖁᔨᕗᖔᖅᑐᖃᕆᐊᖃᓐᖏᑦᑐᖅ ᑕᒪᓐᓇ 
ᑕᐃᒪᐃᓕᐅᓕᖅᑐᖅ ᐊᒻᒪᓗ ᒐᕙᒪᐅᓚᐅᖅᑐᑦ 
ᐅᖃᓚᐅᖅᑐᑎᒃ ᐃᓱᒪᖃᕐᓂᕋᓚᐅᕐᖓᑕ ᑖᓐᓇᒎᖅ 
ᐱᖁᔨᕗᖔᕈᑦ ᓲᕐᓗ ᑕᑯᔭᒐᑐᐃᓐᓇᐅᓗᐊᖅᑑᔮᕐᖓᑦ. 
 
ᐅᖃᖅᑏ, ᐱᖁᔨᕗᖔᖅᑐᖃᖅᑎᓪᓗᒍ ᕕᕝᕗᐋᕆ 
22, 2005-ᒥ ᑕᐃᔅᓱᒪᓂᐅᑎᓪᓗᒍ 
ᓵᓚᐅᓚᐅᖅᓯᒪᔪᖅ ᒐᕙᒪᒃᑯᓐᓄᑦ 
ᐊᖏᖅᑕᐅᓚᐅᖅᓯᒪᓐᖏᑦᑐᖅ ᒪᓕᒐᓕᐅᖅᑎᐅᔪᑦ 
ᐃᑲᔪᖅᑐᐃᓚᐅᖅᓯᒪᔪᑦ ᑕᐃᒪᐃᑦᑐᒥᒃ 
ᐱᖁᔨᕗᖔᕈᒻᒥᑦ ᑕᐃᒃᑯᐊᓕ ᒐᕙᒪᐅᓚᐅᖅᓯᒪᔪᑦ 
ᓵᓚᖃᓚᐅᖅᓯᒪᔪᑦ. 

ᐄ, ᖁᕕᐊᒋᑦᑎᐊᖅᑕᕋ ᑖᓐᓇ ᐱᖁᔨᕗᖔᕐᖓᑦ 
ᑕᐃᒪᐃᑦᑐᒥᒃ ᐅᕙᖓᑦᑕᐅᖅ ᑖᒃᑯᐊᓗ 
ᒪᓕᒐᓕᐅᖅᑎᐅᖃᑎᒃᑲ ᐃᑲᔪᖅᑐᐃᓂᐊᖅᑐᔅᓴᐅᕗᑦ, 
ᒥᓂᔅᑕᐅᖃᑎᒃᑲᐃᓛᒃ. ᑕᐃᒪ ᒐᕙᒪᒃᑰᓕᖅᑎᓪᓗᒋᑦ 
ᐊᓯᔾᔨᖅᓯᒪᔪᒻᒪᕆᐅᒻᒪᑕ ᑖᒃᑯᐊ 
ᐊᖏᔪᖅᑳᖃᓕᖅᑐᑎᒃ ᓄᑖᒥᒃ, ᓄᑖᖑᔪᖅ 
ᐊᖏᔪᖅᑳᖑᔪᖅ ᐊᐅᓚᑦᑎᔨᒻᒪᕆᐅᔪᖅ ᐊᓯᖏᓪᓗ 
ᐊᖏᔪᖅᑲᐅᑎᒐᓚᐅᔪᑦ. 
 
ᕿᓚᓈᖅᐳᖓᓗ ᑖᔅᓱᒧᖓ ᖃᐅᔨᓴᕐᓂᐅᒐᔭᖅᑐᒧᑦ 
ᓇᓗᓇᐃᖅᓯᒐᔭᖅᑐᑦ ᑖᒃᑯᐊ ᐱᓕᕆᒌᖅᓯᒪᔭᖏᑦ 
ᐃᒪᐃᑦᑐᑦ ᐃᓚᖏᑦ ᑕᐃᒪᓐᖓᑦ 
ᖃᐅᔨᓴᕐᓂᐅᓚᐅᖅᓯᒪᔪᒥ 2004-ᒥ 
ᖃᐅᔨᓴᖅᓯᒪᓕᖅᑐᐃᑦ ᐃᖅᑲᓇᐃᔭᖅᑎᐅᔪᓄᑦ 
ᑐᑭᓯᒃᑲᓐᓂᕈᒪᓪᓗᑎᒃ ᑖᒃᑯᐊ ᐃᓗᐊᓂ 
ᖃᓄᐃᓕᖓᖃᑦᑕᕐᒪᖔᑕ ᐊᖏᔪᖅᑲᐅᑕᐅᔪᑦ 
ᐃᖅᑲᓇᐃᔭᖅᑎᒥᓂᒃ ᐊᐱᖅᓱᖅᑐᑎᒃ ᖃᓄᖅ 
ᐃᓱᒪᒻᒪᖔᑕ ᑐᓴᕈᒪᑐᐃᓐᓇᑦᑎᐊᖅᑐᑎᓪᓗ 
ᐃᖅᑲᓇᐃᔭᖅᑎᖏᓐᓂᑦ. 
 
ᐊᑐᓕᖅᑎᑕᐅᒌᖅᓯᒪᔪᑦ ᑮᓇᐅᔭᓄᑦ 
ᐊᑐᕈᒫᕐᓂᐊᖅᑐᓄᑦ ᐋᖅᑮᓯᒪᓂᖓ ᐱᔭᕇᖅᓯᒪᔪᑦ 
ᑮᓇᐅᔭᓂᒃ ᖃᐅᔨᒪᔾᔪᑕᐅᖃᑦᑕᓚᐅᖅᓯᒪᔪᐃᑦ 
ᐋᖅᑭᓱᖅᑕᐅᒋᐊᖅᑐᑎᒃ 
ᓄᖅᑲᖓᑐᐃᓐᓇᖅᑎᑕᐅᖃᑦᑕᓚᐅᖅᓯᒪᔪᑦ 
ᑕᒪᒃᑯᓄᖓ ᑮᓇᐅᔭᓕᕆᔾᔪᑕᐅᖃᑦᑕᓂᐊᖅᑐᓂᒃ 
ᐊᒻᒪᓗ ᓂᕈᐊᕐᓂᕐᒧᑦ ᑮᓇᐅᔭᓕᕆᔨᒃᑯᓐᓄᑦ 
ᐊᖏᔪᖅᑳᖑᔪᒥᑦ ᑲᒪᒋᔭᓪᓗᐊᑕᐅᒐᔭᕐᓗᓂ 
ᐱᐅᓯᕚᓪᓕᖅᑎᑕᐅᓂᐊᕐᖓᖅ ᑮᓇᐅᔭᖏᑎᒍᑦ 
ᑮᓇᐅᔭᓕᕆᔨᒃᑯᓐᓂᒃ ᐊᒻᒪᓗ ᑕᐃᒃᑯᐊ ᑲᑎᒪᔨᖏᑦ 
ᖃᐅᔨᒪᓂᖃᑦᑎᐊᕐᓗᑎᒃ ᑕᒪᔅᓱᒧᖓ ᐊᒻᒪᓗ 
ᑮᓇᐅᔭᓕᐊᖑᖃᑦᑕᖅᑑᔪᑦ ᑎᑎᕋᖅᑕᐅᓂᖏᑦ ᐊᒻᒪᓗ 
ᐊᑭᓖᒋᐊᖃᖅᑐᓂᒃ. 
 

ᐊᒻᒪᓗ ᐅᖃᖅᑏ, ᐊᖏᔪᖅᑲᐅᑕᐅᔪᑦ 
ᐃᖅᑲᓇᐃᔭᖅᑎᐅᔪᑦ ᐊᑐᓕᖅᑎᑦᑎᒋᐊᖅᑐᑎᒃ ᑖᒃᑯᐊ 
ᐱᓕᕆᐊᕆᔭᕆᐊᖃᖅᑕᖏᓐᓂᑦ 
ᐃᖅᑲᓇᐃᔭᖅᑎᓕᒫᓂᒃ ᓇᒥᑐᐃᓐᓇᖅ ᑕᒪᐃᓐᓂᒃ 
ᓂᕆᐅᒋᔭᐅᔪᓂᒃ ᑕᕝᕙᓐᖓᑦ ᑐᕌᒐᕆᔭᐅᔪᓂᒃ  
ᑕᐃᒃᑯᐊᓗ ᓵᑕᔅᓴᐃᓐᓇᐅᓪᓗᑎᒃ ᖃᓄᖅ 
ᓴᖅᑮᖁᔭᐅᒻᒪᖔᑕ. ᑐᑭᓯᐅᒪᒐᒪᓗ 
ᕿᒥᕐᕈᔭᐅᓂᐊᖅᑐᖅ ᐊᓯᖏᓐᓄᑦ ᑎᒥᐅᔪᓂᒃ ᑕᕝᕙᓂ 
ᓄᓇᕗᑦ ᒐᕙᒪᒃᑯᖏᓐᓂᑦ. 
 
ᐅᖃᖅᑲᐅᒐᒪ ᑕᒪᓐᓇ ᐱᔭᕆᐊᑭᑦᑑᓯᒪᓐᖏᑦᑐᖅ 
ᐃᖅᑲᓇᐃᔭᖅᑎᓄᑦ ᑖᒃᑯᓄᖓ. ᑭᓯᐊᓂ 
ᐅᖃᖃᑎᒋᓪᓗᒋᑦ ᑕᐃᒫᑦᑕᐅᖅ 
ᑐᓐᖓᓱᑦᑎᑦᑎᑦᑎᐊᕋᔭᖅᑐᑦ ᖃᐅᔨᓴᕐᓂᐅᔪᓂᒃ. 
ᐊᒻᒪᓗ, ᑕᐃᒃᑯᓂᖓ ᑲᒪᑦᑎᐊᕐᓂᕆᓯᒪᔭᖏᓐᓂᒃ 
ᓇᓗᓇᐃᖅᓯᒍᓐᓇᕐᒥᔪᖅ 
ᖃᓄᐃᓕᖓᖃᑦᑕᓚᐅᕐᒪᖔᑕ. 
 
ᑕᐃᒃᑯᓄᖓ ᐃᒫᒃ ᓴᓐᖏᑦᑎᒍᑎᐅᒐᔭᖅᑐᑦ 
ᐱᓕᕆᑦᑎᐊᖅᓯᒪᓂᖏᓐᓄᑦ ᖃᓄᕐᓗ 
ᐱᐅᓯᕚᓪᓕᑲᓐᓂᕈᓐᓇᕐᒪᖔᖅ ᐊᐅᓚᓂᕆᔭᖓᑦ. 
 
ᑖᒃᑯᐊ ᖁᓪᓕᒃᑯᑦ ᑯᐊᐳᕇᓴᒃᑯᑦ, 
ᐆᒻᒪᖅᑯᑎᓕᕆᔨᒃᑯᓂᓛᒃ, 
ᐱᕕᖃᖅᑎᑦᑎᓂᐊᖅᑐᑎᓪᓗ ᑕᐃᒪ ᑕᐃᒪᐃᓲᖑᒻᒪᑕ 
ᖃᐅᔨᓴᖅᑐᖃᕋᐃᒻᒪᑦ ᐊᓯᒃᑲᓐᓂᖏᓐᓂᒃ 
ᐱᐅᓯᒃᑲᓐᓂᖅᑎᑦᑎᒐᓱᐊᕆᐊᖃᕋᑦᑕ. ᑕᕝᕗᖓ 
ᑐᓴᖅᑎᑦᑎᒐᔭᕐᒥᔪᑦ ᑕᕝᕗᖓ ᖃᐅᔨᓴᖅᑕᐅᕕᐅᔪᒥᒃ 
ᐊᑲᕐᕆᓂᖅᓴᕈᓕᕋᔭᕐᖓᑦ ᑕᕝᕙᓂ ᐊᐅᓚᓂᖓᓐᓄᑦ. 
 
ᑕᐃᒪᓕ ᖁᔭᓐᓇᒦᖅᑕᕋ ᐱᖁᔨᕗᖔᖅᑐᖅ 
ᐊᐃᑉᐲᔪᕐᓗ ᑕᐃᒪᓕ 
ᐃᑲᔪᖅᑐᐃᔪᐃᓐᓇᐅᓂᐊᖅᑐᑦᓴᐅᒐᓗᐊᖅᑯᑦ 
ᑖᑦᓱᒥᖓ. ᖁᔭᓐᓇᒦᒃ. 
 
ᒪᓕᒐᓕᐅᖅᑏᑦ ᐃᓚᖓᑦ: ᐄᓛᒃ, ᐄᓛᒃ! 
 



ᓇᒡᒐᔾᔭᐅ, ᒫᑦᓯ 22, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑐᑐ. 
ᐊᑎᓕᐅᖅᓯᒪᔪᖁᑎᖃᕈᓐᓃᕋᒪ ᑖᑦᓱᒧᖓ 
ᐱᖁᔨᕗᖔᕈᑕᐅᖅᑲᐅᔪᒧᑦ, ᐱᒋᐊᖅᑎᑦᓯᖅᑲᐅᔪᖅ 
ᑖᑦᓱᒥᖓ ᐱᖁᔨᕗᖔᕈᒻᒥᒃ ᑭᖑᓪᓕᖅᐹᒥ 
ᐅᖃᕈᒪᕚ? ᒥᔅᑕ ᐅᑲᓕᖅ.  
 
ᐅᑲᓕᖅ ᖁᔭᓐᓇᒦᒃ ᐅᖃᖅᑎᑦᑎᔩ. (ᑐᓵᔨᑎᒍᑦ) 
ᐊᒃᓱᐊᓗᒃ ᖁᕕᐊᓱᒃᐳᖓ ᑖᓐᓇ ᐃᑲᔪᖅᑐᐃᔪᑯᓘᒻᒪᑦ 
ᒥᓂᔅᑕᐅᔪᖅ. 2004-ᒥᖃᐅᔨᓴᖅᑐᖃᓚᐅᖅᓯᒪᒻᒪᑦ 
ᐊᒻᒪᓗ ᑕᐃᑦᓱᒪᓂ ᑐᑭᖃᓗᐊᓚᐅᖅᓯᒪᓐᖏᒻᒪᑦ. 
ᖁᕕᐊᓱᑉᐳᖓ ᑖᒃᑯᐊ ᐃᑲᔪᖅᑐᐃᒍᒪᒻᒪᑕ 
ᒪᓕᒐᓕᐅᖅᑎᐅᖃᒃᑲ. 
 
ᐊᒻᒪᓗ, ᑎᒥᐅᔪᒥᒃ ᐃᒫᒃ ᐸᕐᓇᒍᑕᐅᔪᓂᒃ 
ᐱᓕᕆᓂᕐᒧᑦ ᐱᓕᕆᓂᕐᒧᑦ ᐸᕐᓇᒍᑎᒋᔭᖏᓐᓂᒃ, 
ᐊᕐᕌᒍᖃᐃ ᐱᖓᓱᓂᒃ ᑕᑯᓚᐅᖅᓯᒪᒍᓐᓃᕋᒪ. ᑖᒃᑯᐊ 
ᖃᐅᔨᒃᑲᐅᑎ ᖃᐅᔨᒪᔾᔪᑎᒋᔭᕆᐊᖃᕋᑦᑎᒍ 
ᑲᖐᑕᕈᑎᐅᔪᒥᒃ ᐱᑕᖃᕆᐊᖃᕋᓗᐊᕐᖓᖅ. ᑕᐃᒫᒃ 
ᓴᖅᑮᔪᖃᖃᑦᑕᕈᓃᑎᓪᓗᒍ ᑭᖑᕙᓐᖏᓪᓗᑎᒃ 
ᓴᖅᑮᖃᑦᑕᕐᓗᑎᒃ. 
 
ᑕᐃᒪᓕ ᖁᕕᐊᒋᔭᒃᑲ ᐃᑲᔪᖅᑐᐃᓂᕆᔭᖏᑦ 
ᒪᓕᒐᓕᐅᖅᑎᐅᖃᑎᒋᔭᑦᑕ, ᑖᓐᓇ ᐱᒋᐊᕐᓂᐊᕋᑦᑎᒍ. 
ᐊᒻᒪᓗ ᑖᒃᑯᐊ ᐋᖅᑭᒋᐊᒃᑲᓐᓂᕈᓐᓇᕐᓂᐊᕐᒪᖔᑦᑎᒍ 
ᑎᒥᖁᑎᒋᔭᕗᑦ. (ᑐᓵᔨᒃᑰᕈᓐᓃᖅᑐᖅ) ᖁᔭᓐᓇᒦᒃ 
ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᐅᑲᓕᖅ. ᑖᒃᑯᐊ ᒪᑐᕗᖅ 
ᑕᒪᑦᓱᒪ ᐅᖃᓪᓚᒍᑕᐅᓂᖓ. ᑕᐃᒪ 
ᓂᕈᐊᖅᑎᑦᑎᓂᐊᓕᕋᒪ. ᑖᑦᓱᒥᖓ, ᐱᖁᔨᕗᖔᕈᒻᒥᒃ 
ᓈᒻᒪᒃᓴᖅᑐᑦ ᐃᓵᒡᓕᒃ. ᖁᔭᓐᓇᒦᒃ. 
ᐊᑭᕋᖅᑐᖅᑐᓪᓕᑭᐊᖅ ᑖᑦᓱᒥᖓ ᐱᖁᔨᕗᖔᕈᒻᒥᒃ 
ᐄᓴᒡᓕᑦ. ᐱᑕᖃᓐᖏᑦᑐᖅ. ᓂᕈᐊᓐᖏᑦᑐᑦ. 
ᖁᔭᓐᓇᒦᒃ. ᐅᔾᔨᕈᓱᒋᑦᑎ ᐊᑕᖏᖅᑎᐊᖅᑐᓯ 
ᑖᑦᓱᒥᖓ ᐱᖁᔨᕗᖔᕈᒻᒥᒃ ᓂᕈᐊᕋᑦᓯ 
ᐃᑲᔪᖅᑐᖅᑐᓯ. 
 
>>ᐸᑦᑕᑐᖅᑐᑦ 
 

(ᑐᓵᔨᒃᑯᑦ) ᐱᖁᔨᕗᖔᕈᑏᑦ. ᒥᔅᑕ ᐊᐃᓕᐊᑦ.  
 
ᐊᐃᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 
ᐊᖏᖅᑕᐅᔪᒪᕗᖓ ᐱᖁᔨᕗᖔᕈᑎᒐ ᑲᒪᒋᔪᒪᓪᓗᒍ 
ᐅᓪᓗᒥ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐊᐃᓕᐊᑦ. 
ᒪᓕᒐᓕᐅᖅᑎᐅᔪᖅ ᐊᖏᖅᑕᐅᔪᒪᒐᓗᐊᕐᖓᑦ 
ᒪᓕᒐᓕᐅᖅᑎᓕᒫᓄᑦ ᑲᒪᒋᔪᒪᓪᓗᓂᐅᒃ 
ᐱᖁᔨᕗᖔᕈᑎᓂ ᐅᓪᓗᒥ. ᐋᒡᒑᖅᑐᖃᖅᐹ. 
ᐋᒡᒑᖅᑐᖃᓐᖏᒻᒪᑦ ᑲᔪᓯᑎᑦᓯᓚᐅᕐᒦᑦ.  
 
ᐱᒋᐊᖅᑎᑕᖅ 019 - 3(2): ᓴᖅᑭᑕᐅᔪᖅ 

ᑎᑎᖅᑲᒃ 13 - 3(2), 66 – 3(2), 99 – 
3(2), 100 – 3 (2) ᑐᓐᓂᖅᑯᑕᐅᓂᖓ 
ᑲᑎᒪᑐᐃᓐᓇᖅᑎᓪᓗᒋᑦ (ᐃᐊᓕᐊᑦ) 

 
ᐊᐃᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 
ᖁᔭᒋᕙᒃᑲᓗ ᒪᓕᒐᓕᐅᖅᑎᐅᖃᑎᒃᑲ. 
 
ᐃᒪᐃᒻᒪᑦ ᒐᕙᒪᒃᑯᓐᓄᑦ ᐅᓂᒃᑳᕆᓯᒪᔭᖏᑦ 
ᓴᖅᑭᑕᐅᓯᒪᒻᒪᑕ ᑕᕝᕙᓂ ᒪᓕᒐᓕᐅᕐᕕᒻᒥ; 
 
ᐊᒻᒪᓗ ᐃᒪᐃᒻᒪᑦ ᐊᔾᔨᐸᓗᖏᓐᓂᒃ ᐱᑕᖃᕐᒪᑦ 
ᐃᓪᓗᓕᕆᔨᖅᔪᐊᒃᑯᓐᓂ ᓄᓇᕗᒻᒥ 
ᓴᖅᑭᑕᐅᓯᒪᒋᓪᓗᑎᒃ ᒪᓕᒐᓕᐅᕐᕕᒻᒥ; 
 
ᐊᒻᒪᓗ ᐃᒪᐃᒻᒪᑦ ᒪᓕᒐᓕᐅᖅᑎᐅᔪᑦ 
ᐃᓱᒫᓗᒍᑎᖃᖅᓯᒪᒻᒪᑕ ᐊᐱᖅᑯᑎᖃᖅᓱᑎᓪᓗ 
ᑕᒪᒃᑯᓄᖓ ᖃᓄᐃᓕᐅᕐᓂᕐᒧᑦ; 
 
ᑕᐃᒪᐃᒻᒪᑦ ᐱᖁᔨᕗᖓ ᐊᐃᑉᐱᑕᐅᓪᓗᖓ 
ᕿᑭᖅᑖᓘᑉ ᓂᒋᐊᓄᑦ ᐱᖁᑦ ᓴᖅᑭᑕᐅᔪᖅ 
ᑎᑎᖅᑲᖅ 13-3(2); ᑭᐅᔾᔪᑕᐅᔪᖅ ᑎᑎᖅᑲᑎᒍᑦ 
ᐊᐱᖅᑯᑎᓂᒃ 2-3 (1); ᓴᖅᑭᑕᐅᓯᒪᔪᖅ ᑎᑎᖅᑲ 
66-3(2); 2008-2009 ᐊᑐᖅᑐᐊᕐᓂᕐᒧᑦ 
ᖃᓄᐃᓕᐅᓂᕐᒧᑦ ᐅᓂᒃᑳᑦ ᓴᖅᑭᑕᐅᓯᒪᔪᖅ 
ᑎᑎᖅᑲᖅ 99-3(2); 2008-2009 
ᑳᓐᑑᕌᒃᓯᖃᑦᑕᕐᓂᒧᑦ ᐅᓂᒃᑳᑦ; ᐊᒻᒪᓗ 
ᓴᖅᑭᖅᑕᐅᓯᒪᔪᑦ ᑎᑎᖅᑲᑦ 100-3(2) 2008-2009  

ᓂᐅᕕᖃᑦᑕᕐᓂᕐᒧᑦ ᐅᓂᒃᑳᑦ; ᑐᓂᐅᔭᐅᓂᐊᕐᓗᑎᒃ 
ᐃᓕᔭᐅᓂᐊᕐᓗᑎᒃ ᑲᑎᒪᑐᐃᓐᓇᖅᑎᓪᓗᒋᑦ 
ᐃᓱᒪᑦᓴᖅᓯᐅᕈᑎᑦᓴᐅᓗᑎᒃ. 
 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐊᐃᓕᐊᑦ. 
ᐱᖁᔨᕗᖔᕈᑦ ᓈᒻᒪᒻᒪᑦ ᓂᕈᐊᕈᒪᔪᖃᓕᕐᖓᑦ 
ᓈᒻᒪᓴᖅᑐᑦ ᐃᓵᓚᐅᕐᒥᒋᑦᑎ. ᓈᒻᒪᓴᓐᖏᑦᑐᑦ 
ᐱᖁᔨᕗᖔᕈᑦ ᑲᔪᓯᔪᖅ. 
 
ᐱᖁᔨᕗᖔᕈᑏᑦ. ᒥᔅᑕ ᐊᐅᐸᓗᒃᑐᖅ. 
 
ᐊᐅᐸᓗᒃᑐᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. 
ᐊᖏᖅᑕᐅᔪᒪᕗᖓ ᐱᖁᔨᕗᖔᕈᑎᒐ ᑲᒪᒋᔪᒪᓪᓗᒍ 
ᐅᓪᓗᒥ. ᖁᔭᓐᓇᒦᒃ, ᐅᖃᖅᑏᑦ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ 
ᐊᐅᐸᓗᒃᑐᖅ. ᒪᓕᒐᓕᐅᖅᑎ ᐊᖏᖅᑕᐅᔪᒪᒻᒪᑦ 
ᒪᓕᒐᓕᐅᖅᑎᓕᒫᓄᑦ ᑲᒪᒋᔪᒪᓪᓗᒍ 
ᐱᖁᔨᕗᖔᕈᑎᓂ. ᐋᒡᒑᖅᑐᖃᑉᐹ? 
ᐋᒡᒑᖅᑐᖃᖏᒻᒪᑦ, ᐊᑏ ᑲᔪᓯᓚᐅᕐᒦᑦ. 
 
ᐱᒋᐊᖅᑎᑕᖅ 021 - 3(2): ᐋᖅᑭᒋᐊᕈᑦ 

ᑐᑭᑖᕈᑎᒋᔭᐅᔪᓂᑦ ᑲᑎᒪᔨᓛᕆᔭᐅᔪᓄᑦ 
ᐱᖓᔪᐊᓐᓂ ᒪᓕᒐᓕᐅᖅᑎᒃᑯᓐᓄᑦ ᓄᓇᕗᒻᒥ 
(ᐊᐅᐸᓗᒃᑐᖅ) 

ᐊᐅᐸᓗᒃᑐᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. 
 
ᐃᒪᐃᒻᒪᑦ, ᑖᒃᑯᐊ ᒪᓕᒋᐊᖃᑦᑕᖏᑦ ᑲᑎᒪᔨᕋᓛᖑᔪᑦ 
ᐱᖓᔪᐊᓂ ᒪᓕᒐᓕᐅᖅᕕᒻᒥ ᐊᖏᖅᑕᐅᓚᐅᖅᓯᒪᒻᒪᑦ 
ᔮᓄᐊᓕ 6, 2009; ᐊᒻᒪᓗ, 
 
ᐃᒪᐃᒻᒪᑦ, ᐃᓅᓯᖅ ᖃᓄᐃᖏᑎᐊᕐᕋᓱᐊᕐᓂᕐᒧᑦ 
ᑲᒪᒋᔭᖃᓐᖓᑕ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐊᒻᒪᓗ 
ᑲᑎᒪᔨᕋᓛᓄᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ 
ᑮᓈᐅᔭᖅᑐᕈᑎᖏᓐᓄᑦ ᑲᒪᒋᔭᖃᕆᓪᓗᑎᓪᓗ 
ᓄᓇᕗᑦᒥ ᓯᓚᑦᑐᖅᓴᖅᕕᒻᒥ; ᐊᒻᒪᓗ, 
 

ᐃᒪᐃᒻᒪᑦ, ᐊᑲᐅᔫᖓᔭᕐᖓᑦ ᑖᒃᑯᐊ ᑎᒥᐅᔪᑦ 
ᐊᑕᐅᓯᕐᒥᒃ ᑲᒪᒋᔭᐅᓕᕐᓗᑎᒃ ᑕᕝᕙᖓᑦᓴᐃᓐᓇᖅ 
ᑲᑎᒪᔨᕋᓛᖑᔪᓂᑦ.  
 
ᑕᐃᒪᓕ, ᐱᖁᔨᕗᖓ ᐊᐃᑉᐱᖅᑕᐅᓪᓗᖓ 
ᒪᓕᒐᓕᐅᖅᑎᒧᑦ ᑐᓄᓂᕐᒧᑦ ᑖᒃᑯᐊ 
ᑲᒪᒋᖃᑦᑕᖅᑕᖏᓐᓂᒃ ᑲᑎᒪᔨᕋᓛᑦ ᐱᖓᔪᐊᓐᓂ 
ᒪᓕᒐᓕᐅᖅᑎᐅᔪᓂᒃ ᓄᓇᕗᑦᒥ ᐋᖅᑭᒋᐊᖅᑕᐅᓗᑎᒃ 
ᑖᒃᑯᐊ ᐃᓅᓯᕐᒥᒃ ᖃᓄᐃᖏᑎᐊᕐᓂᕐᒧᑦ ᑲᑎᒪᔨᕋᓛᑦ 
ᑲᒪᒋᔭᖃᓕᕐᓗᑎᒃ ᓄᓇᕗᑦᒥ ᓯᓚᑦᑐᖅᓴᖅᕕᒻᒥᑦ. 
 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ 
ᐊᐅᐸᓗᒃᑐᖅ. ᐱᖁᔨᕗᖔᕈᑦ ᓈᒻᒪᒻᒪᑦ. 
ᓂᕈᐊᕈᒪᔪᖃᓕᕐᖓᑦ, ᓈᒻᒪᓴᖅᑐᑦ. ᐅᐊᑦᑎᐊᕈᐃ. 
 
(ᑐᓵᔨᒃᑰᕈᓐᓃᖅᑐᖅ) ᖁᔭᓐᓇᒦᒃ. (ᑐᓵᔨᑎᒍᑦ) 
ᐱᖁᔨᕗᖔᕈᒻᒧᑦ. ᒥᔅᑕ ᐊᐅᐸᓗᒃᑐᖅ. 
 
ᐊᐅᐸᓗᒃᑐᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. 
ᖁᕕᐊᓱᑉᐳᖓ ᓂᓪᓕᑲᐃᓐᓇᕈᒪᓪᓗᖓ 
ᐱᖁᔨᕗᖔᕈᒻᒧᑦ ᖁᔭᓐᓇᒦᕐᓗᒍᓗ ᑐᓄᓂᕐᒧᑦ 
ᐊᐃᑉᐲᖅᑲᐅᔪᖅ ᒪᓕᒐᓕᐅᖅᑎ. 
 
ᐅᖃᖅᑏ, ᐅᖃᕋᑖᕋᒪ ᐱᖁᔨᕗᖔᕈᑎᑦᑎᓐᓂ, 
ᑖᒃᑯᓄᖓ ᑲᒪᒋᔭᔅᓴᕆᔭᖏᓐᓂ ᐱᖓᔪᐊᓂ 
ᒪᓕᒐᓕᐅᖅᕕᒻᒥ ᐊᖏᖅᑕᐅᓚᐅᖅᓯᒪᒻᒪᑕ ᔮᓄᐊᓕ 
26, 2009. ᐊᐅᓚᓂᖃᖅᓯᒪᓕᕋᑦᑕ ᑕᖅᑮᑦ 14 
ᑐᖔᓂ, ᐊᒻᒪᓗ ᐅᐸᓗᖓᐃᔭᐃᒋᐊᖃᓕᕋᑦᑕ 
ᐊᓯᔾᔩᑲᐃᓐᓇᖃᑦᑕᕐᓗᑕ ᐋᖅᑭᒃᓯᒪᓂᖏᓐᓂᒃ 
ᑲᒪᒋᔭᐅᓂᖏᓂᓪᓗ.  
 
ᐅᖃᖅᑲᐅᒐᒪ ᐱᖁᔨᕗᖔᕈᑎᓂᒃ, ᑲᑎᒪᔨᕋᓛᓄᑦ 
ᐃᓅᓯᕐᒥᒃ ᖃᓄᐃᖏᑎᐊᕐᓂᕐᒧᑦ ᐊᒃᓱᐊᓗᒃ  

ᐅᐱᒍᓱᒃᑲᒪ ᐃᒃᓯᕙᐅᑕᐅᓂᓐᓂᒃ ᑲᒪᒋᔭᖃᑦᑐᑕ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ. ᑭᓯᐊᓂᓕ ᐊᓯᖏᓐᓄᑦ 
ᑲᑎᒪᔨᕋᓛᓄᑦ ᑲᒪᒋᔭᐅᒻᒥᒻᒪᑦ ᓄᓇᕗᑦᒥ 
ᓯᓚᑦᑐᖅᓴᖅᕕᒃ. ᐅᖃᖃᑎᒋᓪᓗᒋᑦ 
ᒪᓕᒐᓕᐅᖅᑎᐅᖃᑎᒃᑲ ᐃᓱᒪᔅᓴᖅᓯᐅᖅᓯᒪᓕᕋᑦᑕ 
ᐊᑲᐅᔫᒐᔭᓐᖓᑦ ᑲᑎᒪᔨᕋᓛᑦ ᑖᒃᑯᐊᓴᐃᓐᓇᐃᑦ 
ᑲᒪᓗᑎᒃ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐊᒻᒪᓗ 
ᓯᓚᑦᑐᖅᓴᖅᕕᒻᒧᑦ. 
 
ᖃᐅᔨᒪᒐᑦᑎᓗ ᓯᓚᑦᑐᖅᓴᖅᕕᒻᒥ 
ᑮᓈᐅᔭᖅᑐᕈᑎᔅᓴᖏᑦ ᐊᑭᑐᔪᖅᑐᕈᑎᖏᑦ 
ᐸᕐᓇᒍᑎᖏᓪᓗ ᐃᓛᒃᑰᖓᖃᑦᑕᕐᖓᑕ ᑕᕝᕙᓐᖓᑦ 
ᐃᓕᓐᓂᐊᖅᑐᓕᕆᔨᒃᑯᓐᓂᑦ. ᑕᐃᒪᓕ ᒥᓂᔅᑕᐅᔪᑦ 
ᐊᔾᔨᒌᖏᑦᑐᑦ ᓯᓚᑦᑐᖅᓴᖅᕕᒻᒧᑦ ᐊᒻᒪᓗ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐊᒻᒪᓗ 
ᐃᓛᒃᑯᖓᑎᑦᑐᒋᑦ ᑲᒪᒋᔭᐅᕙᑦᑐᑎᒃ ᑭᓯᐊᓂ 
ᑲᒪᒋᔭᐅᓂᖏᑦ ᐃᓕᓐᓂᐊᖅᑐᓕᕆᔨᒃᑯᑦ 
ᓯᓚᑦᑐᖅᓴᖅᕕᓪᓗ ᐊᒃᑐᐊᓂᖃᖓᑎᒃ.  
 
ᒪᓕᓪᓗᒍ ᑖᓐᓇ ᐱᖁᔨᕗᖔᕈᑎᐅᔪᖅ 
ᐊᖏᖅᑕᐅᑉᐸᑦ, ᑖᒃᑯᐊ ᐱᔭᔅᓴᕆᔭᖏᑦ 
ᐱᔭᕆᐊᑭᓪᓕᓂᐊᖅᐳᑦ. ᐊᒻᒪᓗ ᑖᒃᑯᐊ ᐱᓕᕆᕕᐅᔪᑦ 
ᓯᓚᑦᑐᖅᓴᖅᕕᐅᓪᓗ. ᓈᒻᒪᒋᔭᐅᓂᐊᖅᐳᑦ ᑖᓐᓇ 
ᐱᔭᕆᐊᑭᓪᓕᑎᕆᓂᖅᓴᐅᓂᐊᕐᖓᑦ 
ᕿᒥᕐᕈᓇᓱᐊᕐᓂᕐᒧᑦ ᐃᓕᓐᓂᐊᖅᑐᓕᕆᔨᒃᑯᓐᓂ 
ᓯᓚᑦᑐᖅᓴᖅᕕᒻᒥᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ 
ᐊᐅᐸᓗᒃᑐᖅ. ᐱᖁᔨᕗᖔᕈᒻᒧᑦ. 
ᓂᕈᐊᕈᒪᔪᖃᓕᕐᖓᑦ. ᓈᒻᒪᓴᖅᑐᑦ ᐃᓵᓚᐅᕐᒥᒋᑦᓯ. 
ᓈᒻᒪᓴᖏᑦᑐᑦ. ᐱᖁᔨᕗᖔᕈᑦ ᑲᔪᓯᔪᖅ.  
 
ᐱᖁᔨᕗᖔᕈᑏᑦ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. 
ᐊᖏᖅᑕᐅᔪᒪᕗᖓ ᑖᓐᓇ ᐱᖁᔨᕗᖔᕈᑎᒐ 
ᑲᒪᒋᔪᒪᓪᓗᒍ ᐅᓪᓗᒥ. ᖁᔭᓐᓇᒦᒃ. 
 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᒪᓕᒐᓕᐅᖅᑎᐅᔪᖅ ᒪᓕᒐᓕᐅᖅᑎᓕᒫᓄᑦ 
ᐊᖏᖅᑕᐅᔪᒪᔪᖅ ᑲᒪᒋᔪᒪᓪᓗᒍ ᐱᖁᔨᕗᖔᕈᑎᖓ. 
ᐋᒡᒑᖅᑐᖃᖅᑳ? ᐋᒡᒑᖅᑐᖃᖏᒻᒪᑦ, ᑲᔪᓯᓚᐅᕐᕆᑦ. 
 
ᐱᒋᐊᖅᑎᑕᖅ 020 - 3(2): ᓄᖅᑲᖓᑯᑖᕐᓂᖅ 

(ᐃᐊᓕᐊᑦ) 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. 
 
ᐱᖁᔨᕗᖓ, ᐊᐃᑉᐱᖅᑕᐅᓪᓗᖓ ᐊᒥᑦᑐᕐᒧᑦ 
ᒪᓕᒐᓕᐅᖅᑎᒧᑦ, ᐊᑐᖅᑎᖏᓪᓗᒍ ᒪᓕᒐᖅ 4, 
ᒪᓕᒐᓕᐅᖅᕕᒃ ᐱᔭᕇᖅᑲᑦ ᐃᖃᓗᓐᓂ 
ᓄᖅᑲᖓᓂᐊᕐᖓᑦ ᔫᓐ 1, 2010-ᒐᓱᓐᓂᖓᓂ. 
 
ᐊᒻᒪᓗ ᓯᕗᓂᐊᒍᑦ ᔫᓐ 1, 2010-ᒧᑦ ᐅᖃᖅᑎᐅᔪᖅ 
ᓈᒻᒪᓴᖅᐸ ᐅᖃᖃᑎᖃᓚᐅᕐᓗᓂ ᐊᐅᓚᑦᑎᔨᓂᒃ 
ᒪᓕᒐᓕᐅᖅᑎᓂᓪᓗ, ᑕᖅᑲᒃᑯᐊ ᐃᓄᖁᑎᑦᑎᓐᓂᒃ 
ᑲᑎᒪᔭᕆᐊᖃᑦᑑᑎᒋᔭᐅᑉᐸᑕ 
ᓄᖅᑲᖓᓂᖃᑦᑎᓪᓗᒋᑦ, ᑖᓐᓇ ᐅᖃᖅᑎᐅᔪᖅ 
ᖃᐅᔨᒃᑲᐃᔪᓐᓇᖅᑐᖅ. ᐊᒻᒪᓗ ᒪᓕᒐᓕᐅᖅᕕᒃ, 
ᒪᓕᒐᓕᐅᖅᑏᑦ ᑲᑎᒪᔪᓐᓇᖅᑐᑦ 
ᐱᓕᕆᐊᕐᕆᔭᕆᐊᖃᑦᑕᒥᓐᓂᒃ ᐱᓕᕆᐊᖃᓪᓗᑎᒃ. 
ᑕᐃᒃᓱᒪᓂᐅᑎᓪᓗᒍ ᓄᖅᑲᑦᑐᒥᓂᐅᔪᑎᑐᑦ. 
 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᐱᖁᔨᕗᖔᕈᑦ ᓈᒻᒪᒻᒪᑦ. ᓂᕈᐊᕈᒪᔪᖃᓕᕐᖓᑦ. 
ᓈᒻᒪᓴᖅᑐᑦ. ᐃᓵᓚᐅᕐᒥᒋᔅᓯ. ᓈᒻᒪᓴᓐᖏᑦᑐᑦ. 
ᐱᖁᔨᕗᖔᕈᑦ ᑲᔪᓯᕗᖅ. 
 
ᐱᖁᔨᕗᖔᕈᑎᑦ. ᐱᖁᔨᕗᖔᕈᑏᑦ. 17. 
ᓯᕗᓪᓕᖅᐹᒥᑦ ᐅᖃᓕᒫᖅᑕᐅᓂᖏᑦ. 18. 
ᐊᐃᑉᐸᖓᓂ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. 19. 
ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᔅᓴᖅᓯᐅᕈᑕᐅᔪᑦ 
ᐱᖁᔭᔅᓴᑦ ᐊᓯᖏᓪᓗ. ᒪᓕᒐᒃᓴᐃᑦ 14, 21, 22, 
23, ᐊᒻᒪ 25, ᐊᒻᒪᓗ ᓴᖅᑭᑕᐅᓯᒪᔪᑦ ᑎᑎᖅᑲᑦ 13-
3(2), 66-3(2), 99-3(2), 100-3(2), 100-3(2). 
ᒥᔅᑕ ᓯᐅᓪ ᐃᒃᓯᕙᐅᑕᕆᔭᐅᓗᓂ.  

ᒪᓕᓪᓗᒍ ᐊᔪᓐᖏᑎᑕᐅᓂᒐ ᐱᖁᔨᕗᖔᕈᑎᑎᒍᑦ 6-
3(2) ᑲᑎᒪᑐᐃᓐᓇᕐᓂᖅ ᐱᔭᕇᕋᓱᓐᓂᐊᖅᑐᖅ 
ᓄᖅᑲᕈᒪᓕᕈᑎᒃ ᓄᖅᑲᓂᐊᕐᓗᑎᒃ. 
 
ᐱᒋᐊᓚᐅᓐᖏᓂᑦᑎᓐᓂᑦ ᑲᑎᒪᑐᐃᓐᓇᕐᓂᕐᒧᑦ 20-
ᒥᓂᔅᓯᒥ ᓄᖅᑲᖓᑲᐃᓐᓇᕐᓂᐊᖅᑯᒍᑦ.  
 
(ᑐᓵᔨᒃᑰᕈᓐᓃᖅᑐᖅ) ᐃᖅᓱᖅᑏ. 
 
>>ᑲᑎᒪᓂᖅ ᓄᖅᑲᑲᐃᓐᓇᖅᑐᑦ 15:31ᒥ 
ᑲᔪᓯᒃᑲᓂᖅᑐᑎᓪᓗ 16:01ᒥ 
 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 
ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 
 
ᐃᒃᓯᕙᐅᑕᖅ (ᓯᐊᓪ)(ᑐᓵᔨᑎᒍᑦ): 
ᑲᑎᒪᒋᐊᕈᕆᒪᓕᕋᒪ ᑲᑎᒪᑐᐃᓐᓇᖅᑐᓂ ᐅᑯᓂᖓ 
ᐱᓕᕆᐊᑦᓴᖃᕋᑦᑕ ᒪᓕᒐᒃᓴᖅ 14, ᒪᓕᒐᒃᓴᖅ 21, 
ᒪᓕᒐᒃᓴᖅ 22, ᒪᓕᒐᒃᓴᖅ 23, ᒪᓕᒐᒃᓴᖅ 25 
ᐊᒻᒪᓗ ᓴᖅᑭᑕᐅᔪᑦ ᑎᑎᖅᑲᐃᑦ 13-3(2), 66-3(2), 
99-3(2) ᐊᒻᒪᓗ 100-3(2). ᖃᓄᐃᓕᐅᕈᒪᕙᑦ 
ᑲᑎᒪᔩᑦ?  
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᑦᓯᕙᐅᑖᖅ. 
ᑖᓐᓇ ᑲᔪᓯᔾᔪᑎᒋᔪᒪᔭᕗᑦ ᒪᓕᒐᒃᓴᖅ 22. ᑖᒃᑯᐊ 
ᑮᓇᐅᔭᖅᑑᑎᒃᓴᐃᑦ ᐸᕐᓇᐅᑏᓪᓗ 
ᑲᔪᓯᔾᔪᑎᒋᓂᐊᕋᑦᑎᒍ ᐃᓕᖅᑯᓯᓕᕆᔨᒃᑯᑦ, 
ᐃᓐᓇᑐᖃᓕᕆᔩᑦ ᐅᖃᐅᓯᓕᕆᔩᑦ, ᐊᒻᒪᓗ 
ᐅᕕᒃᑲᓕᕆᔩᑦ, ᐃᖅᑲᓇᐃᔭᖅᑐᓕᕆᔩᑦ, 
ᑭᖑᓪᓕᐅᓂᐊᕐᓗᑎᒃ. ᐱᕕᖃᕈᑦᑕ ᕿᒥᕐᕈᓂᐊᕐᒥᔪᒍᑦ 
ᐊᐅᓚᑦᓯᔨᓂᒃ ᒐᕙᒪᖃᐅᑎᒌᓕᕆᔨᓂᓪᓗ. ᖁᔭᓐᓇᒦᒃ 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖃᑎᒌᒃᐱᑖ 
ᑲᔪᓯᔾᔪᑎᖃᕐᓂᐊᕐᓗᑕ ᑖᒃᑯᓂᖓ 
ᐃᓕᖅᑯᓯᓕᕆᔨᒃᑯᓐᓂᒃ.  
 
ᐃᓚᖏ ᑲᑎᒪᔩᑦ: ᐊᖏᖅᐳᒍᑦ. 

 
ᒪᓕᒐᒃᓴᖅ 22 - ᑮᓇᐅᔭᐃᑦ ᐊᑐᖅᑐᒃᓴᐃᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 
2010-2011 - ᐃᓕᖅᑯᓯᓕᕆᔨᒃᑯᑦ - 
ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᑕᐹᕐᔪᒃ ᑖᒃᑯᓄᖓ 
ᐊᐱᖅᓱᖅᑕᐅᖃᑎᖃᕈᒪᕖᑦ? 
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᐄ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑖᒃᑯᐊ ᑲᑎᒪᔩᑦ 
ᐊᖏᖅᐹᑦ ᑖᒃᑯᐊ ᐊᐱᖅᓱᖅᑕᐅᓂᐊᖅᑐᑦ 
ᐊᐱᖅᓱᖅᑕᐅᕕᒻᒨᕐᓗᑎᒃ? 
 
ᐃᓚᖏ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᖅᑏ, ᐅᑯᐊ 
ᐃᖅᓯᖅᑎᑲᐃᓐᓇᒃᑭᑦ. 
 
ᒥᓂᔅᑕ ᑎᑎᕋᖅᑕᐅᓯᒪᓂᐊᕐᖓᑕ 
ᓇᓗᓇᐃᑲᐃᓐᓇᒃᑭᑦ. ᑖᒃᑯᐊ ᐊᐃᑉᐸᕆᔭᑎᑦ.  
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᐃᒃᓯᕙᐅᑖᖅ ᑕᐃᓐᓇ 
ᓴᐅᒥᓐᓃᑦᑐᖅ, ᑖᓐᓇ ᑐᖓᓕᕆᓚᐅᐱᓪᓚᒃᑕᕋ 
ᓇᐅᓪᓚᖅ ᐊᕐᓇᖅᑯᖅ ᐊᒻᒪ ᑖᓐᓇ ᑕᓕᖅᐱᓐᓃᑦᑐᖅ 
ᑕᒡ ᓯᑕᓐᑕᓐ. ᑖᓐᓇ ᑐᖓᓕᕆᔮ, ᑐᖓᓕᕆᔭᖓ 
ᑖᔅᓱᒪ ᑐᖓᓕᕆᔭᕐᒪ ᑕᕝᕙᓂ ᐃᓕᖅᑯᓯᓕᕆᔨᒃᑯᓐᓂ 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑖᒃᑯᓇᓂ F-6-ᒦᒃᑲᑦᑕ 
ᓂᓪᓕᕐᕕᐅᒍᒪᕚ? ᑖᒃᑯᐊ ᐃᓕᖅᑯᓯᓕᕆᔨᒃᑯᓐᓄᑦ 
ᑲᑎᓪᓗᒋᑦ ᑕᐃᒎᓯᓕᐅᖅᑏᑦ ᐊᐅᓚᔾᔪᑎᖏᑦ 
ᒪᑭᒪᔾᔪᑎᖏᑦ $2,040,000. ᐊᖏᖅᐱᓯᐅᒃ?  
 
ᐃᓚᖏ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑭᖑᓪᓕᕐᒧᑦ ᑲᑎᓪᓗᒋᑦ 
ᐃᓕᖅᑯᓯᓕᕆᔨᒃᑯᓐᓄᑦ, ᐱᖅᑯᓯᓕᕆᓂᖅ 
ᐊᐱᖅᑯᑎᒃᓴᖃᖅᑐᖃᖅᐹ?  
 
ᑲᑎᒪᔩᑦ ᐃᓚᖓᑦ: F-7 ᐊᑖᓃ? 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐄ, F-7-ᒥ. 
ᐃᓕᖅᑯᓯᓕᕆᓂᖅ ᐃᑦᑕᕐᓂᓴᓕᕆᓂᕐᓗ. ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 
ᐅᖃᓪᓚᑦᑐᖓ ᒪᑐᐃᖅᓯᒋᐊᓵᖅᑐᖓ ᐅᖃᓪᓚᓚᐅᕋᒪ 
ᑖᒃᑯᐊ ᐃᓄᐃᑦ ᒥᔅᓵᓄᑦ ᐃᓕᖅᑯᓯᕐᒧᓪᓗ ᐊᒻᒪᓗ 
ᐃᓅᓂᑦᑎᓐᓄᑦ ᓇᓗᓇᐃᒃᑯᑕᕗᑦ ᐃᓄᓐᓄᑦ ᑭᓯᐊᓂ 
ᐸᐃᕆᔭᐅᔪᓐᓇᕐᓂᐊᕐᒪᑕ ᐃᓄᓐᓄᑦ ᑭᓯᐊᓂ 
ᓴᖅᑭᔮᖅᑎᑕᐅᔪᓐᓇᕐᓂᐊᕐᒪᑕ ᐊᒻᒪᓗ ᐃᓄᓐᓄᑦ 
ᑭᓯᐊᓂᓕ ᐱᒋᐊᖅᑎᑕᐅᓚᐅᖅᓯᒪᒻᒪᑕ ᖃᖓᑭᐊᖅ 
40 ᐊᕐᕌᒍᐃᑦ ᓈᓕᖅᑐᑦ. ᒫᓐᓇᒧᑦ ᑎᑭᒃᑐᒍ 
ᐅᓇᕐᒥᓇᖅᓯᕙᓪᓕᐊᒻᒪᑦ ᑕᐃᒪ ᑭᓯᐊᓂ ᑖᒃᑯᐊ ᓱᓕ 
ᐅᖃᓕᒫᒐᐃᑦ ᐊᒥᓱᐊᓗᐃᑦ ᓇᒥᑐᐃᓐᓇᑦᑎᐊᖅ 
ᓴᓇᔭᐅᓯᒪᖃᑦᑕᖏᒻᒪᑕ. 
 
ᓯᕗᓪᓕᖅᐹᒥᖅᑲᐃ ᐊᐱᕆᖅᑳᕐᓗᖓ ᓄᓇᕗᑦ 
ᓯᓚᑦᑐᓴᕐᕕᒃᑯᓐᓂᑦ ᐃᖅᑲᓇᐃᔭᖃᑎᖃᖃᑦᑕᖅᐱᓰ 
ᑕᒪᒃᑯᓂᖓ ᐅᖃᓕᒫᒐᕐᓂᒃ. ᐆᑦᑑᑎᒋᓗᒍ 
ᖃᑦᑎᕈᓗᑦᑎᒍᒃᑭᐊᖅ 
ᐅᖃᓕᒫᒐᓕᐅᖅᑕᐅᓚᐅᖅᓯᒪᒐᑦᑕ 
ᑕᓪᓕᒪᐅᖅᑰᖅᑐᒍᑦ. ᐊᓪᓛᑦ ᒥᔅᑕ 
ᒪᓕᒐᓕᕆᔨᒃᑯᓐᓄᑦ, ᐃᓕᓐᓂᐊᖅᑐᓕᕆᔨᒃᑯᓐᓄᑦ 
ᐊᑖᑕᒋᓚᐅᖅᑕᖓᓗ ᑕᒫᓂᖅᑭᑐᐃᓐᓇᑦᑎᐊᕐᒪᑕ 
ᑕᐃᒪ ᒫᓐᓇ ᓯᐊᕐᒪᖅᑎᖅᓯᒪᓐᖏᑦᑎᐊᕐᒪᑕᒎᖅ 
ᐅᑭᐅᖅᑐᒦᑐᐃᓐᓇᑦᑎᐊᖅᑐᑎᒃ 
ᑮᓇᐅᔭᖁᑎᖃᓐᖏᒻᒪᑕ ᓯᐊᒻᒪᖅᑎᕆᔾᔪᑎᔅᓴᓂᒃ 
ᑕᒪᒃᑯᓄᖓ ᐅᖃᓕᒫᒐᖃᕐᕕᓐᓄᑦ. 
 
ᑕᐃᒪ ᐊᐱᕆᔪᒪᔪᖓ ᑖᒃᑯᐊ ᐅᖃᓕᒫᒐᖃᕐᕕᓐᓂᑦ 
ᓄᓇᓕᓐᓂᑦ ᐃᓄᐃᑦ ᓄᓇᓕᓐᓃᓐᖔᖅᑐᑦ 
ᐃᓕᓐᓂᐊᖅᑎᑕᐅᕙᓪᓕᐊᒻᒪᖔᑕ 
ᐅᖃᓕᒫᒐᖃᕐᕕᓐᓂᑦ. 
ᐃᓕᓐᓂᐊᖅᑎᑕᐅᕙᓪᓕᐊᒻᒪᖔᑕ ᑕᒪᒃᑯᓂᖓ 
ᐅᖃᓕᒫᒐᕐᓂᒃ ᐱᓗᐊᖅᑐᒥᑦ ᑕᒪᒃᑯᓂᖓ 
ᐃᓄᔅᓯᐅᑎᓂᒃ ᐱᑕᖃᐅᕐᒪᑦ ᐊᒻᒪᓗ 
ᐃᓄᔅᓯᐅᑕᐅᓐᖏᑦᑐᑦ ᐃᓄᓐᓄᑦ 
ᓴᓇᔭᐅᓐᖏᑦᑑᒐᓗᐊᓂᒃ ᒪᑯᓂᖓ ᐃᓄᐃᑦ 
ᓄᓇᖓᓐᓂᑦ ᐅᓂᒃᑳᖅᓯᒪᔪᓂᒃ. 

ᑕᐃᒪ ᑕᑯᕙᒃᑲᑦᑕ ᐱᓇᓱᐊᕈᓯᑕᒫᑦ ᐃᓕᓴᐃᔨᑯᑖᒃ 
ᑎᑎᕋᖅᑕᖏᓐᓂᑦ ᑕᐃᔅᓱᒪᓃᓚᓯᒪᔪᓂᒃ ᑕᑯᕙᒃᑲᑦᑕ 
ᐃᓄᓐᓂᒃ ᖃᓄᐃᓕᐅᖅᐸᑦᑐᕕᓂᕐᓂᑦ, ᐃᓄᓐᓂᒃ 
ᐊᔪᓐᖏᑦᑎᐊᖅᐸᑦᑐᕕᓂᕐᓂᑦ. ᑕᒪᒃᑯᐊ ᐅᖃᓕᒫᒐᐃᑦ 
ᓴᖅᑭᔮᓐᖏᑦᑎᐊᕐᒪᑕ ᓄᓇᑦᑎᓐᓂᑦ ᐃᓄᐃᑦ ᒥᔅᓵᓄᑦ 
ᐅᖃᖅᓯᒪᔪᑦ. 
 
ᐱᓗᐊᖅᑐᒥᒃ ᑕᐃᒃᑯᐊ 
ᐃᓕᓐᓂᐊᖅᑎᑦᑎᕙᓚᐅᖅᑐᒡᒎᖅ ᐊᑯᑭᑦᑐᕐᒥᐅᑦ 
ᑖᒃᑯᐊ ᐸᓂᒃᐸᑯᑦᑐᒃᑯᑦ, ᐃᓛᒃ ᐊᓯᖏᓐᓂᑦ 
ᐅᖃᕈᒪᓐᖏᒃᑲᓗᐊᖅᑐᖓ ᖃᐅᔨᒪᓂᐊᕋᔅᓯᐅᒃ. 
ᐸᓖᓯᒃᑯᑦ ᐃᓛᒃ, ᒐᕙᒪᒃᑯᑦ ᐋᖅᑭᔅᓱᐃᒐᓱᑦᑎᓪᓗᒋᑦ 
ᖃᐅᓱᐃᑦᑐᕐᒥ ᐊᒻᒪᓗ ᐊᐅᓱᐃᑦᑐᕐᒥ. 
 
ᑕᑉᐸᐅᖓᖅᑎᑕᐅᔪᑦ ᒥᑦᑎᑕᒪᓕᒻᒥᐅᑦ 
ᐊᔪᕆᖅᓱᐃᔾᔭᐅᕙᓚᐅᕐᒪᑕᒎᖅ ᐊᑯᑭᑦᑐᕐᒥᐅᓐᓂᒃ 
ᑕᑉᐸᒃᑲ ᖁᑦᑎᑦᑑᑉ ᒥᒃᓵᓄᑦ, ᓇᓂ ᐃᖃᓗᖃᕐᒪᖔᑦ, 
ᓇᓂ ᐊᐃᕕᖃᕐᒪᖔᖅ, ᓇᓂ ᓇᓄᖃᕐᒪᖔᖅ. 
ᑲᓇᑕᒥᐅᑕᐃᑦ ᐊᔪᕆᖅᓯᐅᔾᔭᐅᓚᐅᖅᑐᑦ 
ᐊᑯᑭᑦᑐᕐᒥᐅᓄᑦ. 
 
ᑕᒪᒃᑯᐊ ᐱᓯᒪᓐᖏᑦᑎᐊᕋᑦᑎᒍ, ᐅᕙᖓᓕ 
ᐅᓂᒃᑳᕐᕕᐅᓯᒪᑐᐃᓐᓇᒧᑦ ᑐᓴᐅᒪᒐᒪ. ᑕᐃᒪ 
ᐊᐱᕆᔪᒪᔪᖓ ᑕᒪᒃᑯᐊ ᐃᓕᓐᓂᐊᖅᑎᑕᐅᕙᓪᓕᐊᕚᑦ  

ᓄᓇᓕᓐᓃᑦᑐᑦ ᐅᖃᓕᒫᒐᖃᕐᕕᓐᓂᑦ 
ᐃᖅᑲᓇᐃᔭᖅᑏᑦ ᑕᒪᒃᑯᓂᖓ ᓯᕗᓕᕆᓚᐅᖅᑕᑦᑕ 
ᖃᓄᐃᓕᐅᖅᐸᓚᐅᕐᓂᖏᓐᓂᑦ ᐊᒻᒪᓗ ᓇᓂ 
ᓇᓂᔭᐅᔪᓐᓇᕐᒪᖔᑕ ᑕᒪᒃᑯᐊ ᐅᓂᒃᑳᑦ 
ᐅᖃᓕᒫᒐᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᕐᕚᕐᓗᒃ. ᒥᓂᔅᑕ ᑕᐹᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ, 
ᐃᒃᓯᕙᐅᑖᖅ.  ᐃᓛᒃ ᑖᓐᓇ ᑕᒃ 
ᑕᓕᖅᐱᑦᑎᐊᓐᓃᑦᑐᖅ ᑖᔅᓱᒥᖓ ᑐᖓᓕᖓ 
ᑖᔅᓱᒪᓐᖓᑦ ᑐᑭᓯᑦᑎᐊᒃᑲᓐᓂᕐᓂᐊᖅᐳᒍᑦ 
ᐅᖃᓕᒫᒐᖃᕐᕖᑦ ᒥᔅᓵᓅᖓᔪᓂᒃ ᖃᓄᖅ 
ᐃᓕᓐᓂᐊᕈᑎᔅᓴᓂᓪᓘᓐᓃᑦ 
ᑮᓇᐅᔭᖅᑕᖃᕐᓂᐊᕐᒪᖔᖅ, ᑖᒃᓱᒪ 
ᑭᐅᑦᑎᐊᖁᓐᓇᕐᓂᐊᖅᑐᓂᐅᒃ. 
 
ᑭᓯᐊᓂ, ᐃᒃᓯᕙᐅᑖᖅ ᐅᓇ ᓇᓗᓇᐃᕈᒪᓪᓗᒍ 
ᑕᒪᒃᑯᓂᖓ ᐅᖃᓕᒫᓕᐅᕈᒪᔪᓂᒃ ᓲᕐᓗ 
ᖃᓄᑐᐃᓐᓇᖅ ᑖᒃᑯᐊ ᑮᓇᐅᔭᖅᑖᖅᑎᑕᐅᕙᒃᑲᑦᑕ 
ᑕᐅᓇᓐᖓᑦ ᐋᑐᕚᒥᑦ ᐅᖃᐅᓯᓕᕆᓂᕐᒧᑦ 
ᑐᕌᖓᔪᓂᒃ ᑕᒪᒃᑯᓄᖓ ᐃᓄᑦᑐᑦ ᐅᖃᐅᓯᕐᓂᑦ 
ᐱᔪᒥᓴᐅᑎᒃᓴᐃᑦ ᑕᐃᒃᑯᐊ ᒪᓂᒪᒻᒪᑕ ᑕᒪᒃᑯᓂᖓ 
ᐅᖃᓕᒫᒐᓕᐅᖅᑐᖃᕈᒪᑉᐸᓪᓘᓐᓃᑦ ᑕᐃᒃᑯᓄᖓ 
ᑐᒃᓯᕋᐅᑎᑎᒍᑦ ᑮᓇᐅᔭᓂᒃ ᑕᐃᒃᑯᐊ 
ᐱᔭᐅᔪᓐᓇᕆᓪᓗᑎᓗ ᑕᐃᒪᐃᑦᑑᒻᒪᑕ ᒪᑯᓂᖓ 
ᓯᕗᓂᕆᓚᐅᖅᑕᑎᑦᑎᓐᓂ ᐅᓂᒃᑳᖅᓯᒪᔪᑦ ᐊᒻᒪ 
ᐊᓯᖏᑦ ᐃᓄᐃᑦ ᐱᐅᓯᖏᓐᓂ ᐃᓕᖅᑯᓯᖏᓂᓛᒃ. 
ᑕᐃᒪᐃᑦᑐᒥᑦ ᒪᓂᒪᔪᖅᑕᖃᖅᖢᓂ ᑮᓇᐅᔭᒧᑦ. 
 
ᑭᓯᐊᓂ ᐃᒫᖃᐃ ᐃᒃᓯᕙᐅᑖᖅ, ᖃᓄᐃᔅᓴᖏᒃᑯᕕᑦ 
ᑖᓐᓇ ᑕᒡ ᑕᓕᖅᐱᑦᑎᐊᕐᓃᑦᑐᖅ ᐅᖃᓕᒫᖃᕐᕖᑦ 
ᒥᔅᓵᓅᖓᔪᒥᑦ ᑕᒪᒃᑯᐊᓕ 
ᖃᓄᐃᓕᐅᖅᑎᑕᐅᖃᑦᑕᕐᒪᖔᑕ ᐅᕝᕙᓘᓐᓃᑦ 
ᐊᐅᓪᓚᖅᑎᑕᐅᓲᑦ, ᑕᒪᒃᑯᐊ ᐅᖃᓕᒫᒐᐃᑦ 
ᐊᔾᔨᒌᓐᖏᑦᑐᑦ. ᑖᔅᓱᒪᓕ ᑭᐅᑦᑎᐊᖁᒐᓗᐊᖅᖢᒍ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑕᐹᕐᔪᒃ. ᒥᔅᑕ ᓯᑎᐊᓐᑕᓐ.  
 
ᓯᑎᐊᓐᑕᓐ (ᑐᓵᔨᑎᒍᑦ): ᖁᔭᓐᓇᒥᒃ, ᐃᒃᓯᕙᐅᑖᖅ. 
ᒫᓐᓇ 11-ᓂᑦ ᐅᖃᓕᒫᒐᖃᕐᕕᓐᓂ ᐃᑲᔪᖅᓱᐃᔪᒍᑦ  

ᓄᓇᕗᒻᒥ. ᑕᐃᒪ ᓯᕗᓪᓕᐅᑎᓯᒪᒻᒥᔭᕗᑦ ᑕᒫᓂ 
ᐊᕐᕌᒍᓂᐊᖅᑐᒥ ᐱᓕᕆᐊᕆᓯᒪᓪᓗᑎᒍ, ᑕᒪᒃᑯᐊ 
ᐅᓄᖅᓯᒋᐊᖁᓪᓗᒋᑦ ᖃᑦᑎᐅᓂᖏᑦ ᐅᖃᓕᒫᒐᐃᑦ 
ᐃᓄᓐᓄᑦ ᑎᑎᕋᖅᑕᐅᖃᑦᑕᖅᓯᒪᔪᑦ ᐊᒻᒪᓗ ᐃᓄᐃᑦ 
ᒥᔅᓵᓄᑦ ᑎᑎᕋᖅᓯᒪᔪᑦ.  
 
ᐃᖅᑲᓇᐃᔭᖅᑎᕗᑦ ᖃᒪᓂᑦᑐᐊᕐᒥ ᐃᖃᓗᓐᓂᓗ 
ᖁᕕᐊᓱᑐᐃᓐᓇᖅᑐᑦ ᖃᓄᖅ ᐅᖃᐅᔾᔭᐅᒍᑎ ᖃᓄᖅ 
ᓴᖅᑭᑦᑎᐊᕈᓐᓇᕐᒪᖔᑎᒍ ᑕᒪᓐᓇ. ᐊᕐᕌᒍᑕᒫᑦ 
ᑮᓇᐅᔭᐃᑦ ᑐᓂᐅᖅᑲᐅᑕᐅᖃᑦᑕᖅᑐᑦ 
ᐅᖃᓕᒫᒐᖃᕐᕕᓐᓄᑦ ᐊᓯᖏᓐᓂᓪᓗ 
ᓯᕗᓪᓕᐅᔾᔭᐅᓯᒪᔪᓂᑦ ᓇᓗᓇᐃᖅᓯᓯᒪᒻᒥᔪᒍᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓯᑎᐊᓐᑕᓐ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒥᒃ ᑭᐅᕋᑖᕋᕕᑦ. ᐱᓗᐊᖅᑐᒥ ᑕᒪᒃᑯᐊ 
ᐅᖃᓕᒫᒐᖃᕐᕕᕗᑦ ᐃᒪᓐᓇ 
ᐃᓕᓐᓂᐊᕌᓂᒃᓯᒪᓐᖏᒻᒪᑕ ᑕᒪᒃᑯᓂᖓ 
ᐱᑐᖃᓕᕆᓂᕐᒥᑦ. ᑕᐃᒪ ᐃᑲᔪᖅᑕᐅᒋᐊᖃᒻᒪᕆᒻᒪᑕ 
ᑭᓱᒃᑲᓂᕐᓂᑦ ᑎᑎᕋᖅᓯᒪᔪᓂᑦ ᐱᑕᖃᕆᐊᖃᕐᒪᖔᑕ 
ᐊᑐᖅᑕᐅᒍᒪᒐᔭᖅᑐᓂᓪᓘᓐᓃᑦ ᐃᓕᓐᓂᐊᕐᕕᓐᓄᑦ. 
ᓲᕐᓗ, ᓄᓇᓕᓐᓂ ᐊᑐᖅᑕᐅᒍᓐᓇᑦᓯᐊᖅᑐᓂᑦ. 
ᑕᒪᒃᑯᐊ ᓄᓇᓕᒻᒥᐅᑦ ᐅᖃᓕᒫᕈᓐᓇᖁᓪᓗᒋᑦ 
ᖃᐅᔨᒋᐊᕈᒪᔪᓪᓘᓐᓃᑦ ᖃᐅᔨᒋᐊᕈᓐᓇᖁᓪᓗᒋᑦ. 
ᓲᕐᓗ, ᐅᖃᓕᒫᒐᕐᓂᑦ ᒥᑦᑎᒪᑕᓕᒻᒥᐅᓪᓗ, ᓲᕐᓗ 
ᖃᐅᔨᒋᐊᕋᔭᖅᐸᑕ “ᐅᓄᒃ ᓇᑭᒃᑭᐊᖅ 
ᐱᒍᓐᓇᖅᐸᕋ?” 
 
ᓲᕐᓗ ᐅᐱᒍᓲᑎᔅᓴᕗᑦ ᐅᑎᖅᑎᑉᐸᓪᓕᐊᓗᒋᑦ 
ᑕᒪᒃᑯᐊ. ᐃᒪᓐᓇ ᐊᒃᖢᐃᑦᑐᐊᓗᒻᒥ 
ᑭᖑᓂᖃᕋᓗᐊᕈᑦᑕ ᓯᕗᓂᕆᓚᐅᖅᑕᕗᑦ 
ᑕᒪᔾᔭᐅᒻᒪᑕ. ᑕᒪᑯᐊ ᐊᑐᕈᓐᓇᕆᐊᖃᕋᓗᐊᕋᑦᑎᒍ 
ᕿᓚᒥᑯᓗᒃ ᓇᓂᖃᑦᑕᕐᓗᒋᑦ. ᐊᓯᖏᓐᓂᑦ ᐃᒪᓐᓇ  

ᖃᕋᓴᐅᔭᒃᑯᑦ ᐊᑑᑎᖃᓗᐊᓐᖏᒻᒪᑕ ᐃᓚᖏᑦ. 
ᑭᓯᐊᓂ ᒪᓂᒪᓕᕈᓐᓇᖅᑎᑕᐅᒋᐊᓕᐅᒐᓗᐊᑦ 
ᖃᕋᓴᐅᔭᒃᑯᓪᓘᓐᓃᑦ ᑭᓲᒻᒪᖔᑕ ᑕᒪᒃᑯᐊ 
ᐅᖃᓕᒫᒐᐃᑦ ᐱᔾᔪᑎᖃᖅᑐᑦ ᓄᓇᕗᒻᒥ ᐊᒻᒪᓗ 
ᐃᓄᖁᑎᖏᓐᓂ. ᑕᒪᓐᓇ ᐃᑲᔫᑎᑦᑎᐊᕋᔭᖅᑐᖅ, 
ᐅᖃᐅᓯᑐᐃᓐᓇᐅᒐᓗᐊᖅ. 
 
ᐊᐱᖅᑯᑎᒐ ᑕᐃᒪ, ᐃᒃᓯᕙᐅᑖᖅ, ᒥᓂᔅᑕ 
ᖃᐅᔨᒪᔪᔅᓴᐅᔫᒐᓗᐅᖅ 2010-2015-ᒧᑦ 
ᐅᖃᐅᓯᖃᖅᓯᒪᓐᖏᓐᓇᕕᑦ ᑕᒪᒃᑯᐊ 
ᐃᑦᑕᕐᓂᓴᓕᕆᔾᔪᑕᐅᓂᐊᖅᑐᑦ ᓴᓂᕋᔭᒻᒥ 
ᐊᑐᖅᑕᐅᖃᑦᑕᖅᓯᒪᔪᑦ ᑕᐃᑲᓂ. ᑕᐃᒃᑯᐊ 
ᐃᓕᓐᓂᐊᕈᑕᐅᖃᑦᑕᖅᑑᑦ ᓱᓖ ᒫᓐᓇ ᒪᓂᒪᕙ 
2009-ᒥ ᐃᓕᓐᓂᐊᕈᑕᐅᓚᐅᕆᕙᑦ? ᖁᔭᓐᓇᒥᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᕐᕚᕐᓗᒃ. ᒥᓂᔅᑕ ᑕᐋᖅᔪᒃ.  
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᑖᓐᓇ ᑕᒡ ᓯᑎᐊᓐᑕᓐᒧᑦ 
ᑭᐅᔭᐅᑎᓐᓂᐊᖅᑕᕋ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑕᐹᕐᔪᒃ. ᒥᔅᑕ ᓯᑎᐊᓐᑕᓐ. 
 
ᓯᑎᐊᓐᑕᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᒃᑯᐊ ᓄᓇᓂ ᐃᓕᓐᓂᐊᓚᐅᖅᑐᑦ ᓴᓂᕋᔭᒻᒥ 
ᑲᔪᓯᓚᐅᓐᖏᑦᑐᑦ 2009-ᒥ. ᑭᓯᐊᓂ, 
ᓯᕗᒧᐊᔅᓯᐊᕐᓂᖃᓚᐅᖅᑐᒍᑦ ᐊᕌᒍᓄᑦ ᐱᖓᓱᓄᑦ 
ᑕᐃᓐᓇ ᐃᓕᓐᓂᐊᕈᑕᐅᑎᓪᓗᒍ ᐊᒻᒪᓗ 
ᖁᔭᒋᔭᓚᐅᖅᓱᓂ ᓄᓇᓕᒻᒥᐅᓄᑦ. 
ᓯᕗᒧᐊᑦᑎᐊᓚᐅᖅᑐᖅ ᐱᔾᔪᑎᒋᓪᓗᒍ ᓲᕐᓗ 
ᑐᑭᓯᒋᐊᕈᑎᔅᓴᓂᑦ ᐃᒪᓐᓇ ᓴᒡᒐᖅᑎᓪᓗᒋᑦ ᑖᒃᑯᐊ 
ᐱᒍᓐᓇᓚᐅᕐᖓᑕ. 
 
ᐃᑲᔪᖅᑎᖃᓚᐅᕋᑦᑕ ᑕᒪᓐᓇ ᓴᖅᑭᐅᒪᑎᑕᐅᑎᓪᓗᒍ. 
ᐊᖏᖃᑎᒌᓚᐅᕐᒪᑕ ᑕᒪᓐᓇ ᕿᒥᕐᕈᓂᐊᕐᓗᑎᒍ 
ᐊᕐᕌᒍᓄᑦ ᐱᖓᓱᓄᑦ ᐱᓕᕆᐊᕆᔭᐅᓚᐅᖅᑐᑦ, 
ᐋᖅᑭᒋᐊᕐᓗᒋᓪᓗ ᐸᕐᓇᐅᑎᒋᓂᐊᖅᑕᕗᑦ ᓯᕗᓂᒃᓴᒥᒃ 
ᐃᓕᓐᓂᐊᕐᕈᑕᐅᒍᓐᓇᑎᓪᓗᒋᑦ. ᐄ, ᑖᒃᑯᐊ ᑲᓇᑕᒥ 
ᐃᓄᐃᑦ ᐱᖅᑯᓯᓕᕆᔨᖏᑦ ᑲᑎᒃᑲᓂᕐᓂᐊᖅᑕᕗᑦ 
ᑕᒫᓂ ᐊᕐᕌᒍᒥ. ᖁᔭᓐᓇᒦᒃ. 
 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ 
ᓯᑎᐊᑦᑕᓐ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᒃᑯᑦ): ᑖᓐᓇ 
ᐃᓕᓐᓂᐊᕐᕈᑕᐅᓚᐅᖅᑐᖅ ᑲᔪᓯᔾᔪᑕᐅᓚᐅᖅᑐᖅ 
ᑕᐃᒃᑯᓄᖓ ᐃᓕᓐᓂᐊᖅᑎᓄᑦ ᑖᒃᑯᓂᖓᑦᓴᐃᓐᓇᖅ? 
ᐅᕝᕙᓘᓐᓃᑦ ᐊᕐᕌᒍᑕᒫᑦ 
ᑖᒃᑯᓂᖓᑦᓴᐃᓐᓇᐅᖏᑦᑐᖅ 
ᐃᓕᓐᓂᐊᖅᑎᖃᖃᑦᑕᓚᐅᖅᑲᑦ? (ᑐᓵᔨᒃᑰᕈᓐᓃᖅᑐᖅ) 
ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ 
ᐊᕐᕚᕐᓗᒃ. ᒥᔅᑕ ᓯᑎᐊᓐᓴᓐ. 
 
ᓯᑎᐊᓐᓴᓐ (ᑐᓵᔨᒃᑯᑦ): ᑕᐃᒪ ᐊᑕᐅᓯᖅ 
ᒪᕐᕉᓪᓗᑭᐊᖅ, ᒪᕐᕉᒃ ᓄᑖᖑᖃᑦᑕᓚᐅᖅᑑᒃ 
ᐊᕐᕌᒍᑕᒫᑦ. ᐄ, ᑕᒪᒃᑯᐊ ᒪᒃᑯᑦᑐᑦ 
ᐃᓚᓕᐅᑎᖁᓪᓗᒋᑦ ᑕᒪᑐᒧᖓ ᐃᓕᓐᓂᐊᕐᕈᑕᐅᔪᓄᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ 
ᓯᑎᐊᓐᓴᓐ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᒃᑯᑦ): ᑕᐃᓐᓇ ᐊᑕᐅᓯᖅ ᐊᕐᕌᓂ 
ᐃᓕᓐᓂᐊᕆᐊᓚᖅᐸᓐ, ᐅᑭᐊᒃᓵᑯᓪᓘᓐᓃᑦ, 
ᐃᓕᓐᓂᐊᕐᕆᐊᒃᑲᓐᓂᕋᔭᖏᑦᑑᑦ ᑕᒪᑐᒧᖓ? 
ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ 
ᐊᕐᕚᕐᓗᒃ. ᒥᔅᑕ ᓯᑎᐊᓐᓴᓐ. 
 
ᓯᑎᐊᓐᓴᓐ (ᑐᓵᔨᒃᑯᑦ): ᖁᔭᓐᓇᒥᒃ, ᐃᒃᓯᕙᐅᑖᖅ. ᐄ, 
ᓱᓕᔪᖅ. ᑕᐃᒪ ᐊᑕᐅᓯᖅ ᒪᕐᕉᓪᓗᑭᐊᖅ 
ᐃᓕᓐᓂᐊᖅᑏᒃ ᑕᑯᒃᓴᐅᑎᑦᑎᔪᑦ ᐃᒪᓐᓇ 
ᐃᓚᐅᓂᖃᕈᒪᑦᓯᐊᖅᑐᑦ ᐱᓕᕆᐊᕐᒥᓂᒃ. ᑕᐃᒪ 
ᖃᐃᖁᔭᐅᒃᑲᓐᓂᖃᑦᑕᓚᐅᖅᑐᑦ 
ᐃᓕᓐᓂᐊᑲᓐᓂᕈᒪᑉᐸᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ 
ᓯᑎᐊᓐᑕᓐ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᒃᑯᑦ): ᐅᖃᑎᒍᓐᓇᖅᐱᓐᖔ ᑭᓇᒃᑯᑦ 
ᐃᑦᑕᕐᓂᓴᓕᕆᓂᕐᒥᒃ ᐃᓕᓐᓂᐊᕐᓚᐅᕐᒪᖔᑕ? 
ᐃᓕᓐᓂᐊᖅᕕᐊᓗᒻᒥ ᐃᓕᓐᓂᐊᖅᑏᑦ  

ᓯᓚᑦᑐᖅᓴᖅᕕᒻᒥᓘᓐᓃᑦ ᐃᓕᓐᓂᐊᖅᑏᑦ? 
(ᑐᓵᔨᒃᑰᕈᓐᓃᖅᑐᖅ) ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ 
ᐊᕐᕚᕐᓗᒃ. ᒥᔅᑕ ᓯᑎᐊᓐᑕᓐ. 
 
ᓯᑎᐊᓐᑕᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒪᒥᐊᑉᐳᖓ ᑖᒃᑯᐊ ᑐᑭᓯᒋᐊᕈᑎᔅᓴᐃᑦ 
ᐱᓯᒪᖏᓇᒃᑭᓐ ᑭᓇᒃᑰᓚᐅᕐᒪᖔᑕ. ᖃᐅᔨᒪᔭᒃᑯᓪᓕ 
ᓯᓚᑦᑐᖅᓴᖅᕕᒦᖔᖏᑦᑐᑦ ᑭᓯᐊᓂ ᓄᓇᓖᑦ 
ᐃᓕᓐᓂᐊᖅᕕᐊᓗᖏᑎᒍᑦ. ᐄ, ᑖᒃᑯᐊᑦᑕᐅᖅ 
ᐃᓄᐃᑦ ᐱᖅᑯᓯᓕᕆᔨᖏᓐ ᐃᓚᐅᓚᐅᕐᒥᔪᑦ 
ᓇᓗᓇᐃᔭᐃᖃᑕᐅᓪᓗᑎᒃ ᑖᒃᑯᓄᖓ 
ᐃᓕᓐᓂᐊᕐᓂᓂᐊᖅᑐᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ 
ᓯᑎᐊᓐᓴᓐ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᒃᑯᑦ): ᐄ, ᑖᒃᑯᐊ 
ᓈᓴᐅᑎᑖᕈᑎᐅᓚᐅᕆᕚᑦ ᐃᓕᑕᕆᔭᐅᔾᔪᑎᓂᒃ. 
(ᑐᓵᔨᒃᑰᕈᓐᓃᖅᑐᖅ) ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ 
ᐊᕐᕚᕐᓗᒃ. ᒥᔅᑕ ᓯᑎᐊᓐᑕᓐ. 
 
ᓯᑎᐊᓐᑕᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 
ᒪᒥᐊᑉᐳᖓ ᑕᐃᒫᒃ ᓈᓴᐅᑎᑖᕈᑕᐅᖃᑦᑕᕐᒪᖔᑕ 
ᑖᒃᑯᐊ ᐃᓕᓐᓂᐊᕐᕈᑕᐅᓚᐅᖅᑐᑦ ᖃᐅᔨᒪᓐᖏᓐᓇᒪ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᒃᑯᑦ): ᑖᓐᓇ ᖃᐅᔨᒋᐊᕈᓃ 
ᑐᓴᖅᑎᒍᓐᓇᕆᕕᑎᒎᓐ ᑖᒃᑯᐊ 
ᓈᓴᐅᑎᑖᕈᑕᐅᓚᐅᕐᒪᑕ, ᑕᐃᒃᑯᐊᓕ 
ᐃᓕᓐᓂᐊᕐᓚᐅᖅᑐᑦ ᓱᓕᖅᑲᑦ, 
ᐃᓕᓐᓂᐊᕐᕈᑎᖃᒃᑲᓐᓂᓕᖅᑲᑦ ᐊᓯᐊᓂᒃ? 
(ᑐᓵᔨᒃᑰᕈᓐᓃᖅᑐᖅ) ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ 
ᐊᕐᕚᕐᓗᒃ. ᒥᔅᑕ ᓯᑎᐊᓐᑕᓐ. 
 

ᓯᑎᐊᓐᑕᓐ (ᑐᓵᔨᒃᑯᑦ): ᐄ, ᑕᐃᒪᓐᓇ 
ᖃᐅᔨᒋᐊᒻᒪᕆᓐᓂᐊᖅᑯᖓ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ 
ᓯᑎᐊᓐᑕᓐ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒫᓐᓇᒫᖅ ᓰᕖᓰᒃᑯᑦ ᐅᖃᑦᑐᖃᓚᐅᕐᒪᑦ, ᑖᒃᑯᐊ 
ᐊᑦᔨᒌᖏᑦᑐᑦ ᖃᐅᔨᓴᖅᑎᐅᔪᑦ Ellesmere Island-
ᒥ ᐊᐅᒫᓗᓐᓂ ᕿᓈᔭᑦᑐᑦ, West Star 
Resources-ᑯᖅᑲᐃ ᑐᒃᓯᕋᓚᐅᖅᑐᑦ ᑲᑉᐸᓂᐅᑉ 
ᑐᒃᓯᕋᐅᑎᖓᓐᓂᒃ. ᑐᓴᖅᕕᐅᓯᒪᕖᑦ West Star-ᑯᑦ 
ᑐᒃᓯᕋᒃᑲᓂᕐᓂᐊᕐᒪᖔᑕ? 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑕᐹᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᐄ, ᖁᔭᓐᓇᒦᒃ. ᑖᒃᓱᒪ 
ᑭᐅᑲᐃᓐᓇᓂᐊᖅᑕᖓ, ᑕᒡ ᓯᑎᐊᓐᑕᓐ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ 
ᑕᐹᖅᔫᒃ. ᒥᔅᑕ ᓯᑎᐊᓐᑕᓐ. 
 
ᓯᑎᐊᓐᑕᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᒃᑯᐊ ᑐᑭᓯᒋᐊᖅᓯᒪᖏᓇᒃᑭᓐ ᒫᓐᓇ. ᐅᓪᓛᖅ 
ᑐᒃᓯᕋᖅᑲᐅᒐᓗᐊᖅᑐᖓ ᑕᐃᒃᑯᐊ ᐃᖅᑲᓇᐃᔭᖅᑎᒃᑲ 
ᑐᓴᖅᑎᑕᐅᓯᒪᒻᒪᖔᑕ ᖃᐅᔨᒋᐊᖅᑲᐅᒐᓗᐊᖅᑐᖓ 
ᑭᓲᓚᐅᕐᒪᖔᑕ, ᑭᖑᓪᓕᕐᒥᓗ 
ᖃᓄᐃᓕᐅᖅᑕᐅᓂᐊᖅᑐᖅ, ᐊᒻᒪᓗ ᐊᑐᓕᖁᔭᐅᔪᑦ. 
ᑖᒃᑯᐊ ᑐᑭᓯᒋᐊᕈᑎᔅᓴᖃᖏᑦᑐᖓ ᒫᓐᓇᐅᔪᖅ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ 
ᓯᑎᐊᓐᑕᓐ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒪ ᑐᓴᐅᒪᑎᑕᐅᒍᓐᓇᕈᑦᑕ 
ᑐᑭᓯᒋᐊᕈᑎᔅᓴᖃᓕᕈᕕᑦ ᑖᒃᑯᐊ 
ᓂᕈᐊᖅᑕᐅᕕᒋᓯᒪᔭᒃᑲ ᐃᓱᒫᓘᑎᖃᒻᒪᕆᒻᒪᑕ  

ᑖᕙᒃᓱᒥᖓ ᐃᒪᓐᓇ ᐱᐅᖅᓱᐊᖅᓯᒍᒪᒻᒪᑕ Weststar 
ᐅᖃᐅᓯᖃᕋᓗᐊᒻᒪᑕ ᐱᓕᕆᖃᑎᖃᕈᒪᓪᓗᑎᒃ 
ᖃᐅᔨᓴᖅᑎᓂᒃ ᐊᒻᒪᓗ ᐃᑦᑕᓐᓂᑕᓕᕆᔨᓂᒃ, 
ᐃᑲᔪᖅᑎᒌᓪᓗᑎᒃ ᐱᓕᕆᖃᑎᒌᓪᓗᑎᒃ. 
 
ᑖᓐᓇ ᑭᖑᓪᓕᒻᒧᑦ ᐊᐱᖅᑯᑎᒐ, ᐱᓕᕆᐊᔅᓴᓄᑦ 
ᐸᓐᓇᐅᑎᓄᑦ ᐅᖃᖅᓯᒪᒻᒪᑦ ᓯᕗᓪᓕᐅᔾᔭᐅᓯᒪᔪᑦ 
2010-2011-ᒥ, ᐱᒋᐊᖅᑎᑦᑎᓗᑎᒃ 
ᑎᑎᕋᐅᔭᖅᓯᒪᓂᖓᓂᒃ ᑖᖦᓱᒪ ᐃᓄᐃᑦ 
ᐱᖅᑯᓯᓕᕆᕝᕕᔅᓴᖏᑕ. ᖃᓄᐃᓕᖓᓕᖅᑲᓕ 
ᑕᒪᓐᓇ? ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ 
ᐃᐊᓕᐊᑦ. ᒥᓂᔅᑕ ᑕᐹᕐᔪᒃ. 
 
ᐊᖓᔪᖅᑳᖅ ᓘᐃ ᑕᐹᕐᔪᒃ: ᖁᔭᓐᓇᒦᒃ 
ᐃᒃᓯᕙᐅᑖᖅ. ᑖᓐᓇ ᑲᔪᓯᓂᐊᖅᑐᖅ. ᒫᓐᓇ ᑕᐃᒪ 
ᐱᐊᓂᒃᓯᒪᓕᒻᒪᑦ ᓲᓪᓗ ᐊᐅᓚᕆᐊᕋᔭᖅᐸᑦ 
ᖃᓄᐃᑦᑐᒥᒃ ᑕᐅᑐᖅᑰᓕᖅᓯᒪᒻᒪᖔᑕ ᐃᓛᒃ 
ᐱᓕᕆᐊᖑᓯᒪᔪᓂᒃ ᐅᓂᒃᑳᖅ ᑕᐃᕙᒃᑕᕗᑦ, 
ᐃᖏᕐᕋᓯᒋᐊᖅᐸᑦ ᖃᓄᐃᓕᖓᓇᔭᓐᖑᐊᕐᒪᖔᑦ. 
ᐊᒻᒪᓗ ᑕᐃᒪ ᑮᓇᐅᔭᓂᒃ ᒪᓂᒻᒪᐃᓯᒪᔪᖅᑕᖃᒻᒪᑦ, 
ᓲᖃᐃᒻᒪ ᑖᒃᑯᐊ ᐊᑐᓐᓂᐊᖅᖢᑎᒍ, ᓲᓪᓗ 
ᖃᓄᐃᓕᖓᔪᒥᒃ ᑕᐅᑦᑐᖃᕋᔭᒻᒪᖓᑦ. ᑕᒪᑐᒪᓂ 
ᐊᕐᕌᒍᒋᔭᑦᑎᓐᓂ 2010-2011 ᐊᑐᖅᑎᓪᓗᒍ. 
ᓵᖅᑮᔪᒪᒐᓗᐊᖅᐳᒍᑦ ᑎᑎᕋᐅᔭᖅᓯᒪᔪᒥᒃ ᑕᐃᖕᓇ 
ᑕᑯᔭᒐᖃᕝᕕᒃᓴᖅ ᖃᓄᐃᑦᑑᓂᐊᒻᒪᖔᑦ ᐃᖃᓗᓐᓂ. 
ᑖᒃᑯᐊᓗ ᐱᐊᓂᒃᓯᒪᓕᖅᖢᑎᒍ ᕿᒥᕐᕈᔭᔅᓴᐃᑦ 
ᐱᓕᕆᐊᖑᔪᒥᒃ ᐅᓂᒃᑳᖑᓂᕋᖅᑕᐅᔪᖅ. ᑕᒪᓐᓇ 
ᑲᔪᓯᓂᐊᖅᑐᖅ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ 
ᑕᐹᕐᔪᒃ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 
ᑖᓐᓇ ᐱᓪᓗᒍ ᐃᒡᓗᖅᔪᐊᖅ ᐃᓂᖓᓗ ᐊᒻᒪᓗ 
ᓄᓇᖓ, ᑕᐃᒃᑯᐊ ᐱᖅᑯᓕᕆᕝᕕᒃᓴᖅ 
ᓴᓇᕕᐅᓂᐊᖅᑐᖅ, ᑖᐃᖕᓈ 
ᓇᓗᓇᐃᖅᑕᐅᓯᒪᑦᓯᐊᓕᖅᑳ ᐊᑐᖅᑕᐅᓚᖓᔪᖅ? 
ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ 
ᐃᐊᓕᐊᑦ. ᒥᓂᔅᑕ ᑕᐹᕐᔪᒃ. 
 
ᐊᖓᔪᖅᑳᖅ ᓘᐃ ᑕᐹᕐᔪᒃ: ᖁᔭᓐᓇᒦᒃ 
ᐃᒃᓯᕙᐅᑖᖅ. ᑖᔅᓱᒥᖓ ᓇᓗᓇᐃᖅᓯᓯᒪᓕᖅᑐᒍᑦ  

ᓇᓂ ᓴᓇᔭᐅᓇᔭᒻᒪᖔᑦ. ᑖᒃᑯᐊᓗ ᒐᕙᒪᓕᕆᔨᒃᑯᑦ 
ᑖᔅᓱᒥᖓᐃᓛᒃ ᐱᓕᕆᖃᑎᒌᓐᓇᕋᑦᑎᒍᑦ. ᓇᓂ 
ᐃᓂᖃᕋᔭᒻᒪᖔᑦ ᑕᐃᖕᓇ 
ᓇᓗᓇᐃᖅᓯᓯᒪᓕᖅᑐᒎᒐᓗᐊᖅ. ᑭᓯᐊᓂ 
ᐊᑲᐃᓪᓕᐅᕈᑎᖄᔾᔪᒻᒪᑦ ᑕᐃᒃᑯᐊ ᑎᖕᒥᓲᒧᑦ 
ᑐᓴᕈᑕᐅᕙᒃᑐᑦ. ᑕᐅᕙᓂ ᓴᓇᓯᒪᔪᖃᒻᒪᑦ 
ᓴᓇᕝᕕᒋᔪᒪᔭᑦᑕ ᖃᓂᒋᔮᒎᖓᔪᒥᒃ, ᑕᐃᖕᓇ ᓱᓕ 
ᐃᓱᒪᖅᓲᑕᐅᓗᐊᕌᓗᓐᖏᒻᒪᑦ 
ᐳᖅᑐᓗᐊᕆᐊᖃᓐᖏᖦᖢᑎᓪᓗ ᑕᐃᒃᑯᐊ ᐃᒡᓗᑦ 
ᓴᓇᔭᐅᓂᐊᖅᑐᑦ ᖃᓂᒋᔮᓃᓐᓂᐊᖅᑐᑦ. ᒪᓐᓇ 
ᐱᔾᔪᑎᒋᓪᓗᒍ ᖃᓄᖅᑑᕈᑎᒋᓇᓱᐊᖅᑕᕗᑦ, ᑭᓯᐊᓂ 
ᐅᖃᕈᓐᓇᖅᑐᖓ ᐃᒃᓯᕙᐅᑖᖅ, ᑕᐃᖕᓇ 
ᐃᓂᒋᓇᔭᓐᖑᐊᖅᑕᖓ ᒫᓐᓇ 
ᓇᓗᓇᐃᖅᑕᐅᓯᒪᓕᖅᑐᖅ ᓇᓃᓐᓇᔭᕆᐊᒃᓴᖓᓂᑦ. 
ᖁ.ᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ. ᒥᔅᑕ 
ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᒃᑯᑦ):ᖁᔭᓐᓇᒦᒃ ᐃᒃᓯᕙᐅᑖᖅ. 
ᒫᓐᓇᒫᖑᓚᐅᖅᑐᖅ ᐊᕐᕌᒍᓂᑦ ᑕᒪᒃᑯᐊ 
ᑐᑭᓯᒋᐊᕈᑎᒃᓴᑦ ᓲᓪᓗ ᑮᓇᐅᔭᓂᒃ 
ᐱᕈᖅᓰᕙᓪᓕᐊᒐᓱᐊᓐᓂᖅ ᐊᒻᒪᓗ ᖃᓄᖅ 
ᐊᑭᓕᖅᑕᐅᓂᐊᒻᒪᖔᑕ ᑖᓐᓇ ᐃᒡᓗᖅᔪᐊᖅ. ᑖᓐᓇ 
ᒥᓂᔅᑕ ᑐᑭᓯᒋᐊᖅᑎᑦᓯᒍᓐᓇᖅᑳ ᖃᓄᖅ ᑕᒪᓐᓇ 
ᐸᓐᓇᐅᑎᒋᔭᐅᓯᒪᓂᖓ ᖃᓄᐃᓕᖓᓕᒻᒪᖔᑦ 
ᑮᓇᐅᔭᓂᒃ ᐱᕈᖅᑎᑦᑎᒐᓱᐊᓚᐅᓐᓂᐊᓚᐅᓐᓂᖅ? 
ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ 
ᐃᐊᓕᐊᑦ. ᒥᓂᔅᑕ ᑕᐹᕐᔪᒃ. 
 
ᐊᖓᔪᖅᑳᖅ ᓘᐃ ᑕᐹᕐᔪᒃ: ᖁᔭᓐᓇᒦᒃ 
ᐃᒃᓯᕙᐅᑖᖅ. ᐄ, ᑕᒪᓐᓇᐃᓛᒃ 
ᐅᖃᐅᓯᕆᓯᒪᓕᖅᑕᕗᑦ. ᑖᓐᓇ 
ᓴᓇᔭᐅᓯᒪᓂᕆᓇᔭᖅᑕᖓ 
ᑎᑎᕋᐅᔭᖅᑕᐅᓯᒪᓂᕆᓇᔭᖅᑕᖓ ᐱᐅᓂᒃᓯᒪᓕᖅᐸᑦ, 
ᑖᒃᑯᐊ ᑲᓇᑕᐅᑉ ᒐᕙᒪᒃᑯᖏᓐᓄᑦ 
ᖃᓄᖅᑑᕈᑎᒋᒃᑲᓐᓂᕋᓱᓐᓂᐊᕋᑦᑎᒍᑦ. ᑲᓇᑕᐅᑉ 
ᒐᕙᒪᒃᑯᖏ ᑖᔅᓱᒧᖓᑦᑕᐅᖅ 
ᐊᑭᓖᖃᑕᐅᔭᕆᐊᖃᓐᓂᐊᒻᒪᑕ ᓴᓇᔭᐅᓂᖓᓄᑦ. 
ᑖᓐᓇ ᐱᐅᓂᒃᓯᒪᓕᖅᐸᑦ, ᑕᐅᑐᓐᖑᐊᕆᓇᔭᖅᑕᖓ 
ᑕᒪᓐᓇ ᑲᔪᓯᑎᓐᓂᐊᖅᑕᕗᑦ. 
 
ᑲᓇᑕᐅᑉ ᒐᕙᒪᒃᑯᖏᑕ ᐱᖁᔭᓕᐅᕝᕕᔾᔪᐊᖓᓂᑦ 
ᑭᒡᒐᖅᑐᖅᑎᒋᔭᕗᑦ ᑕᒫᓂ ᓄᓇᕘᒥᑦ 
ᐅᖃᖃᑎᒋᓯᒪᔭᕗᑦ ᐊᒻᒪᓗ ᑕᐃᖕᓇ ᓄᓇᕘᒧᑦ 
ᐃᑦᑐᓐᖑᐊᖅᑖᕆᓵᖑᓚᐅᖅᑐᖅ ᐅᖃᖃᑎᒋᓯᒪᔭᕗᑦ.  



ᓇᒡᒐᔾᔭᐅ, ᒫᑦᓯ 22, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᐊ ᓂᕆᐅᒃᑐᑦ ᐊᐱᕆᔭᐅᓛᕆᐊᒃᓴᒥᓂᒃ 
ᑕᒡᕙᓐᖓᑦ ᐱᑐᐃᓐᓇᕆᐊᖃᓕᖅᐸᑕ 
ᑎᑎᕋᐅᔭᖅᓯᒪᔪᓪᓗ ᐊᓯᖏᓪᓗ, ᑲᓇᑕᐅᑉ 
ᒐᕙᒪᒃᑯᖏᓄᑦ ᑮᓇᐅᔭᒥᒃ 
ᐃᑲᔪᖅᑕᐅᓇᔭᕆᐊᒃᓴᑦᑎᓐᓂᒃ. ᑕᒪᓐᓇ 
ᐅᓇᖕᒥᓇᖅᐸᑦ ᐅᓇᖕᒥᓇᓐᓂᐊᖅᑐᓪᓗ 
ᓇᓗᓇᓐᖏᐸᓘᔭᖅᖢᓂ. ᑕᐃᒃᑯᐊ ᑮᓇᐅᔭᒧᑦ 
ᑲᑎᖅᓱᐃᑎᑦᑎᓇᓱᐊᖅᑐᑦ ᑐᓐᖓᕕᒃᑯᓪᓗ ᑖᒃᑯᐊᓗ 
ᐱᑐᖃᕐᓄᑦ ᓇᐅᑦᓯᖅᑐᖅᑎᐅᖅᑰᖅᑐᑦ ᐃᓄᐃᑦ 
ᐱᖁᑎᖏᓐᓂᒃ, ᒐᕙᒪᒃᑯᓪᓗ. ᑖᔅᓱᒥᖓ ᑲᑐᔾᔨᒻᒪᑕ 
ᐱᓕᕆᖃᑎᒌᒃᖢᑎᒃ ᑮᓇᐅᔭᓂᑦ ᓴᖅᑮᓇᓱᐊᖅᖢᑎᑦ. 
ᑖᒃᑯᐊ ᐊᐅᓚᔾᔭᑦᑎᒃᑲᓐᓂᕋᔭᖅᑕᕗᑦ ᑕᒪᑐᒥᖓ 
ᐱᒋᐊᓪᓚᕆᓕᕈᑦᑕ.  
 
ᑕᕝᕙ ᓂᕆᐅᒋᓚᐅᖅᑕᕗᑦ ᑎᑎᕋᐅᔭᖅᑕᐅᓯᒪᓂᖓ 
ᐅᕝᕙᓘᓐᓃᑦ ᐊᐅᓚᓂᖃᕋᔭᕐᓂᖓᓂ 
ᑎᑎᕌᓂᒃᓯᒪᓕᕐᒪᑦ ᑕᐃᒪᓕ ᑖᒃᑯᓄᖓ ᑲᓇᑕᐅᑉ 
ᒐᕙᒪᒃᑯᖏᓐᓄᑦ 
ᓴᖅᑭᑎᑦᑎᑐᐃᓐᓇᕆᐊᖃᕐᓂᐊᓕᕋᑦᑕ ᖃᓄᖅ 
ᑮᓇᐅᔭᒧᑦ ᓴᓇᔭᐅᔾᔪᑎᔅᓴᕆᔭᖓᓂᑦ ᒫᓐᓇ 
ᐱᔭᕆᐊᖃᓪᓚᕆᖕᓂᐊᕋᑦᑕ. ᑕᒪᓐᓇ 
ᑕᐃᒪᓐᓇᐃᓕᖓᓚᐅᐱᓪᓚᒃᑐᖅ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑕᐹᕐᔪᒃ. ᐊᓯᐊᒎᖅᔫᒥᒐᓚᑲᐃᓐᓇᕐᓂᐊᕋᑦᑕ. 
ᐊᐅᓚᔾᔪᑎᓂᑦ ᐅᖃᐅᓯᖃᕋᑦᑕ ᑖᒃᑯᓂᖓ 
ᐅᖃᐅᓯᖃᐃᓐᓇᕋᓱᐊᕐᓗᑕ. ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᖅᑯᑎᒃᓴᖃᕈᓐᓃᖅᑯᖓ. 
ᐱᖁᑎᖅᔪᐊᓕᕆᓛᖅᑯᒍᑦ ᖃᖓᑭᐊᖅ ᑕᐅᓇᓂ 
ᓯᕗᓂᒃᓴᒥ. ᖁᔭᓐᓇᒦᒃ. 
 
>>ᐃᓪᓚᖅᑐᑦ 
 
>>ᐸᑦᑕᑐᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑖᒃᑯᐊ ᐅᑎᕐᕕᒋᓗᒋᑦ 
ᑲᑎᒪᓂᖏᑦ. ᑕᑯᔭᒐᖃᕐᕕᓕᕆᓂᖅ. $4,494,000. 
ᐊᖏᖅᐱᓰ?  
 
ᐃᓚᖏ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓕᖅᑯᓯᓕᕆᔨᒃᑯᑦ, 
ᐃᓐᓇᑐᖃᓕᕆᔾᔪᑎᖏᑦ, ᐅᕕᒃᑲᓕᕆᔾᔪᑎᖏᓪᓗ.  

ᐊᐱᖅᑯᑎᒃᓴᖃᖅᑐᖃᖅᐸᑦ. ᒥᔅᑕ ᐊᕐᕚᕐᓗᒃ.  
 
ᐊᕐᕚᕐᓗᒃ: ᖁᔭᓐᓇᒥᒃ, ᐃᒃᓯᕙᐅᑖᖅ. 2010-2011, 
ᑕᕝᕙᓂ ᐃᓕᓯᒪᔪᖃᕐᒥᖕᒪᑦᑕᐅᖅ $450,000 
ᑐᓂᖃᑦᑕᕋᔭᖅᑕᔅᓯᓐᓂᒃ ᒪᒃᑯᑦᑐᓪᓗ, ᐃᓐᓇᕐᓄᓪᓗ, 
ᐱᖁᑎᒃᓴᓄᒡᒎᖅ, ᐃᒡᓗᓄᖅᑲᐃ. ᐊᑭᑐᔪᑦ ᑭᓱᓂᒃᑯᐊ 
ᐱᖁᑏᑦ? ᐱᖁᑎᓂᑦ ᑕᐃᕕᓯᐅᒃ ᑭᓲᖕᒪᖔᑕ 
ᐅᓂᒃᑳᕈᓐᓇᕐᒪᖔᖅᐱᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᕐᕚᕐᓗᒃ. ᒥᓂᔅᑕ ᑕᐹᕐᔪᒃ.  
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐃᒻᒪᖃ ᑕᒡ ᑖᔅᓱᒧᖓ 
ᓇᓗᓇᐃᖅᓯᑎᑦᑎᒃᑲᓐᓂᕐᓂᐊᖅᐸᕋ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒥᒃ, ᒥᓂᔅᑕ 
ᑕᐹᕐᔪᒃ. ᒥᔅᑕ ᓯᑎᐊᓐᑕᓐ.  
 
ᓯᑎᐊᓐᑕᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᓐᓇ ᐱᓕᕆᕕᐅᔪᖅ ᑮᓇᐅᔭᖃᖅᑎᑦᑎᖃᑦᑕᖅᑐᖅ 
ᐃᓐᓇᑐᖃᕐᓄᑦ, ᐃᓐᓇᑐᖃᐃᑦ, ᐅᕕᒃᑲᐃᓪᓗ 
ᐃᒡᓗᖁᑎᖏᓐᓄᑦ. ᓲᕐᓗ ᐅᕕᒃᑲᐃᑦ ᐃᓐᓇᐃᓪᓘᓐᓃᑦ 
ᑲᑐᔾᔨᖃᑎᒌᖏᑦ. ᐃᒪᓐᓇ ᐃᓂᑖᕈᒪᒃᐸᑕ 
ᐃᒡᓗᑐᖃᖅᑕᖃᖅᐸᑦ ᐋᖅᑭᒋᐊᕆᐊᖃᖅᑐᒥᒡᓘᓐᓃᑦ 
ᐅᐊᔭᖏᓪᓘᓐᓃᑦ ᓱᓪᓗᓕᖅᑕᐅᒋᐊᖃᖅᐸᑦ 
ᓱᓇᓕᖅᑕᐅᒋᐊᖃᖅᑲᑦ.  
 
ᑕᐃᒫᒃ ᐃᑲᔫᑎᖃᕈᓐᓇᖃᑦᑕᖅᑐᒍᑦ ᑕᕝᕘᓇ. ᑖᓐᓇ 
ᐃᒡᓗ ᐱᐅᓯᕚᓪᓕᖁᓪᓗᒍ ᐅᐸᒐᐅᒍᓐᓇᖅᓯᖁᓪᓗᒍ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓯᑎᐊᓐᑕᓐ. ᒥᔅᑕ ᐊᕐᕚᕐᓗᒃ.  
 
ᐊᕐᕚᕐᓗᒃ: ᑕᕝᕙᓂᑦᑕᐅᖅ Business Plan-
ᐃᓗᐊᓃᑦᑐᖅ 2010-2011-ᒥ  

ᐅᖃᐅᓯᕆᖃᑦᑕᓚᐅᖅᑕᕗᑦ ᑕᐃᒃᑯᐊ, ᐃᓄᐃᑦ 
ᖃᐅᔨᒪᔭᑐᖃᖏᑦ ᐊᒻᒪᓗ ᐅᓂᒃᑳᖅᑐᐊᖏᑦ 
ᐊᕝᕗᖅᑕᐅᕙᓪᓕᐊᓇᔭᖅᐸᑕ, ᖃᓄᖅ 
ᐃᓕᖅᑯᓯᖃᕐᓗᒍ ᐸᕐᓇᒐᓱᖕᓂᐊᓕᕋᔅᓯᐅᒃ. ᑕᒪᒃᑯᐊ 
ᐃᓐᓇᐃᑦ ᓄᓇᕗᒻᒦᑦᑐᓕᒫᑦ 
ᐊᐱᖅᓱᖅᑕᐅᖃᑦᑕᕐᓂᐊᓕᖅᐹᑦ ᐊᒻᒪᓗ ᖃᖓ 
ᑕᒪᓐᓇ ᐱᒋᐊᓛᕐᒪᖔᖅ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᕐᕚᕐᓗᒃ. ᒥᓂᔅᑕ ᐊᕐᕚᕐᓗᒃ.  
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᒪᓐᓇ ᑲᔪᓯᔾᔪᑎᒋᓇᔭᖅᑕᖓᓂᑦ 
ᑖᔅᓱᒧᖓ ᑮᓇᐅᔭᓂᑦ ᑐᒃᓯᕋᐅᑎᖃᖅᐳᒍᑦ. ᑕᒪᓐᓇ 
ᐱᒋᐊᖅᓯᒪᔭᕇᕐᒪᑦ ᐊᕐᕌᒍᓂᒃᑭᐊᖅ ᖃᔅᓯᓂᒃ 
ᓂᐱᓕᐅᕆᕙᓪᓕᐊᖃᑦᑕᖅᑐᑦ ᓄᓇᓕᖕᓂ 
ᐊᔾᔨᒌᓐᖏᑦᑐᓂᑦ, ᖃᔅᓰᓐᓇᕐᓂᑦ ᐊᕐᕌᒍ ᐊᑕᐅᓯᖅ.  
 
ᑕᒪᒃᑯᐊ ᒫᓐᓇ ᑖᓐᓇ ᑲᔪᓯᔪᖅ ᓱᓕ 
ᓂᐱᓕᐅᕆᑎᑦᑎᕙᓪᓕᐊᓂᐊᖅᐳᒍᑦ ᐃᓐᓇᕐᓂᑦ, 
ᒪᒃᑯᑦᑐᐃᑦ ᑕᐃᒃᑯᐊ ᓂᐱᓕᐅᕆᕙᓪᓕᐊᓗᑎᓪᓗ. 
ᑖᒃᑯᐊ ᒫᓐᓇ ᐸᕐᓇᒍᒪᔪᒍᑦ ᑕᒪᑐᒪᓂ 
ᐊᕐᕌᒍᕆᔭᑦᑎᓐᓂ, ᑖᒃᑯᐊ ᓂᐱᓕᐅᖅᐸᓪᓕᐊᔪᑦ 
ᖃᓄᐃᑦᑐᒥᒃ ᐃᖅᑲᓇᐃᔭᕐᕕᖃᕐᓂᐊᕐᒪᖔᑕ. ᓲᕐᓗ 
ᓂᐱᓕᐅᕆᖦᖤᕋᑦᑎᒍ ᒫᓐᓇ ᑕᐃᒪ ᑭᓱᒥᒃ 
ᑕᐅᑐᖅᑰᖃᖅᐱᑕ, ᑖᒃᑯᐊ ᓂᐱᓕᐅᖅᑕᐅᔪᑦ 
ᑭᓱᓐᖑᕈᒫᕆᐊᒃᓴᖏᓐᓂᒃ ᑕᒪᑐᒪᓂ ᐊᕐᕌᒍᒥ 
ᐸᕐᓇᓪᓚᕆᓐᓂᐊᖅᑐᒍᑦ. 
 
ᐊᒻᒪᓗ ᑖᓐᓇ ᑐᕌᒐᕆᖃᑕᐅᓂᐊᖅᑕᖓ ᓲᖃᐃᒻᒪ 
ᑕᒪᒃᑯᐊ ᐅᖃᓕᒫᒐᖃᕐᕖᑦ ᑕᒪᒃᑯᓄᖓᓗ 
ᑐᓂᓯᕙᓪᓕᐊᔭᕆᐊᒧᑦ. ᑖᓐᓇ ᓱᓕ 
ᑐᑭᑖᖅᓯᒪᓗᐊᓐᖏᓐᓇᑦᑎᒍ, ᑕᒪᑐᒪᓂ ᑕᒪᓐᓇ 
ᓂᐱᓕᐅᕆᖃᑦᑕᕐᓂᖅ ᐃᓐᓇᕐᓂᒃ. ᐊᒻᒪ ᑭᓱᒥᒃ 
ᑕᐅᑐᖅᑰᓕᕋᔭᕐᒪᖔᑦᑕ ᐱᐊᓂᖅᓯᒪᓕᖅᑎᓪᓗᒋᑦ. 
ᒫᓐᓇ ᐃᐸᒋᑦᑎᓯᒪᓐᖏᓇᑦᑎᒍ 
ᖃᓄᐃᓕᖓᓪᓚᑦᑖᕋᔭᕆᐊᒃᓴᖓᓂᒃ ᑖᒃᓱᒥᓐᖓ 
ᐋᖅᑭᒃᓯᒪᓂᕐᒥᒃ ᖃᓄᐃᓕᐅᕐᓂᐊᖅᐱᑎᒍᓕ 
ᑖᒃᑯᓇᓂ. 
 
ᑕᒪᑐᒪᓂ ᐊᕐᕌᒍᕆᔭᑦᑎᓐᓂ ᐊᐅᔭᐅᓂᐊᖅᑐᒥ 
ᖃᒪᓂᑦᑐᐊᕐᓗ, ᐊᕐᕕᐊᓪᓗ, ᐃᒡᓗᓕᒑᖅᔪᒡᓗ, ᐊᒻᒪᓗ 
ᐊᓯᖏᑦ ᑕᒪᑐᒪᓂ ᐱᐊᓂᓚᐅᖅᑕᕗᑦ. ᑭᓯᐊᓂ,  

ᓄᓇᓖᑦ ᐊᔾᔨᒌᓐᖏᕈᓘᔭᖅᑐᐃᑦ 
ᐊᐱᖅᓱᖅᑕᐅᓯᒪᒻᒪᑕ ᓄᓇᓕᓐᓄᑦ ᑎᓴᒪᓄᑦ 
ᐱᓇᓱᖃᑦᑕᕐᖢᑕ. 
 
ᑕᒪᓐᓇ ᑲᔪᓯᔾᔪᑎᒋᓂᐊᖅᑕᖓ, ᐃᒃᓯᕙᐅᑖᖅ. ᒫᓐᓇ 
ᓂᐱᓕᐅᕆᓯᒪᓕᖅᑐᑎᒃ. ᑭᓯᐊᓂ 
ᐱᒋᐊᓪᓚᒃᑲᓐᓂᕈᒪᕗᒍᑦ ᑖᒃᑯᐊ 
ᓂᐱᓕᐅᖅᑕᐅᕙᓪᓕᐊᔪᑦ 
ᑭᓱᓐᖑᖅᑐᒃᓴᐅᑕᐅᓂᖏᓂᐊᕐᓂᖏᓐᓂᒃ 
ᐸᕐᓇᒃᓯᒪᔪᒥᒃ ᑎᑎᕋᕆᐊᖃᕐᓂᐊᕋᑦᑕ ᑕᒪᑐᒪᓂ 
ᐋᖅᑭᒍᒪᔭᕗᑦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 
ᑕᐹᕐᔪᒃ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᑖᓐᓇ 
ᐅᖃᐅᓯᕆᔭᐃᑦ ᑖᔅᓱᒪ ᑐᓂᓯᒪᔭᓯ $1,050,000 
ᐃᓗᐊᓃᑉᐸ ᑖᔅᓱᒧᖓ ᓂᐱᓕᐅᕆᓂᕐᒧᑦ 
ᑐᕌᖓᓂᐊᖅᑐᖅ? 
 
ᓲᕐᓗ ᑐᓂᓯᓗᓯ ᓄᓇᓕᓐᓄᑦ ᑖᒃᑯᓇ 
ᓂᐱᓕᐅᕆᓂᐊᖅᑐᑦ ᑎᓕᔭᐅᓂᖏᑦ ᒪᓕᓪᓗᒋᑦ, 
ᖃᓄᑭᐊᖅ. ᑖᔅᓱᒪᓐᖔᖅᑐᕈᓈ $1,050,000? 
ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᐊᕐᕚᕐᓗᒃ. ᒥᓂᔅᑕ ᑕᐹᕐᔪᒃ. 
 
ᐊᖓᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ ᐃᒃᓯᕙᐅᑖᖅ. 
ᐄ, ᑕᕝᕙᓃᖃᑕᐅᔪᖅ ᑖᓐᓇ 
ᓂᐱᓕᐅᕆᕙᓪᓕᐊᓂᕐᒧᑦ ᑐᕌᖓᓂᐊᖅᑐᖅ ᑖᒃᑯᐊ 
ᑮᓇᐅᔭᐃᑦ ᓇᓗᓇᐃᖅᓯᒪᔭᕗᑦ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑕᐹᕐᔪᒃ. 
ᒥᔅᑕ ᐊᕐᕚᕐᓗᒃ. 
 

ᐊᕐᕚᕐᓗᒃ: 2005-ᖑᑎᓪᓗᒍ ᓴᖅᑭᑦᑎᓚᐅᖅᓯᒪᒐᕕᑦ 
ᒪᓕᒐᓕᐅᕐᕕᐅᑉ ᐃᓗᐊᓂ ᐃᓐᓇᐃᑦ, 
ᐅᖃᐅᑎᖃᑖᖅᑕᕋᓗᐊᑦ, ᐃᓐᓇᐃᑦ ᖃᓄᖅ 
ᐃᓕᖅᑯᓯᖃᕐᕕᓖᓐᓇᕐᓂᑦ ᑲᒪᓇᓱᑦᑎᐊᕐᓂᐊᕐᒪᖔᑦᑎ. 
ᑭᓯᐊᓂ ᑕᕝᕙᓂ ᐊᐅᓚᓂᕐᒧᑦ ᐸᕐᓇᐅᑎᒥ 2010-
2013-ᒧᑦ ᑎᑭᓯᒪᓪᓗᒍ, “ᓄᑖᒥᒃ ᐃᓐᓇᐃᑦ ᒥᒃᓵᓄᑦ 
ᐋᖅᑭᒃᓯᒪᓂᒃᓴᒥᒃ ᐅᓂᒃᑳᖃᑖᕋᕕᑦ, ᑕᕝᕙᓂ ᐊᒃᑑᐳ 
2009-ᒥ ᐱᐊᓂᑦᑐᕕᓂᕐᒥᒎᖅ.” ᑕᕝᕙᓂ 
ᓴᖅᑭᓐᓂᐊᖅᑐᖅ ᒪᓕᒐᓕᐅᕐᕕᐅᑉ ᐃᓗᐊᓄᑦ 
ᓴᖅᑭᓛᖅᐱᐅᒃ? ᑖᓐᓇ ᐊᒃᑑᐸ 2009-ᒥ 
ᐱᐊᓂᑦᑕᐅᔪᕕᓂᖅ. ᖁᔭᓐᓇᒦᒃ ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐊᕐᕚᕐᓗᒃ. 
ᒥᓂᔅᑕ ᑕᐹᕐᔪᒃ. 
 

ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ ᐃᒃᓯᕙᐅᑖᖅ 
ᐊᒻᒪᓗ ᖁᔭᓐᓇᒦᒃ ᑖᓐᓇ ᐊᐱᕆᒻᒪᑦ. ᑕᒪᓐᓇ 
ᑲᔪᓯᓂᐊᖅᑐᖅ ᑖᒃᑯᐊ ᐸᕐᓇᐅᑎᒋᔭᕗᑦ ᑕᒫᓂᓗ ᖃᓄᖅ 
ᓴᐳᒻᒥᔾᔪᒥᔪᓐᓇᕋᔭᕐᒪᖔᑦᑎᓐᓂᒃ ᑖᒃᑯᐊ ᐃᓐᓇᕆᔭᐅᔪᑦ 
ᑕᒫᓂ ᓄᓇᕗᒻᒥ. 
 
ᑕᒪᓐᓇ ᐃᖅᑲᓇᐃᖅᓯᒪᓕᖅᑑᒐᓗᐊᖅ, ᑭᓯᐊᓂ ᓱᓕ 
ᑕᑯᔭᐅᑎᑦᑕᕆᐊᖃᕋᑦᑎᒍ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 
ᑲᑎᒪᔨᖃᕋᑦᑕ. ᑕᐃᒪ ᐅᓪᓗᒥ 
ᑎᑭᕋᖅᑐᒃᓴᐅᑕᐅᖅᑲᐅᒻᒪᑕ ᖃᐅᑉᐸᓪᓗ 
ᑲᑎᒪᓯᒋᐊᕐᓂᐊᖅᖢᑎᒃ. ᑕᕝᕙᓂ ᑲᑎᒪᓂᕆᔭᒥᓐᓂ 
ᑕᒪᓐᓇ ᑕᐃᒃᑯᓂᖓ ᕿᒥᕐᕈᔭᐅᒃᑲᓐᓂᓚᐅᕐᓗᓂ ᖃᓄᖅ 
ᐋᖅᑭᒋᐊᕆᐊᖃᒃᑲᓐᓂᕈᓐᓇᕈᑦᑎᒍ 
ᐋᖅᑭᒋᐊᒃᑲᓐᓂᓚᐅᓱᖓᕐᓗᒍ. 
 
ᑭᖑᓂᐊᒍᑦ ᑕᕝᕙᓂ ᒪᓕᒐᓕᐅᕐᕕᐅᑉ ᐃᓗᐊᓄᑦ 
ᓴᖅᑭᓐᓇᔭᖅᑕᕗᑦ, ᑕᒪᒃᑯᐊ ᒐᕙᒪᒃᑰᓪᓗᑕ 
ᖃᓄᐃᓕᖓᔪᒥᒃ ᐸᕐᓇᒃᓯᒪᓂᐊᕐᒪᖔᑦᑕ, ᑕᒪᒃᑯᐊ 
ᐃᓐᓇᐃᑦ ᓴᐳᒻᒥᔭᐅᔭᕆᐊᖃᕐᓂᖏᓐᓂᒃ ᐅᕝᕙᓘᓐᓃᑦ 
ᖃᓄᖅᑑᕈᑎᒋᔭᕆᐊᖃᕐᒪᖔᑦᑎᓐᓂᒃ ᓴᖅᑭᑦᑐᒫᖅᖢᑎᒍ. 
ᑭᓯᐊᓂ ᓯᕗᓪᓕᕐᒥ ᑕᒪᓐᓇ 
ᑎᑎᕌᓂᒃᓯᒪᒐᓚᓕᖅᑕᕋᓗᐊᕗᑦ ᑭᓯᐊᓂ ᑖᒃᑯᐊ ᐃᓄᐃᑦ 
ᖃᐅᔨᒪᔭᑐᖃᖏᓐᓄᑦ ᑲᑎᒪᔨᓄᑦ ᕿᒥᕐᕈᔭᐅᓚᐅᕐᓗᑎᒃ 
ᑕᐃᒪ ᐋᖅᑭᑦᑎᐊᖅᓯᒪᔪᒥᒃ ᓴᖅᑮᔪᒪᒧᑦ. ᑕᒪᓐᓇ. 
ᐃᓱᒪᓇᖅᑑᒐᓗᐊᖅ ᑕᒪᑐᒪᓂ ᐊᐅᔭᕐᓘᓐᓃᑦ 
ᐅᑭᐊᒃᓵᕐᓘᓐᓃᑦ ᐅᐱᕐᖔᖑᓂᐊᖅᑐᖅᓴᐅᔪᕐᓘᓐᓃᑦ 
ᓴᖅᑭᑦᑐᓐᓇᖅᓯᓇᔭᕋᑦᑎᒍ. ᒫᓐᓇ 
ᐃᖅᑲᓇᐃᔭᖅᐸᓪᓕᐊᔪᖅ ᑭᓯᐊᓂ ᑲᔪᓯᔭᕆᐊᓕᒃ 
ᐊᖏᖅᑕᐅᑎᓐᓇᓱᒋᐊᓕᕗᑦ ᓱᓕ ᐃᓄᐃᑦ 
ᖃᑎᒪᔨᑐᖃᖏᑦ ᑲᑎᒪᔨᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑕᐹᕐᔪᒃ. ᒥᔅᑕ ᐃᐊᓕᐊᑦ. 
 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᖅᑯᑎ. ᑖᒃᑯᐊ ᐃᓐᓇᐃᑦ ᑲᑐᔾᔨᖃᑎᒌᖏᑦ, 
ᑲᑎᒪᔨᕋᓛᓪᓘᓐᓃᑦ ᓄᓇᕗᒻᒥᑦ, ᐊᑐᓂ ᓄᓇᓕᓕᒫᑦ 
ᑲᑎᒪᔨᖃᐅᖅᐹᑦ?  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑕᐹᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᕐᔪᒃ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᒪᒃᑮᒃ, ᐃᓐᓇᕐᓂᒃ 
ᑲᑎᒪᔨᖃᐅᒐᓚᑦᑐᖅ ᑭᓯᐊᓂ 
ᑕᒪᕐᒥᓕᒫᖑᖅᑰᓐᖏᒻᒪᑕ ᓄᓇᕗᒻᒥ ᓄᓇᓕᓐᓂᑦ 
ᑲᑎᒪᔨᓖᑦ. ᑖᓐᓇ ᖃᐅᔨᒋᐊᕈᓐᓇᖅᑕᕗᑦ ᓇᓕᐊᑦ 
ᑲᑎᒪᔨᖃᓐᖏᒻᒪᖔᑕ ᓄᓇᓕᓐᓂᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑕᐹᕐᔪᒃ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑭᖑᓪᓕᖅ ᐊᐱᖅᑯᑎᒐ ᐱᔾᔪᑎᒋᓪᓗᒍ ᐊᑐᓂ 
ᓄᓇᓖᑦ ᐃᓐᓇᑐᖃᕐᓄᑦ ᑲᑐᔾᔨᖃᑎᖐᓐᓂᖅᑲᑕ 
ᐊᑕᐅᓯᕐᒧᑦ, ᐊᑕᐅᓯᐅᑉ ᐊᑖᓃᑦᑐᖃᖅᑳ, ᐊᑕᐅᓯᐅᑉ 
ᓱᓇᐅᑉ ᐊᑖᓃᑉᐸᑦ ᑲᒪᔪᒥᑦ, ᓲᕐᓗ ᑲᑎᒪᔨᓂᒃ, 
ᐃᓕᔅᓯ ᐱᓕᕆᕕᖓᑎᒍᑦ ᓄᓇᕗᓕᒫᒧᑦ ᑐᕌᖓᔪᒥᒃ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑕᐹᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐃᓐᓇᐃᑦ ᑲᑐᔾᔨᖃᑎᒌᖏᑦ 
ᑎᒥᖁᑎᒋᔭᐅᔪᑦ ᓄᓇᓕᖕᓂ ᑲᑐᔾᔨᖃᑎᒌᖃᓐᖏᑦᑐᑦ 
ᓄᓇᕗᒻᒥ. ᑭᓯᐊᓂ ᐅᖃᕈᓐᓇᖅᑐᖓ ᑕᖅᑭᑕᒫᑦ 
ᑕᓚᐴᒃᑯᑦ ᑲᑎᒪᑎᑕᐅᓲᖑᔪᑦ. ᑖᒃᑯᓂᖓ 
ᑎᑎᕋᕐᕕᒋᔭᑦᑎᓐᓂ ᐊᐅᓚᑕᐅᓪᓗᑎᒃ ᑖᒃᑯᐊ  

ᐃᓐᓇᕐᓄᑦ ᑲᑎᒪᔨᕋᓛᓖᑦ ᐅᕝᕙᓘᓐᓃᑦ 
ᑲᑐᔾᔨᖃᑎᒌᓖᑦ. ᑕᖅᑭᑕᒫᑦ ᑲᑎᒪᖃᑕᐅᖃᑦᑕᖅᑐᑦ 
ᑕᒪᒃᑯᓂᖓ ᐊᑲᐃᓪᓕᐅᕈᑎᓂᒃ ᐊᓯᖏᓐᓂᓪᓗ 
ᐅᖃᓪᓚᒃᖢᑎᒃ. ᑖᒃᑯᐊ ᐃᓐᓇᐃᑦ ᑲᑎᒪᔨᕋᓛᖏᑦ 
ᑲᑐᔾᔨᖃᑎᒌᒋᐊᖃᕐᓂᖏᑦ ᐱᔾᔪᑎᒋᓪᓗᒋᑦ ᓄᓇᕗᒻᒧᑦ 
ᑐᕌᖓᔪᒥᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑕᐹᕐᔪᒃ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᒪᓐᓇ ᐃᓐᓇᑐᖃᓕᕆᓂᕐᒧᑦ ᑕᒪᒃᑯᐊ ᐸᕐᓇᐅᑕᐅᔪᑦ 
ᑕᒪᒃᑯᓂᖓ ᕿᒥᕐᕈᓚᖓᒋᕙᑦ, ᓲᕐᓗ ᐊᑕᐅᓯᕐᒥᑦ 
ᑲᑐᔾᔨᖃᑎᖐᖃᕐᓗᑎᒃ? 
 
ᐊᐱᖅᓲᑎᖃᓗᐊᖅᑐᖓ ᐱᓪᓗᒍ ᓲᕐᓗ ᑮᓇᐅᔭᓂᒃ 
ᑐᒃᓯᕋᖅᑐᖃᕈᒪᓐᓂᖅᑲᑦ ᑕᐃᒫᒃ ᑲᑐᔾᔨᖃᑎᒌᑦ 
ᐋᖅᑭᔅᓯᒪᖅᑳᕆᐊᖃᕐᒪᑕ ᑮᓇᐅᔭᓂᒃ 
ᑐᒃᓯᕋᕈᓐᓇᓚᐅᓐᖏᓐᓂᖓᓂ 
ᐅᓂᒃᑳᖃᑦᑕᕆᐊᖃᖅᑐᑎᓪᓗ ᓇᓪᓕᐅᒃᑯᒫᑦ ᒪᑯᐊ.  
 
ᑕᐃᒃᑯᐊ ᒪᕐᕉᒃ ᐃᑲᔪᖅᓱᕋᓱᐊᖅᑕᕗᑦ 
ᐃᓐᓇᑐᖃᐃᓪᓗ, ᒪᒃᑯᑦᑐᓪᓗ, ᓲᕐᓗ 
ᑮᓇᐅᔭᖅᑖᕋᓱᐊᖅᑎᓪᓗᒋᑦ ᐱᔭᕆᐊᑐᓚᖓᒻᒪᑦ 
ᑲᑐᔾᔨᖃᑎᖐᑦᑎᓐᓇᒋᑦ, ᑕᒪᓐᓇ ᕿᒥᕐᕈᔭᐅᒋᕚ? 
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ ᑕᐃᓐᓇ ᐊᐱᕆᔪᖅ.  
ᐊᕐᕌᒍᑕᒫᑦ ᑖᒃᑯᐊ ᐃᓕᖅᑯᓯᓕᕆᔨᒃᑯᑦ ᑮᓇᐅᔭᓂᒃ 
ᐃᑲᔪᖃᑦᑕᖅᑐᑦ $2,000-ᓂᒃ ᑕᒪᒃᑯᓂᖓ  

ᑎᒥᖁᑎᒋᔭᐅᔪᓄᑦ ᓄᓇᓕᖕᓂᑦ 
ᐃᑲᔪᖅᐹᓪᓕᕈᒪᓪᓗᑎᒍ ᓲᕐᓗ ᐊᐅᓚᔾᔪᑎᒃᓴᖏᓐᓄᑦ. 
 
ᑭᓯᐊᓂ ᑕᒪᓐᓇ ᒫᓐᓇ ᐸᕐᓇᐅᑎᒋᓯᒪᓐᖏᑕᕗᑦ 
ᓇᖕᒥᓂᖅ ᑲᑐᔾᔨᖃᑎᒌᑖᕆᐊᖃᕋᔭᕐᒪᖔᑕ ᐃᓐᓇᐃᑦ 
ᑭᓯᐊᓂ ᓇᓗᓇᓐᖏᑦᑐᖅ ᑕᕝᕙᓂ ᑲᑎᒪᓂᕐᒥᖕᓂᒃ, 
ᖃᐅᒃᐸᑦ ᑲᑎᒪᓯᒋᐊᕈᑎᒃ ᑕᒪᓐᓇ 
ᐊᐱᖅᑯᑕᐅᓇᔭᖅᑐᒃᓴᐅᔪᖅ ᖃᓄᕐᓕ 
ᐃᓱᒪᓇᔭᕐᒪᖔᑕ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ 
ᑲᑎᒪᔩᑦ. ᑕᑎᒋᕕᒡᔪᐊᖃᑦᑕᕋᑦᑎᒍ ᐃᓄᐃᑦ 
ᖃᐅᔨᒪᔭᑐᖃᖏᑦ ᑲᑎᒪᔨᐅᔪᑦ ᑕᕝᕙ, ᐅᕙᖓᓖᓛᒃ 
ᑐᓐᖓᕕᒋᔭᐅᖅᑰᔨᑎᖦᖢᒋᑦ ᑖᒃᑯᓄᖓ ᐃᓐᓇᕐᓄᑦ 
ᑕᒫᓂ ᓄᓇᕗᒻᒥᐅᓄᑦ ᐱᓕᕆᖃᑦᑕᕐᓂᖏᓐᓄᑦ 
ᑖᒃᑯᑎᒎᓇᖅ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᑲᑎᒪᔩᑦ 
ᐃᓐᓇᐅᑎᐅᓪᓗᑎᒡᓗ ᖃᐅᒃᐸᑦ ᑕᑯᓂᐊᖅᑕᒃᓴᕆᔭᕗᑦ. 
 
ᑖᒃᑯᐊ ᑕᕝᕙ ᑕᑎᒋᕙᒃᑕᕗᑦ ᐊᐱᕆᕙᒃᑕᕗᑦ 
ᒐᕙᒪᒃᑰᓪᓗᑕ ᖃᓄᐃᓕᐅᕆᐊᖃᕐᒪᖔᑦᑕ ᐃᓄᐃᑦ 
ᐃᓕᖅᑯᓯᖏᑦ ᐱᐅᓯᖏᑦ ᐱᔾᔪᑎᒋᓕᕌᖓᑦᑎᒍ 
ᓇᓗᓇᓐᖏᑦᑐᕐᓗ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ 
ᑲᑎᒪᔨᐅᔪᑦ ᓄᓇᒥᖕᓂᒃᑕᐅᖅ ᐃᓚᒋᔭᐅᖕᒪᑕ 
ᐃᓚᖏᑦ, ᐃᓚᒋᔭᐅᖅᑳᓲᖑᖕᒪᑕ ᓄᓇᓕᖕᓂᑦ 
ᑖᒃᑯᓂᖓ ᐃᓐᓇᕐᓄᓪᓗ ᑲᑎᒪᔨᖏᓐᓄᑦ 
ᐃᓚᒋᔭᐅᖅᑳᑎᒋᒻᒪᑕ. ᑕᕝᕘᓇ ᓲᕐᓗ 
ᑐᓐᖓᕕᖃᖅᑰᔨᔪᑦ, ᑭᓯᐊᓂ 
ᑐᓐᖓᕕᒋᒻᒪᕆᖏᑕᕋᓗᐊᖓ, ᑭᓯᐊᓂ ᒐᕙᒪᒃᑰᓪᓗᑕ 
ᑖᒃᑯᓂᖓ ᑕᑎᖃᕋᓱᑉᐸᑉᐳᒍᑦ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ ᑲᑎᒪᔨᓂᒃ ᒐᕙᒪᒃᑯᑦ 
ᐱᓂᐊᕐᓂᖏᑦ ᐃᓄᒃᓯᐅᑎᓂᒃ ᐱᓕᕆᒐᓗᐊᕐᒪᖔᑕ 
ᑐᑭᓯᓇᓱᐊᖅᕕᒋᓪᓗᒋᑦ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ 
ᑕᐹᕐᔪᒃ. ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑭᐅᒐᕕᓪᓗ ᖁᔭᓐᓇᒦᒃ. ᐄ, ᑕᐃᒃᑯᐊ 
ᐃᓱᒫᓘᑕᐅᓯᒪᔪᑦ ᐃᓐᓇᐃᑦ ᐃᓐᓇᑐᖃᐃᓐ 
ᐱᑦᔪᑎᒋᓪᓗᒋᑦ ᓲᕐᓗ ᑮᓇᐅᔭᓂᒃ ᑎᒍᓯᒍᓐᓇᖏᓐᓂᒃ 
ᐊᒻᒪᓗ ᐃᓪᓗᖃᑦᓯᐊᖏᓐᓂᖏᑦ. ᐄ, ᑕᒪᒃᑯᐊ 
ᐋᓚᐅᒻᒪᑕ ᓲᕐᓗ ᖃᐅᔨᒪᖏᒧᑦ ᑕᐃᒫᒃ 
ᑲᑎᒪᔨᖃᓪᓗᓂᖃᐃ ᐱᐅᒐᔭᖅᑐᖅ ᐃᑲᔪᕋᓱᐊᕐᓗᒋᑦ. 
 
ᓴᖑᒋᐊᕐᓗᖓ ᒪᒃᑯᑦᑐᓄᑦ, ᐅᕕᒃᑲᕐᓄᑦ: ᐊᑐᓂᒃ 
ᓄᓇᓕᐅᔪᑦ ᐅᕕᒃᑲᓐᓄᑦ ᑲᑎᒪᔨᖃᖅᑳᑦ 
ᐱᓕᕆᕕᓯᑎᒍᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑕᐹᕐᔪᒃ. 

ᐊᖓᔪᖅᑳᖅ ᓗᐃ ᑕᐹᕐᔪᒃ: ᐄ, ᑕᐃᒃᑯᐊ 
ᐱᑕᖃᐅᒐᓛᒃᑐᖅ ᓄᓇᓕᓐᓂ. ᑭᓯᐊᓂ 
ᑭᐅᔪᓐᓇᖏᓚᒋᑦ ᑕᒪᕐᒥᑦᓯᐊᖅ ᓄᓇᕗᑦᒥᐅᑦ 
ᒪᒃᑯᑦᑐᓕᕆᔨᖃᒻᒪᑕ. ᑭᓯᐊᓂᑦᑕᐅᖅ, 
ᑕᐃᒪᐃᒃᑲᓗᐊᖅᑎᓪᓗᒍ ᐃᓕᖅᑯᓯᓕᕆᔨᒃᑯᑦ 
ᑮᓇᐅᔭᓂᒃ ᓱᓕ ᒪᒃᑯᑦᑐᓄᑦ ᐃᑲᔪᖃᑦᑕᖅᑐᑦ. 
ᑕᐃᒪᓗ $2,000-ᓂᒃ ᑲᑐᔾᔨᖃᑎᒌᖃᑐᐊᖅᐸᑕ 
ᐊᐅᓚᑦᔪᑎᒋᓂᐊᖅᑕᖏᑦ ᑖᒃᑯᐊ 
ᐅᑎᖅᑎᑦᑕᕆᐊᖃᕋᑎᒃ ᐃᓛᒃ grant-
ᖑᓂᕋᖅᐸᑦᑕᕗᑦ ᒪᒃᑯᑦᑐᓄᑦ ᑐᕌᖓᔪᓂᒃ ᐊᒻᒪᓗ 
ᑕᖅᑭᑕᒫᑦᑕᐅᖅ ᒪᒃᑯᑦᑐᑦ ᑖᒃᑯᐊ ᑕᓚᕘᒃᑯᑦ 
ᑲᑎᒪᑎᑕᐅᖃᑦᑕᕐᒥᔪᑦ ᑕᒪᒃᑯᓄᖓ 
ᖃᓄᐃᓕᐅᕆᐊᖃᒻᒪᖔᑦᑎᓐᓂᒃ. ᑭᓯᐊᓂ ᒫᓐᓇᒧᑦ 
ᑎᑭᑦᖢᒍ ᖃᓄᑭᐊᖅ ᑐᑭᓯᓇᓱᒋᐊᖃᓐᓂᐊᖅᑐᒍᑦ 
ᑭᕿᖅᑖᓗᒻᒥ ᑲᑐᔾᔨᖃᑎᒌᑦᑕᖃᒻᒪᖔᑦ ᒪᒃᑯᑦᑐᓄᑦ. 
 
ᑕᒪᒃᑯᐊ ᑲᑎᒪᕕᔾᔪᐊᑎᑦᑎᔪᒪᒐᓗᐊᕐᕋᑦᑕ ᑕᒪᑐᒪᓂ 
ᑮᓇᐅᔭᐃᑦ ᑖᒃᑯᐊ ᐊᖏᖅᑕᐅᔪᓐᓇᖅᐸᑕ 2010-
2011 ᒪᒃᑯᑐᓪᓗ ᐃᓐᓇᐃᓪᓗ ᑲᑎᓪᓗᑎᒃ. 
ᑕᒪᒃᑯᓂᖓ ᐊᐱᖅᑯᑎᒋᔭᓐᓂᒃ, ᓲᕐᓗ ᐃᓛᒃ 
ᑐᑭᓯᕕᒋᒋᐊᒃᑲᓐᓂᕈᒪᒐᑦᑎᒍ ᑕᒪᒃᑯᐊ ᑕᕝᕘᓇ 
ᑭᖑᕙᖅᓯᒪᒐᓛᕌᔾᔪᑲᑦᑕ. ᑕᐃᒪ ᑕᒪᑐᒪᓂ 
ᐊᕐᕌᒎᒋᔭᑦᑎᓐᓂ ᑲᑎᒪᕕᔾᔪᐊᖅᑎᑦᑎᔪᒪᒐᓗᐊᖅᐳᒍᑦ 
ᑖᒃᑯᓄᖓ ᖃᓄᖅ ᐋᖅᑭᒃᓯᒪᕚᓪᓕᕈᓐᓇᓂᐊᕐᒪᖔᑕ 
ᓯᕗᓂᒃᑎᓐᓂ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. 
ᑕᐹᕐᔪᒃ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᓐᓇ ᑐᓴᕈᒥᓇᑦᓯᐊᖅᑐᖅ. ᐃᓱᒪᒋᔭᕋᓂᒃ 
ᓴᖅᑭᑦᑎᒍᒪᑐᐃᓐᓇᖅᑐᖓ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᑦ, ᐃᓛᒃ ᑭᕙᓪᓕᕐᒥ 
ᐅᖃᕈᓐᓇᖏᒃᑲᓗᐊᖅᑐᖓ ᑲᑎᒪᓂᐊᕐᒪᑕ ᑕᒫᓂ 
ᐱᓇᓱᐊᕈᓯᕐᒥ ᒪᒃᑯᑦᑐᓂᒃ ᑲᑎᒪᑎᑦᓯᓗᑎᒃ 
ᕿᑭᖅᑖᓗᒥᓐᖔᖅᑐᒥᒃ. ᑕᕝᕙᖃᐃ ᐅᖃᕝᕕᒋᓗᒋᑦ 
ᐱᐅᒐᔭᖅᑐᑦ ᐱᓕᕆᖃᑎᒋᓪᓗᒋᓪᓘᓐᓃᑦ ᑕᒪᒃᑯᐊ 
ᓄᓇᓕᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᐅᖃᐅᓯᑐᐃᓐᓇᖅ. ᐊᑎᕐᓂᒃ 
ᐱᓯᒪᒍᓐᓃᕋᒪ.. ᑭᓯᐊᓂ ᐃᖅᑲᐃᑎᒋᐊᕐ, ᑕᐃᒪ 
ᐅᖃᖅᑳᕆᐊᖃᕋᒪ ᑖᒃᑯᐊ ᑕᐃᓚᐅᕐᓗᒋᑦ 
ᓈᓴᐅᑎᖏᑦ. 

ᑲᑎᓪᓗᒋᑦ ᐃᓐᓇᑐᖃᓐᓄᑦ ᐅᕕᒃᑲᓄᓪᓗ, 
ᐊᐅᓚᑦᔪᑏᑦ ᒪᑭᒪᔾᔪᑏᓪᓗ, $2,279,000. 
ᐊᖏᖅᐱᓰ? 
 
ᐃᓚᖏ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐱᓐᖑᐊᖅᑐᓕᕆᓂᖅ 
ᐃᖃᐃᓕᓴᕐᓂᕐᓗ, F9: ᑲᑎᓪᓗᒋᓗᑦ ᓂᕈᐊᕈᑕᐅᒐᓗᑦ 
ᐊᐅᓚᑦᔪᑎᓄᑦ ᒪᑭᒪᔾᔪᑎᓄᓪᓗ. $5,477,000. 
ᐊᐱᖅᑯᑎᑕᖃᑉᐹ? ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
NAM-ᑯᑦ ᑖᒃᑯᐊ ᐱᖁᔨᕗᖔᓚᐅᖅᓯᒪᒻᒪᑕ 
ᑮᓈᐅᔭᖃᑦᑎᑦᑎᐊᖁᔨᓪᓗᑎᒃ ᑖᒃᑯᓂᖓ 
ᑲᒪᒋᔭᐅᑦᑎᐊᖅᑐᓃᑦᑐᓂᒃ, ᐳᐃᔾᔪᕋᕝᕕᖃᕈᒪᓪᓗᑎᒃ. 
ᐊᒻᒪᓗ ᑲᓇᑕᒥᐅᓄᑦ ᓈᒻᒪᒋᔭᐅᓂᐊᖅᑐᒥᒃ 
ᓇᐅᑦᓯᑐᖅᑎᖃᓪᓗᑎᒃ ᑕᐃᒪᓐᓇ 
ᐊᔪᓐᖏᓕᖅᑎᒋᓯᒪᔪᒥᒃ ᓄᓇᓕᓕᒫᑦᑎᐊᓂ ᑕᒫᓂ 
ᓄᓇᕗᑦ ᐃᓗᐊᓂ. ᒫᓐᓇᓕ ᖃᓄᐃᓕᐅᖅᓯᒪᕕᒋᑦ 
ᐱᓕᕆᕕᒃᑯᑦ ᑖᒃᑯᐊ ᐳᐃᔪᕋᕝᕕᑖᖅᑲᑦ, 
ᐳᐃᔾᔪᕋᖃᖃᑦᑕᕈᕐᒪᕆᓕᖅᑐᑦ ᓄᓇᓕᓐᓂ 
ᐱᔾᔪᑎᒋᓪᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ 
ᐊᑭᑐᔪᖅᑐᕈᑎᓅᕙᓪᓚᐃᒻᒪᑦ. ᐊᐅᓚᔾᔪᑎᓃᑦᑐᒍᑦ 
ᒪᑭᒪᔾᔪᑎᓄᑦ. ᑭᓯᐊᓂ ᒥᓂᔅᑕᐅᔪᖅ ᑭᐅᔪᒪᒍᓂ 
ᐃᓱᒪᖅᓱᕐᒥᔪᖅ. ᒥᓂᔅᑕ ᑕᐹᕐᔪᒃ.  
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ. ᑕᒪᒃᑯᓄᖓ 
ᑮᓇᐅᔭᓂᑦ ᒪᓂᒪᐃᓯᒪᔪᒍᑦ ᐳᐃᔾᔪᕌᕐᕕᖕᒥᒃ ᐃᓛᒃ 
ᓇᓗᒐᓛᕐᕕᖕᒥᓘᓐᓃᑦ. ᑕᒪᒃᑯᐊ ᓱᓕ 
ᐃᑲᔫᑎᒋᓂᐊᖅᑕᑦᑎᓐᓂ ᒪᑯᓄᖓ 
ᐃᓕᓐᓂᐊᖅᑕᐅᔭᕆᐊᓖᓪᓘᓐᓃᑦ ᑕᒪᒃᑯᓄᖓ 
ᑮᓇᐅᔭᖃᖅᑎᑦᑎᓲᖑᔪᒍᑦ ᓲᕐᓗ ᑲᒪᔨᐅᓂᐊᖅᑐᓪᓗ 
ᐊᓯᖏᓪᓗ ᓇᐅᑦᑎᖅᓱᖅᑏᖅᑲᐃ 
ᐊᑦᑕᓇᖅᑐᒦᖏᒃᑲᓗᐊᖅᐸᑦ. ᑕᒪᒃᑯᓄᖓ ᑮᓇᐅᔭᓂᑦ 
ᒪᓂᒪᐃᓯᒪᓂᐊᖅᑐᒍᑦ ᑭᓯᐊᓂ 
ᑲᒪᒋᕙᓐᖏᓐᓇᑦᑎᒍᓕ ᐊᑭᑐᔫᑏᑦ 
ᓴᖅᑭᑕᐅᕙᓪᓕᐊᓂᐊᖅᑎᓪᓗᒋᑦ ᑖᒃᑯᓄᖓ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑕᐹᕐᔪᒃ. ᒥᔅᑕ ᐊᕐᕚᕐᓗᒃ.  
 



ᓇᒡᒐᔾᔭᐅ, ᒫᑦᓯ 22, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. Capital-
ᖑᑦᑕᐃᓕᑦᑎᐊᕐᓗᒍᐊᐃᑦ ᐊᐱᕆᒍᒃᑭᑦ. ᑕᕝᕙᓂ F-9 
ᐃᓗᐊᓂ, ᐱᓐᖑᐊᕐᕕᖃᕐᓂᐅᑉ ᐃᓗᐊᓂ. 
ᐃᖅᑲᓇᐃᔭᖅᑎᖃᕋᔅᓯ ᖃᑦᓯᓂᑭᐊᖅ PY-ᖃᖅᖢᑎᑦ. 
$1,383,000-ᑐᖅᑐᒥᑦ ᐃᖅᑲᓇᐃᔭᖅᑎᖃᕋᔅᓯ. 
ᑖᒃᑯᓄᖓ ᐱᓕᕆᔪᒥ ᑖᔅᓱᒪ ᐃᓗᐊᓂ 
ᐳᐃᔾᔪᕌᕐᕕᒃᓴᐅᑉ ᒥᒃᓵᓄᑦ 
ᐸᕐᓇᒃᑕᐅᓇᔭᕐᓂᖓᑕᓘᓐᓃᑦ 
ᐅᖃᖃᑎᖃᕐᓂᖓᑕᓘᓐᓃᑦ CGS-ᑯᓐᓂᒃ ᑕᒪᑐᒪ 
ᒥᒃᓯᕐᓛᓄᑦ. 
 
ᓲᕐᓗ ᐃᒪᓐᓇᖃᐃ, ᐳᐃᔾᔪᕌᕐᕖᑦ ᐱᔪᒪᔭᐅᓂᖏᓐᓄᑦ 
ᓄᓇᓕᖕᓂ ᑕᒪᐃᓐᓂᐸᓘᖅᑰᖅᑐᖅ ᐱᔪᒪᔭᐅᒻᒪᑕ. 
ᑕᒪᓐᓇ ᐊᓚᓐᖑᐊᑐᐃᓐᓇᕈᓐᓇᐃᓪᓕᒐᑦᑎᒍ ᐊᑏᑐᖅ 
ᐅᖃᓪᓚᕆᒃᓴᐅᑎᒋᓚᐅᕐᓚᕗᑦ ᓄᓇᓕᖕᓂᓗ. 
ᑭᒃᑯᓐᓂᓗᑭᐊᖅ CGS-ᑯᓐᓂ ᑕᒪᑐᒪ ᒥᔅᓵᓄᑦ 
ᑕᐃᒪᓐᓇ ᑮᓇᐅᔭᖅᓯᒪᕕᓯ ᐋᔩᖃᑎᒌᒍᑎᒃᓴᒥᑦ 
ᑕᒪᓐᓇ ᑲᒪᒋᒋᐊᕈᒪᓕᖅᖢᒍ 
ᐳᐃᔾᔪᕌᕐᕕᖃᕆᐊᖃᕐᓂᖅ ᓄᓇᓕᖕᓂ? ᖁᔭᓐᓇᒦᒃ, 
ᐃᒃᓯᕙᐅᑖᖅ. Capital-ᖑᑦᑕᐃᒪᓕᒪᓇᓱᕋᑖᖅᑕᕋ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᕐᕚᕐᓗᒃ. ᒥᓂᔅᑕ ᑕᐹᕐᔪᒃ.  
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᒥᓂᔅᑕᐅᖃᑎᒋᓪᓗᒍ ᑖᒃᑯᓄᖓ 
ᒐᕙᒪᓕᕆᓂᕐᒧᑦ ᒥᓂᔅᑕᐅᔪᖅ ᑕᒪᓐᓇ 
ᐅᖃᐅᓯᕆᓯᒪᓕᖅᑕᕗᑦ. 
ᐋᔩᖃᑎᒌᑉᐸᓪᓕᐊᒍᒪᔾᔪᑎᒋᓪᓗᑎᒍ 
ᐅᖃᐅᓯᕆᓯᒪᓕᖅᑕᕗᑦ. ᓲᕐᓗ ᐃᓕᖅᑯᓯᓕᕆᔨᒃᑯᑦ 
ᑮᓇᐅᔭᓂᑦ ᒪᓂᒪᐃᓯᒪᓲᖑᖕᒪᑕ ᐊᕐᕌᒍᑕᒫᑦ 
ᑕᒪᒃᑯᓄᖓ ᓴᓇᐅᔭᕆᐊᖃᖅᑐᖃᕐᓂᖅᐸᑦ 
ᐅᕝᕙᓘᓐᓃᑦ ᐃᒡᓗᑐᖃᕐᒥᑦ ᐳᐃᔾᔪᕋᕐᕕᔅᓴᒥᓪᓘᓐᓃᑦ 
ᓴᓂᔪᒪᔪᖃᖅᑐᕕᓂᐅᓐᓂᖅᐸᑦ ᐱᑕᖃᖅᐸᒌᖅᑐᒥᑦ 
ᐋᖅᑭᒃᓯᒪᔪᖃᖅᑐᕕᓂᐅᓐᓂᖅᐸᑦ. 
 
ᑮᓇᐅᔭᐃᑦ ᒪᓂᒻᒪᒃᓯᒪᖃᑦᑕᖅᑕᕗᑦ ᑕᒪᒃᑯᓂᖓ 
ᓴᓇᔭᐅᔾᔪᑎᒃᓴᖓᓄᑦ. ᑭᓯᐊᓂ ᑖᓐᓇ 
ᒥᓂᔅᑕᐅᖃᑎᒋᔭᕋ ᒐᕙᒪᓕᕆᔨᒃᑯᓐᓄᑦ ᒫᓇ 
ᐅᖃᓪᓚᒃᐸᓪᓕᐊᓕᑕᐃᓐᓇᕋᓐᓄᒃ. ᑕᒪᒃᑯᐊᓕ 
ᓯᕗᓂᕆᓂᐊᖅᑕᑎᓐᓂ ᐃᒻᒪᖃ ᐳᐃᔾᔪᕋᕐᕕᔅᓴᒥᑦ 
ᐊᕐᕌᒍᑕᒫᑦ ᑮᓇᐅᔭᓂᑦ ᑐᓂᓯᐊᖅᔪᖃᑦᑕᕈᑦᑕ 
ᓄᓇᓕᖕᓄᑦ ᑕᒪᒃᑯᐊᓕ ᑖᒃᑯᓇᓐᖓᑦ 
ᑲᒪᒋᔭᐅᓂᐊᖅᑎᓪᓗᒋᑦ ᑕᐅᕙᓂ ᓯᕗᓂᑦᑎᓐᓂ. 
ᑕᒪᓐᓇ ᐅᖃᓪᓚᖃᑎᒌᒃᐸᓪᓕᐊᓕᑕᐃᓐᓇᖅᑕᕗᑦ ᓱᓕ 
ᒫᓐᓇ ᑐᑭᑖᕈᑎᒻᒪᕆᖕᒥ 
ᓴᖅᑮᔪᓐᓇᓐᖏᑦᑐᐃᓐᓇᖅᐳᒍ ᒫᓐᓇᓚᐅᐱᓪᓚᒃ. 
ᑭᓯᐊᓂ ᑕᒪᑐᒪᓂ ᐊᕐᕌᒍᒋᔭᑦᑎᓐᓂ 2010-2011  

ᐊᑐᖅᑎᓪᓗᒍ ᑕᒪᓐᓇ ᒫᓐᓇ ᑲᔪᓯᔪᒪᔭᕗᑦ 
ᑕᒪᒃᑯᓂᖓ ᑐᒃᓯᕋᐅᑎᒃᑯᑦ ᑖᒃᑯᐊ 
ᐱᔭᐅᔪᓐᓇᒃᑲᓐᓂᑲᓚᐅᕐᓕᑦ ᑕᒪᓐᓇ 
ᑐᑭᑖᒻᒪᕆᓚᐅᖅᑎᓐᓇᒍ ᓯᕗᓂᕆᓂᐊᖅᑕᑦᑎᓐᓂ 
ᖃᓄᐃᓕᖓᔭᕆᐊᒃᓴᑦᑎᓐᓂ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑕᐹᕐᔪᒃ. ᒥᔅᑕ ᐊᕐᕚᕐᓗᒃ.  
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑭᖑᓪᓕᖅᐹᖅ, ᐅᖃᐅᓯᔅᓴᑐᐃᓐᓇᓘᓐᓃᑦ 
ᐊᐱᖅᑯᑎᓪᓘᓐᓃᑦ. ᐃᓱᒫᓗᒍᑎᓕᒃᑕᖃᓚᐅᕐᒐᑦ. 
ᐊᒥᓱᐊᓗᐃᑦ ᑮᓇᐅᔭᑦ ᐊᑐᖅᑕᐅᕙᒻᒪᑕ 
ᑭᓇᐅᔾᔭᔅᓴᒍᑕᐅᓪᓗᑎᒃ ᒐᕙᒪᒃᑯᑦ ᐊᐅᓚᑕᖏᓐᓄᑦ. 
25-ᓂᒃ ᓄᓇᓕᓐᓂᒃ ᐱᔨᑦᑎᕋᓱᑦᑎᓪᓗᑕ. 
 
ᐊᒻᒪ ᑕᕝᕙᓂ ᐊᐅᓚᑦᔪᑎᓂ ᒪᑭᒪᔾᔪᑎᓂ 
$10,767,000-ᖑᒻᒪᑕ ᑮᓈᐅᔾᔭᔅᓵᓄᑦ ᑐᕌᖓᔪᑦ. 
$10.5 ᒥᓕᐊᓐ ᐅᖓᑖᓃᒻᒪᑕ ᐃᓕᒃᓯ 
ᐱᓕᕆᐊᕆᔭᖏᓐᓂ ᑮᓇᐅᔾᔭᔅᓴᕈᑕᐅᔪᑦ ᑕᕝᕙᓂ 
ᐃᓕᖅᑯᓯᓕᕆᔨᒃᑯᓐᓂ. ᐱᓐᖑᐊᖅᑐᓕᕆᓂᕐᒧᑦ 
ᐃᖃᐃᓕᓴᕐᓂᒧᓪᓗ ᑮᓇᐅᔭᓂᒃ ᐊᔪᖅᓴᐃᓐᓇᖅᑐᑦ 
ᑐᒃᓯᕋᕋᓗᐊᕋᐃᒻᒪᑕᓗ, ᑐᖃᓕᕋᓗᐊᕋᐃᒻᒪᑦ. 
ᖁᑦᑎᑦᑐᒥ ᐅᖃᐅᓯᖃᓚᐅᕐᒥᔪᖅ ᒪᓕᒐᓕᐅᖅᑎ, 
ᐃᓚᖏᑦ ᐊᑲᐅᓈᖅᓯᒪᕙᖏᒻᒪᑕ ᒪᓕᒃᑐᒋᑦ 
ᓱᑯᑦᑎᐊᓃᓐᖔᖅᓯᒪᒻᒪᖔᑕ ᓄᓇᕗᑦᒥ 
ᕿᒥᕐᕈᔭᐅᒃᑲᓐᓂᕆᐊᖃᑦᑐᖅ. 
 
ᖃᒃᑯᐊ ᑭᒡᒐᑐᖅᑎᐊᓕᖅᑕᕋᓗᐊᕗᑦ ᐱᐅᓂᖅᐹᒥᒃ 
ᐱᔪᓐᓇᓂᑦᑎᒎᑦ? ᓲᕐᓗ ᐊᑦᔨᐅᑎᓪᓗᒍ 
ᐊᑭᓕᖅᓱᖅᑖᓗᑦᑎᓐᓄᑦ ᐃᖅᑲᓇᐃᔭᖅᑎᐅᔪᓄᑦ 
ᑕᐃᒃᑯᐊ ᑲᒪᑎᓪᓗᒋᑦ ᑕᒪᒃᑯᓂᖓ ᑮᓈᐅᔭᓂᒃ 
ᓄᓇᓕᓐᓄᑦ ᐱᕚᓪᓕᕈᑎᔅᓴᐅᓂᐊᖅᑐᒥᒃ. 
ᐅᖃᐅᓯᒃᓴᑐᐃᓐᓇᖅ 
ᖃᐅᔨᒪᑦᑎᐊᕆᐊᖃᓕᕋᓗᐊᕐᕋᑦᑕ ᖃᓄᑎᒋᑦ 
ᑮᓇᐅᔭᖃᑦᑎᑕᐅᕙᒻᒪᖔᑕ ᐊᑦᔨᒌᐸᓗᓪᓗᑎᒃ 
ᒪᓕᔾᔫᒥᓗᑎᒃ ᑮᓈᐅᔾᔭᔅᓵᖑᔪᑦ ᐊᒻᒪᓗ ᓄᓇᓕᓐᓂ 
ᐱᓕᕆᐊᒃᓴᐅᕙᑦᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ 
ᐊᕐᕚᕐᓗᒃ. ᐅᖃᐅᓯᒃᓴᑐᐃᓐᓇᐅᕙᓪᓚᐃᔪᖅ. 
ᑭᐅᔪᒪᒍᕕᐅᒃ ᒥᔅᑕ ᑕᐹᕐᔪᒃ. 

ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᒪᒃᑯᐊ ᐃᖅᑲᓇᐃᔭᖅᑎᑦᑕ 
ᑮᓐᓇᐅᔾᔭᒃᓵᖏᑦ ᐅᕙᒍᑦ ᐊᐅᓚᖏᑎᐊᒻᒪᕆᒃᑲᑦᑎᒍᑦ. 
ᑖᓐᓇ ᖃᐅᔨᒪᔭᐅᖁᓪᓗᒍ. ᑕᒪᒃᑯᓂᖓ 
ᑲᑐᔾᔨᖃᑎᒌᖃᕐᒪᑕ ᓄᓇᕗᑦ ᐃᖅᑲᓇᐃᔭᖅᑎᓄᑦ 
ᑲᑐᔾᔨᖃᑎᒌᖏᑎᒍᑦ ᐊᒻᒪᓗ ᒐᕙᒪᒃᑯᑦ. ᑭᓯᐊᓂ 
ᑖᒃᑯᐊ ᐋᔩᖃᑎᒌᖕᓂᕐᒥᒍᑦ ᑐᑭᑖᕈᑎᕕᓃᑦ, ᐅᕙᒍᑦ 
ᒐᕙᒪᒃᑰᓪᓗᑕ ᑖᒃᑯᐊ ᐱᔭᕆᐊᖃᕋᑦᑎᒍ. ᑕᒪᓐᓇ 
ᐊᐅᓚᓐᖏᓐᓂᑦᑎᓐᓂ ᑖᒃᑯᓄᖓ ᑲᑐᔾᔨᖃᑎᒌᓄᑦ 
NEU-ᑯᓐᓄᑦ. ᐋᔩᖃᑎᒌᓐᓂᒃᑯᑦ ᑕᐃᒪᓐᓇ 
ᐋᖅᑭᒃᓯᒪᔮᑦ. ᑖᓐᓇ ᒪᓕᓪᓗᒍ 
ᑭᓯᐊᓂᐅᔭᕆᐊᖃᕐᓂᖏᓐᓄᑦ ᑖᒃᑯᐊ ᑕᕝᕙ 
ᐊᑭᑦᑐᕆᐊᕈᑕᐅᖅᑰᔨᔪᑦ. ᑭᓯᐊᓂ ᐅᖃᐅᓯᕆᓵᖅᑕᖓ 
ᑕᒪᒃᑯᐊ ᑮᓇᐅᔭᐃᑦ ᐃᑲᔫᑎᒋᕙᒃᑕᕗᑦ ᑕᒪᒃᑯᓄᖓ. 
ᑕᒪᒃᑯᓄᖓᐃᓛᒃ ᑐᒃᓯᕋᐅᑎᑎᒎᖔᖃᑦᑕᕐᓂᖏᓐᓄᑦ. 
 
ᑕᐃᒪ ᑕᒪᕐᒥᓕᒫᖅ ᐊᖏᕈᒥᓇᖅᐸᒃᑑᒐᓗᐊᑦ ᑭᓯᐊᓂ 
ᕿᒥᕐᕈᔭᐅᑦᑎᐊᕆᐊᖃᓲᖑᖕᒪᑕ ᑐᒃᓯᕋᐅᑏᑦ 
ᐃᑲᔪᖅᑕᐅᔪᒪᔾᔪᑏᑦ. ᑖᓐᓇ ᒪᓕᑐᐃᓐᓇᕐᒥᔭᕗᑦ 
ᑲᑎᒪᔨᕋᓛᖅᑕᖃᖅᖢᓂ ᕿᒥᕐᕈᓲᓂᒃ. 
ᓄᓇᕗᒻᒥᐅᓕᒫᑦ ᐊᔾᔨᒌᒧᑦ ᐃᑲᔪᖅᑕᐅᑎᓐᓇᓱᒃᑕᕗᑦ 
ᑭᓯᐊᓂᑦᑕᐅᖅ ᑐᒃᓯᕋᐅᑎᖏᑦ ᖃᓄᖅ 
ᐱᔪᒥᓇᖅᑐᓪᓗ ᒪᑯᐊᖑᖃᑦᑕᕐᒪᑕ. ᑕᒪᒃᑯᐊ 
ᒪᓕᒃᑕᐅᓂᖅᓴᐅᖃᑦᑕᕐᒪᑕ. ᑖᓐᓇ ᑐᓴᐅᒪᔭᐅᖁᓪᓗᒍ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ 
ᑕᐹᕐᔪᒃ. ᐊᑎᓕᐅᖅᓯᒪᔪᖁᑎᖃᕈᓐᓃᕋᒪ. 
ᓇᐃᓈᖅᓯᒪᓪᓗᒍ ᐃᓕᖅᑯᓯᓕᕆᔨᒃᑯᑦ, 
ᐱᓐᖑᐊᖅᑐᓕᕆᓂᕐᒧᑦ ᐃᖃᐃᓕᓴᕐᓂᕐᒧᑦ, 
$5,477,000. ᐊᖏᖅᐱᓰ? 
 
ᐃᓚᖏ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): F10-ᒨᕐᓗᑕ. 
ᐃᓕᖅᑯᓯᓕᕆᔨᒃᑯᑦ ᐃᓄᐃᑦ ᖃᐅᔨᒪᔭᑐᖃᖏᑦ. 
 
>>ᐃᓪᓚᑦᑐᖅ 
 
>>ᐸᑦᑕᑐᖅᑐᑦ 
 

ᐊᐅᓚᓂᖏᓐᓄᑦ ᑲᑎᑦᑐᒋᑦ $3,010,000. ᒥᔅᑕ 
ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒃᑯᐊ ᐱᖅᑯᓯᓕᕆᕕᐅᒐᔭᖅᑐᑦ 2010-2011 
ᐊᕐᕌᒍᖓᓂ. ᑕᐃᒫᒃ ᐋᖅᑭᒃᓯᓯᒪᔪᑦ ᖃᓄᖏᒃᑯᐊ 
ᐃᓕᓐᓂᐊᕈᒪᔪᑦ ᐱᓇᓱᖃᑦᑕᕋᔭᖅᑲᑦ 
ᖃᓄᐃᓕᖓᖃᑦᑕᕋᔭᖅᑲᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑕᐹᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᕐᔪᒃ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᑖᒃᑯᐊᖏᓛᒃ ᑕᒪᑐᒪᓂ 
ᐊᕐᕌᒍᒋᔭᑦᑎᓐᓂᑦ ᐋᖅᑭᑦᑕᐅᕙᓪᓕᐊᓂᐊᖅᑐᑦ ᐃᓛᒃ 
ᒫᓐᓇ ᐃᓱᒪᓕᐅᕈᑕᐅᕙᓪᓕᐊᓕᖅᑐᖅ.  
 
ᐅᓇᓯ ᓯᕗᓪᓕᖅᐹᒥ ᐋᖅᑭᒋᐊᖃᕋᑦᑎᒍ, ᒫᓐᓇ ᑕᐃᒪ 
ᐃᖅᑲᓇᐃᔭᖅᑎᑖᕆᐊᖃᕐᓂᐊᕋᑦᑕ ᑖᔅᓱᒧᖓ 
ᐃᓕᓐᓂᐊᕐᑯᒻᒧᑦ ᑲᖏᖅᑐᒑᐱᒻᒦᓐᓂᐊᖅᑐᖅ. ᑕᐃᓐᓇ 
ᐊᐅᓚᑦᑎᔨᑖᕆᐊᖃᕐᒪᑦ ᑖᔅᓱᒥᖓ 
ᑲᒪᓪᓚᕆᓐᓂᐊᖅᑐᒥᒃ. ᑖᓐᓇ 
ᐱᔪᒪᔾᔪᑎᒋᓯᒪᔭᕋᓗᐊᕗᑦ ᑕᒪᒃᑯᓄᖓ ᑐᓴᕈᑎᑦᑎᒍᑦ 
ᐊᓯᖏᑦᑎᒍᓪᓗ ᐃᖅᑲᓇᐃᔮᔅᓴᖅ ᑖᓐᓇ. 
ᐃᓐᓄᓚᐅᓱᖓᖅᐸᑦ ᑕᒪᒃᑯᐊ ᑕᐃᒪ 
ᐸᕐᓇᑉᐸᓪᓕᐊᓂᐊᕋᑦᑎᒍ. ᑖᓐᓇ ᑕᕝᕙ 
ᑐᐊᕕᕆᔭᕋᓗᐊᕗᑦ. 
 
ᐃᓄᑦᑖᕆᐊᖃᕐᓂᖓᓄᑦ ᑕᒪᒃᑯᐊᓕ ᑲᒪᒋᓇᔭᕐᒪᖏᑦ, 
ᑖᓐᓇ ᐊᐱᖅᑯᑎᒋᓵᖅᑕᖓ ᖃᓄᒻᒪᕆᒃ ᑕᒪᒃᑯᐊ 
ᐊᐅᓚᔾᔭᒋᐊᕋᒪᕐᒪᖔᑕ. ᑭᓯᐊᓂ ᐃᒃᓯᕙᐅᑖᖅ, 
ᐅᖃᕈᓐᓇᖅᑐᖓ ᒫᓐᓇ ᑖᒃᑯᐊ ᐸᕐᓇᑕᐅᓇᓱᑦᑐᑦ 
ᐅᐱᕐᖔᖑᓂᐊᖅᑐᒥ ᐊᕐᕌᒍ 2011-ᖑᓕᖅᐸᑦ  

ᑕᐃᓐᓇ ᐃᖅᑲᓇᐃᔾᔭᔅᓴᐅᑎᖃᕐᒪᑦ ᑲᖏᖅᑐᒑᐱᒻᒥ 
ᓴᓇᔭᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑕᐹᕐᔪᒃ. ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᕝᕙᓂ ᑲᑎᒪᔨᕋᓛᑦ ᐅᖃᐅᓯᖏᓐᓂᑦ 
ᒪᑐᐃᖅᓯᓂᕐᒧᑦ ᐅᖃᖅᓯᒪᒻᒪᑦ, ᑕᐃᒃᑯᐊ 
ᐊᑐᖃᑦᑕᓪᓗᐊᑕᕋᔭᖅᑐᑦ ᐃᓚᒋᔭᐅᒐᔭᖅᑐᑦ ᑕᒪᒃᑯᐊ 
ᐃᓄᑦᑎᑐᑦ ᐱᔪᓐᓇᕐᓂᖃᖅᑐᑦ, ᐃᓄᑦᑎᑐᓪᓗ 
ᐃᓕᒃᑲᓐᓂᕈᒪᑐᐊᕈᑎᒃ ᐃᓕᖅᑯᓯᖏᓐᓂᑦ 
ᐅᖃᐅᓯᖓᓄᓪᓗ, ᑕᐃᒪᐃᑦᑑᒋᐊᖃᕐᓂᖓᓂ. 
 
ᐃᓕᓐᓂᐊᕈᓐᓇᕋᔭᖅᑲ ᖃᓄᐃᑦᑐᑦ 
ᐱᔪᓐᓇᕐᓂᖃᖅᑐᑦ, ᖃᓄᐃᑦᑐᓂᒃ 
ᐃᓚᐅᒍᓐᓇᕋᔭᖅᑑᑦᑕᕈᒪ ᐱᔪᓐᓇᕋᔭᖅᑯᖔ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑕᐹᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᕐᔪᒃ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᑐᖓᓕᕐᒪ ᑭᐅᓂᐊᖅᑕᖓ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑕᐹᕐᔪᒃ. ᒥᔅ ᐊᕐᓇᖅᑯᖅ. 
 
ᒥᔅ ᐊᕐᓇᖅᑯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᒃ, ᑖᓐᓇ ᐊᐱᖅᑯᑎᒋᔭᖓ ᑭᓇᑐᐃᓐᓇᖅ 
ᓄᓇᕗᒻᒥᐅᑕᖅ ᐃᓕᓐᓂᐊᕆᐊᕈᒪᔪᖅ 
ᐊᖏᖅᑕᐅᓐᓂᕈᓂ ᐊᖏᖅᑎᓂᑦ 
ᑲᑎᒪᔨᕋᓛᖅᑕᖃᕋᔭᕐᒥᒻᒪᑦ. 
 
ᐃᓄᑦᑎᑐᑦ ᐅᖃᕈᓐᓇᕐᓗᓂ. ᒫᓐᓇ 
ᓇᓗᓇᐃᖅᑕᐅᓯᒪᔪᓂᒃ ᒫᓐᓇ ᐅᖃᖅᓯᒪᒻᒪᑦ.  

ᓄᓇᕗᒻᒥᐅᑕᐅᑐᐊᖅᐸᑦ 
ᐃᓕᓐᓂᐊᕆᐊᖃᑦᑕᕈᓐᓇᕋᔭᖅᑐᖅ, ᐃᓛᒃ 
ᐃᓕᓐᓂᐊᕆᐊᕈᓐᓇᕋᔭᖅᑐᖅ ᑭᓇᑐᐃᓐᓇᖅ 
ᓄᓇᕗᒻᒥᐅᑕᐅᒍᓂ ᐃᓄᑦᑎᑐᑦ ᐅᖃᕈᓐᓇᕈᓂᓗ. 
 
ᑭᓯᐊᓂ ᑕᒪᒃᑯᐊ 
ᓇᓗᓇᐃᔭᖅᓯᒪᑦᑎᐊᒃᑲᓐᓂᕆᐊᖃᕐᓂᐊᕐᒪᑕ 
ᑕᒪᑐᒪᓂ ᐊᕐᕌᒍᒥ ᐃᓕᓐᓂᐊᕆᐊᖅᑐᒃᓴᑦ 
ᖃᓄᐃᑦᑐᓪᓚᑦᑖᒥᑦ ᖃᓄᑎᒋ 
ᐃᓄᑦᑎᑑᕈᓐᓇᓪᓚᑦᑖᕐᒪᖔᑕ 
ᕿᒥᕐᕈᔭᐅᒋᐊᖃᖃᑦᑕᕋᔭᕐᒥᒻᒪᑕ. ᑖᓐᓇ ᑕᕝᕙ 
ᓇᓗᓇᐃᔭᑦᑎᐊᒃᑲᓐᓂᖅᓯᒪᓂᐊᖅᑐᖅ ᑲᑎᒪᔨᕋᓛᓄᑦ 
ᐊᒻᒪᓗ ᐃᖅᑲᓇᐃᔭᖅᑎᖏᓐᓄᑦ ᑲᒪᒋᔭᐅᓕᖅᑲᑕ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᒪᓐᓇ ᑐᓴᕈᒥᓇᖅᑐᖅ. ᖃᖓᑭᐊᕐᖓᐃ 
ᑕᐃᑯᓐᖓᕈᓐᓇᓛᖅᑭᑕ? 
 
>>ᐃᓪᓚᖅᑐᑦ 
 
ᐃᓕᓐᓂᐊᓂᕐᒥᓂᒃ ᐱᔭᕇᑐᐊᖅᐸᑕ ᑕᐃᒃᑯᐊ 
ᐱᔪᓐᓇᐅᑎᒥᒃ ᐱᔭᕇᖅᓯᒪᓂᕋᐃᔪᒥᒃ 
ᐱᑖᕈᓐᓇᕋᔭᖅᑳᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑕᐹᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᕐᔪᒃ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖃᓄᖅᑐᕐᖑᓇ ᑭᐅᑦᑎᐊᓚᐅᕐᓚᒍ. 
 
ᑖᓐᓇ ᒪᓕᒐᓕᐅᖅᑎᐅᖃᑎᑦᑕ ᐃᒪᖓᑦ ᑕᒪᔅᓱᒪᓂ 
ᐱᒋᐊᓕᓵᖅᑎᓪᓗᑕ ᑐᓄᓂᕐᒧᑦ ᒪᓕᒐᓕᐅᖅᑏᑦ 
ᓇᓗᓇᐃᔭᓚᐅᖅᖤᕐᒪᑦ. ᑕᐃᔅᓱᒪᓂᒎᖅ 
ᐅᖃᖅᐸᓚᐅᕐᒪᑕ, ᓄᑲᑉᐱᐊᖅ ᑖᓐᓇ 
ᐃᓪᓗᓕᒍᓐᓇᖅᓯᒍᓂ ᑕᐃᒪ 
ᓄᓕᐊᖅᑖᕈᓐᓇᖅᓯᕗᕉᖅ. 
 
ᑕᐃᒪᓐᓇ ᑐᓴᖅᑰᓚᐅᕋᒃᑯ ᑕᒪᑐᒪᓂ 
ᒪᓕᒐᓕᐅᖅᑎᓄᑦ ᐱᕙᓪᓕᐊᔪᑎᒍᑦ. ᓂᕕᐊᖅᓯᐊᕐᓗ 
ᒥᖅᓱᕈᓐᓇᖅᓯᒍᓂ, ᐅᕝᕙᓘᓐᓃᑦ  

ᖃᓄᐃᓕᐅᕈᓐᓇᖅᓯᒍᓂ ᑖᒃᑯᐊ ᐱᓕᕆᐊᔅᓴᖏᓐᓄᑦ, 
ᑖᓐᓇ ᑕᕝᕙ ᐱᔪᓐᓇᖅᓯᒍᓂ ᐃᓐᓇᕐᒥᑦ 
ᑕᐃᔭᐅᔪᓐᓇᕋᔭᖅᑐᖅ. 
 
ᐅᓇ ᐃᓄᐃᑦ ᐱᐅᓯᖏᑦ ᐃᓕᖅᑯᓯᑦᑎᐊᕙᖓ, 
ᑕᒪᒃᑯᓄᖓ ᑕᐅᑐᑦᑐᑎᓪᓕ ᐃᓕᓐᓂᐊᖃᑦᑕᕐᒪᑕ 
ᐊᒻᒪᓗ ᐱᓇᔪᓪᓚᕆᑦᑐᑎᒃ ᐃᓕᓐᓂᐊᖅᑐᑎᒃ ᐃᓛᒃ 
ᐊᔪᕈᓐᓃᕋᓱᐊᓪᓚᕆᑦᑐᑎᒃ ᑕᐃᒪᓐᓇᐃᓲᖑᓪᓗᑎᒃ. 
 
ᖃᓪᓗᓈᑦ ᖃᐅᔨᒪᔭᑐᖃᖏᑦ ᒪᓕᒃᖢᒋᑦ 
ᐃᓕᓐᓂᐊᕐᕕᒻᒥ ᑭᓯᐊᓂ ᐃᓕᓐᓂᐊᖅᖢᓂ ᐃᒪᓐᓇ 
ᑕᐅᑐᒃᓯᒪᖏᒃᑲᓗᐊᖅᖢᒍ ᐃᓕᓐᓂᐊᕐᓗᐊᕐᓂᑯᒧᑦ 
ᐃᓕᑦᑎᔪᐊᓘᖅᑰᕋᒥ ᐱᔪᓐᓇᐅᑎᑖᑉᐸᓵᖅᖢᓂ ᐅᕝᕙ 
ᓱᓕ ᐊᑦᑐᖅᓯᓚᐅᖅᓯᒪᖏᑦᑐᖅ, 
ᐱᓕᕆᓚᐅᖅᓯᒪᖏᑦᑐᖅ, ᐱᔪᓐᓇᐅᑎᖃᓕᖅᖢᓂ 
ᐃᓕᓐᓂᐊᕐᓂᑎᒃ ᐱᔾᔪᑎᒋᓪᓗᒍ ᖃᓪᓗᓈᑦ 
ᖃᐅᔨᒪᔭᑐᖃᖓ.   
 
ᐅᓇ ᑐᑭᓯᖁᓪᓗᒍ ᐃᓄᐃᑦ ᐱᐅᓯᖏᑦᑕ 
ᐃᓕᖅᑯᓯᖓᓄᑦ ᑖᓐᓇ ᑐᓐᖓᕕᖃᓐᓂᐊᕐᒪᑦ. 
ᐃᓄᓐᓄᓪᓗ ᑕᒪᓐᓇ ᑲᔪᓯᖁᔭᐅᒻᒪᕆᒃᖠᒪᒻᒪᑦ. 
ᐃᓕᓐᓂᐊᕐᕕᒻᒧᑦ ᑕᐃᑯᖓ ᐊᖅᑯᓵᖅᓯᒪᔪᑦ, ᑕᐃᒪ 
ᐊᓂᒍᐃᓂᐊᕋᓱᒋᔭᕗᑦ ᐃᒻᒥᓐᓂᒃ 
ᐅᐱᒍᓱᓕᕈᓐᓇᕈᑎᒃ. 
 
ᒫᓐᓇᒧᑦ ᑎᑭᒃᖢᒍ ᐃᓕᓐᓂᐊᖅᕕᒃ ᓴᖅᑭᑕᐅᒻᒪᑕ, 
ᖃᓪᓗᓈᑦ ᒫᓐᓇᒧᑦ ᑎᑭᒃᖢᒍ  
ᐊᐅᓚᑦᑎᔪᒪᐃᓐᓇᐅᔭᓪᓚᕆᑦᑐᒻᒪᐊᓘᖏᓐᓇᐅᔭᕐᒪᑕ.
ᐊᓪᓛᓪᓘᓐᓃᑦ ᐃᓕᖅᑯᓯᕗᑦ ᐱᐅᓯᕗᓪᓗ ᑕᒪᒃᑯᐊ  

ᖃᒥᑎᑕᐅᓇᓱᒃᐸᓵᖅᖢᑎᒃ. ᑲᓇᑕᐅᑉ 
ᐊᖓᔪᖅᑳᖅᔪᐊᖓᑕᓘᓐᓃᑦ 
ᒪᓐᖏᖅᑕᕆᐊᖃᓕᖅᐸᔅᓵᖅᑐᓂᐅᓚᐅᖅᖢᓂ ᐊᕐᕌᓂ 
ᐅᖓᓪᓕᕐᒥ.  
 
ᓄᓇᕗᑦᒥᐅᑦ ᐃᓐᓇᖏᑦ ᐃᒪᓐᓇ ᐅᖃᖅᓯᒪᒻᒪᑕ: 
ᓄᓇᕗᒻᒥᐅᑎᒍᑦ ᓄᓇᑖᕋᓱᓚᐅᖅᐳᒍᑦ ᐃᓄᐃᑦ 
ᐱᐅᓯᖏᑦ ᐃᓕᖅᑯᓯᖏᑦ ᐅᑎᖅᑎᔾᔫᒥᔭᕆᐊᖃᕋᑦᑎᒍ. 
ᓇᒻᒥᓂᕐᓗ, ᐃᓅᔪᑎᒍᑦ ᑕᒫᓂ ᓄᓇᕗᑦᒥ 
ᐊᐅᓚᑦᑎᔭᕆᐊᖃᕋᑦᑕ. 
 
ᐊᐱᕆᓇᔭᕈᕕᓐᖓ ᖃᓄᕐᓕ ᐃᓕᓴᖅᓯᔾᔪᑎᒥᒃ ᑖᒃᑯᐊ 
ᐱᓕᐊᖅᐹᑦ? ᐅᖃᕈᓐᓇᖅᑐᖓ, ᐄ, 
ᐊᖏᔪᑲᓪᓚᒻᒪᕆᐊᓗᒻᒥᒃ ᐃᓕᓴᖅᓯᔾᔪᑎᒥᒃ 
ᐱᓂᐊᖅᑐᑦ. ᑭᓯᐊᓂᓕ, ᐆᒪᑎᒥᐅᑕᕆᓂᐊᖅᑕᖓᓐ. 
ᐊᖏᕐᕋᕈᑎᒃ ᐃᑲᔪᓕᖅᐹᓪᓕᕈᓐᓇᓂᐊᖅᑐᑦ 
ᐃᓅᖃᑎᒥᓐᓂᒃ, ᐃᒻᒥᓂᓪᓗ ᓴᐃᒪᓂᖅᓴᐅᓂᐊᖅᑐᑦ 
ᐊᒻᒪᓗ ᓯᕗᓂᕆᓂᐊᖅᑕᒥᓐᓂᒃ ᑕᒪᒃᑯᐊ 
ᐱᓕᕆᐊᒃᓴᐃᑦ ᑯᔅᓴᓱᓐᖏᓂᖅᓴᐃᓕᕐᓗᑎᒃ 
ᐃᒻᒥᓂᓪᓗ ᒪᑭᑕᔭᓐᓇᓂᖅᓴᐅᓕᕐᓗᑎᓪᓗ. ᑖᓐᓇ 
ᑕᕝᕙ ᐃᓕᓴᖅᓯᔾᔪᑎᑖᕆᓂᐊᖅᑕᖓ. ᑖᓐᓇ ᑕᕝᕙ 
ᐱᔪᓐᓇᐅᑎᑖᕆᓂᐊᖅᑕᖓ. 
 
ᓄᓇᕗᒥ ᓯᕗᓂᒃᓴᒃᑯᑦ ᐋᑐᕚᒥ ᐊᖅᑯᓵᖅᓯᒪᔪᑦ 
ᐊᒥᓱᑲᓪᓚᐃᑦ ᑕᑯᓯᒪᒐᑦᑎᒍ ᐱᕚᓪᓕᖅᓯᒪᕕᔾᔪᐊᖅᑐᑦ 
ᐃᓅᖃᑕᐅᓂᐊᕐᓂᕐᒧᑦ ᐃᓅᓯᕐᓂᒃ 
ᖃᐅᑕᒫᖅᓯᐃᑎᒥᓐᓂᒃ ᑯᒃᓴᓱᒍᓐᓃᐹᓪᓕᖅᓯᒪᔪᑦ. 
ᐊᓪᓛᓪᓘᓐᓃᑦ, ᐊᒥᓱᑲᓪᓚᐃᑦ ᐊᖅᑯᓵᖅᓯᒪᔪᑦ 
ᐱᓕᕆᐊᒃᓴᓂᓪᓗ ᐊᓯᖏᓐᓂᒃ ᐱᔭᕆᐊᑐᔪᓂᒃ 
ᐱᓕᕆᔪᓐᓇᖅᓯᔪᑦ. 
 
ᐅᕙᒍᑦᑕᐅᖅ ᐃᓄᐃᑦ ᐱᖅᑯᓯᓕᕆᕝᕕᖓ 
ᑕᐃᒪᓐᓇᐃᑦᑐᒥᒃ ᑕᐅᑐᖅᑰᖅᑕᕗᑦ. ᓄᓇᕗᑦᒥ  

ᓯᕗᓕᒃᑎᔅᓴᐃᑦ, ᑕᐃᓐᓇ ᐋᑐᕚᒥᒃ ᐃᓕᓐᓂᐊᖅᑐᑦ 
ᐃᓕᓴᕆᔭᐅᔾᔪᑎᒥᒃ ᐱᓲᖑᖏᓚᑦ. 
ᐱᖅᑯᓯᓕᕆᕕᒃᑕᐅᖅ ᑕᐃᒪᓐᓇᐃᑦᑐᒥᒃ 
ᑕᐅᑐᖅᑰᖅᑕᕗᑦ. 
 
ᑕᐃᒪᓐᓇᒃ ᑕᐅᑐᒃᑕᕗᑦ ᐱᖅᑯᓯᓕᕆᕕᒃ 
ᐋᖅᑭᒃᓯᒪᒐᔭᖅᑐᖅ ᐃᓕᓐᓂᐊᖅᑐᓕᕆᓂᐅᑉ 
ᒪᓕᒐᖏᑦᑕ ᓯᓚᑖᓃᑦᑐᖅ ᐃᒻᒥᒎᖓᔪᖅ ᑐᕌᖓᓪᓗᓂ 
ᐃᓄᐃᑦ ᐃᓕᓐᓂᐊᖅᑕᐅᖁᔭᖏᓐᓂᑦ ᒪᑯᓂᓐᖓ 
ᐊᑑᑎᖃᕆᔭᐅᔪᓂᑦ ᐅᑭᐅᖅᑕᖅᑐᒥᐅᓄᑦ ᐊᒻᒪᓗ 
ᖃᐅᔨᒪᓂᑐᖃᖅᓯᐅᑎᑦ ᐃᓕᓐᓂᐊᕈᑏᑦ. 
 
ᐃᓄᐃᑦ ᐱᔪᒪᔭᖏᑦ ᐊᑐᖅᖢᒋᑦ, ᐃᓄᐃᑦ 
ᐃᓕᖅᑯᓯᖏᓐᓂᒃ ᐃᓕᓐᓂᐊᖅᑕᐅᔭᕆᐊᖃᑦᑐᓂᒃ 
ᐊᓐᓇᐃᓯᒪᕕᔾᔪᐊᖅᑕᕗᑦ ᐱᔾᔪᑕᐅᓪᓗᓂ ᑕᒪᓐᓇ 
ᓴᖅᑭᑕᐅᓚᐅᕐᒪᑦ ᑖᓐᓇ ᑲᔪᓯᑎᒋᐊᕐᓂᐊᖅᑕᕗᑦ, 
ᐃᒃᓯᕙᐅᑖᖅ. 
 
>>ᐸᑦᑕᑐᖅᑐᑦ 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ 
ᑕᐹᕐᔪᒃ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, 
ᖁᔭᓐᓇᒦᒃ. ᐄ, ᑕᐃᒫᓪᓗ ᓇᓗᓇᐃᖅᓯᑦᑎᐊᕐᕋᕕᑦ. 
ᑕᐃᒪ ᐅᑎᒃᑲᓂᕐᓗᑕ, ᐅᖃᐅᓯᖃᐃᓐᓇᓲᖑᒐᒪ 
ᐃᓕᓐᓂᐊᖅᑐᓕᕆᔨᒃᑰᓃᑦᓯᒪᓪᓗᓂ ᑕᒪᒃᑯᐊ 
ᐃᓕᓐᓂᐊᖅᑎᐅᔪᑦ ᐃᒫᒃ ᓄᖅᑲᑐᐃᓐᓇᐸᒻᒪᑕ. 
ᑭᓯᐊᓂ ᐃᓕᑦᑐᒻᒪᕆᐅᕙᑦᑑᒐᓗᐊᑦ 
ᐊᐅᓚᖃᑦᑕᓂᕐᒧᑦ. 
 
ᖃᓪᓗᓈᑎᑐᐊᒍᓪᓕ ᒥᑭᓂᖅᐹᒥᒃ ᒍᕋᐃᑦ 12-ᒧᑦ 
ᓇᓗᓇᐃᒃᑯᑕᖅᑖᐸᑦᑐᑦ, ᑭᓯᐊᓂ  

ᐊᐅᓚᖅᓯᒪᑎᓪᓗᒋᑦ, ᐊᐅᓚᖅᓯᒪᓂᕐᒧᑦ 
ᐃᓕᓴᑦᑎᐊᐸᑦᑑᒐᓗᐊᑦ. ᑭᓯᐊᓂ ᑕᒪᓐᓇ 
ᐸᐃᑉᐹᑎᒍᑦ ᓴᖅᑭᕈᓐᓇᖏᒻᒪᑦ ᐊᐱᖅᓱᓚᕿᔪᖓ. 
ᑕᒪᒃᑯᐊ, ᐄ, ᐊᒃᓱᐊᓗᒃ ᑐᓴᕈᒥᓇᕋᑖᖅᑐᖅ ᑕᕝᕙᓂ 
ᐱᖅᑯᓯᓕᕆᕝᕕᒻᒥ ᐱᔭᕇᖅᑲᑕ ᖃᐅᔨᒪᓚᐅᕐᖓᑕ 
ᑭᒃᑰᒻᒪᖔᒻᒥᓐᓂ, ᓇᒧᓐᖓᓂᐊᕐᒪᖔᕐᒥᓂᒃ 
ᐃᖅᑲᓇᐃᔭᕈᓐᓇᖅᓯᓗᑎᖅᑲᐃ. 
 
ᐅᑎᒃᑲᓐᓂᑐᐃᓐᓇᕐᒥᓗᖓ, ᐅᕕᒃᑲᕆᔭᑦᑎᓐᓄᓂᓛᒃ 
ᐅᖃᐅᓯᕆᕙᑦᑕᕗᑦ ᓄᓇᑦᑎᓐᓂ ᐃᓄᐃᑦ ᐊᖑᑏᑦ 
ᐊᖑᓇᓱᒍᓐᓇᖅᓯᓗᑎᒃ 
ᓂᕿᖃᑦᑎᑦᑎᒍᓐᓇᖃᑦᑕᓂᐊᕐᖓᑕ. ᑕᐃᒃᑯᐊᓕ 
ᐊᐅᓪᓚᖅᓯᒪᐃᓐᓇᖅᑐᑦ ᐃᓐᓇᕈᕋᐃᒐᒥ 
ᐃᓄᑑᒍᓐᓇᖅᓯᓪᓗᑎᒃ, ᐃᒫᒃ 
ᐃᑲᔪᖅᑐᖅᑕᐅᓗᐊᖅᑑᔮᖅᐸᖏᒻᒥᒻᒪᑕ. 
ᐃᖅᑲᓇᐃᔮᖅᑖᕈᓐᓇᔭᓐᖏᓚᑦ ᒍᕋᐃᑦ 12-ᖃᖏᒻᒪᑕ 
ᑮᓈᐅᔭᖅᑖᕈᓐᓇᖏᓚᑦ, ᒑᓯᑖᕈᑎᔅᓴᒥᒃ, 
ᓯᑭᑑᖅᑖᕈᑎᔅᓴᒥᒃ, ᐅᖅᓱᐊᓗᒻᒥᒃ, ᒑᓯᒥᒃ ᐃᒫᒃ 
ᓂᕿᒃᓴᓂᒃ, ᐅᔅᓴᑯᓂᒃ. 
 
ᐃᒫᒃ ᐃᓕᓐᓂᐊᖅᑎᑦᑑᔮᖅᑕᕋᓗᐊ ᐱᔪᓐᓇᖅᓯᒐᑎᓪᓗ 
ᐃᒪᒃ ᐊᔪᕈᓐᓃᑎᓐᖏᑦᑐᒋᑦ ᐸᐃᑉᐹᑖᖅᑎᓐᓇᒍᓗ. 
ᑕᐃᓐᓇ ᐅᖃᐅᓯᕆᕋᑖᖅᑕᐃᑦ ᐊᔪᕈᓐᓃᕐᓂᐊᕐᖓᑕ 
ᑕᐅᕗᓐᖓᕐᓗᑎᒃ ᑕᐃᒪᐃᓕᐅᕈᓐᓇᕐᖓᑕ. 
 
ᖁᔭᓐᓇᒦᓪᓗ ᑖᓐᓇ ᓇᓗᓇᐃᕋᕕᐅᒃ. ᑕᐃᒃᑯᐊ 
ᐱᔭᕇᕋᐃᒃᐸᑕ, ᐃᓕᓐᓂᐊᕇᕋᐃᒃᐸᑕ, 
ᐅᖃᖅᑲᐅᒐᕕᑦ, ᓄᓇᕗᑦ ᓯᕗᓂᒃᓴᕗᒻᒥᒃ 
ᓇᓗᓇᐃᒃᑯᑕᖅᑖᕋᐃᖕᒪᑕ, ᒐᕙᒪᒃᑯᓐᓂ 
ᐃᖅᑲᓇᐃᔮᖅᑖᖅᐸᒃᑐᑦ ᑐᓐᖓᕕᒃᑯᓐᓂᓘᓐᓃᑦ.  

ᐊᒻᒪᓗ ᓯᓚᑦᑐᓴᕐᕕᒃᓴᖅᔪᐊᖑᓂᖅᓴᐅᔪᓄᑦ 
ᓈᓴᐅᑎᑎᒍᑦ ᐱᔪᓐᓇᖅᐸᒃᑐᑎᒃ. 
 
ᓄᓇᕗᒻᒥᐅᓕᒫᑦ ᐱᖃᑕᐅᒍᓐᓇᕋᔭᖅᐸᓪᓚᐃᔪᑦ. 
ᑭᒃᑯᓐᓄᓪᓕ ᐊᑭᓕᖅᑕᐅᖃᑦᑕᕋᔭᖅᑲᑦ 
ᖃᖓᑦᑕᐅᑎᖏᑦ ᓄᓇᖏᓐᓂᑦ ᑕᕝᕗᖓ 
ᐃᓕᓐᓂᐊᕐᕕᖕᒧᑦ? ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ 
ᐃᐊᓕᐊᑦ. ᒥᓂᔅᑕ ᑕᐹᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ 
ᐃᒃᓯᕙᐅᑖᖅ. ᐅᓇ ᓇᓗᓇᐃᒃᑲᓐᓂᓚᐅᐱᒡᓚᓪᓗᒍ: 
ᐃᓛᒃ ᐸᐃᑉᐹᒥᒃᑕᐅᖅ ᓲᖃᐃᒻᒪ 
ᐃᓕᓐᓂᐊᕆᐊᓚᐅᖅᓯᒪᓂᑯᐊᓄᑦ ᐱᖅᑯᓯᕆᔭᐅᓪᓗᓂ, 
ᓇᓗᓇᐃᒃᑯᑕᖅᑖᕋᔭᖅᑑᒐᓗᐊᑦ. ᑭᓯᐊᓂ 
ᐊᔪᕈᓐᓃᕈᑖᓗᐊᓂᒃ ᐃᒫᒃ 
ᓇᓗᓇᐃᒃᑯᑕᐅᔾᔮᓐᖏᑦᑐᖅ. ᑭᓯᐊᓂ ᑕᐃᓂ 
ᐃᓕᓂᐊᖃᑕᐅᖃᑦᑕᖅᓯᒪᓂᑰᓂᕕᓂᖓᓂᒃ. 
 
ᐃᒃᓯᕙᐅᑖᖅ, ᐅᓇ ᒫᓐᓇ ᐅᖃᐅᓯᕆᖅᑲᐅᔭᕋ, 
ᑕᒪᒃᑯᐊ ᐃᓗᓕᖏᑦ ᒫᓐᓇ ᐸᕐᓇᒃᑕᐅᕙᓪᓕᐊᔪᑦ 
ᐱᖅᑯᓯᓕᕆᕝᕕᒃᓴᐅᑉ. ᒫᓐᓇ ᐸᕐᓇᓪᓚᕆᒃᑲᑦᑎᒍᑦ 
2011 ᐅᐱᕐᖔᖓᓂ ᑕᐃᓐᓇ 
ᐃᖅᑲᓇᐃᔭᖅᑕᐅᔪᒃᓴᐅᑕᐅᖕᒪᑦ. ᑕᐃᒪ 
ᐊᕐᕌᒍᓪᓗᐊᑲᓴᖕᒥᒃ. 
 
ᐱᔭᕆᑐᓂᐊᖅᑑᒐᓗᐊᖅ, 
ᐃᖅᑲᓇᐃᔭᖅᑎᑖᕌᓪᓚᓚᐅᕐᓗᑕ 
ᐊᐅᓚᑦᑎᔨᐅᓂᐊᖅᑐᒥᒃ, ᐃᓛᒃ 
ᕿᓇᔭᓪᓚᕆᒃᑐᐊᓘᔪᒍᑦ, ᑐᐊᕕᐊᕆᓇᓱᒃᑕᕋᓗᐊᕗᑦ 
ᐱᑖᕆᐊᖃᕐᓂᑦᑎᓐᓂᒃ. ᐃᖅᑲᓇᐃᔭᖅᑎᑖᓚᐅᕐᓗᑕ  

ᐊᐅᓚᑦᑎᔨᐅᓂᐊᖅᑐᒥᒃ, ᑕᒪᒃᑯᐊ ᐃᓗᓕᒐᓚᖏᑦ 
ᒫᓐᓇ ᐃᓱᒪᒃᓴᖅᓯᐅᕈᑕᐅᕙᓪᓕᐊᓕᖅᑑᒐᓗᐊᑦ, 
ᑭᓯᐊᓂ ᑕᒪᒃᑯᐊ ᐃᓗᓕᒐᓚᖏᑦ ᖃᓗᓪᓚᕆᐊᖕᓄᒃ 
ᐊᐅᓚᓂᖃᕋᔭᕐᒪᖔᑦ, ᑕᒪᒃᑯᐊ ᑕᕝᕙ 
ᓇᓗᓇᕈᓐᓃᑕᐃᓐᓇᕐᓂᐊᕐᒪᑕ. 
 
ᒫᓐᓇ ᐸᕐᓇᓗᐊᑐᐃᓐᓇᕋᑦᑕ, ᑭᓯᐊᓂ 
ᐃᖅᑲᓇᐃᔭᖅᑎᑖᓚᐅᕐᓗᑕ 
ᐊᐅᓚᑦᑎᔨᓪᓚᕆᐅᓂᐊᖅᑐᒥᒃ. ᒫᓐᓇ 
ᐱᓇᓱᓪᓚᕆᒃᑲᓗᐊᖅᑐᒍᑦ. ᐃᒃᓯᕙᐅᑖ, ᐅᓇ 
ᖃᐅᔨᒪᔭᐅᓕ: ᑕᐃᓐᓇ ᑕᐃᒪ ᐃᖅᑲᓇᐃᔭᖅᑎᑖᕈᑦᑕ 
ᑕᒪᒃᑯᓂᖓ ᐱᒋᐊᓪᓚᖓᒍᒪᕗᒍᑦ. ᐃᓛᒃ, 
ᐊᐅᓚᔾᔭᒍᒪᓪᓚᕆᒃᑐᒍᑦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ 
ᑕᐹᕐᔪᒃ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ: (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 
ᑭᐅᖕᒪᖓᓗ. ᑕᐃᒃᑯᐊ ᐃᓕᓐᓂᐊᕆᐊᕈᒪᔪᑦ 
ᐊᑭᓖᔭᕆᐊᖃᖃᑦᑕᕋᔭᕆᕚᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: (ᑐᓵᔨᒃᑯᑦ) ᖁᔭᓐᓇᒦᒃ ᒥᔅᑕ 
ᐃᐊᓕᐊᑦ. ᒥᓂᔅᑕ ᑕᐹᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ 
ᐃᒃᓯᕙᐅᑖᖅ. ᐋᒃᑲ, ᑕᐃᒪᓐᓇ 
ᑕᐅᖂᖅᑕᖃᓐᖏᑦᑐᒍᑦ. 
 
ᑕᒪᑐᒪᓂ ᐊᕐᕌᒎᓕᕐᒥᒃᐸᑦ, ᒫᓐᓇᐸᓗᒃᑯᖅᑲᐃ, 
2011-2012 ᑮᓇᐅᔭᖅᑑᑎᒋᔪᒪᓂᐊᖅᑕᕗᑦ ᑕᐃᑰᓇ 
ᕿᒥᕐᕈᔭᐅᓕᖅᐸᑦ, ᑕᒪᒃᑯᐊ 
ᐃᓚᓕᐅᑎᓯᐅᑎᓯᒪᓂᐊᕐᒪᑕ ᐊᑮᑦ. ᓲᕐᓗ, ᖃᓄᖅ 
ᐊᑭᖃᕋᔭᕐᒪᖔᑦ ᐃᓕᓐᓂᐊᕆᐊᖅᑎᑦᑎᓂᐊᕐᓗᓂ 
ᐃᖅᑲᓇᐃᔭᖅᑎᖏᓐᓄᑦ, ᐊᓯᖏᓪᓗ ᐃᓕᓐᓂᐊᕐᓂᕐᒥᒃ 
ᐊᐅᓚᑕᐅᓂᖓ. ᑕᕝᕙᓂ 
ᐃᓗᐊᓃᑦᑎᐊᒻᒪᕆᖁᔭᕋᓗᐊᕗᑦ. ᑭᓯᐊᓂ ᒫᓐᓇ 
ᓇᓗᓇᐃᖅᓯᒪᓐᖏᓚᐅᑲᓪᓚᒃᐳᒍᑦ ᑖᓐᓇ  



ᓇᒡᒐᔾᔭᐅ, ᒫᑦᓯ 22, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

1833

ᐸᕐᓇᒃᑎᒃᓴᒥᒃ, ᐊᐅᓚᑦᑎᔨᒃᓴᒥᒃ 
ᐃᖅᑲᓇᐃᔭᖅᑎᑖᕈᑦᑕ, ᑕᒪᒃᑯᐊ ᐱᒋᐊᓪᓚᖕᓂᐊᖅᑐᑦ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ 
ᑕᐹᕐᔪᒃ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 
ᓵᑎᓐᓃᑎᓪᓗᑎᑦ ᐅᖃᓚᐅᖅᓯᒪᒐᕕᑦ, ᑖᓐᓇ 
ᐱᖅᑯᓯᓕᕆᕕᒃ ᑲᑎᒪᔨᖃᕋᔭᕐᖓᑦ, 
ᓇᓗᓇᐃᖅᓯᔪᓐᓇᖅᑮᑦ ᖃᓄᖅ ᐋᖅᑭᒃᓯᒪᓛᕐᒪᖔᑕ 
ᑲᑎᒪᔨᐅᒐᔭᖅᑐᑦ? 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ 
ᐃᐊᓕᐊᑦ. ᒥᓂᔅᑕ ᑕᐹᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ 
ᐃᒃᓯᕙᐅᑖᖅ. ᐅᓇ, ᑖᓐᓇ ᑭᐅᓚᐅᖏᓐᓂᕐᓂ ᐅᓇ 
ᓇᓗᓇᐃᓚᐅᐱᒡᓚᓪᓚᕗᑦ: ᑕᐃᓐᓇ ᐃᓕᓐᓂᐊᕐᕕᒃᓴᖅ 
ᐊᖏᓐᓂᖓ ᐋᖅᑭᒃᓯᒪᖕᒪᑦ 26-ᓂᒃ 
ᐃᓕᓐᓂᐊᖅᑎᖃᕆᐊᓕᒃ, ᐃᓛᒃ 26-
ᖑᖃᑦᑕᕐᓂᐊᖅᑐᑎᒃ ᐃᓕᓐᓂᐊᖅᑎᑦ. ᑖᓐᓇ 
ᑭᐅᓚᐅᐱᓪᓚᒐᓱᐊᖅᐸᕋ. 
 
ᑖᒃᑯᐊ ᐱᖅᑯᓯᓕᕆᕝᕕᐅᑉ 
ᐊᐅᓚᑕᐅᓂᕆᔭᖅᑕᖏᓐᓂᒃ ᖃᓄᕐᓗ ᑭᒃᑯᓐᓄᑦ 
ᐊᐅᓚᑕᐅᓂᐊᖅᐸ, ᓲᕐᓗ ᑲᑎᒪᔨᖃᕆᐊᖃᕐᓂᐊᖅᐹ 
ᐅᕝᕙᓘᓐᓃᑦ ᐃᓛᒃ ᖃᓄᐃᓕᖓᓂᐊᕐᒪᖔᑦ. 
 
ᑕᐃᒪᓕ, ᐅᓇ ᓇᓗᓇᐃᖅᑕᐅᓯᒪᖕᒪᑦ ᑖᒃᑯᓇᓂ 
ᒐᕙᒪᒃᑯᓂᑦ, ᓲᕐᓗ, ᐊᒃᑐᐊᒻᒪᕆᒡᔮᓐᖏᑦᑐᖅ. ᒫᓐᓇ 
ᐱᕙᓪᓕᐊᓕᓵᕐᓂᖓᓂ ᑖᒃᑯᓇᓐᖓᑦ 
ᐃᓕᖅᑯᓯᓕᕆᔨᓕᒃᑯᓐᓂᑦ 
ᐊᐅᓚᑕᐅᓚᐅᐱᒡᓚᖕᓂᐊᖅᑐᖅ. 
 
ᑖᒃᑯᐊ ᐃᓱᒪᒋᔭᕋᓗᐊᕗᑦ, ᑖᒃᑯᓇᓐᖓᑦ 
ᑲᑎᒪᔨᖃᕆᐊᖃᕐᓂᐊᕐᒪᖔᑦ, ᓲᕐᓗ, ᐃᓐᓇ 
ᓯᓚᑦᑐᓴᕐᕕᒃ ᑲᑎᒪᔨᖃᕐᒪᑦ ᑕᐃᒪᓐᓇᐃᑦᑐᒥᑦ  

ᐱᑕᖃᕆᐊᖃᕐᓂᐊᕐᒪᖔᑦ ᐊᒻᒪᓗ ᖃᓄᐃᓕᖓᔪᒥᑦ 
ᐊᑐᐊᒐᖃᕋᔭᕐᒪᖔᑦ ᑕᒪᒃᑯᐊ ᕿᒥᕐᕈᔭᐅᕙᓪᓕᐊᖕᒪᑦ.  
 
ᑕᐃᒪᓕ ᑖᓐᓇ ᐱᖅᑯᓯᓕᕆᕝᕕᒃᓴᖅ ᒫᓐᓇ 
ᑎᒍᒥᐊᖅᑕᐅᑲᓚᐅᕐᓂᐊᖅᑐᖅ ᑖᔅᓱᒧᖓ 
ᐃᓕᖅᑯᓯᓕᕆᔨᒃᑯᑦ ᒥᓂᔅᑕᐅᑉ ᑐᒡᓕᐊᑕ 
ᑐᖏᓕᖓᓄᑦ, ᑖᒃᑯᓂᖓ 
ᑎᒍᒥᐊᖅᑕᐅᐱᓪᓚᖕᓂᐊᖅᑐᖅ. 
 
ᐊᒻᒪ ᐃᓄᐃᑦ ᐅᖃᐅᓯᖏᑦᑕ ᓴᐳᒻᒥᔭᐅᔾᔪᑎᒃᓴᓂ 
ᒪᓕᒐᓕᐅᖅᑎᓪᓗᒍ ᑕᒪᓐᓇᑦᑕᐅᖅ 
ᐃᓱᒪᒋᓕᕐᒥᒐᑦᑎᒍ ᖃᓄᕐᓕ ᐊᐅᓚᑕᐅᓇᔭᕐᒪᖔᑦ 
ᑖᓐᓇ ᐱᖅᑯᓯᓕᕆᕝᕕᒃᓴᖅ. ᐅᓇ ᑕᐅᑐᖅᑰᖅᖢᑎᒍ 
ᑕᐅᒎᓯᓕᐅᖅᑎᒃᑯᑦ ᑕᐃᒪ ᐃᓕᖅᑯᓯᓕᕆᔨᒃᑯᓐᓂ 
ᑖᒃᑯᓂᖓ ᐊᐅᓚᔾᔭᒃᑕᐅᓇᓱᐊᕐᒪᑦ ᑭᓯᐊᓂ 
ᓯᕗᓂᕆᓂᐊᖅᑕᑦᑎᓐᓂ ᐃᒻᒥᒎᓕᖅᐸᓪᓕᐊᓂᐊᕐᒪᑕ. 
 
ᐊᒻᒪ ᑖᓐᓇ ᐱᖅᑯᓯᓕᕆᕝᕕᒃᓴᖅ ᒫᓐᓇ 
ᑕᐅᑐᖅᑰᖅᑕᕗᑦ ᑕᐃᒪᐃᑦᑑᓂᖓ. ᒫᓐᓇ 
ᐊᐅᓚᔾᔭᒃᐸᓪᓕᐊᓂᖓᓂ ᑖᒃᑯᓂᖓ 
ᐃᓕᖅᑯᓯᓕᕆᔨᒃᑯᓐᓂ ᑲᐃᓪᓗᐊᖅᑕᐅᓂᐊᖅᑐᖅ 
ᑭᓯᐊᓂ ᓇᓗᓇᓐᖏᑦᑐᖅ ᓯᕗᓂᕆᓂᐊᖅᑕᑎᓐᓂ 
ᒪᓕᒐᕐᒥᑦ ᐱᖅᑯᓯᓕᕆᕝᕕᐅᑉ 
ᐊᐅᓚᑕᐅᔭᕆᐊᖃᐅᑖᓂᒃ ᒪᓕᒐᕐᒥᑦ ᓲᕐᓗ, ᑖᔅᓱᒧᖓ 
ᑐᕌᖓᓂᐊᖅᑐᒥ. 
 
ᑮᓇᐅᔭᖃᖅᑎᑕᐅᑦᑎᐊᖏᓐᓇᖁᓪᓗᒍ ᒐᕙᒪᒃᑯᓐᓄᑦ 
ᑭᓯᐊᓂ ᒪᓕᒐᖅᑕᖃᕐᓗᓂᐅᔭᕆᐊᖃᕐᓂᐊᕐᒪᑦ. ᒫᓐᓇ 
ᐃᓕᖅᑯᓯᓕᕆᔨᒃᑯᓐᓂ ᑎᒍᒥᐊᖅᑕᐅᓂᖓᓂ ᑭᓯᐊᓂ 
ᓯᕗᓂᑦᑎᓐᓂ ᓴᒃᑯᐃᓛᕈᒪᒐᑦᑎᒍ, 
ᓴᒃᑯᐃᓚᐅᓐᖏᓐᓂᖓᓂ ᑕᒪᒃᑯᐊ 
ᐸᕐᓇᐅᑎᒋᓂᐊᖅᑕᕗᑦ ᒪᓕᒐᒃᓴᐃᑦ ᐊᒻᒪᓗ 
ᖃᓄᐃᑦᑐᒥᑦ ᑲᑎᒪᔨᖃᕋᔭᕐᒪᖔᑕ. ᑕᒪᓐᓇ 
ᐱᓕᕆᐊᕇᓐᓇᕐᓂᐊᖅᑕᕗᑦ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑕᐹᕐᔪᒃ. ᐆᒃᑐᒃᑲᓐᓂᓚᐅᕐᒥᑕᐃ. ᐃᓕᖅᑯᓯᓕᕆᔨᒃᑯᑦ  

ᐃᓚᖓ ᐃᓄᐃᑦ ᖃᐅᔨᒪᔭᑐᖃᖏᑦ. 
 
>>ᐸᑦᑕᑐᖅᑐᑦ 
 
ᑲᑎᓪᓗᒋᑦ ᐊᐅᓚᔾᔪᑎᓄᑦ. ᒥᔅᑕ ᐅᑲᓕᖅ. ᒪᒥᐊᓇᖅ.  
 
ᐅᑲᓕᖅ: ᓱᓕ ᐃᓕᑦᑎᐊᓐᖏᓗᐊᕋᕕᑦ 
ᐃᓵᖃᑦᑕᑐᐃᓐᓇᓂᐊᖅᑐᖓ 
ᐱᒋᐊᑦᑎᐊᖅᑎᖃᑦᑕᕐᓗᑎᑦ. ᑖᓐᓇ ᐃᓕᓐᓄᑦ. 
ᐃᓄᐃᑦ ᖃᐅᔨᒪᔭᑐᖃᖏᑦ. ᐊᑏᒃ ᑕᐃᒫᒃᑲᓐᓂᖅ. 
ᐊᑏᒃ ᐆᑦᑐᑲᓐᓂᓂᐊᖅᑯᑎᓇᐃ?  
 
ᑖᒃᑯᓄᖓ ᐊᐱᕆᑲᐃᓐᓇᕈᒪᓕᕐᒥᔪᖓ, 
ᐃᑲᔪᕕᔾᔪᐊᑕᒃᑲᐃᓛᒃ ᐱᓇᓱᑦᑕᖏᑕ ᖃᐅᑕᒫᑦ 
ᑕᒪᒃᑯᐊ ᐃᓕᖅᑯᓯᑐᖃᑯᓗᑉᐳᑦ ᐊᒻᒪ ᐅᖃᐅᓯᕗᑦ 
ᐃᓚᓐᖓᒐᓚᑉᐸᑲᑦᑕᐃᓛᒃ ᑲᔪᓯᔪᖃᕐᓂᕋᐃᒻᒪᑦ 
ᐃᓐᓇᑯᓗᒻᒥᑦ.  
 
ᑕᐃᒫᒃ ᐊᔾᔨᒌᓐᖏᑦᑐᓃᓛᒃ 
ᐅᖃᐅᓯᖃᕐᓂᕋᑦᑕᐅᕙᒃᑲᑦᑕ ᑭᓯᐊᓂᑦᑕᐅᖅ 
ᐊᔾᔨᒌᕈᔪᒃᑲᓗᐊᖅᑐᑕ ᐃᓚᖏᑦ ᐊᑐᖅᐸᓚᐅᖅᑕᖏᑦ 
ᐊᔾᔨᒌᓐᖏᑦᑐᒐᓚᐃᓐᓇᐅᒐᑦᑕ ᓇᒥᑐᐃᓐᓇᖅ. 
ᓄᓇᕗᑦ ᐊᖅᑯᑎᒋᓱᒋᒐᑦᑎᒍ ᖃᓄᑐᐃᓐᓇᖅ 
ᐊᔾᔨᒌᓐᖏᑦᑐᒐᓚᐅᒻᒪᑕ 
ᓄᓇᕗᒻᒥᐅᑕᐃᓐᓇᐅᒐᓗᐊᖅᑐᑕ. 
 
ᑖᒃᑯᐊ ᓄᐊᑦᑎᕙᓪᓚᐃᓯᒪᒻᒥᒻᒪᑕ ᑕᒫᓂ 
ᓄᓇᖅᑲᑎᑯᓗᒃᑲ ᖃᓄᒃᑲᓐᓂᖅ 
ᐃᑲᔪᖅᑕᐅᒍᓐᓇᕐᒪᖔᑕ ᖃᐅᔨᒋᐊᕐᕕᐅᓯᒪᒻᒪᑕ 
ᐃᑲᔪᕈᒪᑦᑎᐊᕐᖓᑕᑦᑕᐅᖅ ᑖᒃᑯᓂᖓ 
ᐋᖅᑭᓱᐃᔪᑯᓗᓐᓂ. 
 
ᑐᓴᖅᑐᑦ ᑲᑎᖃᑎᒋᓯᒪᔭᖏᑦ ᑖᔅᓱᒪ ᒥᓂᔅᑐᔪᖅ 
ᖃᐅᔨᒪᔭᒃᑲ, ᖃᓄᒃᑲᓐᓂᖅ ᓯᕗᓂᑦᑎᓐᓂ 
ᐸᕐᓇᖃᑎᒋᔪᓐᓇᓂᐊᕐᒪᖔᔅᓯᐅᒃ 
ᖃᐅᔨᒍᒪᒐᓗᐊᖅᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᓄᐃᑦ ᖃᐅᔨᒪᔭᑐᖃᖏᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐅᑲᓕᖅ. ᒥᓂᔅᑕ ᑕᐹᕐᔪᒃ.  
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ. 
ᑖᒃᑯᐊᑦᑕᐅᖅ ᐃᑲᔪᖃᑦᑕᖅᓯᒪᔭᕗᑦ ᑮᓇᐅᔭᑎᒍᑦ 
ᑕᒪᒃᑯᓄᖓ ᑲᑎᖅᓱᐃᕙᓪᓕᐊᑎᓪᓗᒋᑦ ᐊᒻᒪᓗ 
ᑐᒃᓯᕋᐅᑎᖏᑦ ᓲᖃᐃᒻᒪᑦ ᖃᐃᑎᑕᐅᒻᒥᒃᐸᑕ 
ᐃᑲᔪᕈᓘᔭᑦᑕᕐᒪᑕ ᑕᒪᒃᑯᓂᖓ ᑲᑎᖅᓱᐃᕙᓪᓚᐃᔪᑦ 
ᖃᐅᔨᒪᐅᔾᔪᑎᓂᑦ.  
 
ᐸᕐᓇᒃᐸᓪᓕᐊᑎᓪᓗᑕ ᑕᐃᒪ 
ᑲᑎᒪᔭᖅᑐᖅᑎᑦᑎᖃᑦᑕᕋᑦᑕ ᐸᕐᓇᐃᔨᓂᑦ 
ᖃᒪᓂᑦᑐᐊᕐᒦᖔᖅᑐᓂᑦ, ᐃᒡᓗᓕᖕᒦᓐᖔᖅᑐᓂᑦ, 
ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᔨᖏᑦ, ᐃᓚᖏᑦ 
ᑕᐃᒃᑯᓄᖓ ᐸᕐᓇᖃᑦᑕᕐᒪᑕ. ᒫᓐᓇ 
ᑕᑎᒋᓗᐊᕐᓂᖅᓴᐅᓚᐅᐱᓪᓚᒃᑕᕗᑦ 
ᐊᒃᑐᖅᑕᐅᓂᐊᕐᒪᑕ ᖃᒪᓂᑦᑐᐊᕐᓗ ᐃᒡᓗᓕᒡᓗ. 
ᑖᒃᑯᐊᒃ ᐱᓕᕆᕝᕕᐅᓂᐊᕐᒥᖕᒪᑕ ᑕᒪᒃᑯᓄᖓ 
ᐱᖅᑯᓯᓕᕆᕝᕕᖕᒧᑦ ᐊᐅᓚᔾᔭᒃᑕᐅᕙᓪᓕᐊᑎᓪᓗᒍ. 
ᐸᕐᓇᒃᑕᐅᕙᓪᓕᐊᓂᖓᓂ ᒫᓐᓇ ᑲᑎᒪᔨᕋᓛᖃᖅᑐᒍᑦ 
ᐃᓐᓇᕐᓂᑦ ᑕᒪᒃᑯᓂᖓ ᖃᓄᖅᑑᖃᑎᒋᕙᒃᑕᕗᑦ. 
 
ᑭᓯᐊᓂ ᑖᒃᑯᐊ ᑐᓴᖅᑑᑐᑦ ᐃᑲᔪᐃᓐᓇᕐᓂᐊᖅᑕᕗᑦ 
ᑐᒃᓯᕋᐅᑎᒃᑯᑦ ᐱᔪᒪᑐᐊᖅᐸᑕ ᓇᓗᓇᓐᖏᑦᑐᕐᓗ 
ᑕᒪᒃᑯᐊ ᑲᑎᖅᓱᖅᐸᓪᓕᐊᔭᖏᑦ 
ᐃᑲᔫᑎᖃᕕᒡᔪᐊᕐᓂᐊᕐᒪᑕ ᐃᓕᓴᐅᑎᒃᓴᓄᓪᓗ. 
ᐃᒃᓯᕙᐅᑖᖅ, ᓇᐅᒃᑯᓕᒫᖅ ᐊᔪᓐᖏᓂᑦᑎᓐᓂ 
ᐃᑲᔪᕋᓱᖕᓂᐊᖅᑕᕗᓪᓗ ᐊᒻᒪᓗ ᑖᒃᑯᓂᖓᓪᓗ 
ᐃᑲᔪᖅᑕᐅᓂᐊᖅᑐᒍᑦ ᓯᕗᓂᕆᓂᐊᖅᑕᑦᑎᓐᓂ 
ᓇᓗᓇᓐᖏᒻᒪᑦ. ᑖᓐᓇ ᐊᖏᕈᑎᒋᓯᒪᐃᓐᓇᖅᑕᕋ, 
ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ 
ᑕᐹᕐᔪᒃ. ᒥᔅᑕ ᐅᑲᓕᖅ. 
 
ᐅᑲᓕᖅ: ᑕᐃᒫᓪᓗᐊᖃᐃ ᒫᓐᓇᑲᓚᐅᖅ ᐅᖃᐅᓰᒃ 
ᖃᐅᔨᒪᓐᖏᑎᐊᖅᑕᒃᑲ ᑕᒫᓂᒥᐅᑕᔅᓴᔭᐅᒐᓗᐊᖅᑐᖓ 
ᕿᑭᖅᑕᐅᑉ ᓂᒋᐊᓂ, ᓄᖃᓐᖓᓂᐊᖅᑐᖅ, ᑕᕝᕙ 
ᐅᖃᐅᓯᐅᕐᒥᒻᒪᑦ ᑐᓴᕆᐊᑉᐹᓪᓗᓚᐅᕐᒥᒐᒃᑯ. ᐃᒫᒎᖅ 
ᐊᓪᓗᓂ ᑖᖅᑎᓪᓗᒍ ᑕᐃᒪ ᓇᑦᑎᕋᓱᑦᑐᑦ. ᑕᒪᒃᑯᐊ 
ᐅᖃᐅᓯᒐᓚᐃᑦ ᖃᐅᔨᒪᓐᖏᑎᐊᖅᑕᕗᑦ 
ᐊᓚᒃᑲᐸᓪᓗᐊᖑᔭᒻᒪᑕ. ᐊᓐᓇᐃᔪᒪᖏᑦᑎᐊᕋᑦᑎᒃᑯᑦ 
ᑕᒪᓐᓇ ᐃᑲᔪᕕᔾᔪᐊᕐᓂᕋ 
ᑕᑯᒃᓴᐅᑎᒋᐊᒃᑲᓐᓂᑐᐃᓐᓇᖅᑕᕋ. ᐊᑏᒃ 
ᐱᒋᐊᑦᑎᐊᕐᓂᐊᖅᑯᓯ, ᑲᔪᓯᑦᑎᐊᕐᓂᐊᖅᑯᓯ. 
ᑕᕝᕙᓗᐊᑐᐊᖅ, ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐅᑲᓕᖅ. 
ᐅᖃᐅᓯᑐᐃᓐᓇᐅᕙᓪᓚᐃᒻᒪᑦ. 
ᐊᑎᓕᐅᖅᓯᒪᔪᖁᑎᖃᕈᓐᓃᕋᒪ. ᐃᓕᖅᑯᓯᓕᕆᔨᒃᑯᑦ, 
ᐃᓄᐃᑦ ᖃᐅᔨᒪᔭᑐᖃᖏᑦ, ᐊᐅᓚᓂᖏᓐᓄᑦ 
ᒪᑭᒪᓂᖏᓐᓄᑦ, $3,010,000. ᐊᖏᖅᐱᓰ? 
 
ᐃᓚᖏ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐅᑎᕐᓗᑕ F3,. 
ᓇᐃᓪᓕᒋᐊᖅᓯᒪᔪᑦ ᐃᓕᖅᑯᓯᓕᕆᔨᒃᑯᑦ 
ᓇᓗᓇᐃᖅᓯᒪᓂᖏᑦ ᐊᐅᓚᓂᖏᓐᓄᑦ 
ᒪᑭᒪᓂᖏᓄᑦ, ᓂᕈᐊᕈᑕᐅᔪᑦ $23,832,000. 
ᐊᖏᖅᐱᓯᐅᒃ? 
 
ᐃᓚᖏ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖏᖅᐱᓰ ᐱᔭᕇᕋᑦᑎᒍᑦ 
ᐃᓕᖅᑯᓯᓕᕆᔨᒃᑯᑦ ᐅᖃᐅᓯᓕᕆᔨᒃᑯ, 
ᐃᓐᓇᒻᒪᕆᓕᕆᔨᒃᑯᑦ, ᐅᕕᒃᑲᓕᕆᔨᒃᑯᑦ.  
 
ᐃᓚᖏ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᓂᔅᑕᐅᔪᖅ 
ᒪᑐᔾᔪᑎᖃᖅᐹ. 
 
ᐊᖓᔪᖅᑳᖅ ᓗᐃ ᑕᐸᖅᔪᒃ: ᐄ, 
ᖁᔭᓐᓇᒦᕈᒪᑐᐃᓐᓇᖅᑐᖓ, ᖁᔭᓐᓇᒦᖔᓯᑦ. 
ᑐᓐᖓᓱᒃᑎᑕᐅᑦᑎᐊᕋᒪ. 

ᐊᒻᒪ ᑕᐃᒪᑦ ᖃᐅᒃᐸᑦ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ 
ᑲᑎᒪᔨᖏᑦ ᐅᓐᓄᒃᑯᑦ 7-ᒥ ᓂᕆᖃᑎᒋᓂᐊᕋᑦᑎᒍ 
ᐊᔪᓐᖏᑯᔅᓯ ᑕᐃᒃᑯᐊᓗ, ᐅᐱᒋᔮᓗᒋᖃᑦᑕᕋᑦᑎᒍ 
ᐃᑲᔪᕕᒡᔪᐊᖃᑦᑕᕐᒪᑕ ᒐᕙᒪᒃᑰᑎᓪᓗᑕ. 
 
ᑕᒪᒃᑯᐊ ᑮᓇᐅᔭᖅᑑᑎᒋᔪᒪᔭᕗᑦ ᑕᒪᑐᒪᓂ 
ᓄᑖᒐᓚᐅᖕᒪᑕᐃᓛᒃ ᐊᐅᓚᑦᔭᒐᓱᓪᓚᕆᒃᑕᓄᑦ 
ᐃᓄᐃᑦ ᐅᖃᐅᓯᖏᑦᑕ ᓴᐳᒻᒥᔭᐅᓂᖓᑦᑕ ᒪᓕᒐᖅ 
ᐱᓐᖑᖅᑎᑕᐅᓇᓱᖕᓂᖓᓂᒃ. ᐅᖃᐅᓯᓕᕆᓂᕐᒧᑦ 
ᒪᓕᒐᖅ ᐱᓐᖑᖅᑎᑕᐅᓇᓱᖕᓂᖓᓂ, 
ᐱᖅᑯᓯᓕᕆᕝᕕᒡᓗ, ᑕᑯᔭᒐᖃᕐᕕᒃᓴᕐᓗ ᓱᓕ 
ᐱᔭᕆᐊᑐᔫᖕᒪᑕ. 
 
ᑭᓯᐊᓂ ᐅᖃᐅᑎᔪᒪᕙᒃᑲ ᓂᕈᐊᖅᑕᐅᖃᑎᒋᓯᒪᔭᕗᑦ  
ᐃᓕᖅᑯᓯᓕᕆᔨᒃᑯᑦ ᐃᒃᐱᒋᔭᐅᑦᑎᐊᕐᒪᑕ 
ᑖᒃᑯᓇᓐᖓᑦ ᓂᕈᐊᖅᑕᐅᖃᑎᒋᓯᒪᔭᑦᑎᓐᓂᒃ 
ᒪᓕᒐᓕᐅᕐᕕᖕᒥᓂᓛᒃ ᑕᒪᓐᓇ ᖁᕕᐊᒋᑦᑎᐊᖅᖢᒍᓗ 
ᐊᒻᒪᓗ ᐊᒃᓱᕈᒃᑲᓐᓂᕈᒪᓐᓇᓲᖑᖕᒪᑦ ᑕᐃᒪᓐᓇ 
ᐊᓐᓂᕆᔭᐅᔪᖅ ᐅᕝᕙᓘᓐᓃᑦ ᐱᖅᔪᐊᕆᔭᐅᔪᖅ 
ᖃᐅᔨᒪᓪᓗᒍ. ᑕᒪᓐᓇ ᑲᔪᓯᑎᓐᓇᓱᖕᓂᐊᖅᑕᕗᑦ ᐊᒻᒪ 
ᖁᔭᓐᓇᒦᖔᓯᑦ ᑖᒃᑯᐊ ᑐᒃᓯᕌᕆᔭᕗᑦ, ᐊᑐᕈᒪᔭᕗᑦ 
ᐊᖏᖅᑕᐅᔪᓐᓇᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. 
ᐃᖅᓱᖅᑏ, ᐅᑯᐊ ᐊᓂᑎᑲᐃᓐᓇᓚᐅᕐᒥᒃᑭᑦ ᒥᓂᔅᑕ 
ᐃᑲᔪᖅᑎᖏᓪᓗ. 
 
ᑕᐃᒪ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᐹᓪ ᐅᑲᓕᖅ 
ᐃᒃᓯᕙᐅᑕᐅᓪᓗᓂ. ᖁᔭᓐᓇᒦᒃ. 
 
ᒪᓕᒐᒃᓴᖅ 22 - ᑮᓇᐅᔭᐃᑦ ᐊᑐᖅᑐᒃᓴᐃᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 
2010-2011 - ᐃᖅᑲᓇᐃᔭᖅᑐᓕᕆᔨᒃᑯᑦ - 
ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 
ᐃᒃᓯᕙᐅᑕᖅ (ᐅᑲᓕᖅ)(ᑐᓵᔨᒃᑯᑦ): ᖁᔭᓐᓇᒦᒃ, 
ᕗᕆᐊᑦ ᓯᐊᓪ. ᐄ, ᐊᔪᕈᓐᓃᖅᐸᓪᓕᐊᔪᐊᓘᔪᑎᑦ, 
ᖁᓚᓕᕆᐊᖃᖏᑦᑐᑎᒃ. 
 
>>ᐃᓪᓚᖅᑐᑦ 
 



ᓇᒡᒐᔾᔭᐅ, ᒫᑦᓯ 22, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒪ ᑖᒃᑯᐊ ᒥᓂᔅᑕ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, 
ᒥᓂᔅᑕ ᓯᐅᑦᓴᒃ.  
 
ᐊᖓᔪᑳᖅ ᑖᓐᓂᐅᓪ ᓯᐅᑦᓴᒃ (ᑐᓵᒃᔨᑯᑦ): 
ᖁᔭᓐᓇᒦᒃ ᐃᒃᓯᕙᐅᑖᖅ. ᑲᑎᒪᑐᐃᓐᓇᖅᑐᑦ ᑲᑎᒪᔩᑦ 
ᖁᕕᐊᓱᑉᐳᖓ ᓵᑦᓯᓐᓃᒋᐊᔅᓴᖅ ᑐᓂᓯᓂᐊᕐᓗᖓ 
2010-2011 ᑮᓇᐅᔭᐃᑦ ᐊᑐᖅᑐᔅᓴᐃᑦ ᐊᒻᒪᓗ 
2010-2013 ᐸᕐᓇᒍᑕᐅᔪᑦ 
ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ.  
 
ᐃᒃᓯᕙᐅᑖᖅ, ᐃᖅᑲᓇᐃᔭᖅᑐᓕᕆᔨᒃᑯᑦ 
ᓴᓂᕐᕙᐃᓯᒪᔪᑦ ᑮᓇᐅᔭᓂᒃ $22,830,000.-ᓂᒃ 
ᑖᒃᑯᐊ 2-ᐳᓴᓐᒥᒃ ᐊᒥᓱᕈᕆᐊᖅᑐᑦ ᐅᕝᕙᓘᓐᓃᑦ 
$463,000.-ᓂᒃ ᐊᕐᕌᓂᓂᒃ. ᑖᒃᑯᐊ ᐊᒥᓱᕈᕆᐊᖅᑐᑦ 
ᑮᓇᐅᔾᔭᔅᓵᖏᑦ ᐊᑭᑦᑐᕆᐊᓚᐅᕐᓂᖏᓐᓄᑦ. 
ᐃᖅᑲᓇᐃᔭᖅᑐᓕᕆᔨᒃᑯᑦ ᐃᖅᑲᓇᐃᔭᖅᑎᑕᖃᑦᑐᑦ 
104-ᓂᒃ, ᐱᖃᓯᐅᔾᔨᔪᑦ 16-ᓂᒃ ᓯᕗᓕᖅᑎᔅᓴᑦ 
ᑕᐃᒃᑯᐊ ᐃᓕᓐᓂᐊᖅᓯᓐᓈᑦ ᐃᖅᑲᓇᐃᔭᖅᑐᑦ 
ᑕᒪᒃᑯᓇᓂ ᒐᕙᒪᒃᑯᓐᓂ ᐱᓕᕆᕕᓐᓂ.  
 
ᐃᒃᓯᕙᐅᑖᖅ, ᐱᓕᕆᐊᖃᕋᓱᑦᑐᒍᑦ ᐱᔨᑦᑎᕐᓗᑕᓗ 
ᑕᒪᒃᑯᓄᖓ ᐱᓕᕆᔨᐅᔪᓄᑦ 
ᓯᕗᓪᓕᐅᔾᔭᐅᔭᕆᐊᖃᖅᑐᓄᑦ ᑕᕝᕙᓃᑦᑐᒥᑦ ᑕᒪᑉᑕᒥ, 
ᖃᓄᐃᓕᖅᑭᑕᓕ, ᐅᑭᐊᔅᓵᖓᓂ 2009 ᑖᒃᑯᐊ 
ᑎᑎᖅᑲᐅᔪᑦ ᑐᑭᒧᐊᖅᑎᑦᑎᔪᑦ ᐱᓕᕆᔨᐅᔪᓂᒃ 
ᓄᓇᕗᒻᒥ ᐃᖅᑲᓇᐃᔭᖅᑎᐅᔪᓄᑦ ᑕᒫᓂ 
ᐃᖅᑲᓇᔭᖅᑐᓕᕆᓂᕐᒧᑦ, ᑲᒪᓂᕐᒧᑦ. 
 
ᐃᒃᓯᕙᐅᑖᖅ, 2010-11 ᐊᕐᕌᒍᖓᓂ 
ᑲᒪᓪᓗᐊᑕᖃᑦᑕᖅᑐᖅ ᐅᐸᓗᖓᐃᔭᕐᓂᕐᒧᑦ 
ᐸᕐᓇᓂᕐᒧᑦ, ᐊᑐᐊᒐᕐᓂᑦ ᖃᐅᔨᓴᕐᓂᕐᒧᑦ, 
ᐱᕙᓪᓕᐊᑎᑦᑎᓂᕐᒧᑦ ᓴᓂᕐᕙᐃᓯᒪᔪᑦ 16-ᐳᓴᓐᖓᓂ 
ᐱᓕᕆᔨᐅᔪᑦ 2010-11-ᒥ ᑮᓇᐅᔭᓂᒃ 
ᐊᑐᖅᑐᔅᓴᓂᒃ. ᐊᒃᓱᕈᐃᓐᓇᕐᓂᐊᖅᑐᒍᑦ  

ᐆᒻᒪᖅᑎᒐᓱᐊᕐᓗᒍ ᐃᖅᑲᓇᐃᔭᖅᑎᓄᑦ ᐱᖁᔭᖅ 
ᐊᒻᒪᓗ ᑕᒪᒃᑯᐊ ᑎᒍᒥᐊᖅᑎᐅᔪᑦ 
ᐅᖃᐅᓯᕆᔭᐅᔭᕆᐊᖃᖅᑐᑦ ᐃᓄᐃᑦ ᐅᖃᐅᓯᖓᑦ 
ᓴᐳᑎᔭᐅᓯᒪᓂᖓᑕ ᐱᖁᔭᐅᑉ ᐊᑖᒍᑦ 
ᐃᖅᑲᓇᐃᔭᖅᑐᓕᕆᔨᒃᑯᑦ 
ᐱᐅᓯᕚᓪᓕᖅᑎᑦᑎᒐᓱᓐᓂᐊᖅᑐᑦ 
ᐃᖅᑲᓇᐃᔭᖅᑐᓕᕆᔨᒃᑯᓐᓂᑦ 
ᖃᕋᓴᐅᔭᓕᕆᔾᔪᑎᖓᓐᓂᑦ. 
 
ᐃᖅᑲᓇᐃᔭᖅᑎᑦᑎᔨᐅᕙᑦᑐᑦ ᑕᒪᒃᑯᐊ ᑲᒪᖃᑦᑕᖅᑐᑦ 
ᒪᓕᑦᑕᐅᒋᐊᖃᖅᑐᓂᓪᓗ ᐃᖅᑲᓇᐃᔭᖅᑎᑦᑎᓂᕐᒧᑦ 
ᒐᕙᒪᒃᑯᓐᓂᑦ ᐱᓕᕆᕕᓕᒫᖏᓐᓂᑦ ᐊᒻᒪᓗ 
ᓴᓂᕐᕙᐃᕕᐅᓯᒪᔪᑦ 23-ᐳᓴᓐ 2010-11 
ᑮᓇᐅᔭᖅᑐᕈᑎᔅᓴᖏᓐᓂᑦ. ᐊᒻᒪᓗ ᑕᒪᒃᑯᐊ 
ᐱᐅᓯᕚᓪᓕᖅᑎᒐᓱᓐᓂᐊᖅᑕᕗᑦ 
ᐃᖅᑲᓇᐃᔭᖅᑎᑖᕐᓂᕐᒧᑦ ᐊᒻᒪᓗ ᐱᓯᒪᑦᑎ 
ᐃᖅᑲᓇᐃᔭᖅᑎᖃᐃᓐᓇᕋᓱᓐᓂᕐᒧᑦ. ᖁᕕᐊᓱᑉᐳᖓᓗ 
ᑲᑎᒪᔨᕋᓛᓂᑦ ᑐᓴᖅᑎᑦᑎᒋᐊᔅᓴ $950,000 
ᓴᓂᕐᕙᖅᑕᐅᓯᒪᔪᑦ ᐊᐅᔭᒃᑯᑦ ᐃᓕᓐᓂᐊᖅᑎᓄᑦ 
ᐃᖅᑲᓇᐃᔭᕐᓂᐅᓂᐊᖅᑐᒧᑦ. ᐄ, ᑖᓐᓇ 
ᐃᓚᓕᐅᑎᓯᒪᓪᓗᐊᑕᕐᖓᑦ ᐃᓄᐃᑦ ᐅᕕᒃᑲᐅᔪᑦ 
ᐃᓕᓴᒃᑲᓐᓂᖁᓪᓗᒋᑦ 
ᐃᖅᑲᓇᐃᔭᕈᓐᓇᖅᓯᕙᓪᓕᐊᖁᓪᓗᒋᑦ ᒐᕙᒪᒃᑯᓐᓄᑦ. 
 
ᓄᓇᓕᓐᓂ ᐊᐅᓚᓂᖏᓐᓂᑦ ᑲᒪᔪᑦ 
ᑲᒪᓪᓗᐊᑕᖅᐸᑦᑐᑦ ᐱᓕᕆᐊᖑᔪᓂᒃ ᐱᖓᓱᓂᓪᓗ 
ᐊᕕᑦᑐᖅᓯᒪᔪᓂᒃ ᐅᕙᓃᑦᑐᑦ ᐃᓪᓗᓕᒻᒥ, 
ᑲᖏᖅᖠᓂᕐᒥ ᐊᒻᒪᓗ ᐃᖃᓗᑦᑑᑦᑎᐊᕐᒥ 
ᓴᓂᕐᕙᐃᓯᒪᔪᑦ 14-ᐳᓴᓐ 2010-11 
ᐊᑐᖅᑐᔅᓴᖁᑎᖏᓐᓂᑦ. ᑖᒃᑯᐊ ᑭᒡᒐᖅᑐᐃᔪᑦ 
ᓄᓇᓕᓐᓂ ᐊᐅᓚᑦᑎᔨᐅᕙᑦᑐᑦ 
ᓇᓗᓇᐃᖅᓯᕙᓪᓕᐊᖏᓐᓇᓂᐊᖅᑐᑦ 
ᐱᕙᓪᓕᐊᑎᑦᑎᓪᓗᑎᒃ ᑲᒪᓗᑎᓪᓗ ᐃᖅᑲᓇᐃᔮᓂᒃ 
ᐱᓕᒻᒪᔅᓴᓂᕐᒧᑦ ᐃᖅᑲᓇᐃᔮᑦ 
ᖃᐅᔨᓴᖅᑕᐅᓂᖏᓐᓄᑦ ᓄᓇᓕᓐᓂᑦ. 
 
ᑖᒃᑯᐊᓗ ᑲᒪᓪᓗᐊᑕᕆᓪᓗᑎᒃ ᑲᒪᓪᓗᐊᑕᖃᑦᑕᕐᒥᔪᑦ 
ᖃᓄᖅ ᐊᑭᓕᖅᓱᖅᑕᐅᓂᐊᕐᒪᖔᑕ.  ᐊᒻᒪᑦᑕᐅᖅ  

ᑖᒃᑯᐊ ᐱᓕᕆᓪᓗᐊᑕᖃᕐᒥᔪᑦ ᒐᕙᒪᒃᑯᑦ 
ᐱᓕᕆᕕᖏᓐᓄᑦ ᑎᑎᕋᕐᓂᕐᒧᑦ ᐃᖅᑲᓇᐃᔮᑦ 
ᑭᓱᓕᕆᒋᐊᖃᕐᓂᖓᓄᑦ ᐋᖅᑭᔅᓯᒪᓂᖓᓄᓪᓗ. 
ᑖᒃᑯᐊ 4-ᐳᓴᒥ ᑐᓂᔭᐅᓯᒪᒻᒥᔪᑦ 2010-11 
ᑮᓇᐅᔭᖅᑐᕈᑎᔅᓴᓂᒃ. ᑕᒪᒃᑯᐊ ᐃᖅᑲᓇᐃᔮᓄᑦ 
ᖃᐅᔨᓴᖅᑕᐅᔾᔪᑎᖏᑦ ᓈᒻᒪᒃᑲᓗᐊᕐᒪᖔᑕ 
ᐊᔾᔨᒌᓪᓗᑎᓪᓗ ᒐᕙᒪᒃᑯᓐᓂᒃ ᑖᒃᑯᐊ 
ᖃᐅᔨᓴᕐᓗᐊᖅᑕᖃᖃᑦᑕᕐᓂᐊᖅᑐᑦ. ᐊᒻᒪᓗ 2010-
11 ᐊᕐᕌᒍᖓᓂ ᑖᒃᑯᐊ ᑲᑐᔾᔨᖃᑎᖃᕈᒫᕐᓂᐊᖅᑐᑦ 
ᐊᖏᔪᖅᑳᒃᑯᕕᖓᓐᓂ ᐊᑐᓕᖅᑎᑕᐅᓂᖏᓐᓄᑦ 
ᐃᖅᑲᓇᐃᔮᑦ ᖃᐅᔨᓴᖅᑕᐅᓂᖏᓐᓄᑦ 
ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ.  
 
ᐃᓄᓐᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ 
ᑲᒪᓪᓗᐊᑕᖃᑦᑕᖅᑐᑦ ᓯᕗᓕᖅᑎᐅᓪᓗᐊᑕᕐᓗᑎᒃ 
ᐊᒥᓱᕈᕆᐊᕐᓂᕐᒧᑦ ᐃᓄᓐᓂᒃ 
ᐃᖅᑲᓇᐃᔭᖅᑎᖃᕐᓂᕐᒧᑦ ᓄᓇᕗᑦ ᒐᕙᒪᒃᑯᖏᓐᓂᑦ 
ᐃᒫᒃ, ᖁᕝᕙᓯᑦᑑᔪᓂᒃ 4-ᐳᓴᓐᒥᓪᓗ 
ᓴᓂᕐᕙᐃᕕᐅᓯᒪᔪᑦ 2011 ᑮᓇᐅᔭᖅᑐᕈᑎᔅᓴᓂᒃ. 
ᑐᕌᒐᕆᔭᐅᓪᓗᐊᑕᖅᑐᖅ 2010-11 ᐊᕐᕌᒍᖓᓂ 
ᐋᖅᑮᒍᑎᒃ ᖃᐅᔨᓴᕈᑕᐅᓂᐊᖅᑐᒥ 
ᐱᓕᕆᕕᐅᖃᑦᑕᕐᓂᖓᓂ ᓄᓇᕗᑦ ᒐᕙᒪᒃᑯᖏᑕ 
ᐊᒃᓱᕈᕐᓂᐊᕐᒥᔪᑦ ᑲᑐᔾᔨᓗᑎᒃ ᐱᔭᕇᕋᓱᓪᓗᑎᒃ 
ᐃᓄᐃᑦ ᐃᖅᑲᓇᐃᔭᕐᓂᖏᓐᓄᑦ ᐸᕐᓇᒍᑕᐅᔪᓂᒃ 
ᐃᑉᐱᒍᓱᓪᓗᐊᑕᕐᓂᐊᖅᑐᑦ ᓄᓇᕗᑦ 
ᒐᕙᒪᒃᑯᖏᓐᓂᓕᒫᖅ ᐱᔭᐅᓇᓱᑦᑐᓂᒃ. 
 
ᐱᓕᒻᒪᔅᓴᐃᓂᖅ ᐃᑲᔪᖅᑐᐃᕙᑦᑐᑦ ᐅᖃᐅᔾᔨᕙᑦᑐᑦ, 
ᐃᑲᔪᖅᐸᑦᑐᑦ ᐃᑲᔪᖅᑐᐃᓪᓗᑎᒃ 
ᐃᓕᓐᓂᐊᖅᑎᑦᑎᓪᓗᑎᒃ ᐊᓯᖏᓐᓄᑦ 
ᐃᖅᑲᓇᐃᔭᖅᑎᐅᔪᓄᑦ ᐱᓕᕆᕕᐅᔪᓂᒃ 
ᓴᓂᕐᕙᐃᕕᐅᓯᒪᔪᑦ 30-ᐳᓴᓐ 2010-11 
ᑮᓇᐅᔭᖅᑐᕈᑎᔅᓴᓂᒃ. ᑲᑐᔾᔨᖃᑎᖃᖅᑐᑕ 
ᑮᓇᐅᔭᓕᕆᔨᒃᑯᓐᓂᑦ ᐃᓕᓐᓂᐊᕐᓂᕐᒧᑦ ᑮᓇᐅᔭᓂᒃ 
ᓴᓂᕐᕙᐃᓯᒪᒻᒥᔪᑦ ᑕᒪᒃᑯᐊ ᓄᓇᕗᑦ ᒐᕙᒪᒃᑯᓐᓂᑦ 
ᐃᖅᑲᓇᐃᔭᖅᑎᓄᑦ ᑎᒥᖁᑎᒋᔭᐅᔪᓄᓪᓗ. ᑖᓐᓇ 
ᐃᓕᓐᓂᐊᕐᓂᐅᒐᔭᖅᑐᖅ ᒪᕐᕈᐃᓕᖓᔪᖅ ᐊᑕᐅᓯᖅ 
ᐊᔪᕈᓐᓃᖅᓴᓪᓚᕆᓐᓂᕐᒧᑦ ᓇᓗᓇᐃᖅᑕᐅᓯᒪᔪᖅ 
ᐊᐃᑉᐸᖓ ᐱᓕᕆᐊᓄᑦ ᐋᖅᑭᔅᓱᐃᓂᕐᒧᑦ 
ᐱᔭᕆᐊᑐᔪᓂᒃ ᐃᖅᑲᓇᐃᔭᕈᓐᓇᖅᓯᖁᓪᓗᒋᑦ. 
ᑭᓯᐊᓂᓕ ᑖᒃᑯᐊ ᑮᓇᐅᔭᑦ ᐃᒪᐃᓕᖓᓂᐊᖅᑐᑦ, 
ᐱᐅᓯᕚᓪᓕᖅᓯᒪᔪᑦ ᐃᓕᓐᓂᐊᕈᑎᐅᓂᐊᖅᑐᑦ  

ᖃᐅᔨᒪᓂᖃᕐᓂᖅᓴᐅᓗᑎᒃ ᐊᒻᒪᓗ ᓚᐃᓴᑖᕐᓂᕐᒧᑦ 
ᓇᓗᓇᐃᒃᑯᑕᖅᑖᕐᓂᕐᒧᑦ ᐊᒻᒪᓗ ᖁᕕᐊᓱᑉᐳᖓ 
$2,092,000 ᓴᓂᕐᕙᖅᑕᐅᓯᒪᔪᑦ ᑕᕝᕗᖓ 
ᓯᕗᓕᖅᑎᔅᓴᓄᑦ ᐃᓕᓐᓂᐊᖅᑐᓄᑦ ᐃᖅᑲᓇᐃᔭᕐᕕᓂᑦ 
ᑕᒪᒃᑯᐊ ᐃᓕᓐᓂᐊᖅᑎᑕᐅᒍᓐᓇᕐᓗᑎᑦ ᐃᓄᐃᑦ 
ᐊᒻᒪᓗ ᐱᓕᕆᕕᒋᔭᕗᑦ ᒪᓕᓐᓂᐊᕐᖓᑕ 
ᑎᑎᕋᖅᓯᒪᔪᖅ 23-ᒥᑦ ᑐᕌᒐᐅᔪᓂᑦ.  
 
ᑭᖑᓪᓕᖅᐹᒥ, ᐃᖅᑲᓇᐃᔭᖅᑐᓕᕆᓂᕐᒧᑦ 
ᐃᖅᑲᓇᐃᔭᖃᑎᒌᓐᓂᐅᔪᖅ ᐃᑲᔪᖅᑐᐃᕙᒃᑐᑦ 
ᓄᓇᕗᑦ ᒐᕙᒪᒃᑯᖏᓐᓂ ᐱᓕᕆᕕᖏᓐᓄᑦ 
ᑎᒥᖁᑎᒋᓄᓪᓗ ᓴᓂᕐᕙᐃᓯᒪᔪᑦ 9-ᐳᓴᒥᒃ 2010-
2011 ᑮᓇᐅᔭᖅᑐᖁᑎᔅᓴᖏᓐᓂ. ᑖᒃᑯᐊ 
ᐱᕙᓪᓕᐊᑎᑦᑏᓐᓇᓂᐊᖅᑐᑦ ᐊᑕᓈᓐᖏᑦᑐᒥᑦ 
ᑲᒪᔨᐅᑦᑎᐊᓂᕐᒧᑦ ᐊᒻᒪᓗ ᐅᐸᖃᑦᑕᕐᓂᖏᓐᓄᑦ. 
ᑕᒪᒃᑯᐊ ᐊᑲᐅᓯᒃᑲᓐᓂᖁᓪᓗᒋᑦ ᐃᖅᑲᓇᐃᔭᕐᕕᐅᔪᑦ 
ᑲᒪᒋᔭᐅᑦᑎᐊᕐᓗᑎᑦ ᐊᒻᒪᓗ ᐊᑦᑕᓇᓐᖏᑦᑐᒥᑦ 
ᐃᖅᑲᓇᐃᔭᕐᓗᑎᑦ ᐃᖅᑲᓇᐃᔭᖅᑎᓕᒫᑦ. 
ᐊᕐᕌᒎᓛᖅᑐᖅ ᐃᖅᑲᓇᐃᔭᖅᑐᓕᕆᔨᒃᑯᑦ 
ᐱᒋᐊᓛᖅᑐᑦ ᐋᔩᖃᑎᖃᕐᓗᑎᑦ ᓄᑖᖑᔪᒥᑦ 
ᐃᖅᑲᓇᐃᔭᖅᑎᓄᑦ ᐊᖏᖃᑎᒌᒍᑎᐅᔪᒥᑦ 
ᑲᑐᔾᔨᖃᑎᒌᓄᑦ ᐃᓱᓕᓛᓕᕐᒥᒻᒪᑦ ᓯᑎᕝᕙ 30, 
2010 ᐊᒻᒪᓗ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 
ᑯᐊᐳᕇᓴᒃᑯᑦ ᑏᓰᕝᕙ 31, 2010.  
 
ᐃᖅᑲᓇᐃᔭᖅᑐᓕᕆᔨᒃᑯᑦ ᑐᑭᓯᐅᒪᔪᑦ 
ᐊᔾᔨᒌᓐᖏᑦᑐᓂᑦ ᐱᔭᕆᐊᑐᓂᖏᓪᓗ ᑕᒪᒃᑯᐊ 
ᐃᖅᑲᓇᐃᔭᖅᑎᐅᔪᑦ ᒐᕙᒪᒃᑯᓐᓄᑦ. ᑕᒪᒃᑯᐊ 
ᐊᒃᓱᕈᓐᓂᕆᕙᑦᑕᕗᑦ ᐱᔪᒥᓇᓗᐊᖅᑐᑦ 
ᐱᒻᒪᕆᐅᓪᓗᑎᓪᓗ ᓄᓇᕗᒻᒥᐅᓄᑦ. 
ᐊᖏᖅᓯᒪᓂᖃᑦᑎᐊᖅᑐᒍᑦ ᐃᓄᖁᑎᑦᑎᓐᓄᑦ  

ᐊᒃᑐᐃᓂᖃᕐᕕᒋᕙᑦᑕᑎᓐᓄᑦ ᐊᒻᒪᓗ ᑕᐃᒃᑯᐊ 
ᐳᐃᒍᔾᔮᖏᑕᕗᑦ.  
 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓱᒪᔅᓴᓯᐅᖅᑲᐅᒐᔅᓯ, 
ᑭᐅᒍᓐᓇᓂᐊᕐᒥᔪᖓ ᐊᐱᖅᑯᑎᔅᓴᖃᕈᔅᓯ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓯᐅᑦᓴᒃ. ᐃᓚᖃᕈᒪᓂᐊᕆᕖᑦ ᐅᕙᒍ 
ᓵᖓᓅᕐᓂᐊᖅᑐᓂᑦ. ᒥᓂᔅᑕ ᓯᐅᑦᓴᒃ.  
 
ᐊᖓᔪᖅᑳᖅ ᑖᓐᓂᐅᓪ ᓯᐅᑦᓴᒃ (ᑐᓵᔨᑎᒍᑦ): ᐄ. 
ᖁᔭᓐᓇᒦᑦ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᓂᕈᐊᖅᑕᐅᖃᑎᒋᓯᒪᔭᒃᑲ 
ᖃᓄᐃᔅᓴᓐᖏᓚᓰ ᑕᐃᒫᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ: ᖃᓄᐃᔅᓴᖏᒻᒪᑕ. ᐃᖅᓱᒃᑏ, ᑖᒃᑯᐊ 
ᐃᓯᖅᑎᑲᐃᓐᓇᕈᒪᓐᓂᕈᕕᒋᑦ ᐃᓚᒋᓂᐊᖅᑕᖏᑦ.  
 
ᖁᔭᓐᓇᒦᖔᓯᑦ ᐃᖅᓱᒃᑏ. ᑖᒃᑯᐊ ᑕᒫᓃᓕᕐᒥᒻᒪᑕ. 
ᒥᓂᔅᑕ ᑖᒃᑯᐊ ᑭᒃᑰᒻᒪᖔᑎᒃ ᐃᓕᓴᕆᔪᓐᓇᕈᕕᒋᒃ. 
ᖁᕕᐊᓱᑐᐃᓐᓇᕐᓂᐊᕋᓗᐊᕐᒥᔪᒍᑦ. ᒥᓂᔅᑕ ᓯᐅᑦᓴᒃ.  
 
ᐊᖓᔪᖅᑳᖅ ᑖᓐᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᓇᓗᓇᐃᕈᒪᒐᒃᑭᒃ, 
ᑕᓕᖅᐱᒐᓂ, ᓕᓐᑕ ᔭᐃᓐ, ᑖᓐᓇ ᑐᒡᓕᐊ, ᒥᓂᔅᑕᐅᑉ 
ᐃᑲᔪᖅᑎᖓ ᐊᓗᑭ, ᑖᓐᓇ 
ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᑐᒡᓕᐅᔪᖅ ᒥᓂᔅᑕᒧᑦ.  
 
ᐃᒃᓯᕙᐅᑕᖅ: ᑐᓐᖓᓱᑦᑎᐊᕆᔅᓯ. ᑖᒃᑯᐊ 
ᐃᒃᓯᕙᐅᑕᕆᔨᐅᔪᖅ ᑖᒃᑯᓄᖓ ᐅᐊᑦᑎᐅᕙᑦᑐᓄᑦ 
ᒐᕙᒪᓕᒫᒧᑦ ᖃᓄᖅ ᐱᐅᓯᖃᕐᓂᐊᕐᒪᖔᑕ. ᑖᓐᓇ 
ᐃᒃᓯᕙᐅᑕᕆᔭᐅᔪᖅ. ᒥᔅᑕ ᐊᕐᕚᕐᓗᒃ, 
ᐅᓂᒃᑳᕈᓐᓇᓯᒻᒥᔪᑎᑦ.  
 

ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 
ᐅᓂᒃᑳᓂᐊᖅᑕᒃᑲ ᑲᑎᒪᔨᕋᓛᑦ 
ᕿᒥᕐᕈᐊᕐᓂᕆᓂᐊᖅᑕᖏᑦ ᑮᓇᐅᔭᓂᑦ 2010-2011, 
ᑮᓇᐅᔭᐃᑦ ᐊᑐᖅᑕᐅᓂᐊᖅᑐᑦ ᐊᒻᒪᓗ 
ᐸᕐᓇᒍᑕᐅᓯᒪᔪᑦ ᑖᒃᑯᓄᖓ ᐃᖅᑲᓇᐃᔭᕐᕕᖕᓄᑦ 
ᖃᓄᖅ ᐊᑐᕈᒪᓂᐊᕐᒪᖔᒋᑦ.  
 
ᑖᒃᑯᐊ ᑲᑎᒪᔨᕋᓛᖑᔪᑦ ᓇᐅᒃᓯᖅᑐᖅᑏᑦ ᒐᕙᒪᒃᑯᑦ 
ᐊᑐᖅᐸᑦᑕᖏᓐᓂ ᑮᓇᐅᔭᓂᓪᓗ ᑕᒪᐃᓐᓄᑦ 
ᐊᑐᖅᑕᐅᔭᕆᐊᓕᖕᓄᑦ ᑲᑎᒪᖃᑎᖃᕋᑖᓚᐅᕐᒪᑕ 
ᒥᓂᔅᑕᒥᑦ ᐊᒻᒪᓗ ᑖᒃᑯᓂᖓ ᐃᖅᑲᓇᐃᔭᖅᑎᖏᓐᓂ 
ᐊᒻᒪ ᐅᔾᔨᕈᓱᓚᐅᖅᖢᑎᑦ ᑕᐃᔅᓱᒪᓂ ᑲᑎᒪᓪᓗᑎᑦ, 
ᑖᔅᓱᒪ ᒥᓂᔅᑐᑉ ᐅᖃᐱᓪᓚᖅᑲᐅᖕᒥᔭᖓ 2010-
2011-ᒥ. 
 
ᐊᖏᒡᓕᒋᐊᖅᐹᓪᓕᕐᒪᑦ $463,000. ᑖᓐᓇ ᑕᒫᓂ 2-
ᐳᓴᒥᒃ ᖃᓂᒋᔮᓃᑦᑐᖅ 2009-2010 ᑮᓇᐅᔭᓂᑦ 
ᐊᑐᓚᐅᕐᓂᕐᒥᓂᑦ. ᑖᒃᑯᐊ ᑮᓇᐅᔭᑦ ᑕᑯᓪᓗᒋᑦ 
ᐊᑐᖅᑕᐅᔪᒪᔪᑦ ᐊᖏᒡᓕᒋᐊᖅᐹᓪᓕᐊᖅᔪᒃᑐᖅ. ᑖᓐᓇ 
ᐅᖃᐅᓯᕆᐱᓪᓚᕋᑖᖅᑕᕋ ᐃᖅᑲᓇᐃᔭᖅᑎᓄᑦ 
ᑐᕌᖓᓪᓗᐊᑕᖅᑐᖅ, ᐃᖅᑲᓇᐃᔭᖅᑏᑦ 
ᑮᓇᐅᔾᔭᒃᓴᕐᓂᐊᖅᑕᖏᓐᓄᑦ ᑐᕌᖓᓪᓗᐊᑕᖅᑐᖅ. 
ᑖᒃᑯᓄᖓ 7-ᖑᔪᓄᑦ ᑖᒃᑯᐊ ᐃᖅᑲᓇᐃᔭᕐᕖᑦ 
ᐊᒡᒍᖅᓯᒪᖕᒥᖕᒪᑕᑦᑕᐅᖅ ᑖᒃᑯᐊ 7-ᖑᒧᑦ 
ᐊᒡᒍᖅᓯᒪᔪᑦ ᑖᒃᑯᓄᖓ ᑐᕌᖓᓪᓗᑎᑦ.  
 
ᐃᒃᓯᕙᐅᑖᖅ, ᑖᒃᑯᐊᑦᑕᐅᖅ ᒐᕙᒪᒃᑯᑦ 
ᐊᖏᖃᑎᒌᒍᑎᖏᑦ, ᐃᖅᑲᓇᐃᔭᖅᑐᑦ 
ᑲᑐᔾᔨᖃᑎᒌᖏᑦ ᒐᕙᒪᒃᑯᓐᓂ, ᓰᑏᕝᕙ-ᒥ 
ᐃᓱᓕᕝᕕᒃᓴᐅᑎᖃᓕᕐᒥᖕᒪᑦ, ᑖᓐᓇ ᐊᖏᖃᑎᒌᒍᑖ. 
ᒥᓂᔅᑕ ᑲᑎᒪᖃᑎᒋᓪᓗᑎᒍ ᑖᒃᑯᐊ 
ᑐᓴᖅᑎᑕᐅᓚᐅᕐᒪᑕ ᑲᑎᒪᔨᕋᓛᒃᑲ ᑖᒃᑯᐊᒎᖅ 
ᑐᓴᕋᓱᒃᐸᓪᓕᐊᒃᑲᓐᓂᓕᖅᑐᑦ ᒐᕙᒪᒃᑯᓐᓂᒃ ᑕᒪᒃᑯᐊ 
ᑭᓱᑦ ᓴᖅᑭᑦᑕᕆᐊᖃᓗᐊᓐᖑᐊᕐᒪᖔᑕ. ᑭᓱᑦ ᑕᐃᒪ 
ᐅᖃᐅᓯᕆᔭᐅᓪᓗᐊᑕᕐᒪᖔᑕ 
ᐊᐱᖅᓱᖃᑦᑕᖅᐸᓪᓕᐊᓯᒋᐊᓚᐅᖅᑐᑦ. ᑕᐃᒪᓗ 
ᑖᒃᑯᐊ ᑲᑐᔾᔨᖃᑎᒌᖑᔪᑦ ᐃᖅᑲᓇᐃᔭᖅᑏᑦ 
ᒐᕙᒪᒃᑯᓐᓄᑦ ᐅᖃᕆᐊᖅᑐᕐᓂᐊᖅᑰᕐᒪᑕᒎᖅ 
ᑕᒃᑯᓄᖓ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ 
ᐃᖅᑲᓇᐃᔭᕐᕕᖓᓐᓄᑦ ᖃᖓᑦᑎᐊᓵᖅ ᑕᐃᒪ 
ᐱᒋᐊᕈᒪᓪᓗᑎᒃ ᑖᔅᓱᒥᖓ ᐋᔩᖃᑎᒌᖕᓂᕐᒥᒃ 
ᐊᖏᕈᑎᒥᒃ ᑐᕌᖓᕙᓪᓕᐊᓇᓱᐊᕐᓗᑎᒃ. 
 
ᐊᒻᒪᓗ ᑕᐃᒃᑯᐊ ᐊᖏᖃᑎᒌᒍᑕᐅᓚᐅᖅᓯᒪᔪᑦᑕᐅᖅ 
ᓄᓇᕗᑦ ᒐᕙᒪᒃᑯᓪᓗ ᐊᒻᒪᓗ ᓄᓇᕗᑦᒥᐅᑦ 
ᐃᓕᓴᐃᔨᖏᑦ ᐃᓱᓕᓐᓂᐊᕐᒥᔪᑦ ᔫᓐ 30, 2009.  

(ᑐᓵᔨᒃᑯᑦ) ᐃᒃᓯᕙᐅᑖᖅ, ᑖᒃᑯᐊ ᑲᑎᒪᔩᑦ 
ᑎᓕᐅᕆᕗᑦ ᐊᖏᖃᑎᒌᑦᓯᒪᔪᓂᒃ 
ᓄᑖᕈᕆᐊᖅᑕᐅᖁᓪᓗᒍ ᐊᖏᖃᑎᒌᒍᑕᐅᔪᑦ 
ᐱᖃᑎᒋᓪᓗᒋᑦ ᐃᓕᓴᐃᔩᑦ ᑲᑐᔾᔨᖃᑎᒌᑦ. 
 
ᐃᒃᓯᕙᐅᑖᖅ, ᑖᒃᑯᐊ ᒪᓕᒃᑐᒋᑦ ᓄᓇᕗᑦ ᐅᓂᒃᑳᖏᑦ 
ᐃᓄᐃᑦ ᐃᖅᑲᓇᐃᔭᖅᑏᑦ ᐱᓪᓗᒋᑦ ᑖᒃᑯᐊ 
ᐊᒥᓲᓂᖅᐹᖑᓕᕐᖓᑕ ᐃᖅᑲᓇᐃᔭᑲᐃᓐᓇᖅᑎᐅᔪᑦ 
1,200 ᑎᓰᕙ 2007-ᖑᑎᓪᓗᒍ. ᑲᑎᒪᔨᐅᖃᑕᐅᔪᑦ 
ᐃᓕᓴᖅᓯᓯᒪᔪᑦ ᐊᒥᓲᓂᖏᑦ ᐃᖅᑲᓇᐃᔭᖅᑎᐅᔪᑦ 
ᐅᓄᕈᓐᓃᐹᓪᓕᖅᓯᒪᒻᒪᑕ ᐊᒻᒪᓗ 600 
ᐊᑖᓃᓕᖅᖢᑎᒃ ᑕᐃᒪᓐᖓᓂᒃ 2008-ᒥᓂᒃ.  
 
ᑲᑎᒪᔨᐅᖃᑕᐅᔪᑦ ᐅᑉᐱᕈᓱᒻᒪᑕ ᐃᓂᐅᔪᑦ 
ᐃᖅᑲᓇᐃᔭᑲᐃᓐᓇᑐᐃᓐᓇᖅᑐᓄᑦ 
ᐃᓐᓄᒃᑕᐅᖃᑦᑕᕐᒪᑕ. ᑕᒪᓐᓇᓗ ᐅᖃᓯᐅᒋᐊᖃᓐᖓᑕ 
ᑖᓐᓇ ᓯᕗᕌᓃᑎᓪᓗᒍ ᑲᑎᒪᔪᑦ ᐅᖃᐅᓯᖃᓚᐅᕐᖓᑦ 
ᐃᓅᔪᓂᒃ ᕿᒥᕐᕈᓂᕋᑦᑐᓂ. 
 
ᐃᒃᓯᕙᐅᑖᖅ, ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦᑕ 
ᐱᖁᔭᖏᑦ ᑎᒍᔭᐅᓚᐅᖅᓯᒪᒻᒪᑕ ᓄᓇᕗᑦ ᐱᓪᓗᒍ. 
ᑲᑎᒪᔨᕋᓛᑦ ᐅᑦᔨᕈᓱᓚᐅᖅᑐᑦ ᐊᕐᕌᒍᒐᓴᐅᓕᖅᑐᖅ 
ᐊᒥᓲᓗᐊᖏᑦᑐᓂᒃ ᐊᕐᕌᒍᓂᒃ ᑖᒃᓱᒪ ᐱᓕᕆᕕᐅᑉ 
ᐸᕐᓇᐅᑎᖏᑦ ᐱᓕᕆᐊᒃᓴᓄᑦ ᐅᖃᐅᓯᖃᐃᓐᓇᕐᒪᑦ 
ᕿᒥᕐᕈᒋᐊᖃᓐᓂᖏᓐᓂᒃ ᒐᕙᒪᒃᑯᑦ 
ᐃᖅᑲᓇᐃᔭᖅᑎᖏᑕ ᐱᖁᔭᖏᓐᓂᒃ. ᑕᒪᒃᑯᐊ 
ᓯᕗᓪᓕᐅᔾᔭᐅᒋᐊᓖᑦ ᒐᕙᒪᒃᑯᑦ 
ᐃᖅᑲᓇᐃᔭᖅᑎᖏᑦᑕ ᐱᖁᔭᖏᓐᓄᑦ ᓴᖅᑮᓐᓇᕐᒐᑦ 
ᐊᕐᕌᒍᑕᒫᑦ ᑕᕝᕙᓂ ᐸᕐᓇᐅᑎᖏᓐᓂ 2003-2004-
ᒥᓂᒃ. 
 
ᑖᒃᑯᐊ ᐱᑦᔪᑎᒋᓪᓗᒋ ᕿᒥᕐᕈᓂᖅ ᒐᕙᒪᒃᑯᑦ 
ᐃᖅᑲᓇᐃᔭᖅᑎᖏᑦᑕ ᐱᖁᔭᖏᓐᓂᒃ ᐱᓕᕆᕕᐅᑉ 
2008-09 ᐸᕐᓇᐅᑎᖏᑦ ᐅᖃᖅᓯᒪᓚᐅᖅᑐᑦ 
ᐊᑐᐅᒐᓐᓄᑦ ᐱᓕᕆᐊᖑᓂᖏᑦ ᒪᓕᒐᒃᓴᐃᓪᓗ 
ᐱᐊᓂᓕᓐᓂᖓᓂᒃ. ᑲᑎᒪᔨᕋᓛᑦ ᕿᓚᓈᕈᑎᖃᑉᐳᑦ 
ᑕᒪᓐᓇ ᖃᓄᖅ ᐅᓂᒃᑳᖅᓯᒪᔪᒥᒃ 
ᑐᓂᔭᐅᓂᐊᕐᓂᕐᒥᓂᒃ ᐱᑦᔪᑎᒋᓪᓗᒍ. ᒪᓕᒐᓕᐅᖅᑏᑦ 
ᒪᓕᒐᓕᐅᖅᑎᐅᓱᖓᓐᓂᖏᓐᓂ.  
 

ᐊᕐᕌᒍᒐᓴᓐᓂᒃ ᐊᑲᐅᖏᓕᐅᕈᑎᖃᖅᓯᒪᒻᒪᑕ 
ᒪᓕᒋᐊᓕᓐᓂᒃ. ᒥᓂᔅᑕ ᓯᕗᕌᓃᑎᓪᓗᒍ ᑲᑎᒪᔨᕋᓛᑦ 
ᐅᖃᓚᐅᕐᖓᑦ ᑲᑎᒪᔨᕋᓛᓄᑦ ᒪᓕᒋᐊᓖᑦ 
ᐅᑉᐱᕆᔭᐅᒋᐊᓖᑦ ᐱᑦᓯᐊᕆᐊᖃᓐᓂᕐᒧᓪᓗ 
ᓴᖅᑭᑕᐅᒐᔭᕐᓂᖏᓐᓂᒃ 2010-2011 ᐊᕐᕌᒍᐋᓂ. 
 
ᑕᐃᒃᑯᐊ ᐅᖃᐅᓯᖃᑦᑐᑦ ᓴᐳᔾᔭᐅᓯᒪᒋᐊᖃᕐᓂᖏᑦ 
ᒪᓕᒐᑎᒍᑦ ᓄᓇᕗᑦᒥ ᓴᖅᑭᑎᑕᐅᒃᑲᓐᓂᓚᐅᖅᑐᖅ 
ᒥᓂᔅᑕ ᑲᑎᒪᔭᖅᑐᖃᑕᐅᓯᒪᑎᓪᓗᒍ. 
ᑲᑎᒪᔨᐅᖃᑕᐅᔪᑦ ᖁᕕᐊᓱᓚᐅᖅᑐᑦ ᑖᓐᓇ 
ᐱᓕᕆᕕᐅᔪᖅ ᐋᖅᑭᒃᓱᐃᕙᓪᓕᐊᖏᓐᓇᕐᒪᑦ 
ᑕᒪᒃᑯᓂᖓ ᐊᑐᖅᑕᐅᔪᓐᓇᓂᐊᖅᑐᓂᒃ 
ᐅᖃᐅᓯᖃᑦᑐᑦ ᓴᐳᔾᔭᐅᓯᒪᒍᓐᓇᖁᓪᓗᒋᑦ. 
ᑲᑎᒪᔨᕋᓛᑦ ᑕᒪᒃᑯᓂᖓ ᑕᑯᒍᒪᓂᐊᖅᑯᑦ 
ᓴᐳᔾᔭᐅᔾᔪᑎᔅᓴᓂᒃ ᐅᖃᐅᓯᖃᑦᑐᓄᑦ.  
 
ᓯᕗᕌᓂ ᑲᑎᒪᔪᓃᑎᓪᓗᒍ ᒥᓂᔅᑕ 
ᐅᖃᐅᔾᔨᓚᐅᕐᒥᒻᒪᑦ ᑲᑎᒪᔨᐅᖃᑕᐅᔪᓂᒃ 
ᐊᖏᖃᑎᒌᒍᓐᓇᐃᓕᔪᓈᒃ ᐋᖅᑭᒋᐊᕈᑎᔅᓴᐃᑦ 
ᕿᒥᕐᕈᔭᐅᓂᐊᕐᓂᖏᓐᓂᒃ ᐃᓚᒋᓗᓂᐅᒃ ᒐᕙᒪᒃᑯᑦ 
ᐃᖅᑲᓇᐃᔭᖅᑎᖏᑦᑕ ᐱᖁᔭᖏᓐᓄᑦ. 
 
ᒪᓕᒃᑐᒋᑦ ᓄᓇᕗᑦ ᒐᕙᒪᖏᑕ 2007-08 
ᐃᖅᑲᓇᐃᔭᖅᑎᖃᓐᓂᒃᒧᑦ ᐅᓂᒃᑳᖏᑦ 670 ᓄᓇᕗᑦ 
ᒐᕙᒪᖏᑦ ᒪᕐᕉᓐᓂᒃ ᐅᖃᐅᓯᖃᕐᓂᕐᒧᑦ 
ᑮᓇᐅᔭᖅᑖᑲᓐᓂᖃᑦᑕᓚᐅᖅᑐᖅ ᒫᑦᓯ 31, 2008-ᒥ. 
ᑖᓐᓇ ᒥᓂᔅᑕ ᓯᕗᕌᓃᑎᓪᓗᒍ ᑲᑎᒪᔨᕋᓛᑦ 
ᐅᖃᑦᑐᖃᓚᐅᕐᖓᑦ ᐱᖓᓱᓂᒃ ᐅᖃᐅᓯᕐᓂᒃ 
ᐅᖃᐅᓯᖃᖃᑦᑕᖅᑐᑦ. 
 
ᑖᒃᑯᐊ ᑲᑎᒪᔨᕋᓛᑦ ᑎᓕᐅᕇᓐᓇᖅᐳᑦ ᐱᓕᕆᕕᒃ 
ᐋᖅᑭᔅᓱᐃᖁᓪᓗᒍ ᖃᐅᔨᓴᕈᑕᐅᒐᔭᖅᑐᒥᑦ 
ᐅᖃᐅᓯᓂᑦ ᖃᓄᑎᒋᑦ ᖃᐅᔨᒪᓂᕆᒋᐊᖃᑦᑕᖏᓐᓂ 
ᐃᖅᑲᓇᐃᔭᖅᑏᑦ. ᑲᑎᒪᔨᐅᖃᑕᐅᔪᑦ 
ᐅᔾᔨᕈᓱᓚᐅᖅᑐᑦ ᐃᓄᐃᑦ ᐅᖃᐅᓯᖏᓐᓄᑦ 
ᐱᔪᓐᓇᐅᑎᒥᒃ ᐋᖅᑭᓯᔾᔪᑕᖓᑦ ᑕᕝᕘᓇ ᐃᓄᐃᑦ 
ᐅᖃᐅᓯᖏᑎᒍᑦ ᓴᐳᔾᔭᐅᓯᒪᔾᔪᑎᖏᑦ. ᑎᑎᕋᖅᓯᒪᔪᑦ 
17 ᐃᓄᐃᑦ ᐅᖃᐅᓯᖏᑦ ᓴᐳᔾᔭᐅᓯᒪᔾᔪᑎᖏᓐᓄᑦ 
ᓵᖅᑮᒍᓯᓐᓇᕐᖓᑕ ᕿᒥᕐᕈᓗᑎᑦ ᐊᑐᓕᖁᔭᓕᐅᕐᓗᑎᑦ  

ᐊᐅᓚᑦᑎᓯᓗᑎᑦ ᖃᐅᔨᓴᕈᑎᕕᓂᕐᓂᑦ ᐅᕝᕙᓘᓐᓃᑦ 
ᐃᓄᑦᑎᑑᕈᓐᓇᕐᓂᕐᒧᑦ ᖃᐅᔨᓴᕈᑎᓂᑦ.  
 
ᑲᑎᒪᔨᕋᓛᑦ ᐅᔾᔨᕈᓱᓚᐅᖅᑐᑦ ᐱᓕᕆᕕᐅᑉ 2006-
07 ᐱᓕᕆᐊᔅᓴᖏᓐᓄᑦ ᓄᑖᑦ ᐅᖃᐅᓯᓕᕆᓂᕐᒧᑦ 
ᑲᔪᖏᓴᐅᑏᑦ ᐱᐊᓂᑦᑕᐅᓯᒪᓕᕐᓂᖓᓂᑦ. 2010-11 
ᐱᓕᕆᔾᔪᑎᑦ ᐅᖃᖅᓯᒪᓚᐅᕐᒪᑕ 2010-12 
ᐊᕐᕌᒍᐊᓂ ᐋᖅᑭᒃᓱᐃᓂᐊᕐᓗᑎᑦ 
ᐊᑐᓕᖅᑎᔅᓯᓂᐊᕐᓗᑎᓪᓗ ᐅᖃᐅᓯᓕᕆᓂᕐᒧᑦ 
ᑲᔪᖏᓴᐅᑎᔅᓴᓂᑦ ᐊᑐᐊᒐᕐᓂᑦ ᓄᓇᕗᑦ 
ᒐᕙᒪᖏᓐᓄᑦ. ᑕᒪᓐᓇ ᐱᒻᒪᕆᐅᓂᖓ 
ᒪᓕᒋᐊᖃᕐᓂᖅ ᐃᓄᐃᑦ ᐅᖃᐅᓯᖏᑦᑕ 
ᓴᐳᔾᔭᐅᓯᒪᔾᔪᑎᖏᓐᓂ ᑲᑎᒪᔨᕋᓛᑦ ᑎᓕᐅᕆᕗᑦ 
ᐱᓕᕆᕕᒃ ᑕᒪᑐᒥᖓ ᓯᕗᒧᐊᕈᑎᖃᕆᐊᖁᓪᓗᒍ.  
 
ᐃᒃᓯᕙᐅᑖᖅ, ᑲᑎᒪᔨᕋᓛᑦ ᐃᓕᓴᖅᓯᓯᒪᕗᑦ ᑖᓐᓇ 
ᐱᓕᕆᕗᑦ ᓯᕗᓕᖅᑎᐅᒍᓐᓇᕐᒪᑦ 
ᐱᕙᓪᓕᐊᑎᑦᑎᓗᑎᑦ ᐱᒋᐊᖅᑎᑕᐅᔪᓂᑦ 
ᐅᓄᖅᓯᒋᐊᕈᑕᐅᒍᓐᓇᖅᑐᓂᑦ ᐊᒻᒪᓗ 
ᑎᒍᒥᐊᕈᑕᐅᒍᓐᓇᖅᑐᓂᑦ ᐃᓄᐃᑦ ᐃᖅᑲᓇᐃᔭᖅᑎᑦ 
ᓄᓇᕗᑦ ᒐᕙᒪᖏᓐᓂ.  
 
ᒪᓕᑦᑐᒍ ᐱᓕᕆᕕᐅᑉ ᑕᖅᑭᓄᑦ ᐱᖓᓱᓄᑦ 
ᐅᓂᒃᑳᖏᑦ 888 ᓄᓇᑖᖃᑕᐅᓯᒪᓚᐅᖅᑐᑦ ᓄᓇᕗᑦ 
ᒐᕙᒪᖏᓐᓂ ᔮᓐᓄᐊᕆ 2000. ᑲᑎᑦᑐᒋᑦ 1,459 
ᓄᓇᑖᖃᑕᐅᓯᒪᔪᑦ ᐃᖅᑲᓇᐃᔭᖅᑎᐅᓚᐅᖅᑐᑦ 
ᓄᓇᕗᑦ ᒐᕙᒪᖏᓐᓂ ᓯᑎᕝᕙ 2009. 
ᑲᑎᒪᔨᐅᖃᑕᐅᔪᑦ ᑐᑭᓯᐅᒪᒐᓗᐊᖅᑎᓪᓗᒋᑦ ᑕᒪᓐᓇ 
64-ᐳᓴᒥᑦ ᐅᓄᖅᓯᒋᐊᕈᑕᐅᒻᒪᑦ. ᑲᑎᒪᔩᑦ 
ᐅᔾᔨᕈᓱᓚᐅᕆᕗᑦ ᑲᑎᓪᓗᒋᑦ ᐅᓄᕐᓂᖏᑦ 
ᓄᓇᑖᖃᑕᐅᓯᒪᔪᑦ ᓱᕐᕋᓪᓗᐊᖅᓯᒪᓐᖏᑦᑐᑦ 
ᑕᐃᒪᓐᖓᓂᑦ ᑎᓯᕝᕙ 2006. 
 
ᑕᒪᒃᑯᐊ ᐃᓱᒪᒋᓗᒋᑦ ᐃᓐᓄᔅᓯᒪᔪᓕᒫᓂᑦ 
ᐃᖅᑲᓇᐃᔭᖅᑎᓄᑦ ᐃᓅᔪᑦ ᑲᑎᒪᔨᐅᖃᑕᐅᔪᑦ 
ᐅᔾᔨᕈᓱᓚᐅᖅᑐᑦ ᐃᓄᐃᑦ ᐃᖅᑲᓇᐃᔭᖅᑐᑦ ᓄᓇᕗᑦ 
ᒐᕙᒪᖏᓐᓂ ᑕᒫᓃᕈᔪᓐᓂᕈᓐᓂ 50-52-ᐳᓴᒥᒃ 
ᑕᐃᒪᓐᖓᓂᑦ 2007. 2010-2013-ᒥ 
ᐱᓕᕆᐊᔅᓴᓄᑦ ᐸᕐᓇᐅᑏᑦ ᐅᖃᖅᓯᒪᔪᑦ ᒐᕙᒪᒃᑯᑦ 
ᓄᑖᓂ ᑐᕌᒐᖃᓕᕐᓂᖏᓐᓂ 54-ᐳᓴᓐ 
ᐃᓐᓄᑦᑕᐅᖁᓪᓗᒋᑦ ᐃᖅᑲᓇᐃᔭᕐᕕᔅᓴᓕᒫᑦ 
ᓄᓇᑖᖃᑕᐅᓯᒪᔪᓄᑦ ᑐᖔᒍᑦ ᒪᑦᓯ 31, 2011.  

ᑖᓐᓇ ᑎᑭᓐᓂᐊᕐᓗᒍ ᑐᕌᖅᑕᐅᔪᖅ 266 
ᓄᓇᑖᖃᑕᐅᓯᒪᔪᑦ 
ᐃᖅᑲᓇᐃᔭᖅᑎᑖᕆᔭᐅᒋᐊᖃᕐᓂᐊᖅᑐᑦ.  
 
ᑲᑎᒪᔨᐅᖃᑕᐅᔪᑦ ᐅᔾᔨᕈᓱᓚᐅᕐᒥᔪᑦ ᑖᓐᓇ 54-ᐳᓴᓐ 
ᑎᑭᑕᐅᔾᔮᖏᓐᓂᖏᓐᓂ ᐃᒪᓐᓇ ᐊᕐᕌᒎᓯᒪᔪᓂᑦ 
ᑲᑎᒪᔨᕋᓛᑦ ᐃᓕᑕᖅᓯᓯᒪᔪᑦ 90-ᐳᓴᓐ 
ᐊᓪᓚᕝᕕᓕᕆᔨᐅᓂᖏᓐᓂ. ᑲᑎᒪᔨᐅᖃᑕᐅᔪᑦ ᓱᓕ 
ᐃᓱᒫᓘᑎᖃᕐᒪᑦ 30-ᐳᓴᓐ ᑐᐃᓐᓇᖏᑦ ᓄᓇᕗᑦ 
ᒐᕙᒪᖏᑦᑕ ᐊᖏᔪᖅᑲᐅᑎᖏᓐᓃᒻᒪᑕ.  
 
ᐃᒃᓯᕙᐅᑖᖅ, ᑲᑎᒪᔨᕋᓛᑦ ᐅᔾᔨᕈᓱᓚᐅᕐᒥᔪᑦ ᓄᓇᕗᑦ 
ᒐᕙᒪᖏᑦᑕ ᐃᖅᑲᓇᐃᔭᖅᑎᑖᕋᓱᐊᕐᓂᕐᒧᑦ 
ᐊᑐᐊᒐᖏᑦ ᓯᕗᓪᓕᐅᔾᔨᒋᐊᖃᖅᑐᖏᓛᑦ ᑕᒫᓂ 
ᐃᓱᓕᓐᓂᐊᕐᖓᑕ ᑕᕝᕙᓂ ᑕᖅᑭᒥ. ᑖᒃᑯᐊ 
ᐊᑐᐊᒐᐃᑦ ᐱᑕᖃᖅᑎᑎᑦᓯᒻᒪᑕ ᓄᓇᑖᖃᑕᐅᓯᒪᔪᑦ 
ᐊᔪᓐᖏᑎᑕᐅᔪᑦ ᑖᒃᑯᓄᖓ 
ᓯᕗᓪᓕᐅᔾᔭᐅᒐᔭᕐᓂᖏᓐᓂ ᐊᓯᖏᓐᓂ. ᑖᒃᑯᐊ 
ᑲᑎᒪᔨᕋᓛᑦ ᐃᑲᔪᖅᓱᖅᑯᑦ ᑖᔅᓱᒥᖓ ᐊᑐᐊᒐᕐᒥᑦ 
ᐊᒻᒪᓗ ᓄᑖᓂᒃ ᑕᑯᒍᒪᓂᐊᖅᑯᑦ ᓴᖅᑭᑎᑕᐅᑎᓪᓗᒍ. 
 
ᑕᒪᑐᒪ ᖄᖓᒍᑦ ᐊᑐᐊᒐᐅᑉ ᓄᓇᕗᑦ ᒐᕙᒪᖏᑦ 
ᐃᖅᑲᓇᐃᔭᖅᑎᑖᒐᓱᐊᖃᑦᑕᖅᑕᖏᑦ 
ᐃᓱᒪᔅᓴᖅᓯᐅᕈᑕᐅᖃᑦᑕᕐᒪᑕ ᒫᓐᓇ ᒐᕙᒪᖏᑦᑕ 
ᐊᒻᒪᓗ ᓄᓇᕗᒻᒥᐅᑕᐃᑦ. ᑕᐃᒪ ᐊᕐᕌᒎᓯᒪᔪᑦ 
ᑲᑎᒪᔨᐅᖃᑕᐅᔪᑦ ᑎᓕᐅᕆᓯᒪᒻᒪᑕ 
ᐅᓄᖅᓯᒋᐊᖁᓪᓗᒋᑦ ᑕᓪᓕᒪᓄᑦ ᑕᖅᑭᖅᓯᐅᑎᓄᑦ.  
 
ᐃᒃᓯᕙᐅᑖᖅ, ᑖᒃᑯᐊ ᑲᑎᒪᔨᕋᓛᑦ 
ᐅᖃᕆᐊᑲᐃᓐᓇᖅᐳᑦ ᑖᒃᑯᐊ ᓄᓇᕗᑦ ᒐᕙᒪᖏᑕ 
ᐊᐅᔭᒃᑯᑦ ᐃᖅᑲᓇᐃᔭᖅᑎᖃᑦᑕᖅᑕᖏᑦ 
ᐊᑑᑎᖃᖅᑐᓂᒃ ᐃᖅᑲᓇᐃᔭᖅᑎᑦᑎᔾᔪᑕᐅᖃᑦᑕᕐᒪᑕ 
ᓄᓇᕗᒻᒥᐅᓄᑦ. ᑕᒫᓂᑦ 1,300, 76-ᐳᓴᓐ  



ᓇᒡᒐᔾᔭᐅ, ᒫᑦᓯ 22, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᑖᖃᑕᐅᓯᒪᓪᓗᑎᒃ ᑖᒃᑯᓄᖓ 
ᐃᓚᐅᓂᖃᓚᐅᖅᑐᑦ 2001-ᒥᑦ. 
 
ᑖᒃᑯᐊ ᑲᑎᒪᔨᕋᓛᑦ ᐅᔾᔨᕈᓱᒃᑭᕗᑦ 
ᐃᓱᒫᓘᑎᖃᓚᐅᕐᒪᑕ 2009-ᖑᑎᓪᓗᒍ, 6-ᑦ 
ᐃᓚᐅᑎᑕᐅᓚᐅᓐᖏᒻᒪᑕ ᓄᓇᓖᑦ ᑕᒪᑐᒧᖓ. 
ᐊᑕᐅᓯᖅ ᒪᕐᕉᓪᓘᓐᓃᒃ ᐃᓚᐅᓪᓗᑎᒃ 
ᐃᓕᓐᓂᐊᖅᑏᒃ. ᑲᑎᒪᔨᐅᖃᑕᐅᔪᑦ ᖁᕕᐊᓱᓚᐅᖅᑐᑦ 
ᓇᓗᓇᐃᕐᕕᐅᓚᐅᕋᒥᒃ ᒥᓂᔅᑕᒧᑦ ᑖᒃᑯᐊ ᓄᓇᓕᓕᒫᑦ 
ᐃᓕᓐᓂᐊᖅᑎᓄᑦ ᐃᓚᐅᒐᔭᕐᓂᖏᓐᓂᑦ ᐊᐅᔭᒃᑯᑦ 
ᐃᖅᑲᓇᐃᔭᖅᑎᑕᐅᖃᑦᑕᖅᑎᓪᓗᒋᑦ.  
 
ᐃᒃᓯᕙᐅᑖᖅ, ᑖᒃᑯᐊ ᑲᑎᒪᔨᕋᓛᑦ ᐅᔾᔨᕈᓱᓚᐅᕆᕗᑦ 
ᓯᑎᐱᕆ 2009 ᑖᒃᑯᐊ ᓄᓇᕗᑦ ᒐᕙᒪᖏᑕ 
ᐃᖅᑲᓇᐃᔭᕐᕕᓂᑦ ᐃᓐᓄᔅᓯᒪᓐᖏᑦᑐᑦ 23-ᐳᓴᖑᒻᒪᑕ. 
ᑕᒪᓐᓇ ᐊᓯᔾᔨᖅᓯᒪᓐᖏᒻᒪᑦ ᑎᓯᐱᕆ 2008-ᒥᓂᒃ. 
ᐊᕐᕌᒍᐃᑦ ᑐᖔᓂ ᑖᒃᑯᐊ ᐃᓐᓄᑉᐸᓪᓕᐊᓂᖏᑦ 
ᑕᒫᓂ 20-ᐳᓴᒻᒦᑐᐃᓐᓇᖅᑐᑦ. ᑖᔅᓱᒪ ᐱᓕᕆᕕᐅᔪᖅ 
ᑐᑦᑕᕐᕕᐅᑎᓪᓗᒍ ᐱᑕᖃᖅᑎᑦᑎᑎᓪᓗᒍ 
ᐃᖅᑲᓇᐃᔭᖅᑐᓕᕆᓂᕐᒧᑦ, ᐅᖃᐅᔾᔨᒋᐊᓂᕐᒧᑦ, 
ᐱᔨᑦᓯᕐᓂᕐᒧᓪᓗ. ᑲᑎᒪᔨᐅᖃᑕᐅᔪᑦ ᐅᑉᐱᕈᓱᒻᒪᑕ, 
ᑖᓐᓇ ᐱᓕᕆᕕᒃ ᐅᖃᐅᓯᖃᕐᓂᖅᓴᐅᒍᓐᓇᕐᓂᖓᓂ 
ᑖᒃᑯᓂᖓ ᐃᓐᓄᒋᐊᓕᓐᓂᒃ ᓄᓇᕗᑦ ᒐᕙᒪᖏᓐᓂᑦ. 
 
ᐃᒃᓯᕙᐅᑖᖅ, ᑕᒪᓐᓇ ᐊᑦᑐᐃᓂᖅ ᐃᓪᓗᓕᕆᓂᖅ 
ᐃᓱᒫᓘᑕᐅᖏᓐᓇᕐᖓᑦ ᐃᖅᑲᓇᐃᔭᖅᑎᓂᒃ 
ᑎᒍᒥᐊᕆᐊᖃᖅᑎᓪᓗᑕ. ᑕᐃᒃᑯᐊ ᐃᓪᓗᓄᑦ 
ᐊᑐᖅᑐᐊᕈᑏᑦ 2007-ᒧᑦ ᐅᑎᖅᓯᒪᒻᒪᑕ, ᑖᒃᑯᐊ 
ᑲᑎᒪᔨᕋᓛᑦ ᑎᓕᐅᕆᕗᑦ ᑲᔪᓯᖁᓪᓗᒋᑦ 
ᐱᓕᕆᖃᑎᖃᕐᓗᓯ ᓄᓇᕗᒻᒥ 
ᐃᓪᓗᓕᕆᔨᖅᔪᐊᒃᑯᓐᓂᒃ. ᑕᒪᓐᓇ ᐱᓪᓗᒍ 
ᐃᓚᐅᓗᑎᒃ ᓄᓇᕗᑦ ᒐᕙᒪᖏᑕ 
ᐃᖅᑲᓇᐃᔭᖅᑎᖏᓐᓄᑦ ᐊᖏᕐᕋᖃᖅᑎᑦᑎᔾᔪᑏᑦ 
ᐊᑐᐊᒐᑦ. 
 
ᑖᒃᑯᐊ ᓄᓇᕗᑦ ᒐᕙᒪᖏᑕ 2010-11 
ᐱᓕᕆᔾᔪᑕᔅᓴᖏᑦ ᐅᖃᖅᓯᒪᒻᒪᑕ, ᒐᕙᒪᓕᒫᒥ  

ᑎᒍᒥᐊᖅᑕᐅᔪᑦ 82-ᐳᓴᖑᓚᐅᕐᓂᖏᓐᓂᑦ 2008-09 
ᐊᕐᕌᒍᐊᓂ. ᑖᒃᑯᐊ ᐅᓄᖅᓯᒋᐊᖅᐹᓪᓕᖅᓯᒪᔪᑦ 
2007-08 ᐊᕐᕌᒍᐊᓂ. ᑖᒃᑯᐊ ᑎᒍᒥᐊᖅᑕᐅᔪᑦ 80-
ᐳᓴᓐ. ᑖᒃᑯᐊ ᑲᑎᒪᔨᕋᓛᑦ ᑎᓕᐅᕆᒋᕗᑦ ᑖᔅᓱᒥᖓ 
ᐱᓕᕆᕕᐅᔪᒥᑦ ᒐᕙᒪᒃᑯᓐᓂᑦ ᒫᓂᓗ 
ᐃᖅᑲᓇᔭᐃᖅᑎᑖᕋᓱᐊᕐᓂᖅ ᑎᒍᒥᐊᕋᓱᐊᕐᓂᕐᓗ 
ᓯᕗᓪᓕᐅᔾᔭᐅᓯᒪᖁᓪᓗᒍ 2010-11. 
 
ᑭᖑᓪᓕᖅᐹᕆᓗᒍ, ᑲᑎᒪᔨᐅᖃᑕᐅᔪᑦ 
ᖁᕕᐊᓱᓚᐅᖅᑐᑦ ᑐᑭᓯᒋᐊᖅᑎᑕᐅᒐᒥᒃ ᒥᓂᔅᑕᒧᑦ 
ᖃᓄᖅ ᑕᒪᒃᑯᐊ ᐃᓕᓐᓂᐊᕐᓃᑦ ᐊᒻᒪᓗ 
ᐱᕙᓪᓕᐊᑎᑦᑎᓂᕐᒧᑦ ᑮᓇᐅᔭᐃᑦ 
ᐊᑐᖅᑕᐅᓚᐅᕐᒪᖔᑕ. ᑲᑎᒪᔨᕋᓛᑦ 
ᖁᕕᐊᓱᓚᐅᕆᕗᑦ ᑐᑭᓯᒋᐊᖅᑎᑕᐅᒋᐊᔅᓴ ᑕᖅᑭᑕᒫᑦ 
ᑎᑎᖅᑲᑎᒍᑦ ᒥᓂᔅᑕᒥᒃ. ᑕᑯᔅᓴᐅᒍᒪᓂᖅ 
ᑭᐅᖃᑦᑕᕆᐊᖃᕐᓂᕐᓗ ᐱᓪᓗᒍ ᑲᑎᒪᔨᐅᖃᑕᐅᔪᑦ 
ᑐᓴᖅᑎᑕᐅᒍᒪᓂᐊᖅᐳᑦ ᑖᒃᑯᐊ ᑮᓇᐅᔭᑦ ᖃᓄᖅ 
ᐊᑐᖅᑕᐅᓚᐅᕐᓂᖏᓐᓂᑦ. 
 
ᐃᒃᓯᕙᐅᑖᖅ, ᑕᕝᕙ ᐃᓱᓕᔾᔪᑎᒋᕙᒃᑲ 
ᒪᑐᐃᖅᓯᔾᔪᑎᒃᑲᓄᑦ. ᑲᑎᒪᔨᕋᓛᖑᖃᑕᐅᔪᑦ ᐊᑐᓂ 
ᐃᓱᒫᓘᑎᒥᓐᓂᒃ ᐅᖃᐅᓯᔅᓴᒥᓂᓪᓗ 
ᓴᖅᑭᔅᓯᒍᒪᓂᐊᕐᒥᔪᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᕐᕚᕐᓗᒃ. 
ᑕᖃᐃᖅᓯᑲᐃᓐᓇᓕᕆᑦ ᑖᒃᑯᐊ ᐱᔭᕇᖅᔫᒥᒻᒪᑕ. 
ᑖᒃᑯᓄᖓ ᓂᓪᓗᐊᑲᐃᓐᓇᕈᒪᔪᑦ ᒪᑉᐱᕈᑎᓂᑦ? ᒥᔅᑕ 
ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒥᓂᔅᑕᐅᑉ ᒪᑐᐃᖅᓯᔾᔪᑎᖏᓐᓂᑦ, ᒪᑉᐱᒐᖅ 2-
ᒦᑉᐸᓪᓚᐃᔪᖅ, ᑖᓐᓇ $950,000-ᓂᒃ 
ᐃᓕᓐᓂᐊᖅᑎᓂᒃ ᐊᐅᔭᒃᑯᑦ ᐊᑐᖅᑕᐅᓂᐊᖅᑐᑦ,  

ᐊᕐᕌᓂᓂᑦ ᑖᓐᓇ ᐅᓄᖅᓯᓯᒪᒻᒪᑦ ᖃᑦᓯᓂᒃ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ 
ᒪᑐᐃᖅᓯᓐᖓᐅᑎᖓᓂ ᒪᑉᐱᒐᖅ 2-ᒥᑦ. ᒥᓂᔅᑕ 
ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᓴᓂᕐᕙᖅᑕᐅᓲᑦ 
ᑕᐃᒫᔅᓴᐃᓐᓈᖅᑐᑦ ᐊᕐᕌᓂᑎᑐᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓯᐅᑦᓴᒃ. ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ); ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 
ᐃᓱᓕᑦᑕᕐᕕᖏᑦ ᐊᐅᔭᒃᑯᑦ ᑐᒃᓯᕋᐅᑏᑦ ᐊᐃᐳᕈ-
ᖑᕙᓪᓚᐃᒻᒪᑦ. ᐊᒻᒪᓗ ᐃᓕᓐᓂᐊᖅᑎᓕᒫᑲᓴᐃᑦ 
ᐃᖅᑲᓇᐃᔮᔅᓴᓂᒃ ᐃᓱᒪᓗᐊᖃᑦᑕᖏᒻᒪᑕ ᐊᐃᐳᕈᒥ. 
ᖃᓄᐃᓕᐅᖅᐸᓪᓕᐊᕙᓪᓕ ᐱᓕᕆᕕᓯ ᑕᒪᒃᑯᐊ 
ᐃᓕᓐᓂᐊᖅᑎᓕᒫᑦ ᖃᐅᔨᒪᖁᓪᓗᒋᑦ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 
ᒥᓂᔅᑕ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᓐᓇ ᓱᓕᔪᖅ ᑖᒃᑯᐊ 
ᐱᓕᕆᕕᒻᒧᑦ ᐃᓱᓕᑦᑕᕐᕕᖃᕐᖓᑕ ᐊᐅᔭᒃᑯᑦ 
ᐃᖅᑲᓇᐃᔭᕈᒪᔪᑦ ᑕᐃᒃᑯᐊᓕ ᐃᓕᓐᓂᐊᖅᑏᑦ 
ᐃᖅᑲᓇᐃᔭᕈᒪᔪᑦ ᐃᓱᓕᑦᑕᕐᕕᖃᙱᑦᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖃᓄᑭᐊᖅ ᐊᐅᓚᓲᖑᒐᓗᐊᖅ ᑐᑭᓯᒐᓱᐊᕐᓂᐊᖅᑯᖓ  

ᐆᑦᑑᑎᖃᕐᓗᖓᖃᐃ. ᑖᓐᓇ ᐱᓕᕆᕕᐅᔪᖅ ᓄᓇᕗᑦ 
ᒐᕙᒪᖏᓐᓂᒃ ᓲᕐᓗ ᐱᓕᕆᕕᐅᔪᑦ ᑐᒃᓯᕋᕆᐊᓖᒃ 
ᐄᐳᕈᓪ ᐃᓱᓕᕝᕕᒃᓴᖓᑦ ᑎᑭᓚᐅᖅᑎᓐᓇᒍ? ᐄ, 
ᑕᐃᒫᒃ ᒥᓂᔅᑕ ᐅᖃᖅᑲᐅᔫᒐᓗᐊᖅ ᑐᒃᓯᕋᕈᒪᒍᕕᑦ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᓯᖏᓐᓂᒃ 
ᐊᐱᖅᑯᑎᒃᓴᖅᑕᖃᖅᑲᑦ ᒥᔅᑕ ᕋᒻᐴᑦ? 
 
ᕋᒻᐴᑦ (ᑐᓵᔨᑎᒍᑦ): ᑐᒃᓯᕋᕇᖅᑲᑕ ᐊᐅᔭᒃᑯᑦ 
ᐃᖅᑲᓇᐃᔭᕈᒪᓗᑎᑦ ᖃᓄᑎᒋ ᑕᒪᓐᓇ 
ᑲᒪᒋᔭᐅᒐᓱᐊᓲᖑᕙ ᐅᖃᐅᔾᔭᐅᓚᐅᕋᓂ ᑖᓐᓇ 
ᐃᓕᓐᓂᐊᖅᑎ ᐃᖅᑲᓇᐃᔭᕈᒪᔪᖅ?   
 
ᐃᒃᓯᕙᐅᑕᖅ (ᑐᓵᔨᑎᒍᑦ):ᑖᓐᓇ ᓈᒻᒪᑦᑐᖅ 
ᐊᐱᖅᑯᑎ. ᒥᓂᔅᑕ ᓯᐅᑦᓴᒃ. 
 
ᐊᖓᔪᖅᑳᖅ ᑖᓐᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᕿᓚᒥᕈᓗᒃ 
ᐱᐊᓂᒃᑕᐅᓲᖅ ᐄ’, ᐊᕕᑦᑐᖅᓯᒪᔪᓂᒃ 
ᑐᑦᑕᕐᕕᖃᐅᕐᖓᑕ ᐃᓕᓐᓂᐊᕈᒪᔪᑦ ᐃᓕᓐᓂᐊᖅᑏᑦ 
ᐃᖅᑲᓇᐃᔭᕈᒪᔪᑦ ᑖᒃᑯᐊ ᐱᓕᕆᕖᑦ 
ᐃᖅᑲᓇᐃᔭᕐᕕᑦᓴᓖᑦ ᐃᓂᑦᓴᖃᑐᐊᖅᑲᑕ 
ᐃᓕᔭᐅᑦᓴᐅᑎᒋᔭᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 
ᓯᐅᑦᓴᒃ. ᒥᔅᑕ ᐊᐅᐸᓗᒃᑐᖅ. 
 
ᐊᐅᐸᓗᒃᑐᖅ (ᑐᑎᓵᔨᑎᒍᑦ): ᖁᔭᓐᓇᒦᒃ, 
ᐃᑦᓯᕙᐅᑖᖅ ᐊᒻᒪᓗ ᖁᔭᓐᓇᒦᕆᕙᕋ ᒥᓂᔅᑕ 
ᓯᐅᑦᓴᒃ ᐊᒻᒪᓗ ᐃᖅᑲᓇᐃᔭᖅᑎᖏᑦ. 
 
ᑖᒃᑯᐊ ᑲᑎᒪᔨᕋᓛᑦ ᐊᒻᒪᓗ ᐱᓕᕆᕕᐅᔪᖅ 
ᐱᓕᕆᖃᑎᒌᒋᐊᖃᕐᓂᐊᕐᒪᑕ  

ᐱᔨᑦᑎᕋᐅᑎᖃᕆᐊᖃᕋᑦᑕ ᐱᐅᓂᖅᓴᓂᒃ 
ᐱᔨᑦᓯᑦᑎᐅᕐᓗᓂ ᐊᓯᖏᓐᓄᑦ ᐃᖅᑲᓇᐃᔭᕐᕕᖕᓄᑦ.  
 
ᑕᐃᒃᑯᐊ ᒪᑐᐃᖅᓯᔾᔪᑎᖕᓂ 1-ᒥ ᐱᖓᔪᐊᑦ ᑕᐅᓇᓂ 
ᑎᑎᕋᖅᓯᒪᔪᑦ ᑕᒪᑉᑕᒦᙶᖅᑐᑦ ᑐᑭᒧᐊᒍᑕᐅᒻᒪᑕ 
ᓄᓇᕗᒥ ᒐᕙᒪᒃᑯᖏᑦ ᐃᖅᑲᓇᐃᔭᖅᑎᖏᓐᓄᑦ 
ᐊᐅᓚᑦᓯᓂᖃᑦᑎᐊᕐᓗᑎᑦ ᐃᖅᑲᓇᐃᔭᖅᑎᓂᒃ.  
 
ᒪᑉᐱᒐ 2-ᒥ ᑖᓐᓇ ᓯᕗᓪᓕᕐᒥ ᕿᑎᐊᓂᖃᐃ 
ᑲᔪᓯᓯᒪᓂᐊᖅᑐᒍᑦ ᐱᐅᓯᕚᓪᓕᕋᓱᐊᕐᓗᒋᑦ 
ᐃᖅᑲᓇᐃᔭᖅᑎᑖᕋᓱᐊᕐᓂᕗᑦ ᐃᖅᑲᓇᐃᔭᖅᑎᓂᒡᓗ 
ᑎᒍᒥᐊᕐᓂᕗᑦ.  
 
ᒪᑉᐱᒐᖅ 2-ᒥ ᑕᐅᓇᓂ ᐊᑖᓂᑲᓴᒃ ᑕᒪᒃᑯᐊ 
ᐃᖅᑲᓇᐃᔮᑦ ᕿᒥᕐᕈᔭᐅᑦᑎᐊᖁᓪᓗᒋᑦ 
ᐊᔾᔨᒌᖁᓪᓗᒋᓪᓗ ᒐᕙᒪᓂ. 
 
ᑖᓐᓇ ᑭᖑᓪᓕᖅᐹᒥ, “ᐊᕐᕌᒍᒥ ᑭᖑᓪᓕᐅᓂᐊᖅᑐᒥᒃ 
ᐃᖅᑲᓇᐃᔭᖅᑐᓕᕆᔩᑦ 
ᐊᖏᖃᑎᒌᒐᓱᐊᖃᑎᖃᕐᓂᐊᖅᑐᑦ ᓄᑖᓂᒃ 
ᐱᖃᑎᒋᓗᒋᑦ ᓄᓇᕗᒻᒥ ᐃᖅᑲᓇᐃᔭᖅᑐᓄᑦ 
ᑲᑐᔾᔨᖃᑎᒌᑦ ᑎᓰᕝᕙ 31 ᐃᓱᓕᓐᓂᐊᖅᑎᓪᓗᒍ…” 
 
ᐊᒻᒪ ᑭᖑᓪᓕᖅᐹᖓᓂ ᒪᑉᐱᒐᕐᒥ 
ᐱᓕᕆᐊᕆᒍᒪᓂᐊᕋᑦᑎᒍ ᐊᑦᑐᖅᑕᐅᔪᓕᒫᑦ 
ᔭᒐᐃᑦᑕᐃᓕᓗᒋᑦ. 
 
ᐄ, ᑕᐃᒪ ᒪᑐᐃᖓᒐᑦᓯ ᖁᕕᐊᑦᑐᖓ 
ᐋᖅᑭᑦᓯᐊᕈᒪᓪᓗᒋᑦ ᐃᖅᑲᓇᐃᔭᖅᑎᖃᕐᓂᖅ 
ᓄᓇᕗᒥ. ᑖᓐᓇ ᐅᖃᐅᓯᑐᐃᓐᓇᖅ  

ᖃᐅᔨᒪᒋᐊᖃᕋᑦᑕ ᐊᐅᓚᑦᓯᔨᐅᔪᑦ  ᐃᓄᓐᓄᑦ 
ᑕᐅᑐᑦᑕᐅᖃᑦᑕᕐᒪᑕ ᐅᖃᐅᓯᑦᓯᐊᕙᒻᒥᒃ 
ᓇᓂᓯᒐᓱᒃᑲᓗᐊᕋᒪ. ᐱᐅᓂᖅᐹᓂ ᐊᑐᖃᑦᑕᖁᓪᓗᒋᑦ 
ᒪᓕᒐᖃᐅᕐᒪᑕᓗ. 
 
ᑖᓐᓇ ᒥᓂᔅᑕ ᐊᐱᕆᒍᒪᒐᒃᑯ, 
ᒪᑐᐃᖅᓯᔾᔪᑎᖏᓐᓃᖅᑲᐅᔪᑦ ᐱᓪᓗᒋᑦ: ᖃᓄᕐᓕ 
ᑕᒪᒃᑯᐊ ᐃᖅᑲᓇᐃᔮᒃᓴᓂᒃ ᕿᒥᕐᕈᐊᖃᑦᑕᖅᑐᑦ 
ᖃᓄᖅ ᓄᓇᕗᒥᐅᓂᑦ ᐃᑲᔪᕋᔭᕐᒪᑖ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᐅᐸᓗᒃᑐᖅ. ᒥᓂᔅᑕ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓕ ᐱᓕᕆᐊᖅ 
ᓯᕗᓪᓕᖅᐹᕐᒥ ᖁᔭᓐᓇᒦᕐᓗᖓ 
ᐃᖅᑲᓇᐃᔮᕆᔭᐅᔪᓂᒃ ᕿᒥᕐᕈᕕᐅᓂᐊᖅᑐᖅ 
ᐃᓚᐃᓐᓈᖁᓇᒋᑦ ᓇᓕᒧᒌᖁᓪᓗᒋᑦ 
ᐃᖅᑲᓇᐃᔮᑦᓴᐃᑦ ᓴᖅᑭᑎᑕᐅᓂᐊᖅᑐᑦ 
ᑕᑯᒃᓴᐅᑦᓯᐊᕈᒪᒧᑦ ᐊᑐᖅᑕᐅᒋᐊᖃᕐᓂᐊᖅᑐᑦ 
ᐃᓕᖅᑯᓯᐅᒋᐊᓕᓕᒫᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ 
ᓯᐅᑦᓴᒃ. ᒥᔅᑕ ᐊᐅᐸᓗᒃᑐᖅ. 
 
ᐊᐅᐸᓗᒃᑐᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 
ᐄ, ᑕᐃᒫᒃ ᑐᓴᕈᒪᔭᕋ. ᒥᓂᔅᑕᖓᓂᒃ 
ᐃᖅᑲᓇᐃᔭᖅᑐᓕᕆᔩᑦ. 
 
ᑕᐃᒪᑦᑕᐅᖅ ᑲᑎᒪᔨᐅᖃᑎᒃᑲ 
ᐊᐱᖅᓱᕐᓂᐊᖅᑐᒃᓴᐅᖕᒥᖕᒪᑕ ᒪᑉᐱᒐᓕᕈᑦᑕ, 
ᐊᒥᓲᓯᒪᕚᑦ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᓐᓂ 
ᓈᒻᒪᒃᓴᓐᖏᑦᑐᑦ, ᐊᖏᖃᑎᖃᓐᖏᑦᑐᑦ ᑖᒃᑯᓂᖓ 
ᐊᖏᖃᑎᒌᒍᑎᓂᒃ? 

ᖃᓄᑎᒋ ᐃᖅᑲᓇᐃᔭᖃᑎᒌᑦᓯᐊᖃᑦᑕᕐᒪᖔᑦᓯ 
ᑕᐃᒃᑯᐊ ᖁᔭᓈᖅᑕᐅᑐᐃᓐᓇᖁᓇᒋᑦ 
ᐃᖅᑲᓇᐃᔭᖅᑏᑦ ᓄᓇᕗᒻᒥᐅᑦ, 
ᑭᒡᒐᖅᑐᑦᑕᐅᑦᑎᐊᖁᓪᓗᒋᑦ ᐃᓛᒃ, 
ᐃᖅᑲᓇᐃᔭᖅᑐᓕᕆᔨᒃᑯᓐᓂᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ 
ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᒃᑯᑦ): 
ᖁᔭᓐᓇᒦᒃ ᐃᒃᓯᕙᐅᑖᖅ. ᖁᔭᓐᓇᒦᕈᒪᕗᖓᓗ ᑖᓐᓇ 
ᐊᐱᕆᕋᑖᕐᒪᑦ. ᐄ, ᑐᑭᓯᒋᐊᕈᑎᒃᓴᑦ ᐱᓯᒪᔭᒃᑲ. 
2009-10-ᖑᑎᓪᓗᒍ, 39-ᖑᓚᐅᖅᑐᑦ ᑖᒃᑯᐊ 
ᐊᖏᖃᑎᖃᓐᖏᑦᑐᑦ ᔪᓐᐃᔭᓐᑯᑦ ᐃᖅᑲᓇᐃᔭᖅᑏ; 
ᐱᖓᓱᑦ ᓄᓇᕗᒻᒥ ᐃᓕᓴᐃᔩᑦ ᑲᑐᔾᔨᖃᑎᒌᖏᓐᓂᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ ᓲᓴᒃ. 
ᓱᓕ ᐅᖃᐅᓯᒃᓴᒃᑲᓐᓃᑦ? ᐊᐱᖅᑯᑏᑦ. ᒥᔅᑕ 
ᐊᕐᕚᕐᓗᒃ. 
 
ᐊᕐᕚᕐᓗᒃ: ᐱᐊᓂᓐᖏᑦᑕᐱᐊᓗᖕᓂᕋᒪ ᓱᓕ 
ᐃᒃᓯᕙᐅᑖᖅ. 
 
ᐊᐱᕆᔪᒪᔪᖓ ᑕᕝᕙᓂ ᒪᑐᐃᖅᓯᓂᖏᓐᓂᒃ 
ᐅᖃᖅᑲᐅᓐᖏᑦᑑᒐᓗᐊᖅ, ᑭᓯᐊᓂ 
ᑐᓴᕈᒪᖃᑦᑕᓕᕐᒪᑕ ᐊᒥᓱᒐᓚᐃᑦ ᐅᓇᖃᐃ 
ᐱᔾᔪᑎᒋᓪᓗᒍ, ᑖᒃᑯᐊ ᑎᓕᔭᐅᔪᓐᓇᖅᑐᑦ 
ᒥᓂᔅᑕᐅᓂᕐᒧᑦ ᑲᑎᒪᔨᐅᖁᔭᐅᓪᓗᑎᒃ. ᑖᒃᑯᐊ 
ᐋᖅᑭᒃᓯᒪᔭᖏᓐᓄᑦ ᑎᒥᖁᑎᐅᔪᓄᑦ 
ᑲᑎᒪᔨᐅᓂᕐᒧᓪᓗ ᕿᒥᕐᕈᓇᖕᓂᕐᒧᓪᓗ 
ᑕᒪᒃᑯᓄᖓᕈᔪᒃ ᐃᓚᐅᔪᓐᓇᖅᑐᑦ ᐊᒥᓲᓐᖏᒻᒪᑕ 
ᓄᓇᕘᒻᒥ. 
 
ᖃᐅᔨᓴᕆᐊᕈᑎᒃ ᑖᒃᑯᓇᓐᖓᑦ 20-30,000-ᖑᔪᓂᑦ 
ᐃᒻᒪᖄ 500 ᐅᖓᑖᓐᓃᓐᖏᑦᑐᓪᓘᓐᓃᑦ ᑕᒪᒃᑯᓄᖓ  

ᐃᓚᐅᑦᑎᐊᕈᓐᓇᖅᑐᑦ ᑲᑎᒪᔨᓄᑦ, ᒥᓂᔅᑕᐅᔪᓄᑦ 
ᑎᓕᔭᐅᓯᒪᔪᓄᑦ. ᑭᓯᐊᓂ, ᐃᓚᖏᑦ ᐃᖅᑲᓇᐃᔭᕐᒪᑕ 
ᒐᕙᒪᒃᑯᓐᓄᑦ. ᐃᖅᑲᓇᐃᔭᕐᒪᑕ ᒥᓂᔅᑕᒧᓪᓗ ᖄᖓᒍᑦ 
ᑎᓕᔭᐅᓯᒪᓪᓗᑎᒃ ᑲᑎᒪᔨᐅᖁᔭᐅᓪᓗᑎᒃ. 
 
ᓇᑭᑐᐃᓐᓇᖅ ᑐᓴᖅᐸᓕᕋᒪ ᐊᐱᕆᔪᒪᔪᖓ. ᑖᒃᑯᐊ 
ᐃᖅᑲᓇᐃᔭᖅᑐᑦ ᑎᓕᓯᒪᓪᓗᓯᐅᒃ ᑲᑎᒪᔨᐅᖁᓪᓗᒋᑦ, 
ᐋᒃᑳᖅᑕᐅᔪᓐᓇᖅᐹᑦ ᐊᖓᔪᖅᑳᖏᓐᓄᑦ? 
ᐱᔭᒃᓴᖃᓗᐊᕋᕕᑦ ᑲᑎᒪᔭᖅᑐᕆᐊᖃᓐᖏᑦᑐᑎᒃ, 
ᒥᓂᔅᑕᐅᓪᓘᓐᓃᑦ ᓯᕗᓕᖅᑎᐅᓪᓘᓐᓃᑦ 
ᑎᓕᓯᒪᒐᓗᐊᖅᐸᒋᑦ? ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ 
ᐊᕐᕚᕐᓗᒃ. ᑭᐅᔪᒪᔪᖃᖅᐹ, ᒥᓂᔅᑕ ᓯᐅᑦᓴᒃ? 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓴᔩᒃᑯᑦ): 
ᖁᔭᓐᓇᒦᒃ ᐃᒃᓯᕙᐅᑖᖅ. ᑖᓐᓇ ᑐᒡᓕᕋ 
ᑭᐅᑎᓐᓂᐊᕋᒃᑯ, ᒥᔅ ᕉᕼᐋᔅ. 
 
ᒥᔅ ᕉᕼᐋᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 
ᑭᐅᓇᓱᖕᓂᐊᖅᐸᒋᑦ. ᑖᓐᓇ ᐃᖅᑲᓇᐃᔭᖅᑎ 
ᐊᓯᐊᓂᒃ ᐱᓕᕆᐊᖃᕈᒪᒍᓂ ᐃᖅᑲᓇᐃᔭᕐᕕᖓᑕ 
ᓯᓚᑖᓂ, ᒥᓂᔅᑕᐅᑉ ᑐᒡᓕᖓᓄᑦ ᑐᒃᓯᕋᕆᐊᓕᒃ 
ᐃᓚᐅᖃᑕᕈᓐᓇᕐᓂᐊᕐᒪᖔᑦ. 

ᑕᐃᓐᓇ ᒥᓂᔅᑕᐅᑉ ᑐᒡᓕᖓ ᕿᒥᕐᕈᑦᑎᐊᕐᓗᓂ, 
ᐱᓕᕆᐊᖓᓄᑦ ᐊᒃᑐᐊᓂᖃᔾᔮᓐᖏᑉᐸᑦ, 
ᐊᖏᕐᓗᓂᐅᒃ; ᐱᓕᕆᐊᒥᓄᑦ ᐊᐳᖅᑕᕐᓂᐊᖅᐸᑦ, 
ᐋᒃᑳᕐᓗᓂᐅᒃ. 
 
ᑕᐃᒪᓐᓇ ᑎᑎᕋᕐᕕᒋᓇᔭᖅᑕᖓ 
ᑎᓕᔭᐅᓚᐅᖅᑳᖅᑎᓐᓇᒍ. ᑐᑭᓯᓇᑦᑎᐊᕈᒪ 
ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᕉᕼᐋᔅ. ᒥᔅᑕ 
ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᐄ, 
ᑐᑭᓯᑦᑎᐊᖅᑕᕋ. ᑭᒥᐊᓂ ᐊᐱᕆᕗᖓ, ᑕᐃᒃᑯᐊ 
ᑎᓕᔭᐅᓯᒪᓕᕇᖅᑐᑦ ᑐᓴᖅᑎᑦᑎᕙᓕᕐᒪᑕ ᐃᓚᖏᑦ 
ᐊᖓᔪᖅᑳᖓᑕᒎᖅ ᐊᐅᓪᓚᖁᓐᖏᒻᒪᒍ 
ᐱᔭᒃᓴᖃᕐᒪᒡᒎᖅ. ᒥᓂᔅᑕᓄᑦ ᑕᒪᒃᑯᐊ 
ᑎᒃᑯᐊᖅᑕᐅᓯᒪᓲᖑᖕᒪᑕ. ᐆᒃᑑᑎᒋᓗᒍᖃᐃ, ᐃᓛᒃ 
ᑭᒃᑯᑐᐃᓐᓇᐃᑦ ᐆᒃᑑᑎᖃᕆᐊᒃᓴᕐᓘᓐᓃᑦ 
ᐊᓕᐊᓇᐃᓐᖏᒻᒪ. 
 
>>ᐃᓪᓚᖅᑐᑦ 
 
ᐅᖃᐅᓯᕆᔪᒪᕋᑖᖅᑕᕋᓗᐊᕋ ᒐᕙᒪᒃᑯᓐᓄᑦ 
ᐃᖅᑲᓇᐃᔭᓗᐊᕐᒪᑦ, ᐊᖓᔪᖅᑳᖑᓗᐊᖅᖢᓂᓗ, 
ᑕᐃᓐᓇ ᐆᒃᑑᑎᑦᑎᐊᕙᐅᖅᑰᖏᒻᒪᑦ. ᑭᓯᐊᓂ 
ᐃᓚᖏᑦ ᐊᖏᔪᖅᑳᒻᒪᕆᐅᙱᒻᒪᑕ 
ᐅᖃᐅᔾᔭᐅᔪᓐᓇᖅᖢᑎᒡᓗ 
ᑲᑎᒪᔭᖅᑐᖁᙱᑕᒌᖅᑕᐅᔪᓐᓇᖅᐸᒃᖢᑎᒡᓗ ᐱᖕᒪᑕ, 
ᐱᕕᓯ? ᑎᓕᔭᐅᓯᒪᓕᕇᖅᑐᑦ ᐊᖏᔪᖅᑲᐅᑎᓄᑦ 
ᑲᑎᒪᔨᙳᖅᑎᑕᐅᓯᒪᓕᕇᖅᑐᑦ. 
 
ᐃᒃᑯᓄᖓᓘᓐᓃᑦ ᐱᕙᓪᓕᐊᔪᓕᕆᓂᕐᒧᑦ 
ᑯᐊᐳᓴᒃᑯᓐᓃᑉᐸᓪᓘᓐᓃᑦ ᐊᓯᖏᓐᓂ 
ᐆᒻᒪᖁᑎᓕᕆᔨᒃᑯᓐᓃᑉᐸᓪᓘᓐᓃᑦ. ᑖᒃᑯᐊ 
ᑲᑎᒪᔨᐅᔪᑦ ᐊᒥᓲᖕᒪᑕ. ᐋᒃᑳᖅᑕᐅᔪᓐᓇᕐᒪᖔᑕ 
ᐃᖅᑲᓇᐃᔭᖅᑎᒋᔭᖏᓐᓄᑦ ᐃᖅᑲᓇᐃᔭᕐᕕᒋᔮᑕ 
ᐊᖏᔪᖅᑳᖓᓄᓪᓘᓐᓃᑦ ᐅᕝᕙᓘᓐᓃᑦ ᑕᒪᓐᓇ  

ᐋᖅᑭᒃᓯᒪᙱᓚᖅ ᐃᓛᒃᑰᕐᓗᓂ ᑭᓯᐊᓂ 
ᐋᖅᑭᒃᓱᕆᐊᖃᖅᐹ? ᖃᓄᖅ ᐋᖅᑭᒍᓐᓇᕋᔭᕐᒪᖔᑦ 
ᑐᓴᕈᒪᔪᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᑖᓐᓇᖃᐃ ᐊᖏᖅᑕᐅᓯᒪᓕᕇᖅᑑᒐᓗᐊᖅ 
ᑲᑎᒪᔨᐅᖃᑕᐅᔪᖅ ᑭᓯᐊᓂ ᐅᐸᒍᓐᓇᙱᑎᑕᐅᔪᖅ 
ᐊᖏᔪᖅᑳᒥᓄᑦ ᑖᓐᓇ ᐊᐱᖅᑯᑎᐅᓗᐊᖅᑐᖅ. 
 
ᐃᒃᓯᕙᐅᑕᖅ: ᑖᔅᓱᒧᖓ ᑭᐅᔪᖃᕈᒪᕙ ᓇᓕᖅᓰ?  
ᒥᓂᔅᑕ ᓯᐅᑦᓴᒃ. 
 
ᐊᖓᔪᖅᑳᖅ ᑖᓐᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ ᖁᔭᓐᓇᒦᖅᑕᕋᓗ 
ᐊᐱᕆᒻᒪᑦ ᑖᔅᓱᒥᖓ. ᐊᐱᖅᑯᑎᑦᑎᐊᕙᒻᒪᕆᐊᓗᒃ 
ᑎᒃᑯᐊᖅᓯᔪᖃᓚᐅᖅᑎᓐᓇᒍ ᑲᑎᒪᔨᓄᑦ ᑕᐃᒫᒃ 
ᕿᒥᕐᕈᔭᐅᑦᑎᐊᕆᐊᖃᕆᕗᖅᑕᐅᖅ 
ᐊᑲᐅᙱᓕᐅᕈᑎᖃᕋᔭᕐᒪᖔᑦ ᑕᕝᕗᖓ 
ᐃᖅᑲᓇᐃᔮᖓᓄᑦ ᑎᒃᑯᐊᖅᑕᐅᓗᓂ ᑲᑎᒪᔨᐅᔪᓄᑦ. 
 
ᐊᒻᒪᓗ ᓇᓗᓇᕈᓐᓃᖅᑐᖅ 
ᑎᒃᑯᐊᖅᑕᐅᓚᐅᖅᑎᓐᓇᒋᑦ ᑐᑭᓯᐅᒪᔭᕆᐊᖃᖅᑐᖅ 
ᐱᔭᑦᓴᕆᓪᓗᐊᑕᕐᒪᒍ ᑖᓐᓇ ᐃᖅᑲᓇᐃᔭᖅᑎᐅᔪᖅ 
ᐃᖅᑲᓇᐃᔭᕐᖓᑦ ᒐᕙᒪᒃᑯᓐᓄᑦ ᑕᐃᑲᓃᒋᐊᖃᖅᑲᑦ 
ᐊᐅᓚᓂᕆᔭᕆᐊᖃᖅᑕᖓᓄᑦ 
ᑕᐃᑲᓃᑦᑕᕆᐊᖃᖅᑯᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓯᐅᑦᓴᒃ.  
(ᑐᓵᔨ ᓄᖅᑲᖅᐳᖅ) ᐊᐱᖅᑯᓯᔅᓴᐃᑦ? ᒥᔅᑕ 
ᓂᖏᐅᖓᓐ. 
 
ᓂᖏᐅᖓᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᕋᒻᐴᑦ 
ᐊᐱᖅᑯᑎᒋᖅᑲᐅᔭᖓᑕ ᐃᓗᐊᓃᐸᓗᑦᑑᒐᓗᐊᖅ 
ᑖᓐᓇ ᑐᑭᓯᒋᐊᒃᑲᓐᓂᕈᑎᒋᔪᒪᑐᐃᓐᓇᖅᑕᕋ 
ᐃᒃᓯᕙᐅᑕᒋᔭᖅᐳᑦ ᐅᒃᑯᐃᖅᓯᔾᔪᑎᒥᓂᒃ 
ᐅᖃᓪᓚᑦᑎᒡᓗᒍ ᒥᓂᔅᑕ ᑲᑎᒪᔨᓄᑦ 
ᓇᓗᓇᐃᖅᓯᓚᐅᕐᒪᑦ ᑕᐃᒫᒃ. ᓄᓇᓖᑦ 
ᑐᓴᐅᒪᑎᑕᐅᑦᑎᐊᕆᐊᒃᑲᓐᓂᕐᓂᐊᕐᒪᑕᒎᖅ 
ᐃᓕᓐᓂᐊᖃᑦᑕᖅᑐᐃᑦ ᐃᓕᓐᓂᐊᖅᑐᐃᓂᓛᒃ 
ᐊᐅᔭᒃᑯᑦ ᐱᓕᕆᑲᐃᓐᓇᖃᑦᑕᕐᓂᕆᔭᖓᑕ ᒥᒃᓵᓄᑦ. 

ᑐᑭᓯᒋᐊᒃᑲᓐᓂᕈᒪᔭᕋᓕ ᓯᕗᓂᐊᒍᑦ 
ᑲᑎᒪᔨᖃᑎᒋᒡᓗᑎᒍᑦ ᒥᓂᔅᑕ ᐅᖃᓚᐅᖅᓯᒪᒻᒪᑦ. 
ᑖᒃᑯᐊ ᐊᕕᒃᑐᖅᓯᒪᔪᓂ ᐊᒡᓚᒡᕕᑦ 
ᖃᐅᔨᒪᑎᑦᑎᖃᑕᐅᖃᑦᑕᓲᖑᒻᒪᑕᒎᖅ. 
ᐅᔾᔨᕐᓇᓚᐅᕐᒪᑦ 6-ᖑᓚᐅᖅᓯᒪᒻᒪᑕ ᓄᓇᓖᑦ 
ᐃᓚᐅᓐᓂᙱᑦᑐᑦ ᑖᑦᓱᒪᑉ 200-ᑖᑦᓱᒧᖓ 2009-
ᖑᑎᓪᓗᒍ, ᐃᓚᐅᓗᒃᑖᕈᓐᓇᖁᓪᓗᒋᑦ 
ᓄᓇᕗᒥᐅᑕᐃᑦ ᐊᐅᔭᒃᑯᑦ 
ᐃᖅᑲᓇᐃᔭᕐᕕᖃᑲᐃᓐᓇᕈᓐᓇᕋᔭᕐᓂᖏᓐᓄᑦ ᖃᓄᖅ 
ᐋᖅᑭᒋᐊᑦᑎᐊᖅᓯᒪᓂᖅᓴᐅᔪᒥᒃ ᑕᒪᓐᓇ 
ᐃᓂᓪᓚᑦᑕᐅᓯᒪᒻᒪᖔᑦ ᑐᑭᓯᔪᒪᓪᓗᖓ. ᖁᔭᓐᓇᒦᒃ, 
ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. 
ᒥᓂᔅᑕ ᓯᐅᑦᓴᒃ. 
 
ᐊᖓᔪᖅᑳᖅ ᑖᓐᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ ᖁᔭᓐᓇᒦᓪᓗ ᐊᐱᕆᒻᒪᑦ 
ᐄ’, ᑲᑎᒪᔨᕋᓛᓂᒃ ᐊᐱᕆᔭᐅᓚᐅᖅᓯᒪᔪᖓ 
ᖃᐅᔨᒪᑦᑎᐊᕋᓱᓐᓂᐊᖅᑐᒍᑦ 
ᑕᐃᒪᐃᓐᓂᐊᕋᓗᐊᕐᒪᖔᑦ ᒪᓕᒐᓕᐅᖅᑎᓕᒫᑦ 
ᐱᑎᑕᐅᓯᒪᓕᖅᑐᑦ. ᐊᓪᓚᕕᔅᓯᓐᓄᓪᓗ 
ᐊᐅᓪᓚᑎᑦᑎᓯᒪᓪᓗᑕ ᖃᐅᔨᒪᑦᑎᐊᖁᓂᐊᖅᑕᕗᑦ 
ᐱᓕᕆᕕᓕᒫᖑᔪᖅ ᖃᐅᔨᒪᒐᓗᐊᕐᒪᖔᑕ ᑕᒪᒃᑯᓂᖓ 
ᑐᓴᐅᒪᑎᑕᐅᓗᑎᓪᓗ ᓄᓇᓕᐅᔪᓪᓗ 
ᖃᐅᔨᒪᑎᑕᐅᔪᐃᓐᓇᐅᓗᑎᑦ. 
 
ᑐᑦᑕᕕᓪᓗᐊᑕᑑᕙᑦᑐᑦ ᑕᒪᒃᑯᓂᖓ ᐃᓕᓐᓂᐊᖅᑎᓂᒃ 
ᐃᖅᑲᓇᐃᔭᑲᐃᓐᓇᕈᒪᔪᓂᒃ ᑭᓯᐊᓂ 
ᖃᐅᔨᒪᑦᑎᐊᕋᓱᓐᓂᐊᖅᑐᒍᑦ ᓄᓇᓕᓕᒫᖅ 
ᖃᐅᔨᒪᑦᑎᐊᕋᓗᐊᕐᒪᖔᑕ ᐊᐅᔭᒃᑯᑦ 
ᐃᓕᓐᓂᐊᒐᒃᓴᐅᔪᓂᒃ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᓯᐅᑦᓴ. ᑖᒃᑯᓄᖓ ᓱᓕ ᒥᔅᑕ 
ᓂᖏᐅᖓᑦ.  
 
ᓂᖏᐅᖓᓐ: ᖁᔭᓐᓇᒦᒃ, ᐃᑦᓯᕙᐅᖁᑖᖅ. 
ᑐᓴᐅᒪᑦᓯᐊᕐᓂᐊᖅᑐᑦ ᑐᓴᐅᒪᑎᑕᐅᓂᐊᑦᓯᐊᖅᑐᓪᓗ  

ᖃᐅᔨᒪᓇᖅᓯᔫᒐᓗᐊᖅ 
ᐊᐅᓪᓚᐃᖅᑎᑦᓯᕕᐅᖃᖅᑕᕇᖅᑲᐅᖅᑰᕐᒪᑕᓗ ᑭᓯᐊᓂ 
ᐅᓇ ᐊᐱᖅᑯᑎᒋᔭᕋ ᑐᓴᐅᒪᑐᐃᓐᓇᙱᓪᓗᑎᑦ 
ᐃᓚᐅᓪᓚᑦᑖᕐᓂᐊᕋᓗᐊᖅᐹᑦ ᒥᓂᑕᐅᔪᖃᙱᓪᓗᓂ? 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. 
ᒥᓂᔅᑕ ᓯᐅᑦᓴᒃ.  
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᖅᓯᒪᒐᒪᐃᓛᒃ 
ᑕᒪᒃᑯᐊ ᖃᐅᔨᒪᔪᐃᓐᓇᐅᒐᓗᐊᕐᒪᖔᑕ ᐊᒻᒪᓗ 
ᑖᒃᑯᐊ ᒪᓕᒐᓕᐅᖅᑎᓕᒫᖑᔪᑦ ᐅᑎᕈᔅᓯ 
ᐊᖏᕐᕋᓯᓐᓄᑦ. ᑕᐃᒃᑯᐊᖓᐃ 
ᖃᐅᔨᒪᔭᐅᑦᑎᐊᓛᖅᑯᓇᐃ 
ᐃᖅᑲᓇᐃᔭᕈᑎᔅᓴᐅᒐᔭᖅᑐᑦ.  
 
ᐃᒃᓯᕙᐅᑕᖅ: ᒥᓂᔅᑕ ᓯᐅᑦᓴᒃ. ᓂᓪᓕᕈᒪᔪᑦ. 
ᐊᐱᕆᔪᒪᔪᑦ. ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒥᔅᑕ ᐊᕐᕚᕐᓗᒃ ᐅᖃᐅᓯᕆᕋᑖᖅᑕᖓᓄᑦ, ᑕᐃᒃᑯᐊ 
ᐃᖅᑲᓇᐃᔭᓐᖏᑲᐃᓐᓇᕆᐊᖃᖅᑐᑦ ᑕᒪᒃᑯᐊ 
ᐃᖅᑲᓇᐃᔭᖅᑎᐅᔪᑦ. 
 
ᑕᐃᒫᒃ ᐱᓕᕆᓲᖑᒐᒪ ᑕᒪᒃᑯᓄᖓ 
ᐅᓇᓕᔅᓴᕋᓛᖑᔪᓄᑦ ᑖᒃᑯᐊ ᑎᑎᕋᖅᓯᒪᓂᖏᓐᓄᑦ 
ᐃᓛᓐᓂᒃᑯᑦ. ᐃᒫᒃ ᐃᑲᔪᖅᑐᒐᓚᐅᕙᒻᒪᑦ 
ᐊᑭᓕᖅᓱᑕᐅᓐᖏᒃᑲᓗᐊᖅᑐᑎᑦ 
ᐊᐅᓪᓚᖃᑎᖃᖅᐸᑦᑐᑎᓪᓗ. ᖃᓄᖅ ᐅᕕᒃᑲᐅᔪᓂᑦ 
ᖃᓄᐃᓕᐅᕐᓂᖏᓐᓄᑦ. 

ᖃᓄᖅ ᑕᕝᕙᖓᑦ ᐱᓕᕆᕕᒋᔭᔅᓯᓐᓂ; ᖃᓄᕐᓕ 
ᑕᑯᓐᓈᖅᑭᓯᐅᒃ ᐃᑲᔪᖅᐸᑦ? ᑖᒃᑯᐊ ᕿᑲᑲᐃᓐᓇᓂᖅ 
ᐃᖅᑲᓇᐃᔭᓐᖏᑲᐃᓐᓇᕐᓂᖅ, ᐃᒫᒃ ᐃᑲᔪᓂᐊᕐᓗᓂ 
ᑕᕝᕙᓂ ᓄᓇᓕᓐᓂ? ᑕᒪᓐᓇᓗ 
ᐃᑲᔫᑎᖃᖅᑐᒋᔭᐅᒻᒪᑦ ᐅᓇᓕᔅᓴᕋᓛᓄᑦ ᑲᒪᓂᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᓇᓕᔅᓴᕋᓛᖑᑎᓪᓗᖓ 
ᑖᓐᓇ ᐊᓯᐊᒍᑦ ᐃᓱᒪᖃᕋ, ᐃᓛᒃ ᐃᑲᔪᖅᑐᐃᓂᕐᒥᒃ? 
 
>>ᐃᓪᓚᖅᑐᑦ 
 
ᐊᑐᐊᒐᖓᓂᑦ ᐊᓯᔾᔩᓛᖅᑐᔅᓴᐅᕗᑦ. ᒥᓂᔅᑕ ᓯᐅᑦᓴᒃ.  
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᔭᕋ ᑖᓐᓇ 
ᐃᓱᒫᓗᒍᑎᒋᔭᖓ ᑲᒪᒋᓚᐅᖅᓯᒪᒻᒥᒐᑦᑎᒍ. 
ᓇᓗᓇᐃᑦᑎᐊᕐᓗᒍ ᓇᓗᓇᐃᕐᓂᐊᕋᒃᑯ, ᑕᒪᒃᑯᓄᖓ 
ᐅᓇᓕᔅᓴᐅᔪᓄᑦ ᑕᕝᕙᓂ ᓇᓗᓇᐃᖅᑕᐅᓯᒪᓐᖏᒻᒪᑕ. 
ᑭᓯᐊᓂ ᓄᑖᖑᔪᓂᑦ ᓇᓗᓇᐃᖅᑕᐅᓯᒪᒋᐊᖃᖅᑐᑦ 
ᑕᐃᒃᑯᓄᖓ ᑲᑐᔾᔨᖃᑎᒌᓂᒃ 
ᐋᔩᖃᑎᒋᒍᑎᔅᓴᐅᓗᑎᑦ. 
 
ᑎᓕᐅᕆᕙᒃᑲᑦᑕᐃᓛᒃ ᐊᑭᓕᖅᓱᑕᐅᓐᖏᓪᓗᑎᑦ 
ᐃᑲᔪᖃᑦᑕᖁᔨᓪᓗᑕ. ᑭᓯᐊᓂᓕ 
ᐊᑭᓕᖅᓱᐃᕙᓐᖏᓇᑦᑕ. ᐃᓚᖏᑦ ᐊᑐᑦᑎᐊᐸᑦᑐᑦ. 
ᑕᐃᒃᑯᐊ ᐃᖅᑲᓇᐃᔭᓐᖏᑲᐃᓐᓇᓂᐊᖅᑐᑦ 
ᐊᖏᖅᑕᐅᐸᑦ ᕿᐱᓗᑦᑕᐅᕙᓪᓘᓐᓃᑦ 
ᑖᔅᓱᒧᖓᐅᒋᕗᖅ ᐊᖏᔪᖅᑳᕆᔭᐅᔪᒧᑦ 
ᐃᖅᑲᓇᐃᔮᖓ ᑖᓐᓇ ᐃᓱᒪᒋᔭᐅᓂᖅᓴᐅᓗᓂ. 
 
ᐊᖏᖅᑕᐅᒐᔭᖅᑐᔅᓴᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 
(ᑐᓵᔨᑎᒍᑦ) ᐊᐱᖅᑯᑎᒃᓴᒃᑲᓐᓃᑦ 
ᐅᖃᐅᓯᒃᓴᐃᓪᓘᓐᓃᑦ? ᒥᔅᑕ ᐊᕐᕚᕐᓗᒃ.  
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᑲᐅᓐᖏᓕᐅᕈᑕᐅᒻᒪᓂᓛᒃ, ᑕᒪᒃᑯᐊᓗ 
ᑲᒪᔨᐅᕙᑦᑐᑦ ᐱᓐᖑᐊᕆᐊᖅᑐᖅᑐᓂᑦ 
ᐊᐅᓪᓚᖁᔭᐅᕙᓐᖏᒻᒪᑕ ᒐᕙᒪᒃᑯᓐᓄᑦ 
ᐃᖅᑲᓇᐃᔭᕐᒪᑕ. ᑭᓱᒧᒃᑭᐊᖅ. ᒐᕙᒪᐅᓪᓗᑕᓕ, ᑖᓐᓇ 
ᐊᑐᐊᒐᕆᔭᕗᑦ ᐊᑕᖐᔫᒥᒋᐊᓕᐅᒐᓗᐊᖅ. 
ᐅᖃᖅᓯᒻᒥᒻᒪᑦ ᑕᒪᑉᑕᒥ ᓇᒥᓗᑭᐊᖅ ᑎᑎᕋᖅᓯᒪᔪᖅ 
ᐊᑲᐅᓂᖅᓴᐅᖁᓪᓗᒍ ᓄᓇᑎᓐᓄᑦ ᓄᓇᕗᒻᒧᑦ. 
 
ᑕᒪᒃᑯᐊ ᖃᓄᐃᓕᐅᕐᓂᐅᕙᑦᑐᑦ ᐊᕿᔨᐅᔪᑦ 
ᒥᑭᓐᓂᖅᓴᐃᑦ ᐅᑭᐅᓖᑦ 10-ᒥᒃ 12-ᒧᓪᓗ ᑖᒃᑯᐊ 
ᐊᐃᑉᐸᖃᕆᐊᖃᕐᖓᑦᑕ ᑲᒪᒋᔭᐅᓗᑎᑦ ᒐᕙᒪᒃᑯᑦ 
ᐃᖅᑲᓇᐃᔭᖅᑎᖏᓐᓄᑦ. ᒐᕙᒪᒃᑯᑦ 
ᐃᖅᑲᓇᐃᔭᖅᑎᖏᑦ ᐊᒥᓲᓂᖅᐸᐅᒻᒪᑕ ᓄᓇᓕᓐᓂ. 
ᐊᒻᒪᓗ ᑕᐃᓐᓇ ᐊᑐᐊᒐᐅᔪᖅ 
ᕿᒥᕐᕈᔭᐅᔭᕆᐊᖃᖅᑐᖅ 
ᐃᓱᒪᖅᓱᕈᓐᓇᖅᔫᒥᓂᐊᕐᖓᑕ ᑕᒪᒃᑯᐊ ᑲᒪᔨᐅᕙᑦᑐᑦ 
ᐱᓐᖑᐊᖅᑎᐅᔪᓂᑦ ᓱᕈᓯᓛᓂᑦ ᐱᓗᐊᖅᑐᖅ. 
ᐃᓱᒪᖅᓱᖅᕕᖃᕈᓐᓇᑲᐃᓐᓇᖃᑦᑕᓂᐊᕐᖓᑕ, ᐃᒫᒃ 
ᐊᐃᑉᐸᖃᕆᐊᖃᖅᑲᑕ ᑲᒪᔨᐅᒋᐊᖃᖅᑲᑕ 
ᐱᓐᖑᐊᖅᑎᓄᑦ.  
 
ᐊᐱᕆᔪᒪᔭᕋ ᒥᓂᔅᑕᐅᔪᖅ ᑖᓐᓇ ᕿᒥᕐᕈᔭᐅᒐᔭᖅᑲ 
ᑕᒪᒃᑯᓄᖓ ᐊᑭᓕᖅᓱᖅᑕᐅᓇᑎᒃ ᐃᑲᔪᖅᐸᑦᑐᓂᒃ 
ᓱᕈᓯᕐᓂᒃ ᓄᓇᑦᑎᓐᓂᒃ Boy Scouts-ᖑᒐᓗᐊᖅᑲᑕ 
ᐊᔪᕈᓐᓃᖅᓴᓂᕐᒧᑦ ᑭᓱᑐᐃᓐᓇᕐᒨᑦ? 
(ᑐᓵᔨᒃᑰᕈᓐᓃᖅᑐᖅ) ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ 
ᓯᐅᑦᓴᒃ. 
 
ᐊᖓᔪᖅᑲᖅ ᑖᓐᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ ᖁᔭᓐᓇᒦᖅᑐᒍᓗ ᑖᔅᓱᒧᖓ  

ᐅᖃᐅᓯᖓᓄᑦ. ᑕᐃᒪ ᓇᓗᓇᐃᖅᓯᑲᓐᓂᕈᒪᔪᖓ 
ᑖᓐᓇ ᑐᑭᓯᔭᕋ ᐅᖃᐅᓯᕆᔭᖓᑦ ᑭᓯᐊᓂᓗ 
ᐅᖃᕈᒪᒋᓪᓗᖓ ᑕᒪᒃᑯᓄᖓ ᐱᔨᑦᑎᕋᕐᓂᕐᒧᑦ 
ᐃᑲᔪᕐᓂᕐᒧᑦ ᓱᕈᓯᕐᓂᒃ ᓄᓇᓕᓐᓂ ᑕᒪᒃᑯᐊ 
ᐱᖅᔪᐊᕆᔭᐅᒻᒪᑕ ᑕᐃᒪᐃᖃᑦᑕᒥᒻᒪᑦ 
ᐊᖏᖅᑕᐃᓐᓇᐅᒍᓐᓇᐸᙱᒻᒪᑕ. 
 
ᐃᒫᖏᓛᒃ ᐃᖅᑲᓇᐃᔮᖓᑦ ᒪᓕᓪᓗᒍ 
ᖃᓄᐃᓕᐅᖃᑦᑕᕐᓂᕆᔭᖓᓗ ᒐᕙᒪᒃᑯᓐᓂ 
ᐃᖅᑲᓇᐃᔮᖓᑕ ᑕᕝᕙᓃᑦᑕᕆᐊᖃᖅᑲᑦ 
ᐊᖏᖅᑕᐅᒐᔭᙱᓚᖅ. ᑕᐃᒪᓕ ᐊᒃᓱᕉᑎᖃᒻᒪᕆᑉᐸb 
ᐃᖅᑲᓇᐃᔭᙱᑲᐃᓐᓇᕐᓗᑎᑦ ᑖᒃᑯᓄᖓ ᐊᓯᖏᓐᓂᒃ 
ᐊᑐᕈᓐᓇᕐᒥᔪᑦ ᕿᑲᕈᑎᖏᓐᓂᓪᓗ.  
 
ᐄ, ᑐᑭᓯᑦᑎᐊᖅᑕᕋᓗᐊᕋ ᑖᑦᓱᒪᑉ ᐅᖃᐅᓯᕆᔭᖓᑦ 
ᐊᒥᓱᐊᖅᑎᕐᓂᖅᓴᐅᓗᑎᒃ ᑕᐃᒃᑯᐊ 
ᐊᖏᖅᑕᐅᕙᒃᑑᒐᓗᐊᑦ ᐊᐅᓪᓚᕈᒪᒐᐃᒻᒪᑕ 
ᑕᒪᒃᑯᓄᖓ ᐊᐃᑉᐸᖃᕐᓂᐊᖅᑎᓪᓗᒋᑦ ᓱᕈᓯᕐᓂᒃ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒥᓂᔅᑕ ᓯᐅᑦᓴᒃ. ᑖᒃᑯᓄᖓ ᓱᓖ 
ᒪᑐᐃᕈᑎᓄᑦ? ᐃᓵᑦᓯᒪᔪᖃᕈᓐᓃᕐᖓᑦ, ᑕᐃᒪ 
ᑖᒃᑯᓄᖓ ᐃᓗᓕᖏᓐᓅᕈᓐᓇᖅᓯᒻᒥᒐᑦᑕ ᑕᕝᕗᖓ 
D-4 ᐋᖅᑭᓱᖅᑕᐅᓯᒪᔪᑦ ᑖᒃᑯᓄᖓ 
ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ. ᐅᓚᑦᑎᔨᓄᑦ ᑐᕌᖓᔪᑦ 
ᐊᑐᖅᑕᐅᔪᒪᓂᐊᖅᑐᑦ ᑮᓇᐅᔭᐃᑦ $3,587,000. 
ᐃᓵᒃᓯᒪᔪᖅ ᒥᔅᑕ ᐊᐅᐸᓗᒃᑐᖅ. 
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᔫᓐ 2004-ᒥ ᓵᑦᑎᓐᓃᓚᐅᖅᓯᒪᒻᒪᑦ 
ᐅᖃᖅᑐᓂ ᑕᒪᒃᑯᓂᖓ ᐅᖃᖅᑐᖃᕐᓂᖅᑲᑦ 
ᓴᐳᑎᒋᔭᐅᓯᒪᖁᓪᓗᒋᑦ ᓄᑖᓂᒃ ᒐᕙᒪᒃᑯᑦ 
ᐱᖁᑎᖅᔪᐊᖓᓂᒃ ᐅᖃᕈᓐᓇᖅᐲᑦ ᑖᓐᓇ  

ᖃᓄᑎᒋᑭᐊᕐᖓᐃ ᑲᒪᒋᔭᐅᓯᒪᓕᖅᑲᑦ ᑕᕝᕙᓂ 
ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᓄᑦ ᐱᖁᔭᕐᒥ?  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᐱᖅᑯᑎᑦᑎᐊᕚᓗᒃ 
ᒥᔅᑕ ᐊᐅᐸᓗᒃᑑᖅ.  ᐃᓚᒋᔭᐅᒐᔭᙱᑦᑐᖅ 
ᐃᖅᑲᓇᐃᔭᖅᑎᐅᔪᓄᑦ ᐱᖁᔭᖅᔪᐊᕐᒥᒃ. 
 
ᐊᖓᔪᖅᑳᖅ ᑖᓐᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ ᐃᒃᓯᕙᐅᑖᖅ. ᐅᖃᖅᓯᒪᔪᒍᑦ 
ᐱᓕᕆᐊᕆᓂᐊᕐᓂᕋᖅᓯᒪᓪᓗᒍ ᑖᓐᓇ 
ᐱᓕᕆᕙᓪᓕᐊᔭᕗᑦ ᐊᒻᒪᓗ 
ᐊᑲᐅᙱᓕᐅᕈᑎᖃᖅᑐᒍᑦ ᒐᕙᒪᒃᑯᑦ 
ᐃᖅᓇᐃᔭᖅᑎᖏᓐᓄᑦ ᐱᖁᔭᐅᔪᓂᒃ ᐃᒫᒃ 
ᖃᐅᔨᒪᓪᓚᕆᑦᑐᒥᒃ ᐱᑕᖃᕆᐊᖃᕐᖓᑦ 
ᑕᐃᒪᐃᒐᓱᒃᑲᓗᐊᖅᑐᒍᑦ. 
 
ᑕᒪᒃᑯᓄᖓ ᐅᖃᖅᑐᖃᕐᓂᖅᑲᑦ 
ᐅᓐᓂᓗᒃᑐᖃᕐᓂᖅᑲᓂᓛᑦ ᓴᐳᑎᔭᐅᓯᒪᓂᖏᓐᓄᑦ 
ᐱᖃᓯᐅᔾᔭᐅᓯᒪᒐᔭᕐᒥᔪᑦ ᐃᓚᒋᔭᐅᔪᓕᒫᑦ 
ᐱᖃᑕᐅᓗᑎᑦ ᑎᑎᕋᑦᑎᐊᖅᓯᒪᓂᖃᓛᕐᖓᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 
ᑖᒃᑯᓄᖓ? (ᑐᓵᔨᑎᒍᑦ) D-4-ᒥᑦᑐᒍᑦ, 
ᐊᐅᓚᓂᖏᓐᓄᑦ ᒪᑭᒪᓂᖏᓐᓄᓪᓗ $3,587,000. 
ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᒃᑯᓄᖓᓗ 
ᐃᖅᑲᓇᐃᔭᖅᑎᓄᑦ ᑐᕌᖓᔪᑦ ᑲᑎᑦᑐᒋᑦ 
ᐊᑐᖅᑕᐅᔪᒪᓂᐊᖅᑐᑦ ᐊᐅᓚᔾᔪᑏᑦ ᐊᕐᕌᒎᓂᐊᖅᑐᒥᒃ 
$5,234,000. ᒥᔅᑕ ᐊᕐᕚᕐᓗᒃ. 
 
ᐊᕐᕚᓗᒃ (ᑐᓵᔨᑎᒍᑦ): ᒥᓂᔅᑕᐅᓐᖏᓐᓇᒪ. 

>>ᐃᓪᓚᖅᑐᑦ 
 
ᖁᔭᓐᓇᒦᒃ ᐃᒃᓯᕙᐅᑖᖅ. ᑖᓐᓇ 
ᐊᐱᖅᑯᑕᐅᕙᓪᓚᐃᓚᐅᕐᒥᔫᒐᓗᐊᖅ 
ᐸᖕᓂᖅᑑᕐᒥᐅᕐᒧᑦ ᐊᐱᖅᑯᑕᐅᓚᐅᖅᓯᒪᕙᓪᓚᐃᒻᒥᔪᖅ 
ᑕᐃᒃᑯᓂᖓ ᓯᕗᓪᓕᐅᔾᔭᐅᔭᕆᐊᖃᖅᑐᓄᑦ 
ᐃᖅᑲᓇᐃᔭᖅᑎᑖᕐᓂᕐᒧᑦ. ᑖᓐᓇ 
ᐅᖃᐅᓯᕆᐱᓪᓚᔅᓯᒪᔭᕗᑦ ᓯᐊᒻᒪᑎᕐᕕᐅᓯᒪᔪᑦ 
ᐃᖅᑲᓇᐃᔮᓄᑦ ᓄᓇᓕᐅᔪᑦ ᐊᔅᓱᐊᓗᒃ 
ᑕᑯᓇᖃᑦᑕᕐᖓᑦ ᖃᓪᓗᓈᓂ ᐱᖃᓐᓇᕆᔭᖃᕈᕕᑦ 
ᑕᑉᐸᐅᖓ ᒥᑦᑎᒪᑕᓕᒻᒨᑎᓪᓗᒋᑦ 
ᐃᖅᑲᓇᐃᔭᑲᐃᓐᓇᖅᑎᓪᓗᒋᑦ ᑕᖅᑮᓐᓂᒃ ᒪᕐᕉᓐᓂᒃ 
ᐃᓕᓪᓗᒍ ᑎᒃᑯᐊᖅᑕᐅᓕᖅᑐᓂ. 
 
ᐊᔅᓱᐊᓗᒃ ᐃᓕᖅᑯᓯᐅᒐᔪᓕᕐᖓᑦ ᑕᕝᕙᓂ 
ᐱᕕᖃᖅᐸᓪᓚᐃᒐᓗᐊᕐᒥᒻᒪᑦ 
ᐃᖅᑲᓇᐃᔭᑲᐃᓐᓇᖅᓯᒪᓕᕈᕕᑦ ᐊᒻᒪᓗ ᑖᓐᓇ 
ᐱᓇᓱᐊᕈᕕᐅᒃ ᓴᖅᑭᖅᑕᐅᑉᐸᑦ 
ᓯᕗᓪᓕᐅᔾᔭᐅᔭᕆᐊᖃᖅᐸᓪᓚᐃᒻᒪᑕ ᒪᑯᐊ 
ᐊᓯᖏᓐᓂᑦ ᐃᖅᑲᓇᐃᔭᖅᑐᓂᒃ, 
ᐃᖅᑲᓇᐃᔭᑲᐃᓐᓇᖅᓯᒪᒍᕕᑦ. 
ᑕᐃᒪᐃᓕᖓᕈᔪᑉᐸᓪᓚᐃᔪᖅ. 
 
ᑕᐃᒫᒃ ᐋᖅᑮᒐᓱᓐᓂᐊᖅᐱᓰ, ᐃᒫᒃ 
ᓱᓕᒍᓐᓇᖅᔫᒥᔪᒥᒃ ᐊᑐᐊᒐᐅᔪᒥᒃ ᑖᓐᓇ ᐃᓱᒪᒋᓪᓗᒍ 
ᐃᓄᐃᑦ ᐃᖅᑲᓇᐃᔭᖅᑎᑕᐅᒋᐊᖃᕐᓂᖏᓐᓄᑦ, ᒫᓐᓇ 
ᑕᐃᒪᐃᓐᖏᒻᒪᑦ ᓄᓇᑦᑎᓐᓂᑦ ᓯᐊᕐᒪᕐᕕᐅᓯᒪᔪᓂᒃ 
ᐃᖅᑲᓇᐃᔮᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ 
ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᑐᒍᓗ 
ᐊᐱᕆᒻᒪᑦ. ᐃᒪᐃᓕᕙᓪᓚᐃᖅᑲᐅᒻᒪᑦ ᑖᒃᑯᐊ 
ᖃᓪᓗᓈᓂᑦ ᑕᒪᐅᓐᖓᖅᑐᑦ ᐃᒫᒃ, ᒥᑦᑎᒪᑕᓕᒻᒦᑉᐸᑕ 
ᐃᖅᑲᓇᐃᔭᑲᐃᓐᓇᖅᑎᑕᐅᓪᓗᑎᒃ, 
ᐃᖅᑲᓇᐃᔭᑲᐃᓐᓇᕐᓂᐊᕐᓗᓂ ᐄ, 
ᐃᓕᑉᐹᓪᓕᕐᓂᐊᕐᖓᑦ ᐊᒻᒪᓗ ᐃᓕᑉᐸᓪᓕᐊᓪᓗᒍ 
ᐃᖅᑲᓇᐃᔮᖅᑖᕆᒍᑎᒋᓗᓂᐅᒃ ᐊᓯᐊᓄᓪᓘᓐᓃᑦ. 
 

ᑭᓯᐊᓂᓕ ᓇᓗᓇᐃᖅᓯᒍᒪᔪᖓ ᑕᒪᒃᑯᐊ 
ᐃᖅᑲᓇᐃᔭᑲᐃᓐᓇᖅᑐᒥᓃᑦ ᐃᓕᓐᓂᐊᖅᑎᑕᐅᔪᑦ 
ᑖᓐᓇ ᐊᑐᖅᑎᑕᐅᔭᑦᑐᖅ ᐃᓄᐃᑦ 
ᐃᖅᑲᓇᐃᔭᕐᓂᖏᓐᓄᑦ ᐸᕐᓇᒍᑕᐅᔪᑦ. ᐃᓄᐃᑦ 
ᑕᐃᒫᔅᓴᐃᓐᓇᖅ ᐃᒫᒃ, ᓯᕗᓪᓕᐸᐅᔾᔭᐅᒐᔭᖅᑑᑦ 
ᑕᐃᒪᐃᑦᑐᒧᑦ ᐃᓄᒻᒧᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 
ᓯᐅᑦᓴᒃ. ᐅᖃᕋᓱᑉᐸᓪᓚᐃᕋᑖᖅᑕᖓ ᑕᐃᒃᑯᐊ 
ᖃᐅᔨᒪᔪᑦ ᐊᖓᔪᖅᑲᐅᑕᐅᔪᑦ ᑕᐅᓄᖓ ᖃᓪᓗᓈᓄᑦ 
ᑎᑭᑕᐅᒐᒪ ᐃᒪᖓᓄᑦ ᑕᕝᕗᖓ 
ᐃᖅᑲᓇᐃᔭᖅᑎᑦᑎᓕᖅᑐᑎᒃ 
ᐃᖅᑲᓇᐃᔭᖅᑎᐅᓕᖅᑐᑎᒃ. ᑖᓐᓇᐃᓛᒃ 
ᓇᓗᓇᕈᔪᒻᒪᑦ ᑕᐃᒪᐃᑦᑐᓄᑦ ᐃᖅᑲᓇᐃᔭᖅᑎᓄᑦ 
ᒥᑭᓂᖅᓴᐅᔪᓂᒃ, ᑕᑯᓇᕐᓂᖅᓴᐅᒻᒪᑦ 
ᑕᐃᒪᐃᖃᑦᑕᕐᖓᑦ. ᑕᐃᒪ ᒥᔅᑕ ᐊᕐᕚᕐᓗᒃ 
ᑕᐃᒪᐃᓕᒐᓱᕋᑖᖅᑐᖅ. ᒥᓂᔅᑕ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ 
ᑐᑭᓯᒋᐊᖅᑎᑦᑎᒐᕕᑦ. 
 
ᐄ, ᑐᑭᓯᒃᑲᓐᓂᓕᖅᑯᖓ. ᐃᒫᒃ 
ᓄᖅᑲᖓᑎᑦᑎᔪᓐᓇᖏᓐᓇᑦᑕ ᐃᓚᒋᔭᖏᓐᓂᑦ 
ᐳᓛᕆᐊᕐᓂᕐᒧᑦ ᓂᐅᕐᕈᔪᖃᖅᑎᓪᓗᒍᐃᓛᒃ 
ᒥᑦᑎᒪᑕᓕᒻᒥ, ᓇᒧᑐᐃᓐᓇᖅ. ᑕᐃᒪᓕ 
ᐃᓱᒫᓗᒍᑎᓕᖃᑦ ᑕᐃᒃᑯᐊ ᐱᖃᓐᓇᕆᔭᖏᑦ 
ᐃᖅᑲᓇᐃᔭᖅᑎᑕᐅᓕᖅᐸᑕ ᐊᖏᔪᖅᑲᐅᑕᐅᔪᓂᒃ, 
ᑕᐃᒃᑯᐊ ᐱᓕᕆᕕᒻᒥᐅᑦ ᖃᐅᔨᒃᑕᖅᑕᐅᒍᑦᑕ 
ᖃᐅᔨᒋᐊᕈᓐᓇᕋᔭᖅᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. ᒥᔅᑕ 
ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᔭᐅᑖᖅ.  
ᑐᑭᓯᐊᕗᖓ ᐊᖏᖃᑎᒋᓪᓗᒍᓗ ᒥᓂᔅᑕ. ᐃᓛᒃ  

ᐊᖏᖃᑎᒋᑦᑎᐊᒻᒪᕆᑦᑕᕋ ᐃᖅᑲᓇᐃᔭᖅᑎᑦᑎᓂᕐᒧᑦ 
ᐊᑐᐊᒐᖅ. ᑖᓐᓇ ᖃᓄᐃᓐᖏᓯᐊᖅᑐᖅ. 
 
ᐅᖃᐅᓯᖃᕋᒪᓕ ᐃᓕᖅᑯᓯᐅᔪᒥᒃ ᑖᒃᑯᐊ 
ᐊᖓᔪᖅᑳᑲᕐᕕᒃ… ᐃᓛᒃ ᐊᒥᓲᒻᒪᑕ 
ᐃᒡᓗᓕᒻᒦᓐᖔᖅᑐᖅ ᐃᖅᑲᓇᐃᔭᖅᑐᓕᕆᔨᒃᑯᓐᓂ 
ᓴᓇᔪᐃᑦ ᑕᐃᒃᑯᐊᓗ ᖃᐅᔨᓴᖅᑰᖃᑦᑕᕐᒥᔪᐃᑦᑕᐅᖅ. 
ᑭᓯᐊᓂᓕ ᓯᐊᒻᒪᑎᕐᕕᐅᓯᒪᔪᓃᑦᑐᑦ ᐆᑦᑑᑎᒋᓗᒍ 
ᒥᑦᑎᒪᓕᒃ ᐊᓯᖏᓪᓗᑦᑕᐅᖃᐃ. 
 
ᑕᐃᓐᓇ ᐊᖓᔪᖅᑳᖑᔪᖅ ᐱᓕᕆᕕᒻᒧᑦ 
ᓴᓐᖏᓂᖃᖅᑐᒻᒪᕆᐅᒻᒪᑦ ᑭᑯᓐᓂᑦ 
ᐃᖅᑲᓇᐃᔭᖅᑎᑦᑎᓂᐊᕐᒪᖔᑕ ᐱᓕᕆᕕᖏᓐᓄᑦ 
ᐃᓛᒃ ᐃᒡᓗᓕᒻᒥᑑᓐᖏᑦᑐᖅ ᖃᐅᔨᒪᒐᔭᓐᖏᑦᑐᑦ 
ᑭᒃᑰᒻᒪᖔᑕ ᒥᑦᑎᒪᑕᓕᒻᒥ, ᐸᓐᓂᖅᑑᒥ, 
ᑲᖏᖅᖠᓂᕐᒥᓘᓐᓃᑦ ᐊᓯᖏᓐᓂᓘᓐᓃᑦ 
ᓯᐊᒻᒪᑎᕐᕕᐅᓯᒪᔪᓂ. 
 
ᑭᓯᐊᓂ ᑕᐃᒃᑯᐊ ᓄᓇᖃᖅᑐᑦ ᑕᕝᕙᓂ 
ᐊᖏᔪᖅᑳᒡᒍᑏᑦ ᖃᐅᔨᒪᑦᑎᐊᕐᖓᑕᓕ 
ᖃᓄᐃᓕᐅᕐᒪᖔᕐᒥᒃ. ᐃᒫᒃ, 
ᐃᖅᑲᓇᐃᔭᖅᑎᑖᕈᓐᓇᖅᓯᕙᑦᑐᑦ ᐱᔪᒪᔭᒥᓂᒃ. 
ᑕᐃᒪᓕ ᑕᑯᒍᒪᒐᔭᖅᑐᖓ 
ᑕᐃᒪᐃᑎᑦᑕᐃᓕᔾᔪᑕᐅᒍᓐᓇᖅᑐᒥᒃ 
ᐃᖅᑲᓇᐃᔭᖅᑎᑖᖅᑎᑕᐅᖃᑦᑕᕐᓂᐊᖅᑐᓂᒃ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᕐᕚᕐᓗᒃ. ᒥᓂᔅᑕ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᕌᓗᒃ ᐊᒃᓱᐊᓗᒃ 
ᐅᖃᐅᓯᑦᑎᐊᕙᒃ. ᐄ, ᓄᓇᓕᓕᒫᓄᑦ ᑕᒪᓐᓇ 
ᐊᑦᑐᐊᒋᐊᖃᕋᓗᐊᕐᖓᑦ, ᓄᓇᖁᑎᓐᓂᑦᑕᐅᖅ 
ᑕᐃᒪᐃᑉᐸᒥᒻᒪᑦ. 
 

ᒥᔅᑕ ᐊᕐᕚᕐᓗᖅᑲᐃ ᑕᒪᓐᓇ 
ᐅᔾᔨᖅᑐᕋᓱᑦᑎᐊᑲᓐᓂᕋᓱᓪᓗᑎᒍ ᐃᓕᓴᑎᓪᓗᒋᑦ 
ᑎᓕᐅᒃᑲᓐᓂᖃᑦᑕᕐᓗᒋᑦ ᐊᔪᓐᖏᓂᖅᑖᑲᓐᓂᖁᓪᓗᒋᑦ 
ᖃᐅᔨᒪᒻᒪᑕ ᖃᓄᐃᓕᐅᕆᐊᖃᕐᒪᖔᑕ. 
 
ᑭᓯᐊᓂᓕ ᑕᐃᒪᐃᑦᑐᖃᕐᓂᖅᑲᑦ 
ᓇᓗᓇᐃᖅᓯᖃᑦᑕᖁᔨᖃᑦᑕᕋᓗᐊᖅᑯᖓ ᑕᐃᒃᑯᓄᖓ 
ᐃᖅᑲᓇᐃᔭᖅᑎᑎᓂᐊᖅᑐᓄᑦ. ᖁᔭᓐᓇᒦᒃ ᐃᒃᓯᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᓗᓇᐃᑦᑎᐊᕋᑖᖅᑯ 
ᑖᔅᓱᒧᖓ ᐊᔪᕐᓇᕈᔪᖃᑦᑕᓲᖑᒻᒪᓂᓛᒃ. ᒥᔅᑕ 
ᐊᐅᐸᓗᒃᑐᖅ.  
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᓇᓗᓇᐃᖅᓯᒋᐊᕐᓗᖓ ᒥᔅᑕ ᐊᕐᕚᕐᓗᒃ 
ᐊᐱᖅᑯᓯᕆᕋᑖᖅᑕᖓᓂᑦ ᑕᒪᒃᑯᐊ 
ᐃᖅᑲᓇᐃᔭᑲᐃᓐᓇᖅᑐᖅ ᑕᐃᒫᒃ ᐅᖃᕋᓱᒻᒪᑦ. 
ᑕᖅᑲᒃᑯᓇᓐᖓᑦ ᑕᑯᔭᐅᕙᑦᑐᑦ ᐱᖃᓐᓇᕆᔭᖏᑦ 
ᐃᖅᑲᓇᐃᔭᖅᑎᑦᑎᓕᖃᑦᑕᕐᖓᑕ ᐱᖃᓐᓇᕆᔭᒥᓂᒃ 
ᐊᒻᒪᓗ, ᐱᖃᓐᓇᕆᒍᓂᐅᖃᐃ 
ᓴᖅᑭᔮᖅᑎᑕᐅᓚᐅᓐᖏᑦᑐᒧᑦ ᐃᖅᑲᓇᐃᔮᔅᓴᒧᑦ. 
 
ᒪᕐᕈᐃᓕᖃᖓᔪᖅ ᑕᒪᒃᑯᐊᓗ ᓄᓇᓕᓐᓄᑦ ᑎᑭᒃᑯᑎᑦ 
ᐊᐃᑉᐸᕆᔭᖏᑦ ᓴᖅᑭᔮᖅᑎᑕᐅᓐᖏᑦᑐᑦ 
ᓄᓇᓕᓐᓃᖔᓐᖏᑦᑐᑦ ᓄᓇᖃᖅᑳᖅᓯᒪᔪᖃᖏᑦᑐᑦ 
ᐊᒥᓱᐊᓗᐃᑦ ᐱᓇᓱᑉᐸᑦᑐᑦ ᑭᓯᐊᓂ 
ᐊᐱᖅᓱᖅᑕᐅᕙᓐᖏᒻᒪᕆᑦᑐᓘᓐᓃᑦ.  
ᐊᔪᓐᖏᑦᑑᒐᓗᐊᑦ ᐃᖅᑲᓇᐃᔮᖅᑖᖅᑎᑕᐅᔫᒐᓗᐊᑦ 
ᐃᓱᒪᒋᔭᐅᕙᒻᒪᑕ, ᐃᓚᒋᔭᖏᓐᓂ 
ᐃᖅᑲᓇᐃᔭᖅᑎᑖᖅᑐᑎᑦ.  
 
ᒪᒥᐊᓐᖏᒃᑲᓗᐊᖅᑐᖓ ᐊᐱᖅᑯᑎᒋᔭᒃᑲ 
ᑭᒡᒐᑐᖅᑕᒃᑲ ᐅᖃᐅᓯᖃᖃᑦᑕᖅᓯᒪᔭᖏᑦ ᐃᒫᒃ  

ᐅᕙᓐᓄᑦ ᐱᓐᖏᑕᕋ ᑭᓯᐊᓂᓕ ᐃᖅᑲᓇᐃᔮᕋ 
ᐱᓪᓗᒍ ᐊᐱᖅᓱᖅᑕᐅᖃᑦᑕᖁᔭᐅᓪᓗᖓ 
ᓂᕈᐊᖅᑎᑎᔅᓯᒪᒐᒪ. 
 
ᒥᓂᔅᑕ ᖃᓄᐃᓕᕙ ᑕᒪᒃᑯᓄᖓ 
ᐃᖅᑲᓇᐃᔭᑲᐃᓐᓇᖃᑦᑕᖅᑐᓄᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓯᐅᑦᓴᒃ.  
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᔅᑕ 
ᐊᐅᐸᓗᒃᑐᖅ ᐅᖃᐅᓯᖃᑦᑎᐊᕐᖓᑦ. 
 
ᑕᒪᑐᒧᖓᓗ ᐃᖅᑲᓇᐃᔭᑲᐃᓐᓇᖃᑦᑕᖅᑐᓄᑦ 
ᐃᖅᑲᓇᐃᔭᖅᑎᑦᑎᓂᕐᒧᑦ ᐱᑕᖃᕆᐊᖃᓪᓚᕆᒻᒪᑦ 
ᐊᒻᒪᓗ ᖃᑦᑏᓐᓇᕈᕆᐊᖅᓯᒪᓕᖅᑐᑎᓪᓗ ᐊᕐᕌᒍᓐᓂᑦ 
ᒪᕐᕈᑲᓴᐅᔫᓐᓂᒃ. ᐃᖅᑲᓇᐃᔭᑲᐃᓐᓇᖅᑐᑦ 
ᐱᑕᖃᕆᐊᖃᐃᓐᓇᕐᖓᑕ ᑕᒪᒃᑯᐊ 
ᐃᖅᑲᓇᐃᔭᑲᐃᓐᓇᓂᐊᖅᑐᑦ 
ᐃᓐᓄᑲᐃᓐᓇᖅᑕᐅᓂᐊᕐᖓᑕ ᐃᓐᓄᓯᒪᓐᖏᑦᑐᑦ. 
ᓄᓇᓕᓐᓂ ᐃᓐᓄᓯᒪᓐᖏᒃᑲᓗᐊᖅᑎᓪᓗᒍ. 
 
ᑭᓯᐊᓂᓕ ᐃᖅᑲᓇᐃᔭᑲᐃᓐᓇᕆᐊᖃᖅᑐᑦ 
ᐃᓐᓄᓯᒪᔪᖃᖅᑎᓐᓇᒍ ᑕᕝᕙᓂ ᐊᑕᐅᑎᒃᑯᑦ 
ᐱᒋᐊᖅᑎᒐᓱᒋᐊᖃᖅᑕᕗᑦ 
ᐃᖅᑲᓇᐃᔮᕆᔭᐅᖏᓐᓇᕐᓂᐊᓕᕐᓗᓂ. ᑖᓐᓇ 
ᐊᖏᖃᑎᒋᔭᕋ. 
 
ᑖᒃᑯᐊᓕ ᐅᖃᐅᓯᕆᔭᑎᑦ ᑕᐃᒪᐃᖃᑦᑕᖅᑲᑕ 
ᓄᓇᔅᓯᓐᓂ ᑎᓕᐅᒃᑲᓂᖅᐸᒋᑦ 
ᑐᓴᖅᑎᑕᐅᖃᑦᑕᕈᒪᓪᓗᑕ ᐅᕙᒍᑦ 
ᐃᖅᑲᓇᐃᔭᖅᑐᓕᕆᔨᐅᓪᓗᑕ ᓄᓇᕗᒻᒥᓕᒫᕐᓘᓐᓃᑦ  

ᑕᐃᒪᐃᑦᑐᓂᑦ ᖃᐅᔨᖃᑦᑕᕈᑎᑦ 
ᐅᖃᐅᔾᔨᖃᑦᑕᕆᐊᖃᖅᑐᑦ ᑕᒪᒃᑯᐊ 
ᐋᖅᑭᖃᑦᑕᕐᓂᐊᕋᑦᑎᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 
ᑖᒃᑯᓄᖓ ᐊᐱᖅᑯᓯᔅᓴᐃᑦ. ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒐᕙᒪᒃᑯᓐᓂ ᓯᕗᓪᓕᐅᔾᔭᐅᔭᕆᐊᖃᖅᑐᓂᑦ 
ᐃᖅᑲᓇᐃᔭᖅᑎᑦᑎᓂᕐᒧᑦ ᓄᓇᑖᖃᑕᐅᓯᒪᔪᑦ 
ᐊᔪᓐᖏᑦᑐᑦ ᓯᕗᓪᓕᐅᔾᔭᐅᖃᑦᑕᓂᐊᕐᖓᑕ 
ᐊᓯᖏᓐᓂᑦ ᐃᖅᑲᓇᐃᔮᖅᑖᕋᓱᑦᑐᓂᑦ. ᒐᕙᒪᒃᑯᑦ 
ᐃᖅᑲᓇᐃᔮᖅᑖᑎᑦᑎᓂᕐᒧᑦ ᓯᕗᓪᓕᐅᔾᔨᖃᑦᑕᕐᖓᑕ 
ᐃᓱᒪᖃᖅᑐᑎᑦ ᓄᓇᕗᒻᒥᐅᑕᐅᔪᓂᑦ 
ᖃᓪᓗᓈᓂᒥᐅᑕᐅᓐᖏᑦᑐᓂᑦ. 
 
ᑭᓯᐊᓂᓕ ᐊᕐᕌᒍᒥ ᐊᑕᐅᓯᕐᒥᑦ 
ᓄᓇᖃᖅᓯᒪᒋᐊᖃᕐᖓᑦ ᐃᓱᒪᒋᔭᐅᓗᓂᑦ 
ᓄᓇᕗᒻᒥᐅᑕᐅᓕᕐᓂᖓᓂ. ᐅᖃᖅᓯᒪᔪᖃᕐᒪᑦ 
ᐊᕐᕌᒍᓄᑦ ᑕᓪᓕᒪᓅᕐᓗᑎᑦ ᓵᑎᓐᓃᑎᓪᓗᑎᑦ ᔫᓂ 
2009-ᒥ ᐅᖃᖃᑎᒋᓂᐊᓚᐅᕋᕕᒋᑦ ᑖᓐᓇ 
ᐱᐅᔫᒐᔭᕐᒪᖔᖅ. ᒫᓐᓇᐅᔪᕐᓕ ᖃᓄᐃᓕᖓᓕᖅᑭᑦ 
ᑕᒪᔅᓱᒧᖓ? ᖁᔭᓐᓇᒦᒃ ᐃᔅᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᒃᑯᓄᖓ, 
ᒥᓂᔅᑕ ᓯᐅᑦᓴᒃ.  
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᖃᖃᑎᒋᓯᒪᓪᓚᕆᓐᖏᑕᒃᑲ ᓱᓕ ᑭᓯᐊᓂ  



ᓇᒡᒐᔾᔭᐅ, ᒫᑦᓯ 22, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

1852

ᐊᑯᓂᑲᓪᓚᕈᓘᕐᓂᐊᐸᓪᓚᐃᒻᒪᑦ 
ᐅᖃᖃᑎᒋᖃᑦᑕᕐᓗᒋᑦ. 
 
ᐊᓯᖏᓐᓂᒃ ᕿᒥᕐᕈᓪᓗᑕ ᑲᓇᑕᒥ 
ᐃᓕᖅᑯᓯᐅᕙᒃᑐᓂᒃ. ᑕᐃᒪᓕᖓᓂᐅᓂᐊᖅᑐᒥᒃ 
ᑖᔅᓱᒧᖓ ᑕᖅᑲᒃᑯᐊᓕ ᐊᓯᕗᑦ ᐊᕐᕌᒍᒥ 
ᐊᑕᐅᓯᕐᒥᐅᕙᓪᓚᐃᔪᑦ ᓄᓇᖃᕆᐊᖃᖅᑐᑦ 
ᐆᒪᔪᓕᕆᓂᕐᒧᑦ ᓄᓇᖃᕐᓂᐊᖅᑐᒋᔭᐅᒍᕕᑦ ᑕᖅᑮᑦ 
ᐱᖓᓲᕙᓚᐅᕐᖓᑕ ᐊᕐᕌᒎᒃ ᒪᕐᕉᕙᓚᐅᖅᓯᒪᔫᒐᓗᐊᒃ 
ᐱᖓᓱᐃᓐᓇᐅᓕᕐᖓᑕ ᑕᒪᓐᓇ 
ᐅᖃᖃᑎᒌᒍᑕᐅᒃᑲᓐᓂᕆᐊᓕᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓯᐅᑦᓴᒃ. (ᑐᓵᔨ ᓄᖅᑲᖅᐳᖅ) ᐊᐱᖅᑯᓯᔅᓴᐃᑦ? 
(ᑐᓵᔨᑎᒍᑦ) ᐊᐱᖅᑯᑎᔅᓴᑲᓐᓃᑦ? ᖁᔭᓐᓇᒦᒃ. 
 
ᑕᒪᒃᑯᓄᖓ ᐃᖅᑲᓇᐃᔭᑲᐃᓐᓇᖃᑦᑕᖅᑐᓂᒃ ᑕᐃᒪᓕ 
ᖃᓄᑎᒋ ᐃᖅᑲᓇᐃᔭᑲᐃᓐᓇᕈᓐᓇᖅᑲᑦ 
ᐃᓱᓕᑦᑕᕐᕕᖃᖅᑳ? ᑕᐃᓐᓇ ᐃᖅᑲᓇᐃᔮᓪᓚᕆᒻᒧᑦ 
ᐃᓕᔭᐅᓚᐅᙱᓪᓗᓂ ᑖᓐᓇᑦᑕᐅᖅ 
ᐅᑎᖅᑕᕋᐅᑎᒌᓐᓇᖅᑕᕗᑦ ᐊᑐᐊᒐᖅᑕᖃᓪᓚᕆᓕᖅᑳ 
ᑖᔅᓱᒧᖓ ᒥᓂᔅᑕ ᓯᐅᑦᓴᒃ? 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᔅᓱᐊᓗᒃ 
ᐊᐱᖅᑯᑎᑦᑎᐊᕙᒃ.  ᑕᒪᒃᑯᐊ 
ᐃᖅᑲᓇᐃᔭᑲᐃᓐᓇᖅᑐᑦ ᑕᖅᑭᓄᑦ ᑎᓴᒪᖓᓅᖓᓲᑦ 
ᐊᕐᕌᒍᒧᑦ ᐊᑕᐅᓯᕐᒨᖓᔪᓐᓇᖅᑐᑦ. 
ᐅᖓᕙᕆᐊᖅᑕᐅᒍᒪᒍᓐᓇᖅᑐᖅ. ᑕᐃᒪᐃᓯᒪᓕᖅᑲᑦ 
ᐊᖏᖅᑕᐅᓯᒪᒋᐊᓕᒃ ᒥᓂᔅᑕᐅᑉ ᑐᖏᓕᖓᓄᑦ 
ᐱᓕᕆᕕᐅᔪᒧᑦ ᐊᕐᕌᒎᑉ ᐅᖓᑖᓃᑉᐸᑦ. ᑖᓐᓇ 
ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᑐᖏᓕᕆᔭᖓᑦ 
ᐊᖏᖅᑕᐅᓯᒪᔭᕆᐊᖃᕋᔭᖅᑐᖅ ᑲᑐᔾᔨᖃᑎᒌᓂᒃ. 
 
ᖃᐅᔨᒪᔪᒍᑦ ᐊᕐᕌᒎᑉ ᐅᖓᑖᓅᕆᐊᖃᙱᑦᑐᖅ. ᐄ’, 
ᑕᒪᓐᓇᓗ ᐅᖃᐅᓯᕆᖃᑦᑕᖅᓯᒪᒻᒥᔭᕗᑦ ᑕᐃᒃᑯᐊᓗ  

ᐲᖅᓯᒪᓗᒋᑦ ᐃᓚᖏᑦ ᐃᖅᑲᓇᐃᔭᖃᑦᑕᖅᑐᑦ 
ᑎᒃᑯᐊᑐᐃᓐᓇᓕᖅᑐᒋᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᐱᖅᑯᑎᔅᓴᑲᓐᓃᑦ? D-
5-ᒥ (ᑐᓵᔨ ᓄᖅᑲᖅᑐᑦ) ᐊᑐᖅᑕᐅᔪᒪᓂᐊᖅᑐᑦ 
ᓇᓚᐅᑦᑖᖅᓯᒪᔪᑦ $5,234,000. ᐊᖏᖅᑭᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᒃᑯᓄᖓᓗ ᓄᓇᓕᓐᓄᑦ 
ᐊᐅᓚᔾᔪᑎᖏᓐᓄᑦ ᑖᒃᑯᓄᖓ ᐊᓪᓚᕝᕕᖓᓄᑦ 
ᑐᕌᖓᓂᐊᖅᑐᑦ ᐊᑐᖅᑕᐅᔪᒪᓂᐊᖅᑐᑦ 
ᓇᓚᐅᑦᑖᖅᓯᒪᔪᑦ $3,213,000. ᐊᖏᖅᑭᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ: ᑖᒃᑯᐊᓘ ᐃᖅᑲᓇᐃᔮᓄᑦ 
ᐃᖅᑲᓇᐃᔮᔅᓴᓄᑦ ᐋᖅᑭᔅᓱᐃᔩᑦ 
ᖃᓄᐃᓕᖓᓂᐊᕐᒪᖔᑕ ᐃᖅᑲᓇᐃᔮᑦ ᑖᒃᑯᐊ 
ᐊᑐᖅᑕᐅᔪᒪᓂᐊᖅᑐᑦ ᐊᐅᓚᔾᔪᑏᑦ ᓇᓚᐅᑦᑖᖅᓯᒪᔪᑦ 
$923,000. ᐊᖏᖅᑭᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ: ᑖᒃᑯᐊᓗ ᐊᓪᓚᕝᕕᖏᓐᓄᑦ ᑐᕌᖓᔪᑦ 
ᐃᓄᓐᓄᑦ ᐃᖅᑲᓇᐃᔭᖅᑎᑖᕆᔪᒪᔭᖏᓐᓄᑦ 
ᐸᕐᓇᐅᑏᑦ ᐊᐅᓚᔾᔪᑏᑦ ᑲᑎᖅᓱᖅᓯᒪᔪᑦ 
ᓇᓚᐅᑦᑖᖅᓯᒪᔪᑦ $793,000. ᐊᖏᖅᑭᓯᐅᒃ? 
ᐊᐱᖅᑯᓯᔅᓴᖅ, ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᑖᓐᓇ 
ᐅᖃᐅᓯᕆᐱᓪᓚᖅᑲᐅᔭᕗᑦ ᒪᑐᐃᖅᓯᒋᐊᓕᓵᖅᖢᑕ. 
 
ᑖᓐᓇ ᑐᕌᖓᓇᓱᒃᑲᓗᐊᖅᑐᑦ 54-ᐳᓴᓐᑎ 
ᐅᖃᐅᓯᕆᖅᑲᐅᔭᕗᑦ ᐃᖅᑲᓇᐃᔭᖅᑐᓕᒫᓄᑦ 
ᑖᒃᑯᓄᖓ ᒫᑦᓯ 31, 2011-ᒥ ᑐᕌᒐᕆᓪᓗᒍ; 
ᑕᐃᒪᐃᑉᐸᑦ ᓇᓗᓇᙱᑲᐅᑎᒋᔪᖅ 500-ᒃᑲᓐᓂᕐᓂᒃ  

ᐃᖅᑲᓇᐃᔭᖅᑎᓂᒃ ᓇᓂᓯᔭᕆᐊᖃᕐᓂᐊᖅᑐᑦ, 
ᐃᓄᐃᑦ, ᐃᓄᖕᓂᒃ. ᑖᒃᑯᐊ ᑕᖅᑭᑦ 15 
ᐊᑐᖅᑎᓪᓗᒋᑦ. ᑕᐃᒪ ᑕᒪᒃᑭᙱᑉᐸᑕ 
ᐊᒥᓱᒋᐊᓪᓚᒃᑲᓐᓂᕐᓂᒃ ᐃᒻᒪᖃ 200-ᖏᓐᓃᑦᑐᓂᓪᓗ 
ᐱᔭᕆᐊᖃᕋᔭᖅᑐᑦ. 
 
ᐅᖃᐅᑎᔪᓐᓇᖅᐹᖔ ᖃᓄᕐᖑᓇ 54-ᐳᓴᓐᑎ 
ᑎᑭᓐᓇᓱᖕᓂᐊᖅᑕᖓᑦ ᐅᕝᕙᓘᓐᓃᑦ ᐊᓯᐊᓂᒃ 
ᐃᓱᒪᓯᒪᓕᖅᐸᑦ ᑖᔅᓱᒪᑉ 
ᐱᔭᕐᓂᖅᔫᒥᓇᔭᕐᓂᖅᓴᐅᔪᒥᒃ 54-ᐳᓴᓐᑎᒥᒃ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ 
ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᐱᕙᓪᓕᐊᔪᒍᑦ 
ᐋᖅᑮᓇᓱᑦᑐᒍᑦ ᐃᓄᓐᓂᑦ ᐃᖅᑲᓇᐃᔭᖅᑎᑦᑎᓂᕐᒧᑦ 
ᐸᕐᓇᒍᑎᐅᔪᒥᑦ ᑭᓯᐊᓂᓕ ᖁᓚᓐᖏᑦᑐᒍᑦ 
ᑎᑭᓐᓂᐊᕋᑦᑎᒍ 2011-ᒥ ᓴᖅᑭᐸᓪᓕᐊᒻᒪᑦ 
ᑕᒪᒃᑯᓇᓐᖓᑦ ᐱᓕᕆᕕᐅᔪᓂᑦ ᐊᒻᒪᓗ ᑕᒪᒃᑯᓂᖓ 
ᐃᓐᓄᑦᑎᒍᓐᓇᖅᑐᒋᓪᓗᑎᑦ ᐃᓄᓐᓂᑦ 
ᐃᖅᑲᓇᐃᔭᖅᑐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. ᒥᔅᑕ 
ᐊᕐᕚᕐᓗᒃ.  
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᓱᒪᒋᔭᐅᔭᕆᐊᖃᕐᒥᔪᑦ ᐃᓕᖅᑯᓯᕆᔭᕗᑦ ᓲᕐᓗ 
ᖃᐅᔨᓕᕋᑖᕈᑎᐅᔪᑦ 
ᐃᓕᓐᓂᐊᖅᑎᑕᐅᖃᑦᑕᕆᐊᖃᖅᐸᒻᒥᔪᑦ. 
ᐊᖏᔪᖅᑳᕆᔭᐅᓂᐊᖅᑐᑦ ᐃᓚᖏᓐᓂ 
ᐊᕕᑦᑐᖅᓯᒪᔪᓂᑦ. 
 
ᑕᐃᓐᓇ ᐅᐊᑦᑎᐊᕈ ᐅᓇᓕᕐᓃᓛᒃ 
ᐃᓕᕋᓱᐊᑎᑕᐅᓲᕈᓘᒻᒪᑕ ᐅᕝᕙᓘᓐᓃᑦ 
ᐃᖅᑲᓇᐃᔮᖑᔪᓂᑦ ᐅᔭᕋᓐᓂᐊᕕᒻᒥᓘᓐᓃᑦ 
ᐱᒋᐊᓕᕋᑖᖅᑐᑦ ᐊᒃᓱᕈᖅᑎᑕᐅᓲᖑᒻᒪᑕ. 
ᑕᐃᒪᐃᑦᑐᖃᓕᕐᓂᖅᑲᑦ ᓄᓇᓕᓐᓂ  

ᐃᖅᑲᓇᐃᔭᖅᑎᑕᐅᔪᑦ ᓄᖃᑦᑕᐅᑎᒋᒐᔭᖅᑯᖅ 
ᑕᐃᒫᓪᓕ ᐃᓕᓐᖓᖏᓐᓇᑦᑕ. 
 
ᑭᓯᐊᓂ ᑖᓐᓇ ᐊᖏᔪᖅᑳᕆᔭᐅᔪᖅ 
ᐃᓄᑦᑎᐊᕙᐅᒋᐊᖓᓂ 
ᐃᖅᑲᓇᐃᔭᖃᑎᒋᔪᒪᓪᓗᓂᐅᓪᓗ ᐊᒻᒪᓗ 
ᐃᖅᑲᓇᐃᔮᖅᑖᕋᑖᖑᔪᖅ. 
ᐱᖃᑎᒌᑦᑎᐊᕈᓐᓃᒥᖅᐸᑎᒃ ᐊᕐᕌᒍ ᐊᓂᒍᖅᑎᓪᓗᒍ 
ᑕᐃᓐᓇ ᐃᖅᑲᓇᐃᔮᖅᑖᓚᐅᖅᑑᒐᓗᐊᖅ 
ᓄᖅᑲᕋᔭᖅᑐᔅᓴᐅᔪᖅ ᖃᐅᔨᒪᓕᕈᓂ. 
 
ᑕᒪᒃᑯᐊ ᐃᓱᒪᒋᔭᐅᔭᕆᐊᖃᕐᒥᒻᒪᑕ 
ᑎᓕᐅᕆᒃᑲᓂᕐᓂᕐᒧᑦ ᒐᕙᒪᒃᑯᓐᓄᑦ 
ᐃᖅᑲᓇᐃᔭᖅᑎᐅᔪᑦ ᐃᖅᑲᓇᐃᔭᕆᐊᓕᕋᑖᖅᑐᑦ 
ᑐᓐᖓᓱᑦᑎᑕᐅᒋᐊᖃᕐᖓᑕ ᐃᖅᑲᓇᐃᔮᒧᑦ 
ᑲᔪᖏᕐᓂᐊᕐᖓᑕ? ᖁᔭᓐᓇᒦᒃ ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐊᕐᕚᕐᓗ. ᒥᓂᔅᑕ 
ᓯᐅᑦᓴᒃ.  
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊᓗ ᐅᖃᐅᓯᕆᔭᖏᑦ 
ᐊᑑᑎᖃᖅᑐᑦ ᑐᕌᒐᔅᓴᕆᔭᕗᑦ. ᓱᓕᔪᕆᓗᒋᑦ 
ᐃᓚᒋᐊᑐᐃᓐᓇᕐᓗᒍ ᐊᑐᓕᕋᔭᕋᑦᑎᒍ. 
 
ᐊᔪᓐᖏᑦᑐᓂᑦ ᐱᔪᓐᓇᖅᓯᔪᓐᓇᕈᒪᒐᓗᐊᖅᑯᒍᑦ 
ᑕᒪᓐᖓᖅᑲᐃ ᐃᓕᓐᓂᐊᖅᑎᓂᑦ ᐊᐅᔭᒃᑯᑦ 
ᐃᓕᓐᓂᐊᖅᑐᒥᓂᕐᓂᑦ ᐊᕐᕌᓂ ᑕᐃᒪᐃᓚᐅᖅᓯᒪᒐᑦᑕ 
ᑲᔪᖏᕈᑕᐅᒃᑲᓂᕐᓂᐊᑐᔅᓴᐅᒐᓗᐊᖅᑯᑦ 
ᐃᓅᓱᑦᑐᖁᑎᑦᑎᓐᓄᑦ.  
 
ᐃᖅᑲᓇᐃᔭᖅᑎᑦᑏᓐᓇᕐᓂᐊᖅᑐᒍᑦ 
ᐃᖅᑲᓇᐃᔭᑲᐃᓐᓇᑎᑦᑎᓗᑕ ᐊᒻᒪᓗ 
ᑎᒃᑯᐊᖅᑕᐅᖃᑦᑕᓂᐊᕐᓗᑎᑦ ᓯᕗᓕᖅᑎᔅᓴᐃᑦ  

ᐃᓕᓐᓂᐊᓯᓐᓈᖅᑐᑎᑦ ᑕᒪᒃᑯᐊᖑᑎᓪᓗᒋᑦ ᐊᒃᓱᐊᓗᒃ 
ᐃᑲᔪᖅᐹᓕᕐᓂᐊᕐᒥᔪᖅ ᐃᓄᓐᓂᑦ 
ᐃᖅᑲᓇᐃᔭᖅᑎᐅᔪᓄᑦ ᐊᒻᒪᓗ ᑮᓇᐅᔭᕐᓂᑦ 
ᐃᑲᔪᕈᑎᒋᕙᕗᑦ ᐃᓕᓐᓂᐊᕆᐊᒃᑲᓐᓂᖁᓪᓗᒋᑦ. 
 
ᑕᒪᒃᑯᐊ ᑲᑎᑦᑐᒋᑦ ᐊᒻᒪᓗ ᐱᓕᕆᐊᔅᓴᐅᓂᐊᖅᑐᑦ 
ᐊᒥᓱᕈᖅᐸᓪᓕᐊᑎᓪᓗᒋᑦ ᑕᐃᓐᓇ 
ᑎᑭᓛᖅᑕᔅᓴᕆᕙᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 
ᑖᒃᑯᓄᖓ ᐊᐱᖅᑯᓯᔅᓴᐃᑦ. ᐊᑐᖅᑕᐅᔪᒪᓂᐊᖅᑐᑦ 
ᓇᓚᐅᑦᑖᖅᓯᒪᔪᑦ. ᐊᕐᕚᕐᓗᒃ, ᒪᒥᐊᓇᖅ. ᐊᕐᕚᕐᓗᒃ.  
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᓇ ᓇᐃᑦᑐᑯᓗᒃ. ᐅᑯᐊ ᐊᔾᔨᒌᑦᑑᔮᓐᖏᒻᒪᑎᒃ 
ᓯᐊᒻᒪᑎᕝᕕᐅᓯᒪᔪᑦ ᐊᒻᒪᓗ ᐃᖃᓗᐃᑦ ᐃᓄᓐᓂᑦ 
ᐃᖅᑲᓇᐃᔭᖅᑎᖃᕐᓂᕐᒧᑦ ᐸᕐᓇᐅᑎ.  
ᓱᒻᒪᓪᓕ ᓱᓇᒥ ᐱᔾᔪᑎᖃᖅᑲ ᑖᒃᑯᐊ ᐃᓄᓐᓂ 
ᐃᖅᑲᓇᐃᔭᖅᑎᖃᕐᓂᕐᒧᑦ ᐸᕐᓇᐅᑏᑦ 
ᐅᓄᓐᖏᓂᖅᓴᐅᒻᒪᑕ ᐃᖃᓗᓐᓂ ᓴᓂᖏᓐᓂ 
ᓄᓇᓖᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᕐᕚᕐᓗᒃ. ᐊᐱᖅᑯᑎᑦᓯᐊᕙᖅ. ᐃᓛᓐᓂᒃᑯᑦ 
ᐅᓄᓐᖏᓗᐊᖃᑦᑕᕐᖓᑦ. ᒥᓂᔅᑕ ᓯᐅᑦᓴᒃ.  
 
ᐊᖓᔪᖅᑳᖅ ᓯᐅᑦᓴᒃ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᐃᒪ ᐱᔾᔪᑕᐅᓗᖃᖅᑰᖅᑐᖅ 
ᐃᖃᓗᐃᑦ ᐊᖏᔪᖅᑳᖃᕐᕕᐅᓪᓗᓂ ᒫᓂ 
ᐱᔭᕆᐊᑐᔪᓄᑦ ᐃᓂᖃᕐᓂᖅᓴᐅᒻᒪᑦ ᑖᒃᑯᐊᓗ 
ᓄᓇᖃᖅᑳᖅᓯᒪᔪᓄᑦ ᓄᓇᑖᖃᑕᐅᓯᒪᔪᓄᑦ 
ᐃᓐᓄᒋᐊᖃᕋᑎᒃ ᑕᐃᒪᐃᓕᖓᕙᓪᓚᐃᔪᖅ. 
ᖁᔭᓐᓇᒦᒃ ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑭᖑᓪᓕᖅᐹᖅ. ᖃᐅᔨᒪᓚᐅᕋᑦᑕ ᐊᑯᓂᕈᓗᖏᓛᒃ 
ᐃᓄᓐᓂᒃ ᐃᖅᑲᓇᐃᔭᖅᑎᖃᓛᕆᐊᒃᓴᖅ 
ᐱᔨᑦᑎᕐᓂᐊᕐᓗᑕ ᐃᓄᓐᓄᑦ ᐱᓗᐊᖅᑐᒥᑦ 
ᖃᓪᓗᓇᐅᔭᕈᓐᓇᖏᑦᑐᑦ ᓯᓚᑖᒍᑦ. 
 
ᖃᐅᔨᒪᓚᐅᕐᒥᔪᒍᑦ ᐃᓕᓐᓂᐊᕆᐊᖅᐸᓪᓕᐊᓕᖅᑐᑕ 
ᐊᕐᕌᒍᐃᑦ 1960 ᐊᑐᖅᑎᓪᓗᒋᑦ ᓄᕐᖑᐊᓂ ᑕᒪᓐᓇ 
ᐃᓕᓐᓂᐊᕐᓂᖅ ᐱᔭᕆᐊᑭᑦᑐᑯᓘᓚᐅᕋᓗᐊᕐᒪᑦ. ᐄ, 
ᑭᓱᑐᐃᓐᓇᕐᓂᑦ ᐃᓕᓐᓂᐊᕈᒪᔭᒥᓂᒃ 
ᐃᓕᓐᓂᐊᕈᓐᓇᓚᐅᕋᓗᐊᕐᖓᑕ. 
 
ᐱᕈᕐᕕᒋᓯᒪᔭᕋᓂᓪᓕ ᐊᑖᑕᒃᑯᒃᑲᓂ ᐃᒪᓐᓇ 
ᐃᓕᓐᓂᐊᖅᑎᑕᐅᕐᒫᖓ ᐊᒃᓱᕉᑎᒻᒪᕆᑦᑐᓂᖓ. 
ᖃᓄᑭᐊᖅ ᖃᓪᓗᓈᓃᓐᖔᖅᓯᒪᓕᖅᑐᖓ 
ᐃᓕᓐᓂᐊᖅᓯᒪᓕᖅᑐᖓᓗ ᒐᕙᒪᒃᑯᓄᓪᓗ 
ᐊᔭᐅᕆᓪᓗᖓ ᓄᓇᑖᕋᓱᐊᕈᑎᓂᓪᓗ ᐊᓯᖏᓐᓂᓪᓗ 
ᐊᖏᕐᕋᕋᒪ ᑭᒃᑯᓕᒫᑦ ᐃᓕᓐᓂᐊᕐᕕᒻᒥ 
ᓄᖅᑲᐸᓪᓕᐊᔪᑦ.  
 
ᐊᓂᑐᐃᓐᓇᓕᓚᐅᖅᑐᑦ, 
ᓄᖅᑲᐸᓪᓕᐊᑐᐃᓐᓇᓕᓚᐅᖅᑐᑦ ᐊᒻᒪᓗ 
ᐃᖅᑲᓇᐃᔮᕆᒍᓐᓇᓚᐅᖅᑕᒃᑲ, ᐅᕝᕙᓘᓐᓃᑦ 
ᐃᖅᑲᓇᐃᔮᕆᔭᐅᒍᓐᓇᓚᐅᖅᑐᐃᑦ ᐃᓄᓐᓄᑦ. ᒫᓐᓇ 
ᐊᑲᐅᓐᖏᓕᐅᕈᑎᖃᓕᖅᑐᒍᑦ 
ᐃᖅᑲᓇᐃᔮᖅᑖᕋᓱᐊᖅᑐᑕ ᓇᒻᒥᓂᖅ ᐃᓄᓐᓂᒃ, 
ᑖᒃᑯᐊ ᒐᕙᒪᑐᖃᒃᑯᓐᓄᑦ ᑲᒪᒋᔭᐅᓚᐅᓐᖏᑦᑐᓂᒃ. 
ᐸᕐᓇᐅᑎᖃᖅᑮᑦ ᐃᓕᓴᕆᓂᐊᕐᓗᒋᑦ, ᐱᐅᓂᖅᓴᓂᒃ 
ᐃᖅᑲᓇᔭᐃᖅᑎᖃᕐᓂᕐᒧᑦ ᐸᕐᓇᐅᑎᓂᒃ. 
ᐊᑐᖅᑕᐅᔪᓐᓇᕐᓂᐊᖅᑐᓂᒃ ᐊᔾᔨᐅᓐᖏᑦᑐᒧᑦ 
ᐊᕕᑦᑐᖅᓯᒪᓂᕆᔭᑦᑎᓐᓄᑦ ᓄᓇᕗᒻᒧᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ 
ᓯᐅᑦᓴᒃ. 
 
ᐊᖓᔪᖅᑳᖅ ᓯᐅᑦᓴᒃ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᕆᕙᕗᑦ ᑖᓐᓇ ᐃᓱᒫᓘᑎᖓ 
ᐅᖃᐅᓯᖓᓗ. ᐄ, ᑖᓐᓇ ᑐᑭᓯᓇᕐᖓᑦ. 
ᑎᑭᓐᓂᐊᕈᑦᑎᒍ ᑐᕌᖅᑕᕗᑦ ᐱᕕᖃᕆᐊᖃᕐᓂᐊᕐᒪᑦ. 
 
ᐆᑦᑑᑎᒋᓗᒍ ᐃᓕᓴᐃᔨᕈᖅᓴᖅᑐᑦ ᒫᓐᓇ 
ᓯᕗᒧᐊᑦᑎᐊᖃᑦᑕᓕᕐᖓᑦ ᒫᓐᓇ. 1970-ᓂᒃ 
ᐱᒋᐊᓚᐅᖅᓯᒪᔪᖅ ᒫᓐᓇ ᐱᕈᖅᓯᒪᒻᒪᕆᓕᖅᑐᖅ 
ᐃᖏᕐᕋᑦᑎᐊᖅᑐᓂ. ᐄ, ᑕᐃᓐᓇ ᒪᓕᒐᓕᐅᖅᑎ 
ᐅᖃᕋᑖᕐᖓᑦ ᑕᐃᔅᓱᒪᓂ ᐅᐱᓐᓇᓚᐅᖅᓯᒪᒻᒪᑦ 
ᐃᓕᓐᓂᐊᕆᐊᖃᑦᑕᖅᑐᑕ. 
 
ᑕᐃᒪ ᐃᑲᔫᑎᓯᒪᒪᕆᑦᑐᖅ ᐃᓕᓐᓂᐊᕐᓂᖅ 
ᑐᓐᖓᕕᖃᑦᑎᐊᕆᐊᖃᕋᓗᐊᕐᖓᑦ 
ᐱᒋᐊᕐᖓᕐᓂᖓᓂᑦ ᑕᐃᑲᓐᖓᑦ 
ᕿᑎᕈᔪᐊᓃᓐᖔᖅᑐᑦ ᖁᑦᑎᓐᓂᖅᓴᓄᑦ 
ᐃᓕᓐᓂᐊᕐᓂᕐᒧᑦ. 
ᐃᓕᓐᓂᐊᖅᑎᒍᓐᓇᑦᑎᐊᕐᓂᐊᕋᑦᑎᒍ ᓄᓇᕗᒻᒥᐅᑦ 
ᓄᓇᑖᖃᑕᐅᓯᒪᔪᓪᓗ ᐱᓕᕆᐊᕆᔭᑦᑎᓐᓂᒃ 
ᑲᒪᒍᓐᓇᓕᕐᓂᐊᕐᖓᑕ ᑎᑭᒐᓱᐊᕈᒪᔭᕗᑦ ᑐᕌᒐᕗᑦ 
ᐊᔪᕈᓐᓃᑐᐊᕈᑦᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓯᐅᑦᓴᒃ. ᑖᒃᑯᓄᖓ 
ᐊᐱᖅᑯᑎᔅᓴᐃᑦ. ᐃᓵᔅᓯᒪᔪᖃᕈᓐᓃᕐᖓᑦ. ᑖᒃᑯᐊ 
ᐊᑐᖅᑕᐅᔪᒪᓂᐊᖅᐹᑦ ᐸᕐᓇᓯᒪᔪᑦ $793,000. 
ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᑐᖅᑕᐅᔪᒪᓂᐊᖅᑐᑦ 
ᐃᓕᓐᓂᐊᕈᑕᐅᒃᑲᓂᕐᓗᑎᒃ, ᐃᓕᒍᑕᐅᒃᑲᓂᕐᓗᑎᒃ 
ᑖᒃᑯᓄᖓ ᐊᓪᓚᕝᕕᖏᓐᓄᑦ 
ᐊᐅᓚᑦᑎᔾᔪᑎᐅᓂᐊᖅᑐᓄᑦ ᓇᓚᐅᑦᑖᖅᓯᒪᔪᑦ 
ᐊᑐᖅᑕᐅᔪᒪᓂᐊᖅᑐᑦ. ᐊᐱᖅᑯᑎᔅᓴᐃᑦ? ᒥᔅᑕ 
ᐃᐊᓕᐊᑦ. 
 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.ᓐ  
ᒥᓂᔅᑕ ᐅᓂᒃᑳᒃᑲᓐᓂᖁᖅᑲᐅᒐᓗᐊᕋᒃᑯ $2 ᒥᓕᐊᓐ 
ᑮᓇᐅᔭᓕᕆᔨᒃᑯᓐᓂᒃ ᐱᓕᕆᔨᖓᓄᑦ ᑕᐃᒃᑯᐊ 
ᑮᓇᐅᔭᐃᑦ ᐃᓕᓐᓂᐊᖅᑎᑦᑎᔾᔪᑎᔅᓴᐃᑦ ᑭᓱᓂᓪᓗ 
ᑐᕌᖅᑕᖏᑦ ᐊᒻᒪᓗ ᖃᓄᐃᓕᓂᐊᕐᒪᖔᖅ 
ᐅᓂᒃᑳᖏᑦ ᑕᒻᒪᖅᓯᒪᔪᖅᓯᐅᖅᑎᐅᑉ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᐅᖃᐅᓯᖃᖅᑏᑦ ᓯᕗᓕᖅᑎᒃᓴᖅ 
ᒪᒥᐊᓇᖅ. ᒥᓂᔅᑕ ᓯᐅᑦᓴᒃ. 
 
ᐊᖓᔪᖅᑳᖅ ᑖᓐᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’, ᑖᓐᓇ 
ᐅᖃᐅᓯᖃᖅᐸᓪᓚᐃᔪᖅ ᑕᐃᒃᑯᓂᖓ $2 ᒥᓕᐊᓂᒃ 
ᑮᓇᐅᔭᓕᕆᔨᒃᑯᓐᓂ ᐱᓚᐅᖅᑕᑦᑎᓐᓂᒃ, ᐊᕼᐊᓖ? 
ᐊᔾᔨᖏᓐᓂᒃ ᑎᑎᖅᑲᐃᑦ ᐱᓯᒪᕕᑦ 
ᐅᖃᓕᒫᕈᓐᓇᖅᑕᕋᓗᐊᕋ. ᐊᓯᔾᔨᖅᓯᒪᓗᐊᙱᑦᑐᑦ 
ᑮᓇᐅᔭᐃᑦ ᑭᓯᐊᓂ ᓇᓗᓇᐃᖅᓯᒪᓕᖅᑐᑦ ᓱᓇᓄᑦ 
ᐊᑐᕐᓂᐊᕐᒪᖔᑕ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓯᐅᑦᓴ.ᒃ ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᐄ’, ᑖᓐᓇ ᐅᖃᐅᓯᕆᔭᑦ $2 
ᒥᓕᐊᓐ ᑮᓇᐅᔭᓕᕆᔨᒃᑯᓐᓂ ᓇᓂᔭᐅᓚᐅᖅᑐᑦ 
ᐃᓕᔅᓯᓐᓅᖅᑕᐅᑦᑕᖅᑯᖅ. ᑕᐃᓐᓇ 
ᐊᐱᖅᑯᑎᒋᓚᐅᕐᒥᔭᕋ ᐅᖃᐅᔾᔭᐅᓚᐅᕋᒪ 
ᐃᖅᑲᓇᐃᔭᖅᑐᓕᕆᔨ ᒥᓂᔅᑕᖓᓄᑦ. 
 
ᓇᒦᒻᒪᖔᑦ ᐱᓕᕆᐊᒃᓴᐃᑦ ᐸᕐᓇᐅᑎᖏᓐᓂᒃ 
ᐅᖃᐅᔾᔭᐅᒍᓐᓇᖅᑯᖓ ᑎᑎᖅᑲᖅᑖᓚᐅᙱᓐᓇᒪ 
ᓇᓗᓇᐃᔭᐃᔪᓂᒃ ᐃᓕᓐᓂᐊᕈᑕᐅᓂᐊᖅᑐᓄᑦ  

ᑮᓇᐅᔭᐃᑦ ᓇᒧᙵᐅᒻᒪᖔᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):ᑖᓐᓇ ᐊᕐᕌᓂᓂᑕᖅ $2 
ᒥᓕᐊᓐ. ᐃᓕᓐᓂᐊᕈᑕᐅᓂᐊᖅᑑᖅ? ᒥᓂᔅᑕ ᓯᐅᑦᓴᒃ. 
 
ᐊᖓᔪᖅᑳᖅ ᑖᓐᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ ᐃᒃᓯᕙᐅᑖᖅ. ᐄ’, ᑖᓐᓇ 
ᐅᖃᓕᒫᕐᓂᐊᕋᒃᑯ ᑖᓐᓇ ᐃᒃᓯᕙᐅᑕᖏᓐᓄᑦ 
ᑲᑎᒪᔨᕋᓛᑦ ᐊᐅᓪᓚᖅᑎᑕᐅᓚᐅᖅᑐᑦ 
ᐅᖃᓕᒫᕐᓂᐊᖅᑲᕋ 
 
$1 ᒥᓕᐊᕌᖅᑐᖅ ᐃᒪᓐᓇ ᐊᔾᔨᐅᙱᑦᑐᒃᑯᑦ 
ᐃᓕᓐᓂᐊᕐᓂᖃᕆᐊᖃᖅᑐᑦ 
ᐃᓕᓐᓂᐊᕈᑕᐅᒋᐊᖃᖅᑐᓂᒃ.  
 

• ᒪᓕᒐᓕᕆᔨᒃᑯᓐᓂ, ᐱᔨᑦᑎᕋᕐᓂᖅ, 
ᐊᐅᓚᑦᑎᔨᒥᒃ ᓈᓴᐃᓂᖅ ᐊᑐᓚᐅᖅᑐᑦ 
ᑕᒪᒃᑯᐊ $45,197; 

• ᐊᑐᖅᑕᐅᓯᒪᔪᑦ ᒪᓕᒐᓕᕆᔨᒃᑯᑦ, 
ᐊᐱᖅᓱᑦᑎᐊᕐᓂᕐᒧᑦ, $20,147; 

• ᒪᓕᒐᓕᕆᔨᒃᑯᓐᓂ, ᐊᐅᓚᑦᑎᑦᑎᐊᕐᓂᕐᒧᑦ 
ᐅᑭᐅᖅᑕᖅᑐᒥ ᐊᓄᓪᓚᒃᓰᕕᓐᓂ, 
$29,000; 

• ᒪᓕᒐᓕᕆᔨᒃᑯᑦ, ᐃᖅᑲᖅᑐᐃᔨᕋᓛᓕᑦ 
ᐱᓕᒻᒪᖅᓴᐃᓂᕐᒧᑦ ᐸᕐᓇᐅᑎᒃ, $132,395; 

• ᐋᓐᓂᐊᖃᕐᓇᙱᑦᑐᓕᕆᓂᖅ 
ᓴᓗᒪᖅᓴᐅᑏᑦ, $23,630; 

• ᖃᐅᔨᒪᔨᐅᓂᕐᒧᑦ ᐱᓕᒻᒪᖅᓴᐃᓂᕐᒧᑦ, 
$92,600; ᑐᖁᖓᔪᓕᕆᔨᓂᑦ 
ᐱᓕᒻᒪᒃᓴᐃᓂᕐᒧᑦ ᐸᕐᓇᐅᑎᒃ, $54,800; 

• ᐃᖅᑲᖅᑐᐃᕕᒻᒥ ᐃᑲᔪᖅᑎᐅᓂᕐᒧᑦ 
ᐱᓕᒻᒪᖅᓴᐃᓂᕐᒧᑦ ᐸᕐᓇᐅᑎᒃ, 
ᒪᓕᒐᓕᕆᔨᒃᑯᓐᓂ, $72,365; 

• ᐊᐅᓚᑦᑎᔨᐅᓂᕐᒧᑦ ᐱᓕᒻᒪᖅᓴᐃᓂᖅ 
ᐆᒻᒪᖅᑯᑎᓕᕆᔨᒃᑯᓐᓂ, $72,365; 
ᑕᒻᒫᖅᔪᖅᑰᕋᒪ… 

• ᓄᓇᓕᓐᓂ ᐊᖏᕐᕋᒥ ᐃᑲᔪᖅᑎᓄᑦ 
ᐃᓕᓐᓂᐊᕐᓂᖅ, ᐅᖅᓱᖅᑑᒥ, $6,400; 
ᐊᕙᑎᓕᕆᓂᕐᒧᑦ ᕿᒥᕐᕈᔩᑦ, $92,730; 

• ᐱᓕᕆᐊᓂᒃ ᐊᐅᓚᑦᑎᔨᐅᔪᖅ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ, $30,550; 

• ᐊᕙᑎᓕᕆᔨᒃᑯᓐᓂ ᒥᖅᑯᓂᑦ 
ᐊᑭᒃᓴᓯᐅᕐᓂᕐᒧᑦ ᐱᓕᒻᒪᖅᓴᐃᓂᖅ, 
$4,045; 

• ᓄᓇᓕᓐᓂ ᐊᖏᕐᕋᒥ ᐃᑲᔪᖅᑎᓄᑦ 
ᐃᓕᓐᓂᐊᕐᓂᖅ, 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ, $14,640; 

• ᖁᓪᓕᖅ ᑯᐊᐳᕇᓴᓐ-ᒃᑯᑦ, $13,700; 
• ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂ 

ᐱᓕᒻᒪᖅᓴᐃᓂᖅ ᐊᓪᓚᑕᐅᔾᔪᑎᓂᑦ 
ᖃᕆᓴᐅᔭᒃᑯᑦ, $51,143. 

 
ᑖᓐᓇ $1 ᒥᓕᐊᓐ $2 ᒥᓕᐊᒦᓐᖔᖅᑐᑦ. ᑕᐃᒪ 
ᐱᖃᑖ $ ᒥᓕᐊᓐ ᐱᓇᓱᐊᒐᓂᑦ ᐱᕙᓪᓕᐊᔭᐃᓂᕐᒧᑦ 
ᐅᑯᐊ: 
 

• ᐃᖅᑲᓇᐃᔭᖅᑐᓕᕆᔨᒃᑯᑦ 
ᐸᐃᑉᐹᖅᑖᕈᑎᓄᑦ, $42,000; 

• ᐃᖅᑲᓇᐃᔭᖅᑐᓕᕆᔨᒃᑯᑦ ᑎᑎᕋᕐᕕᒻᒥ 
ᐸᐃᑉᐹᖅᑖᕈᑎᑦ, ᐃᖃᓗᓐᓂ, $48,000; 

• ᐃᖅᑲᓇᐃᔭᖅᑐᓕᕆᔨᒃᑯᑦ ᑎᑎᕋᕐᕕᒻᒥ 
ᐸᐃᑉᐹᖅᑖᕈᑎᑦ, ᐃᖃᓗᑦᑑᑦᑎᐊᕐᒥ, 
$55,500; 

• ᐃᖅᑲᓇᐃᔭᖅᑐᓕᕆᔨᒃᑯᑦ 
ᐊᖓᔪᖅᑳᖑᓂᕐᒧᑦ ᐃᖃᓗᓐᓂ $19,000; 

• ᐃᖅᑲᓇᐃᔭᖅᑐᓕᕆᔨᒃᑯᑦ 
ᐊᖓᔪᖅᑳᖑᓂᕐᒧᑦ ᑲᖏᖅᖠᓂᕐᒧᑦ, 
$61,500; 

• ᐃᓕᓐᓂᐊᖅᑐᓕᕆᔨᒃᑯᑦ, ᐃᖅᑲᓇᐃᔮᒥ 
ᐱᕙᓪᓕᐊᔭᐃᓂᕐᒧᑦ, $523,000; 

• ᑮᓇᐅᔭᓕᕆᔨᒃᑯᑦ, ᐊᑭᓕᖅᑐᐃᔾᔪᑎᓂᒃ 
ᑲᓇᑕᒥ ᐱᓕᒻᒪᖅᓴᐃᓂᕐᒧᑦ, $72,000. 

 
ᖁᔭᓐᓇᒦᒃ, ᐅᖃᖅᑏ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓯᐅᑦᓴᒃ. ᓱᓕᒃᑲᓐᓃᖅ ᐅᓂᒃᑳᕐᕕᐅᒃᑲᓐᓂᕈᒪᕖᑦ ᒥᔅᑕ 
ᐃᐊᓕᐊᑦ?  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᕆᔾᔪᑎᒋᓗᐊᖅᑲᐅᔭᕋ ᓱᓕ ᑕᒫᓂ ᐊᕐᕌᒍᒦᒃᑲᑦᑕ 
ᑐᑭᓯᐅᒪᒐᒪ ᑖᒃᑯᐊ ᑮᓇᐅᔭᐃᑦ $2 ᒥᓕᐊᓐ 
ᐊᑐᖅᑕᐅᒋᐊᖃᓚᐅᕐᒪᑕ ᑮᓇᐅᔭᓕᕆᓂᕐᒨᑦ 
ᑕᐃᒪᐃᙱᑦᑑᖅ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓯᐅᑦᓴᒃ. 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᒡᒐᐅᕙᓪᓚᐃᔪᖅ 
ᑮᓇᐅᔭᓕᕆᓂᑐᐃᓐᓇᐅᓐᖏᑦᑐᒧᑦ ᑖᒃᑯᐊ 
ᐊᒡᒍᖅᑕᐅᓯᒪᒻᒪᑕ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒥᒃ, ᒥᓂᔅᑕ 
ᓯᐅᑦᓴᒃ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ. 
ᑐᑭᓯᓂᕐᓗᑉᐸᓪᓚᐃᓐᓂᕋᒪ ᑖᓐᓇ ᒥᓂᔅᑕᖓᑦ 
ᑮᓇᐅᔭᓕᕆᔩᑦ ᓴᖅᑭᔮᖅᑎᑦᑎᔫᔮᓚᐅᕐᖓᑦ ᑕᐃᒃᑯᐊ 
ᑕᒻᒪᖅᓯᒪᔪᖅᓯᐅᑎᐅᑉ ᐅᖃᐅᓯᕆᖃᑦᑕᖅᓯᒪᔭᖏᑦ 
ᐊᑲᐅᓐᖏᓕᐅᕈᑎᖃᕐᓂᖓᓂ. ᑮᓇᐅᔭᓕᕆᓂᖅ 
ᐊᐅᓚᑕᐅᓂᖏᓂᓛᒃ ᑮᓇᐅᔭᐃᑦ ᑕᕝᕙᓂ 
ᒐᕙᒪᖁᑎᑦᑎᓐᓂ $2-ᒥᓕᐊᓐ ᐃᑲᔫᑎᒐᔭᕐᓂᖓᓂ 
ᐃᓕᓐᓂᐊᑎᓪᓗᒋᑦ ᑮᓇᐅᔭᓕᕆᔨᐅᔪᑦ 
ᑎᑎᕋᑦᓯᐊᕈᓐᓇᖁᓪᓗᒋᑦ. ᑐᑭᓯᓂᕐᓗᐸᓪᓚᐃᓐᓂᕋᒪ. 
 
ᑕᐃᒪ ᑭᓐᖑᓪᓕᖅ ᐊᐱᖅᑯᑎᒐ ᐃᓕᓐᓂᐊᕐᓂᖅ 
ᐱᓪᓗᒍ. ᓄᓇᕗᑦ ᒐᕙᒪᖏᓐᓂ 
ᐅᖃᐅᓯᐅᖏᓐᓇᖅᑐᖅ ᐱᓐᖑᐊᖅᑐᓕᕆᓂᕐᒧᑦ 
ᓇᓕᒧᒌᒋᐊᖃᕐᓂᖓᓂ ᑕᒪᒃᑯᐊᓕ 
ᓄᓇᓕᐸᐅᔭᐅᓂᖅᓴᐃᑦ 
ᓯᐊᕐᒪᖅᑎᕝᕕᐅᓯᒪᔪᓪᓘᓐᓃᑦ?  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᓯᐅᑦᓴᒃ.  
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐊᓗᑭ ᑭᐅᑎᓐᓂᐊᖅᑲᕋ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᕉᕼᐊᔅ.  
 

ᒥᔅ ᕉHᐊᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᓐᓇ ᑭᐅᒍᒪᒐᒃᑯ ᐅᖃᐅᓯᕆᖅᑲᐅᔭᐃᑦ ᓲᕐᓗ 
ᑮᓇᐅᔭᓕᕆᓂᕐᒧᑦ ᐊᐅᓚᑦᑎᔨᐅᔪᑦ. ᑖᒃᑯᐊ 
ᓯᕗᓪᓕᖅᐹᒥ ᑮᓇᐅᔭᐃᖅᑎᒐᑦᑎᒍ 
ᐊᕐᕌᒍᒦᓕᕇᓚᐅᕋᑦᑕ ᖃᓄᖅ ᐊᑐᕐᓂᐊᖅᑲᕗᑦ $2 
ᒥᓕᐊᓐ ᐊᕐᕌᒍᐃᑦ ᑮᓇᐅᔭᓕᕆᓐᓇᒥ ᑕᐃᒪ 
ᐱᓕᒻᒪᒃᓴᐃᓂᕐᒧᑦ ᐅᖃᐅᓯᖃᓕᓚᐅᕋᑦᑕ 
ᐱᖃᑎᒋᓗᒋᑦ ᒥᓂᔅᑕᐃ ᑐᒡᓕᖏᑦ 
ᓇᒧᓐᖓᐅᓂᐊᕐᒪᖔᑕ.  
 
ᐃᒡᓗᖅᔪᐊᓂᑦ ᓴᓇᓂᕐᒧᑦ ᑲᑎᒪᔨᕋᓛᑎᒍᑦ 
ᐅᖃᖃᑎᒋᓕᓚᐅᖅᐸᕗᑦ ᒥᓂᔅᑐᐃᑦ ᑐᒡᓕᖏᑦ 
ᖃᓄᖅ ᐊᒡᒍᑐᕐᓂᐊᕐᒪᖔᑦᑎᒍ $2 ᒥᓕᐊᓐ 
ᐋᖅᑮᓚᕿᓕᖅᑐᑕᓗ ᑮᓇᐅᔭᐃᑦ 
ᐃᓕᓐᓂᐊᑎᑦᑎᔾᔪᑎᒋᓗᒋᑦ $1-ᒥᓕᐊᓐ ᐊᒻᒪ $1 
ᒥᓕᐊᓐ ᐊᒥᐊᒃᑯᖏᑦ ᐱᓇᓱᐊᒐᕐᓂᑦ 
ᐱᕙᓪᓕᐊᔭᐃᓂᕐᒧᑦ. 
 
ᐊᕐᕌᒍᑎᑦᑎᓐᓄᑦ ᓴᓂᕐᕙᖅᓯᒪᕙᕗᑦ $72,000 
ᐃᓕᓐᓂᐊᑎᑦᑎᔾᔪᑎᔅᓴᓂᑦ ᑖᒃᑯᐊᓕ 
ᑮᓇᐅᔭᓕᕆᓂᕐᒧᑦ 
ᐃᓕᓐᓂᐊᑎᑦᑎᕙᓪᓕᐊᓂᐊᖅᑐᓄᑦ ᐊᕐᕌᒎᓂᐊᖅᑐᒥ. 
ᑖᒃᑯᐊ ᐱᖃᑎᒋᓗᒋᑦ ᑮᓇᐅᔭᓕᕆᔨᒃᑯᑦ 
ᑮᓇᐅᔭᓕᕆᔾᔪᑕᐅᓂᐊᖅᑐᓂᑦ. 
 
ᐊᑐᖅᓯᒪᓐᖏᓇᑦᑎᒍ ᐊᖏᔪᑦ ᐃᒪᓐᓇ ᐅᖃᓐᖏᑦᑐᑦ 
ᑮᓇᐅᔭᐃᒃᑲᓂᔾᔮᖏᑦᑐᒍᑦ ᑖᒃᑯᓇᓂ ᑮᓇᐅᔭᓂᑦ 
ᐊᖏᓂᖅᓴᓂᑦ ᐱᒍᓐᓇᕋᑦᑕ ᑖᒃᑯᐊ 
ᐱᓕᕆᐊᕆᓕᕇᕋᑦᑎᒍ. ᓇᓪᓕᐊᑐᐃᓐᓇᖅ 
ᐃᓕᓐᓂᐊᕈᑎᔅᓴᖅ ᐱᕕᔅᓴᖃᕆᐊᖃᕐᒪᑦ 
ᐋᖅᑭᓱᒃᐸᓪᓕᐊᓪᓗᒋᑦ. 
 
ᐃᒃᓯᕙᐅᑖᖅ, ᐃᖅᑲᐃᑎᒍᓐᓇᕈᕕᓐᖓ 
ᑭᓲᖅᑲᐅᒻᒪᖔᖅ ᐊᐱᖅᑯᑕᐅᕋᑖᖅᑐᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᕉᕼᐊᔅ. 
ᓇᒥᓕ ᑮᓇᐅᔭᐃᑦ ᐃᖃᓗᓐᓂ ᐅᕝᕙᓘᓃᑦ 
ᓯᐊᒻᒪᖅᑎᑕᐅᓚᐅᖅᑲᑦ ᐊᑐᖅᑕᐅᓂᖓ 
ᓄᓇᓕᕋᓛᓂᑦ ᐅᕝᕙᓘᓐᓃᑦ ᓯᐊᒻᒪᑎᕝᕕᐅᓯᒪᔪᓂᑦ 
ᑭᓯᐊᓂ? ᒥᔅ ᕉᕼᐊᔅ. 
 
ᒥᔅ ᕉHᐊᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᒃᑯᐊ ᑎᑎᕋᖅᓯᒪᔪᑦ ᑕᐅᑐᒃᑲᒃᑭᑦ 
ᓇᓕᐊᓐᖑᓚᐅᕐᒪᖔᑕ. ᐸᖅᑭᔨᐅᔪᐃᑦ ᐅᖅᓱᖅᑑᒥ 
ᓄᓇᓕᓐᓂᓗ ᐸᖅᑭᔨ ᐃᒡᓗᓕᒻᒥ. 
 
ᐱᓪᓗᒋᑦ ᐊᓯᖏᑦ ᐃᖅᑲᓇᐃᔭᖅᑐᓕᕆᔨᒃᑯᑦ 
ᐋᖅᑭᔅᓱᓚᐅᖅᑕᖏᑦ. ᐃᓕᓐᓂᐊᒍᑕᐅᒍᓐᓇᓂᐊᖅᑐᑦ 
ᐊᕕᑦᑐᖅᓯᒪᓂᐅᔪᐃᑦ ᐅᐸᒐᖏᓐᓂ ᓲᕐᓗ ᐃᖃᓗᓐᓂ. 
ᓄᓇᕗᑦ ᒐᕙᒪᖏᓐᓂ ᐃᖅᑲᓇᐃᔭᖅᑏᑦ ᒪᐅᖓ 
ᑎᑭᒍᓐᓇᓂᐊᖅᑐᑦ.  
 
ᐅᖃᕆᐊᒃᑲᓂᕐᓗᖓ ᑕᐃᒪ ᓯᕗᓪᓕᖅᐹᖑᓚᐅᕐᒪᑦ 
ᑮᓇᐅᔭᐃᑦ ᓯᐊᒻᒪᑦᑎᒐᓱᓚᐅᕋᓗᐊᕋᑦᑎᒍ 
ᖃᐅᔨᒪᔭᐅᓕᕐᓂᖅᓴᐅᓂᐊᖅᑐᑦ ᑮᓇᐅᔭᐃᑦ 
ᐃᖅᑲᓇᐃᔭᖅᑎᓄᑦ ᐊᑐᕐᓂᐊᕐᓂᖏᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᕉᕼᐊᔅ. ᒥᔅᑕ 
ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᓐᓄᓗᐊᓕᕐᒪᑦ ᐃᓱᒪᑲᐃᓐᓇᕆᐊᖃᖃᑖᖅᑐᖓ 
ᐊᐱᖅᑯᑎᒫ ᐊᐃᑉᐹ ᑭᓲᒻᒪᖔᖅ. 
 
>>ᐃᓪᓚᖅᑐᑦ 
 

ᐄ, ᑕᐃᒪ ᐊᐱᖅᓱᕆᐊᖃᕐᓂᐊᐸᓪᓚᐃᔪᖓ 
ᑮᓇᐅᔭᓕᕆᔨᖓᓐᓄᑦ ᒥᓂᔅᑕ ᖃᓄᖅ 
ᐃᓕᓐᓂᐊᑎᑦᑎᓂᐊᕐᒪᖔᑕ ᐃᖅᑲᓇᐃᔭᖅᑎᒥᓂᑦ. 
ᑕᐃᒪᓐᓇ ᐃᓱᒪᓚᐅᕋᒪ ᐃᑲᔫᑕᐅᓂᐊᖅᑐᒋᓪᓗᒋᑦ 
ᓲᕐᓗ ᑕᒻᒪᖅᓯᒪᔪᖅᓯᐅᑎᐅᑉ ᐅᓂᒃᑳᕆᓚᐅᖅᑕᖏᑦ 
ᐱᓪᓗᒋᑦ.  
 
ᑕᐃᒪ ᑭᖑᓪᓕᖅ ᐊᐱᖅᑯᑎᒐ ᒥᔅᑕ ᐊᕐᕚᕐᓘᑉ 
ᐅᖃᐅᓯᕆᖅᑲᐅᔭᖏᓐᓂᒃ ᐱᓪᓗᒋᑦ. ᑖᒃᑯᐊ ᐊᒥᓱᐃᑦ 
ᓄᓇᓕᓐᓂ ᐊᔪᙱᓐᓂᖃᐅᖅᑐᐊᓘᒐᓗᐊᕐᒪᑕ 
ᐃᓕᑕᕆᔭᐅᒋᐊᓖᑦ ᐃᓕᑕᕆᔭᐅᓯᒪᙱᑦᑐᑦ 
ᑕᒪᒃᑯᓄᖓ ᐸᐃᑉᐹᑎᒍᑦ ᖃᓄᐃᓕᐅᕋᓱᐊᖅᑲᑦ 
ᐃᖅᑲᓇᐃᔭᕐᕕᓯ ᐃᓕᓴᖅᓯᔾᔪᑎᓂᒃ 
ᐊᑐᓕᖅᑎᑦᓯᒐᓱᐊᖅᓱᑎᑦ? 
 
ᐃᒃᓯᕙᐅᑕᖅ (ᑐᓵᑎᔨᒍᑦ): ᒥᓂᔅᑕ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ ᖁᔭᓐᓇᒦᕆᕙᕋ ᑖᓐᓇ 
ᐅᖃᐅᓯᕆᑦᓯᐊᕐᖓᒍ. ᑕᒪᓐᓇᓗ ᑖᒃᑯᓄᖓ 
ᐃᓚᐅᖃᑦᑕᖅᓯᒪᓪᓗᓂ. 
 
ᑖᓐᓇᑦᑕᐅᖅ ᐃᓚᐅᕕᒋᔪᒪᔭᕗᑦ ᐊᒻᒪᓗ 
ᐊᑐᕐᓂᐊᖅᑕᕗᑦ ᐃᓚᓕᐅᑎᕙᓪᓕᐊᓗᒋᑦ ᑕᐃᒫᒃ 
ᐊᐱᕆᓲᖑᒐᑦᑕ ᐃᖅᑲᓇᐃᔭᖅᓯᒪᓂᖏᑦ 
ᐃᓕᓐᓂᐊᖅᓯᒪᓂᖓᓗ ᐄ, ᑖᓐᓇ ᐊᑐᖃᑦᑕᖅᑕᕗᑦ  

ᐊᒻᒪᓗ ᓯᓚᑦᑐᖅᓴᕐᕕᒃ ᑕᒪᓐᓇ ᐱᓕᕆᖃᑎᒋᒻᒥᔭᕗᑦ 
ᑕᒪᓐᓇ ᐱᕙᓪᓕᐊᑎᑕᐅᑎᓪᓗᒍ.  
 
ᐃᒃᓯᕙᐅᑕᖅ (ᑐᓵᑎᔨᒍᑦ):ᖁᔭᓐᓇᒦᒃ, ᒥᓂᔅᑕ 
ᓯᐅᑦᓴᒃ. ᒥᓂᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ 
ᐱᓕᕆᕕᓯ ᐃᓱᒪᒃᓴᖅᓯᐅᕈᑎᖃᖅᓯᒪᕚ ᒫᓐᓇᐅᔪᖅ 
ᐃᖅᑲᓇᐃᔭᖅᑎᐅᔪᖅ 
ᐃᖅᑲᓇᐃᔮᖅᑖᕋᓱᐊᖅᑐᕐᓘᓐᓃᑦ ᓲᕐᓗ ᓇᓪᓕᐊᓐᓄᑦ 
ᐃᖅᑲᓇᐃᔮᖅᑖᕋᓱᐊᖅᑎᓪᓗᒍ. 
 
ᑕᐃᒃᑯᐊᓕ ᐃᖅᑲᓇᐃᔭᖅᑎᐅᓕᕇᖅᑐᑦ 
ᐃᓕᓐᓂᐊᖅᑎᑕᐅᒍᓐᓇᕐᓗᑎᑦ. ᓲᕐᓗ 
ᐃᖅᑲᓇᐃᔮᖏᓐᓂᒃ ᐲᑲᐃᓐᓇᕐᓗᑎᑦ ᐱᓕᕆᕕᓰ 
ᑕᐃᒫᒃ. ᐊᒡᓚᕝᕕᓕᕆᔨᓂᒡᓘᓐᓃᑦ ᓲᕐᓗ 
ᐃᓕᖅᑯᓯᓕᕆᔨᒃᑯᑦ ᐃᓕᓐᓂᐊᑦᑎᑦᓯᓂᐊᖅᑲᑕ 
ᐊᓪᓚᕝᕕᓕᕆᓂᕐᒥᒃ ᑮᓇᐅᔭᓕᕆᓂᕐᒥᓪᓘᓐᓃᑦ 
ᑕᐃᒪᓐᓇ ᐱᓕᕆᕕᓯ ᐃᓱᒪᓚᐅᖅᓯᒪᕚᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᑎᔨᒍᑦ): ᖁᔭᓐᓇᒦᒃ. ᒥᓂᔅᑕ 
ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ. ᐄ, ᑕᒪᓐᓇ ᑐᓴᕈᒪᓗᐊᕋᔭᖅᑕᕗᑦ 
ᐅᖃᐅᓯᕆᒐᕕᐅᒃ ᐊᔾᔨᐸᓗᐊ ᓲᕐᓗ 
ᐃᖅᑲᓇᐃᔮᕆᔭᐅᔪᐃᑦ ᑎᑎᕋᖅᓯᒪᓂᖏᑦ ᕿᒥᕐᕈᓂᖅ. 
ᐄ, ᑕᒪᓐᓇ ᐱᓕᕆᐊᕆᔭᕗᑦ. ᖁᔭᓐᓇᒦᒃ. 
 

ᐃᒃᓯᕙᐅᑕᖅ (ᑐᓵᑎᔨᒍᑦ): ᖁᔭᓐᓇᒦᒃ, ᒥᓂᔅᑕ 
ᓯᐅᑦᓴᒃ. ᓱᓕ ᐊᐱᖅᑯᑎᒃᓴᑦ ᐃᓕᓐᓂᐊᕐᓂᕐᒧᑦ? 
ᑲᑎᓪᓗᒋᑦ $6,952,000. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ: ᐃᖅᑲᓇᐃᔭᖃᑎᒌᓐᓂᒃ ᑖᒃᑯᐊ 
ᐊᑐᖅᑕᐅᔪᒪᓂᐊᖅᑐᑦ ᓇᓚᐅᑦᑖᖅᓯᒪᔪᑦ 
$2,128,000. ᐊᖏᖅᑭᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ: ᑕᕝᕗᖓ D-3-ᒨᕈᓐᓇᖅᓯᒻᒥᔪᓯ, 
ᑖᒃᑯᐊ ᑲᑎᑦᑐᒋᑦ ᐊᑐᖅᑕᐅᔪᒪᓂᐊᖅᑐᑦ 
ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᓇᓚᐅᒃᑖᖅᓯᒪᔪᑦ 
ᐊᕐᕌᒎᒋᓂᐊᖅᑕᑎᓐᓂᒃ $22,830,000. 
ᐊᖏᖅᑭᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ: ᐊᖏᖃᑎᒌᑉᐱᓰ, ᑖᒃᑯᐊ 
ᐃᖅᑲᓇᐃᔭᖅᑐᓕᕆᔨᒃᑯᑦ ᐱᔭᕇᕐᒥᒻᒪᑕ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᓯᐅᑦᓴᒃ, 
ᐱᔭᕇᖅᔪᑎᓐᓂ ᓂᓪᓕᑲᐃᓐᓇᕈᒪᒍᕕᑦ 
ᐱᕕᖃᓕᕐᒥᔪᑎᑦ. ᒥᓂᔅᑕ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒻᒪᕆᐊᓗᒃ ᐃᒃᓯᕙᐅᑖᖅ. ᐄ, 
ᒪᑐᔾᔪᑎᒃᓴᖃᕈᒪᔪᖓ. 
 
ᓯᕗᓪᓕᖅᐹᕐᒥ ᖁᔭᓐᓇᒦᕈᒪᒐᒃᑭᑦ. ᒐᕙᒪᒃᑯᑦ 
ᐃᖅᑲᓇᐃᔭᖅᑎᓕᒫᖏᑦ ᓄᓇᕗᒥ ᐃᑲᔪᖅᓯᒪᔪᑦ 
ᐊᒃᓱᕈᖃᑦᑕᖅᑐᓪᓗ ᐃᓂᒋᔭᑦᑎᓐᓅᖅᑎᑦᓯᒻᒪᑕ 
ᐊᒃᓱᕈᕐᓂᕐᒥᓄᑦ ᓄᓇᕗᑦ ᓯᕗᒧᐊᑉᐸᓪᓕᐊᒻᒪᑦ.  

ᑖᒃᑯᐊᓗ ᒪᓕᒐᓕᐅᖅᑎᐅᖃᑎᒃᑲ ᖁᔭᓐᓇᒦᕈᒪᓪᓗᒋᑦ 
ᐃᑲᔫᑎᒻᒥᒻᒪᑕ ᐅᓪᓗᒥ ᑐᑭᓯᐅᒪᒐᑦᑕ 
ᐃᖅᑲᓇᐃᔭᖅᑐᓕᕆᔨᒃᑯᑦ ᐊᒃᓱᕉᑎᒃᓴᖃᕐᒪᑕ. 
 
ᑕᒻᒪᖅᓯᒪᔪᖅᓯᐅᑎᐅᑉ ᐅᓂᒃᑳᖏᑦ ᓴᖅᑭᕋᑖᕐᒥᒻᒪᑕ 
ᑖᒃᑯᐊᑦᑕᐅᖅ ᕿᒥᕐᕈᒋᐊᖃᕐᒥᒐᑦᑎᒍ. ᐅᓂᒃᑳᖏᓪᓗ 
ᐱᖃᑎᒋᓗᒍ ᑕᒻᒪᖅᓯᒪᔪᖅᓯᐅᑦ. 
 
ᐊᑐᖅᑎᓪᓗᒋᑦ ᐱᓂᖅᓴᐅᙱᓂᖅᓴᐅᔪᒥᒃ 
ᐃᖅᑲᓇᐃᔭᖅᑐᓕᕆᔨᓂᒃ 
ᓴᖅᑭᑦᑎᓂᐊᕈᒪᓂᐊᕋᓗᐊᖅᑐᒍᑦ 
ᐱᔨᑦᓯᕋᑦᑎᐊᕐᓂᐊᖅᑐᓂᒃ ᑖᒃᑯᓂᖓ ᓄᓇᕗᒻᒥᐅᓂᒃ. 
 
ᖁᔭᓐᓇᒦᕈᒪᕙᒐᒃᑯᑦ ᐊᓗᑭᓗ 
ᐊᒃᓱᕈᖃᑦᑕᖅᓯᒪᓂᖏᑦᑕᐅᖅ ᑕᒪᑐᒧᖓᓗ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 
(ᑐᓵᔨᒃᑯᑦ) ᑕᐃᒪ ᐊᓗᑭ ᕉᕼᐊᔅ ᐃᖅᑲᓇᐃᔮᒥᓂᒃ 
ᓅᓐᓂᐊᓕᕐᖓᑦ ᓯᕗᒧᐊᑦᑎᐊᕐᓂᐊᖅᑯᑎᑦ. ᑖᒃᑯᓄᖓ 
ᐱᔭᕇᖅᓯᓕᕐᒥᒐᑦᑕ ᑕᐃᒪ ᐊᓯᖏᓐᓄᑦ 
ᓵᒍᓐᓇᖅᓯᒻᒥᒐᑦᑕ, ᐊᕙᑎᓕᕆᔨᒃᑯᓐᓄᑦ. 
 
(ᑐᓵᔨᒃᑰᕈᓐᓃᖅᑐᖅ) ᓱᓕ ᑖᓐᓇ ᒥᓂᔅᑕ ᐊᓯᐊᓄᑦ 
ᓇᓴᑲᐃᓐᓇᓚᐅᕐᒥᓗᓂ ᐱᒋᐊᒃᑲᓂᕐᓂᐊᕋᑦᑕ. 
 
ᑖᒃᑯᐊ ᐃᖅᓱᖅᑏ ᐃᑲᔪᕈᓐᓇᕈᕕᒋᑦ 
ᑕᒫᓃᑲᐃᓐᓇᕋᑖᖅᑐᑯᓗᐃᑦ. ᖁᔭᓐᓇᒦᖔᓯᑦ. 
 
(ᑐᓵᔨᑎᒍᑦ) ᑕᐃᒪ ᐊᕙᑎᓕᕆᔨᒃᑯᓐᓅᕈᓐᓇᖅᑐᒋᑦ  

ᑖᓐᓇ ᒥᓂᔅᑕ ᓇᓴᕈᓐᓇᖅᓯᕗᑎᑦ ᐱᖃᑖᓂᑦ. ᒥᓂᔅᑕ 
ᓯᐅᑦᓴᒃ. 
 
ᒪᓕᒐᒃᓴᖅ 22 - ᑮᓇᐅᔭᐃᑦ ᐊᑐᖅᑐᒃᓴᐃᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 
2010-2011 - ᐊᕙᑎᓕᕆᔨᒃᑯᑦ - 
ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᓱᑦᑐᖓ 
ᑲᑎᒪᔨᕋᓛᓃᒍᓐᓇᕋᒪ ᑖᒃᑯᐊ ᓴᖅᑭᑎᑦᑐᒋᑦ 
ᐱᓕᕆᔾᔪᑎᔅᓴᕗᑦ ᐊᒻᒪᓗ ᑮᓇᐅᔭᖅᑑᑎᔅᓴᐃᑦ 2010-
11. 
 
ᐃᒃᓯᕙᐅᑖᖅ, ᐊᕙᑎᓕᕆᔨᒃᑯᑦ ᑮᓇᐅᔭᖅᑑᑎᖃᕈᒪᔪᑦ 
2010-11 $20,139,000. ᑖᒃᑯᐊ ᐅᓄᖅᓯᒋᐊᖅᑐᑦ 
$141,000 ᑖᒃᑯᓇᓐᖓᑦ 2009-10 
ᑮᓇᐅᔭᖅᑑᑎᒃᓴᓂᒃ. ᑖᒃᑯᐊ ᐱᔾᔪᑎᒋᓪᓗᒋᑦ 
ᐃᖅᑲᓇᐃᔭᖅᑎᓄᑦ ᐊᑭᓕᖅᑑᑏᑦ ᐃᑲᔪᖅᑑᑏᓪᓗ. 
 
ᐃᑲᔪᖅᑎᒋᓪᓗᒋᑦ ᐊᓯᖏᑦ ᑲᑐᔾᔨᖃᑎᒌᑦ ᑎᒥᐅᔪᓪᓗ 
ᐊᔪᕐᓇᖏᒃᑳᖓᑦ ᐱᓕᕆᕕᐅᔪᑦ ᓯᕗᒧᐊᑦᓯᐊᖅᓯᒪᔪᑦ 
ᐊᑐᑦᑎᐊᕋᓱᐊᖅᑐᑎᒃ ᑮᓇᐅᔭᓂᒃ. 2009-10 
ᐊᕐᕌᒍᐊᓂ ᑎᒍᓯᒃᑲᓐᓂᕈᓐᓇᓚᐅᖅᑐᒍᑦ 
$2,712,000 ᓯᓚᑖᓃᓐᖔᖅᑐᓂᒃ ᐊᔾᔨᒌᓐᖏᑦᑐᓂᒃ 
ᐱᓕᕆᔾᔪᑕᐅᓂᐊᖅᑐᓂᒃ ᐱᓕᕆᕕᐅᑉ 
ᐊᐅᓚᑕᖏᓐᓄᑦ. ᓯᕗᒧᐊᓐᓂᐊᖅᑐᒋᑦᑎᒻᒥᔪᒍᑦ 
ᑮᓇᐅᔭᓂᒃ ᐱᓗᑕ 2010-11. 
 
ᑕᒪᒃᑯᐊ ᑮᓇᐅᔭᖁᑎᕗᑦ ᐃᑲᔫᑎᑦᑎᐊᖁᓪᓗᒋᑦ 
ᓄᓇᕗᒻᒥᐅᓄᑦ ᐊᕙᑎᓕᕆᔨᒃᑯᑦ ᐱᓕᕆᐊᔅᓴᖏᓐᓂᑦ 
ᐸᕐᓇᐅᑏᑦ. ᐊᒻᒪᓗ ᑮᓇᐅᔭᓄᑦ ᐊᑐᖅᑑᑎᔅᓴᑦ 
ᒪᓕᒃᓯᒪᔪᑦ ᓯᕗᓪᓕᐅᑎᓯᒪᔭᑦᑎᓐᓂᑦ ᑕᐃᑲᓂ 
ᓇᓗᓇᐃᖅᑕᐅᓯᒪᔪᑦ ᑕᒪᑉᑕ. 

ᐊᕙᑎᓕᕆᓂᕐᓗ ᐸᖅᑭᔭᐅᒋᐊᖃᕐᓂᖓᓂᑦ 
ᐱᓕᕆᐊᒃᓴᖃᐃᓐᓇᕐᓂᐊᕐᒥᔪᒍᑦ ᑖᒃᑯᓂᖓ 
ᐱᓕᕆᐊᒃᓴᕆᑎᑕᐅᔪᓂᒃ ᓄᓇᑖᕈᑎᑎᒍᑦ ᑐᕌᖓᔪᓂᒃ 
ᐊᐅᓚᑕᐅᓂᖏᓐᓂᑦ ᓄᓇᒥᐅᑕᐃᑦ ᐊᒻᒪᓗ 
ᖃᑦᑎᑲᓪᓚᐃᑦ ᐊᕕᑦᑐᖅᓯᒪᓂᕐᓂᑦ 
ᐱᓕᕆᐊᒃᓴᕆᑎᑕᐅᔪᑦ. ᑕᐃᒪ ᑕᑯᒐᕕᑦ 
ᐊᖏᓂᖅᐹᒐᓚᖏᑦ ᑮᓇᐅᔭᖅᑑᑎᒃᓴᑦ 
ᒪᓕᒋᐊᖃᖅᑕᑦᑎᓐᓄᑦ ᑐᕌᖓᒻᒪᑕ. 
 
ᐸᐸᑦᑎᓂᖅ ᓄᓇᕗᑦ ᐊᕙᑎᐊᓂ ᐆᒪᔪᓕᕆᓂᕐᒧᑦ 
ᐱᓕᕆᐊᒃᓴᕆᒐᑦᑎᒍ. 
 
ᐃᑲᔪᖅᑎᒋᔭᕗᑦ ᐊᐅᓚᑦᑎᔾᔪᑎᒋᓪᓗᒋᑦ ᐆᒪᔪᕐᓂᒃ. 
ᓴᐳᔾᔭᐅᔾᔪᑎᒃᓴᓂᒃ ᐊᕙᑎᓄᑦ ᐱᑕᖃᕐᒥᔪᒍᑦ 
ᖃᐅᔨᓴᕐᓂᒃᑯᑦ ᒪᓕᑦᑎᑦᑎᓂᒃᑯᑦ ᐊᕙᑏᑦ 
ᓴᐳᔾᔭᐅᒋᐊᖃᕐᓂᖓ ᐱᖁᔭᕐᓂᒃ. ᓄᓇ 
ᐊᑐᖅᑕᐅᓂᐊᕐᓂᖓᓄᑦ ᐸᕐᓇᐅᑎᖃᕐᒥᔪᒍᑦ ᑕᒪᒃᑯᐊ 
ᖃᐅᔨᓴᖅᑕᐅᖃᑦᑕᖅᑐᑦ 
ᐱᕙᓪᓕᐊᑎᑦᑎᔪᖃᕐᓂᐊᖅᑎᓪᓗᒍ. 
 
2009-ᒥ ᐱᓕᕆᔨᕗᑦ ᐱᓕᕆᐊᖃᓚᐅᖅᑐᖅ 200-
ᓂᒃ ᑐᒃᓯᕋᐅᑎᓂᒃ. ᑖᒃᑯᐊ ᓄᓇᕗᒻᒥ 
ᐊᑦᑐᖅᑕᐅᓂᖓᓄᑦ ᑲᑎᒪᔨᓂᑦ ᐊᒻᒪᓗ ᓄᓇᕗᒻᒥ 
ᐃᒪᓕᕆᔨᒃᑯᓐᓂᒃ ᕿᒥᕐᕈᖁᔨᔪᑦ 
ᖃᐅᔨᓴᖅᑕᐅᖁᔨᓪᓗᑎᒃ ᐱᓕᕆᐊᖑᓂᐊᖅᑐᓂᒃ 
ᓄᓇᕗᒻᒥ. 
 
ᐊᕙᑎᓕᕆᔨᒃᑯᑦ ᑲᒪᒋᔭᖃᕐᒥᔪᑦ ᑭᓱᑐᐃᓐᓇᐃᑦ 
ᑯᕕᔪᕕᓃᑦ ᓄᓇᕗᒻᒥ ᓴᓗᒻᒪᖅᓴᖅᑕᐅᖁᓪᓗᒋᑦ 
ᐊᖏᕈᑕᐅᓯᒪᔪᑦ ᒪᓕᓪᓗᒋᑦ. 2009-ᒥ ᐱᓕᕆᕕᒐ 
ᑭᐅᓚᐅᖅᑐᖅ 146-ᓄᑦ ᐃᒪᓐᓇ ᑯᕕᔪᕕᓂᕐᓄᑦ, 
ᑖᒃᑯᓇᓐᖓᑦ 127, 87-ᐳᓴ ᐅᖅᓱᐊᓘᓚᐅᖅᑐᑦ. 
ᑖᒃᑯᐊ 54,000 ᓖᑕᖑᓪᓗᑎᒃ. 
 

ᐃᒃᓯᕙᐅᑖᖅ, ᖃᑦᑏᓐᓇᐃᑦ ᐃᓄᐃᑦ ᑐᓴᖅᓯᒪᔪᑦ 
ᐃᖅᑲᓇᐃᔭᖅᑎᕗᑦ ᐱᒻᒪᕆᐅᑎᑦᑎᓪᓗᑎᒃ 
ᑭᐅᒍᓐᓇᓚᐅᕐᖓᑕ ᑕᒪᒃᑯᐊ 
ᓱᓇᖅᔪᐊᕈᓚᐅᖅᑎᓐᓇᒋᑦ. ᖃᐅᔨᒪᓂᖏᑦ ᐊᑐᖅᓱᒋᑦ 
ᐃᖅᑲᓇᐃᔭᖅᑎᖏᑦ ᐱᓕᕆᓚᐅᖅᑐᑦ ᑭᒡᒐᖅᑐᖅᓱᒋᑦ 
ᓄᓇᕗᒻᒥᐅᑦ.  
 
ᑕᒪᓐᓇ ᖃᐅᔨᔭᐅᓚᐅᓐᖏᑦᑐᖅ, ᐃᒃᓯᕙᐅᑖᖅ 
ᐱᓕᕆᕕᒐ ᐋᖅᑭᔅᓱᐃᕙᓪᓕᐊᔪᖅ 
ᑐᑭᒧᐊᒍᑕᐅᓂᐊᖅᑐᒥᒃ ᓇᓕᒧᒌᓪᓗᑎᒃ 
ᐊᐅᓚᑦᑎᑦᑎᐊᕈᑕᐅᖁᓪᓗᒋᑦ ᓄᓇᕗᒻᒥ 
ᓄᓇᒥᐅᑕᐃᑦ ᐊᓐᓂᓇᕐᓂᖅᐹᖑᕙᓪᓚᐃᔪᑦ ᑐᑦᑐᑦ, 
ᑖᒃᑯᐊ ᐱᓕᕆᔭᑦᑕ ᓯᕗᓪᓕᐅᑎᓯᒪᔭᖏᑦ 2010-11 
ᑐᒃᑐᓕᕆᓂᕐᒥᑦ ᖃᐅᔨᓴᖅᐸᓪᓕᐊᓪᓗᑎᒃ. 
 
ᑕᐃᒪ ᐊᕐᕌᒎᓯᒪᓕᖅᑐᑦ ᐊᕙᑎᓕᕆᔨᒃᑯᑦ 
ᐱᓕᕆᐊᖃᖅᓯᒪᒻᒪᑕ ᐃᑲᔪᕋᓱᐊᖅᑐᑎᑦ ᓄᓇᕗᒻᒥᐅᑦ 
ᐊᓯᔾᔨᐸᓪᓕᐊᔪᑦ ᓯᓚᐃᑦ ᐱᔾᔪᑎᒋᓪᓗᒍ. 
ᐱᓕᕆᖃᑎᖃᖅᑐᒍ ᐱᕙᓪᓕᐊᑎᑦᑎᓪᓗᑕ 
ᐸᕐᓇᐅᑎᓂᑦ ᐱᐊᓂᓐᓂᐊᕐᒥᔪᒍᑦ ᓄᓇᕗᒻᒥ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓᓄᑦ ᐸᕐᓇᐅᑎᒋᔭᑦᑎᓐᓂ 
ᒫᓐᓇᒫᖅ.  
 
ᐃᒃᓯᕙᐅᑖᖅ, ᒥᕐᖑᐃᓯᕐᕕᒃ ᐊᓯᖏᓪᓗ ᑲᔾᔮᓇᖅᑐᑦ 
ᓇᓗᓇᐃᖅᑕᐅᓯᒪᒻᒪᑕ ᑕᐃᑲᓂ ᑕᒪᑉᑕᓂ 
ᐸᐸᑦᓯᒋᐊᖃᕐᓂᕗᓪᓗ ᐊᕙᑎᑦᑎᓐᓂ ᐊᑐᕈᓐᓇᕐᓂᕗᑦ 
ᐱᕈᖅᐸᓪᓕᐊᒍᓐᓇᕐᓂᕗᑦ ᐱᓐᖑᐊᕈᓐᓇᕐᓂᕗᑦ 
ᐃᖃᐃᓕᓴᕐᕕᖃᕈᓐᓇᕐᓂᕗᑦ ᐅᐱᒍᓱᓐᓂᕗᓪᓗ 
ᐃᓕᖅᑯᓯᑦᑎᓐᓂ ᑭᓇᐅᓂᑦᑎᓐᓂᓪᓗ.  
 
2010-2011-ᒥ ᐱᕙᓪᓕᐊᑎᑦᑎᓚᐅᖅᑐᒍᑦ ᑕᒪᒃᑯᐊ 
ᒥᕐᖑᐃᓯᖅᕖᑦ ᓯᐊᒻᒪᑎᕐᕕᐅᓯᒪᓐᖏᑦᑐᓂᑦ ᑰᒑᖅᔪᖅ 
ᑲᖏᖅᑐᒑᐱᒻᒥᓗ ᖃᐅᔨᓴᖅᑕᐅᓗᑎᑦᑕᐅᖅ 
ᓴᓂᑭᓗᐊᖅ ᐊᔪᕐᓇᕋᔭᓐᖏᒻᒪᖔᑦ. ᑕᐃᓐᓇ ᐹᒃ ᕆᕗ  

ᓂᕈᐊᖅᑕᐅᖁᓯᒪᒻᒥᔭᕗᑦ ᑲᓇᑕᒥ 
ᐱᖅᑯᓯᑐᖃᕐᕕᐅᖁᓪᓗᒍ.  
 
ᑖᒃᑯᐊ ᐱᓕᕆᕕᒃ ᐃᑲᔪᖅᓱᐃᔪᖅ ᓄᓇᓕᓐᓂ 
ᑮᓇᐅᔭᐅᓕᐅᕈᑕᐅᒐᓱᐊᖅᑐᓂᑦ ᒥᕐᖑᐃᓯᕐᕕᒃᑯᑦ 
ᐊᒻᒪᓗᑦᑕᐅᖅ ᐃᑲᔪᖅᓱᐃᑎᓪᓗᑕ ᐊᔪᕐᓇᕋᔭᓐᖏᒻᒪᑦ 
ᐃᖃᓗᒐᓱᐊᕐᓂᖅ ᓇᑦᑎᕋᓱᐊᕐᓂᖅ ᐊᕕᓕᕆᓂᕐᓗ. 
ᑲᔪᓯᓯᒪᓂᐊᖅᑐᒍᑦ ᐱᓕᕆᖃᑎᒋᑦᓯᐊᕐᓗᒋᑦ. 
 
ᑖᒃᑯᐊ ᐃᑲᔪᖅᑎᒋᔭᕗᑦ ᐊᔭᐅᕈᑎᖃᒃᑲᓂᕐᓗᑕ 
ᐃᖃᓗᒐᓱᐊᕐᕕᔅᓴᓂᑦ ᐱᖁᑎᖅᔪᐊᖃᔅᓴᓂᓪᓗ ᐊᒻᒪᓗ 
ᐃᑲᔪᖅᑐᐃᔾᔪᑎᔅᓴᓂᑦ ᐱᕈᖅᐸᓪᓕᐊᒻᒪᕆᑦᑐᖓ 
ᑕᒪᑐᒧᖓ. 2010-2011-ᒥ ᑕᐅᑐᒐᖃᕐᓂᐊᖅᑐᒍᑦ 
ᐊᑐᐊᒐᖃᕐᓗᑕ ᐃᒪᖅᐸᓯᒻᒥᑦ ᓯᓈᓂᓗ 
ᐃᖃᓗᒐᓱᐊᕐᓂᖅ ᖃᐅᔨᓴᕈᑎᒋᓗᒍ. 
 
ᑖᒃᑯᐊ ᐊᑖᒍᑦ ᐱᓕᕆᖃᑎᖃᕐᓂᐊᕐᒥᔪᒍᑦ 
ᐊᖑᓇᓱᑦᑎᓂᑦ ᐊᒻᒪᓗ ᐊᒥᓕᕆᔨᓂᑦ 
ᐊᐅᓪᓛᖅᑎᑕᐅᖃᑦᑕᖅᑐᓂᓪᓗ. ᓂᐅᕐᕈᑎᒃᓴᓂᑦ 
ᐋᖅᑭᓱᐃᓗᑕ ᓄᓇᕗᒻᒥ ᑲᓇᑕᒥᓗ. 
 
ᑕᒪᑉᑕ ᑎᓕᐅᕆᒻᒪᑦ ᐃᓕᓐᓂᐊᑎᑦᑎᖁᔨᓪᓗᓂ 
ᓄᓇᕗᒻᒥᐅᓂ 2010-2011-ᒥ. ᐊᕙᑎᓕᕆᔨᒃᑯᑦ 
ᐊᑐᓕᖅᑎᑦᓯᓂᐊᖅᑐᑦ ᐋᖅᑭᒋᐊᖅᓯᒪᔪᓂᑦ 
ᐃᓕᓐᓂᐊᑎᑦᓯᓗᑎᑦ ᓄᓇᒥᐅᑕᓕᕆᔨᔅᓴᓂᑦ ᑕᒪᒃᑯᐊ 
ᓄᓇᑖᖃᑕᐅᓯᒪᔪᑦ ᒥᐊᓂᖅᓯᔨᐅᖁᓪᓗᒋᑦ.  
 
ᑖᒃᑯᐊ ᒪᓕᑦᑐᒋᑦ ᒐᕙᒪᒃᑯᑦ ᖃᓄᐃᑉᐱᑕᓕ 
ᐅᓂᒃᑳᖏᑦ ᑐᓴᕋᑦᑕᐅᑎᓂᕗᑦ ᐃᓚᐅᓗᑎᑦ 
ᐱᕙᓪᓕᐊᑎᑦᓯᓂᖅ ᑐᓴᖃᑦᑕᐅᑎᓕᕆᓂᖅ ᐸᕐᓇᐅᑎᒃ 
ᐊᕙᑕᓕᕆᓂᕐᒧᑦ ᐸᕐᓇᐅᑏᑦ ᑲᓇᑕᒥ ᐊᒻᒪᓗ  

ᓯᓚᖅᔪᐊᓂ ᑐᓴᖅᑎᑎᔾᔪᑏᑦ 
ᐊᕙᑎᓕᕆᓂᕐᒨᖓᔪᓂᑦ.  
 
ᐃᒃᓯᕙᐅᑖᖅ, ᐱᓕᕆᕕᒐ 2010-2011 
ᑮᓇᐅᔭᖅᑑᑎᔅᓴᖏᑦ ᐱᓕᕆᔅᓴᓄᓪᓗ ᐸᕐᓇᐅᑎᖏᑦ 
ᓴᖅᑭᐅᒪᒍᑕᐅᓂᐊᖅᑐᑦ ᐱᓕᕆᐊᔅᓴᕆᑎᑕᐅᔪᑦ 
ᑕᒪᑉᑕᓂ. ᑖᒃᑯᐊ ᐸᕐᓇᐅᑎᕗᑦ ᑐᕌᖓᔪᑦ 
ᐃᑲᔪᖅᓱᐃᔾᔪᑎᒋᔪᒪᓪᓗᒋᑦ ᐸᕐᓇᐅᑏᑦ ᐱᒻᒪᕆᐅᔪᓂᑦ 
ᐊᐅᓚᔾᔪᑎᓂᑦ. ᑕᐃᒪᐃᑎᓪᓗᑕ 
ᑮᓇᐅᔭᖃᖅᑎᑕᐅᓗᑎᑦ 
ᐃᑲᔪᖅᑕᐅᒍᓐᓇᑐᐃᓐᓇᐅᖁᓪᓗᒋᑦ ᓄᓇᕗᒻᒥᐅᑦ. 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓯᐅᑦᓴᒃ. ᑕᐃᒪ ᖁᐃᖅᓱᑦᑎᐊᖃᑦᑕᕆᐊᖃᕋᓗᐊᕋᕕᑦ 
ᒫᓐᓇᐅᓕᖅᑐᖅ. 
 
ᒥᔅᑕ ᕋᒻᐴᑦ.  
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ, 
ᒫᓐᓇ ᓄᖅᑲᕈᒪᓕᖅᑐᖓ ᓯᕿᓐᖑᔭᖅ ᓈᒻᒪᓯᒻᒪᑦ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᐱᖁᔨᕗᖔᖅᑐᖃᕐᖓᑦ. ᐊᐃᕙᔾᔪᑕᐅᔪᓐᓇᖏᑦᑐᖅ. 
ᓈᒻᒪᓴᖅᑐᓕᒫᑦ? ᓈᒻᒪᓴᓐᖏᑦᑐᑦ? ᓂᕈᐊᓐᖏᑦᑐᑦ? 
ᑲᔪᓯᔪᖅ.  
 
ᐅᖃᖅᑎ: ᑲᑎᒪᔾᔪᑎᑦᑎᓐᓄᑦ ᐅᑎᕐᓗᑕ. 
ᑲᑎᒪᔾᔪᑎᒃᓴ 20: ᐅᓂᒃᑳᖏᑦ 
ᑲᑎᒪᑐᐃᓐᓇᓚᐅᖅᑎᓪᓗᒋᑦ, ᒥᔅᑕ ᐅᑲᓕᖅ. 
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 
ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 
ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᑲᑎᒪᔨᖁᑎᑎᑦ 
ᑲᑎᒪᕋᑖᕐᖓᑕ ᕿᒥᕐᕈᓪᓗᑎᒃ ᒪᓕᒐᒃᓴᕐᒥᒃ 22-ᒥᒃ,  

ᑖᒃᑯᐊ ᓇᓚᐅᑦᑖᖅᓯᒪᔪᑦ ᐊᑐᖅᑕᐅᔪᒪᓂᐊᖅᑐᑦ 
ᓯᕗᓂᑦᑎᓐᓂ. ᐊᒻᒪᓗ, ᐅᓂᒃᑳᕆᔪᒪᓕᖅᑐᑎᒍᑦ. 
ᐅᖃᖅᑎᑦᑎᔩ, ᓅᑦᑎᒋᐊᖅᐳᖓ ᑖᒃᑯᐊ 
ᑲᑎᒪᔾᔪᑎᒋᖅᑲᐅᔭᕗᑦ ᐊᖏᖅᑕᐅᖁᓪᓗᒋᑦ. 
ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᑯᔭᓐᓇᒦᒃ ᒥᔅᑕ ᐅᑲᓕᖅ. 
ᐱᖁᔨᕗᖔᕈᑎᑕᖃᕐᒪᑦ, ᐊᐃᑉᐱᖅᑕᐅᕚ? 
ᐊᐃᑉᐱᖅᑕᐅᕗᖅ ᒥᔅᑕ ᓯᐅᓪᒧᑦ. ᖁᔭᓐᓇᒦᒃ. ᑖᓐᓇ 
ᐱᖁᔨᕗᖔᕈᑦ ᓈᖕᒪᖕᒪᑦ, ᓈᓐᒪᒃᓴᖅᑐᑦ 
ᐱᖁᔨᕗᖔᕈᓐᒥᒃ ᐃᓵᓪᓕᑦ. ᓈᒻᒪᒃᓴᓐᖏᑦᑐᓪᓕᑭᐊᖅ. 
ᐱᖁᔨᕗᖔᕈᑦ ᑲᔪᓯᔪᖅ. 
 
(ᑐᓵᔨᑎᒍᑦ) ᑲᑎᒪᔾᔪᑎᒃᓴ 21. ᐱᖓᔪᐊᓐᓂ 
ᐅᖃᓕᒫᖅᑕᐅᓂᖓ ᒪᓕᒐᒃᓴᐃᑦ. 22. 
ᑲᑎᒪᔾᔪᑎᒃᓴᐃᑦ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᒫᔾᔨ 23-ᒥᑦ ᑲᑎᒪᔾᔪᑎᔅᓴᐃᑦ: 
 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ 

ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 14 

• ᒪᓕᒐᒃᓴᖅ 21 

• ᒪᓕᒐᒃᓴᖅ 22 

• ᒪᓕᒐᒃᓴᖅ 23 

• ᒪᓕᒐᒃᓴᖅ 25 

• ᓴᖅᑭᑎᑕᖅ ᑎᑎᖅᑲᒃ 13 – 3(2) 

• ᓴᖅᑭᑎᑕᖅ ᑎᑎᖅᑲᒃ 66 – 3(2) 

• ᓴᖅᑭᑎᑕᖅ ᑎᑎᖅᑲᒃ 99 – 3(2) 

• ᓴᖅᑭᑎᑕᖅ ᑎᑎᖅᑲᒃ 100 – 3(2) 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

 
ᖁᔭᓐᓇᒦᒃ. 
 
ᐅᖃᖅᑎ: (ᑐᓵᔨᒃᑯᑦ) ᖁᔭᓐᓇᒦᒃ. ᑕᐃᒪ 
ᓄᖅᑲᖓᑲᐃᓐᓇᕐᓂᐊᓕᕆᕗᒍᑦ ᒫᔾᔨ 23-
ᕈᕋᓱᖕᓂᖓᓂ. 10-ᒨᖅᐸᑦ ᐱᒋᐊᓛᖅᑐᒍᑦ ᐅᓪᓛᒃᑯᑦ. 
ᐃᖅᓱᖅᑏ. 
 
>>ᑲᑎᒪᓂᖅ ᓄᖅᑲᖅᑐᖅ 19:03ᒥ



 

 

 


